
 
 

 
 

 
 

ᓄᓇᕗᑦ ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 27 
 

ᕿᑎᖅᑰ, ᒫᑦᓯ 11, 2010 
 

 

ᖁᑉᐱᕐᓂᓖᑦ 1358ᒥᒃ 1423ᒧᑦ 
 
 
 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 11, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ 
ᑕᒑᖅ ᑰᓕ, ᕌᓐ ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, 
ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 
ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᓗᐃ 
ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᓚᐅᖏᓂᑦᑎᓐᓂ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ ᐊᐱᕆᔪᒪᓪᓗᒍ, ᒥᔅᑕ 
ᓂᖏᐅᖓᓐ. ᒥᔅᑕ ᓂᖏᐅᖓᓐ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ ᐊᒻᒪᑦᑕᐅᖅ ᓄᓇᕗᒻᒥᐅᓕᒫᑦ, 
ᕿᑭᖅᑕᕐᔪᐊᕐᒥᐅᑦ ᐱᓗᐊᕆᓪᓗᒋᑦ.  
 
ᑲᑎᒪᔾᔪᑎᑦᑎᓐᓅᕐᓗᑕ. 2. (ᑐᓵᔨᑎᒍᑦ) ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᓗᐃ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 110 - 3(2): ᒥᓂᔅᑕ 

ᓯᐅᑦᓴᒃ ᒪᓕᒐᓕᐅᕐᕕᒻᒦᓐᖏᓐᓂᖓ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑐᓴᖅᑎᑦᑐᒪᓪᓗᒋᑦ ᑕᕝᕙᓂ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᓐᓇ ᒥᓂᔅᑑᖃᑕᐅᔪᖅ 
ᑖᓂᐅᓪ  

ᓯᐅᑦᓴᒃ ᑕᕝᕙᓂ ᐃᒡᓗᒦᔾᔮᖏᒻᒪᑦ ᒫᑦᓯ 16-
ᖑᓇᓱᐊᕐᓂᖓᓂ ᑐᓴᐅᒪᔭᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᕼᐊᓐᑐ ᑐᑐ. 
 
ᐊᖓᔪᖅᑳᑉ ᐅᖃᐅᓯᖓ 111 - 3(2): ᑐᓴᒐᒃᓴᖅ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ 
ᓵᓚᒃᓴᓕᐊᒃᓴᓕᐊᖑᓯᒪᓂᖏᓐᓂᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᖅᑯᓯᖏᓐᓄᑦ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ 
ᑐᓴᖅᑎᑦᑎᔪᒪᒐᒪ ᑖᒃᑯᐊ ᖁᓪᓕᒃᑯᑦ 
ᑐᑭᒧᐊᑦᑎᑦᓯᔨᖓᓐ ᐃᖅᑲᓇᐃᔭᖅᑐᓕᕆᓂᕐᒧ ᐊᒻᒪᓗ 
ᐋᖅᑭᒃᓯᒪᔭᕆᐊᓕᓐᓄᑦ ᐱᕙᓪᓕᐊᑎᑦᓯᔩᑦ 
ᖃᓄᖅᑑᖃᑦᑕᕐᓂᖓᓄᑦ ᐊᐃᑦᑑᓯᐊᖅᓯᒪᒻᒪᑦ. . . 
 
>>ᐸᑦᑕᑐᖅᑐᑦ 
 
. . . ᑖᒃᑯᐊ ᐊᕐᕌᒍᑕᒫᑦ ᓯᕗᓕᖅᑎᐅᔪᑦ 
ᐊᐃᑦᑑᓯᐊᖃᑦᑕᖅᑐᑦ ᑕᕝᕙᓐᖓᑦ ᐊᕕᑦᑐᖅᓯᒪᔪᒥᒃ 
ᒫᓂᑑᕙ ᐃᖅᑲᓇᐃᔭᖅᑐᓕᕆᔩᑦ ᑲᑐᔾᔨᖃᑎᒌᖏᑕ. 
 
ᑕᒪᓐᓇ ᓂᕈᐊᕋᔅᓴᕈᖅᑎᑕᐅᓚᐅᖅᑐᖅ 
ᐊᓯᔾᔨᖅᑕᐅᑎᓪᓗᒍ ᖁᓪᓕᖅ ᑯᐊᐳᕇᓴᓐ 
ᐋᖅᑭᒃᓯᒪᓂᖓ ᑕᒫᓂ 19-ᓂ ᑕᖅᑭᓂᒃ. ᖁᓪᓕᖅ 
ᑯᐊᐳᕋᐃᓴᓐᑯᑦ ᐃᖅᑲᓇᐃᔭᖅᑐᓕᕆᔨᖏᑦ 
ᐱᓕᕆᐊᖃᖅᓯᒪᒻᒪᑕ ᕿᒥᕐᕈᓪᓗᑎᒃ 
ᑲᑐᔾᓪᔨᖃᑎᒌᓐᓂᐅᑉ ᑭᓐᖒᒪᔭᖏᓐᓂᒃ 
ᑕᒪᒃᑯᐊᖑᓚᐅᖅᑎᓪᓗᒋᑦ ᐊᓯᔾᔨᐸᓪᓕᐊᓪᓗᒋᑦ 
ᐱᐅᓯᕚᓪᓕᕈᑕᐅᔪᑦ ᐋᖅᑭᒃᓯᒍᑎᖓᓄᑦ. ᑕᒪᓐᓇ 
ᓅᒋᐊᕈᑕᐅᖁᓪᓗᒍ ᑯᐊᐳᕋᐃᓴᓐᑯᓐᓄᑦ ᓄᑖᒧᑦ. 
 
ᐅᖃᖅᑏ, ᑖᒪᓐᓇ ᐱᓕᕆᐊᕐᖑᔪᖅ ᑖᒃᑯᓂᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᓂᖓ 
ᖃᐅᔨᒋᐊᓚᐅᕐᒪᑕ ᐃᓛᒃ ᐅᐊᔭᓕᕆᔨᒃᑯᓐᓂᑦ 
ᑲᑉᐸᓂᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ ᑕᒪᒃᑯᐊ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐋᖅᑭᒃᓯᒪᖁᓪᓗᒋᑦ 
ᑕᒪᐅᖓ ᐊᕐᕌᒍᒧᑦ ᐊᐅᓚᑦᓯᓂᒃᑯᑦ  

ᐱᕙᓪᓕᐊᑎᑦᓯᓂᒃᑯᑦ ᐃᓕᖅᑯᓯᐅᔪᓂᒃ ᐊᒻᒪᓗ ᑖᒃᑯᐊ 
ᓵᑕᐅᔪᓐᓇᖅᖢᑎᒃ ᐃᖅᑲᓇᐃᔭᖅᑎᖏᑦ.  
 
ᑖᓐᓇ ᓂᕈᐊᒐᒃᓴᓐᖑᖅᑎᑦᑎᓂᖅ ᖁᓪᓕᖅ 
ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑐᓕᕆᓐᓂᒃ 
ᑲᑐᔾᔨᖃᑎᒌᖏᓐᓂᓪᓗ ᐱᒻᒪᕆᐅᒻᒥᔪᖅ ᐃᓕᓴᖅᓯᒻᒪᑦ 
ᑖᒃᑯᓂᖓ ᐃᑲᔪᖅᑎᒌᖕᓂᒃ 
ᐃᑲᔪᖅᓱᐃᒻᒪᕆᖕᓂᖏᓐᓂᒃ ᑖᒃᑯᐊ 
ᐃᖅᑲᓇᐃᔭᖅᑐᓕᕆᔩᑦ ᖁᓪᓕᒃ ᑯᐊᐳᕇᓴᒃᑯᑦ 
ᑲᑎᒪᔨᖏᓐᓂᒃ. ᑖᒃᑯᐊ ᓯᕗᓕᐅᖅᑎᖃᖅᑎᓐᓇᒋᑦ 
ᖃᓄᖅᑑᖃᑦᑕᖅᑎᓐᓇᒋᑦ ᐱᓕᕆᔾᔪᑕᐅᔪᑦ ᐊᒻᒪᓗ 
ᓵᔾᔪᑕᐅᔪᑦ ᐱᐅᔪᓂᒃ ᓴᖅᑭᑦᑎᖃᑦᑕᕐᒪᑕ 
ᐃᖅᑲᓇᐃᔭᖅᑐᓕᕆᔨᒃᑯᑦ ᓅᒋᐊᕈᓐᓇᕋᔭᓚᐅᓐᖏᑦᑐᑦ 
ᑖᒃᑯᓂᖓ ᑲᑐᔾᔨᖃᑎᒌᑦ ᐊᓯᔾᔨᐅᑎᖏᓐᓂ.  
 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔾᔪᑕᐅᔪᑦ 
ᐋᖅᑭᒃᓯᒪᓕᖅᑐᑦ ᖁᓪᓕᖅ ᑯᐊᐳᕇᓴᒃᑯᓐᓂ ᐊᒻᒪᓗ 
ᐸᕐᓇᐅᑎᖏᑦ ᐱᓕᕆᐊᒃᓴᖏᓪᓗ ᑖᒃᑯᐊ 
ᑕᑯᒃᓴᐅᑎᑦᑎᔪᑦ ᐃᖅᑲᓇᐃᔭᒻᒪᕆᓚᐅᖅᑐᓂᒃ 
ᐃᑲᔪᖅᑎᒌᓚᐅᕐᓂᖏᓐᓂᓪᓗ ᐃᖅᑲᓇᐃᔭᖅᑐᓕᕆᔩᑦ 
ᐊᐅᓚᑦᑎᔨᑯᓪᓗ ᐃᖅᑲᓇᐃᔭᖅᑏᓪᓗ ᐊᒻᒪᓗ 
ᖁᓪᓕᒃᑯᑦ ᑲᑎᒪᔨᖏᑦ.  
 
ᐅᖃᖅᑏ, ᖁᕕᐊᓲᑎᒋᒍᒪᔭᒃᑲ ᐃᓚᐅᓂᖃᖅᑐᓕᒫᑦ 
ᑖᒃᑯᐊ ᐃᓕᓴᕆᔭᐅᑎᓪᓗᒍ ᐊᒻᒪᓗ ᑖᒃᑯᐊ 
ᑕᑯᒃᓴᐅᑎᓐᓂᐊᕈᒪᔭᕗᑦ ᐱᐅᓯᕚᓪᓕᕐᓂᖏᑦ 
ᑲᑐᔾᔨᖃᑎᒌᑦ ᑕᒫᓂ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑕ ᑕᑉᑑᓇ. 

A330-200F ᐃᒃᑮᓇᖅᑐᒥ 
ᖃᐅᔨᓴᖅᑕᐅᓂᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒥᐅᑦ 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐱᓗᐊᖅᑐᑦ 
ᓂᕈᐊᖅᑕᐅᕕᒋᓯᒪᔭᒃᑲ.  
 
ᐅᖃᖅᑏ, ᓇᓗᓐᖏᓚᖓ ᒪᓕᒐᓕᐅᖅᑏᓪᓕ 
ᖃᐅᔨᒪᔪᑦ ᔮᓐᓄᐊᕆ ᓄᓐᖑᐊᓂ ᓯᓚᕐᔪᐊᒥ 
ᐊᖏᓂᖅᐹᖅ ᖃᖓᑕᔫᓕᐅᖅᑎ air bus ᑕᒫᓂ 
ᖃᐅᔨᓴᖅᑕᐅᓚᐅᕐᖓᑦ ᓂᓪᓕᓇᖅᑐᒥᒃ 
ᖃᖓᑕᒍᓐᓇᕐᒪᖔᑦ ᐃᖃᓗᐃᑦ ᒥᑦᑕᕐᕕᖓᓂ. ᑖᓐᓇ 
ᑕᐃᔭᐅᔪᖅ A-330 200F freighter.  
 
ᐅᖃᖅᑏ, ᑖᓐᓇ ᓯᕗᓪᓕᖅᐸᐅᓚᐅᕐᖓᑦ 
ᖃᖓᑕᑎᓪᓗᒍ ᐊᒻᒪᓗ 7 weeks ᓴᓇᔭᐅᓚᐅ ᐃᓛ 
ᖃᖓᑕᒋᐅᓚᐅᖅᑎᓪᓗᒍ ᑕᒪᐅᖓ ᑎᑭᓚᐅᕐᒪᑦ 
ᓄᕕᐱᕆ 5, 2009. ᑕᐃᑲᓐᖓᑦ ᑑᓕ ᕗᕋᓐᔅᒥᒃ. 
ᖁᕕᐊᓱᓚᐅᖅᑐᑦ ᑖᓐᓇ ᑎᑭᒻᒪᑦ ᖃᖓᑕᔫᕐᔪᐊᖅ 
ᐊᒻᒪᓗ ᑐᓐᖓᓱᑦᑎᑦᓱᒋᑦ ᑖᒃᑯᐊ ᖃᖓᑕᔫᖅᑏᑦ 
ᐆᒃᑐᕋᖅᑐᑦ ᐊᒻᒪᓗ ᐊᐅᓚᐅᓯᕆᔨᖏᑦ. 
 
ᑖᓐᓇ A330-200F ᖃᐅᔨᓴᖅᑎᓪᓗᒍ 
ᓂᓪᓕᓇᖅᑐᒥᒃ ᖃᖓᑕᒍᓐᓇᕐᓂᖅ 
ᓇᓗᓇᐃᖅᓯᓚᐅᖅᑐᑦ ᐃᖃᓗᐃᑦ ᖃᖓᑕᔫᒃᑯᕕᖓ 
ᖃᐅᔨᓴᕐᕕᐅᔪᓐᓇᕐᓂᖓᓂᒃ ᓂᓪᓕᓇᖅᑐᓄᒃ 
ᑖᕙᙶᖅᑐᓂᒃ ᑕᕆᐅᑉ ᐊᑭᐊᓂᒃ. ᑕᒪᓐᓇ 
ᖁᓕᒋᓚᐅᖅᑕᖓ ᑖᓐᓇ ᖃᐅᔨᓴᖅᑎᓪᓗᒋᑦ 
ᓂᓪᓕᓇᖅᑐᒥ ᖃᖓᑕᒍᓐᓇᕐᒪᖔᑕ ᐃᖃᓗᓐᓂ. 
ᐊᒻᒪᓗ ᓇᓗᓇᐃᖅᓯᓚᐅᖅᑐᑦ 15-ᓂᒃ ᐊᕐᕌᒍᓂᒃ 
ᑖᒃᑯᐊ ᐊᑐᖅᑕᐅᖃᑦᑕᓕᕐᓂᖏᓐᓂᒃ. 
 
ᑕᒪᓐᓇ ᓂᓪᓕᓇᖅᑐᒥᒃ ᖃᖓᑕᖃᑦᑕᓂᕐᒧᑦ 
ᖃᐅᔨᓴᕐᓂᖅ, ᐅᖃᖅᑏ, ᑕᒃᑯᒃᓴᐅᑎᑦᑎᔪᖅ 
ᑮᓇᐅᔭᓕᐅᕈᑕᐅᒍᓐᓇᖅᑐᓂ ᓄᓇᕗᒻᒥ ᐱᓕᕆᕕᒐ 
ᐱᓕᕆᖃᑎᖃᖅᑐᖅ Airbus-ᒥᒃ ᑖᔅᓱᒥᖓ 
ᖃᖓᑕᔫᐸᐅᔭᕐᒥᒃ ᖃᐅᔨᓴᒃᑲᓂᕐᓂᐊᕐᖓᑕ ᒪᕐᕉᖕᓂᒃ 
ᖃᖓᑕᔫᖕᓂᒃ ᐅᓇᓕᒃᓴᔭᓄᑦ ᑖᒃᑯᐊ 
ᐋᖅᑭᓱᖅᑕᐅᕙᓪᓕᐊᔪᑦ.  
 
ᓂᓪᓕᓇᖅᑐᒥᒃ ᖃᐅᔨᓴᕐᓂᖅ 
ᑮᓇᐅᔭᐃᕈᑕᐅᓗᐊᒋᐊᖃᓐᖏᑦᑐᑦ ᑭᓯᐊᓂ  

ᑕᒪᒃᑯᐊ ᐃᑲᔫᑕᐅᓂᐊᖅᑐᑦ ᑕᒪᒃᑯᓄᖓ 
ᓂᕿᓕᕆᓂᒃᑯᑦ ᓯᓂᑦᑕᕐᕕᒃᑯᑦ 
ᓄᓇᓯᐅᑎᖃᑦᑎᑦᓯᓂᒃᑯᑦ ᓄᓇᓯᐅᑎᖃᖅᑎᓂᒃᑯᑦ 
ᐅᖅᓱᐊᓗᖃᖅᑎᑦᓯᓂᒃᑯᑦ ᐊᓐᓄᕌᑎᒍᓪᓗ 
ᓴᓇᓐᖑᐊᖅᓯᒪᔪᑎᓪᓗ. 
 
ᑕᐃᒪᐃᓕᐅᕐᓂᐊᑎᓪᓗᑕ ᐱᒻᒪᕆᐅᕗᖅ ᐃᖃᓗᐃᑦ 
ᖃᖓᑕᔫᒃᑯᕕᐊ ᓂᐅᕐᕈᑎᒋᒐᓱᐊ 
ᑕᑯᒃᓴᐅᑎᒐᓱᐊᕆᐊᖃᕐᓂᐊᖅᑕᕗᑦ ᑕᒪᒃᑯᐊ 
ᐃᓱᒪᒋᓗᒋᑦ ᐊᑐᕈᓐᓇᕐᓂᐊᖅᑐᑦ ᐊᒻᒪᓗ 
ᑎᒍᒥᐊᕋᓱᐊᖏᓐᓇᕐᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᐊᖓᔪᖅᑳᖅ ᑕᒑᖅ ᑰᓕ.  

ᑭᒍᓯᕆᓂᕐᒧᑦ ᐃᓕᓐᓂᐊᕐᓂᖅ ᑲᖏᖅᖠᓂᕐᒥ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑉᐳᖓ ᓂᑯᕕᒃᐳᖓᓗ ᒫᓐᓇ ᐅᓇ 
ᐱᒡᔪᑎᒋᓗᐊᕐᖢᒍ. ᐅᖃᖅᑏ, ᑲᖏᖅᖠᓂᖅ ᒫᓐᓇ 
ᑕᐃᑲᓂ ᐊᑐᖅᑕᐅᓚᖓᒻᒪᑦ ᑕᐃᓐᓇ ᓄᓇᓖᑦ 
ᑕᒪᒃᑯᐊ ᑭᒍᓯᕆᔾᔪᑎᑦ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑐᑦ ᑕᐃᑲᓃᑲᐃᓐᓇᕐᓂᐊᕐᓂᖏᓐᓄᑦ. 
ᑖᓐᓇ ᐱᓇᓱᐊᕈᓯᕐᓂᒃ 8-ᖑᔪᓂᒃ ᕕᕝᕗᐊᕆ 8-ᒥ 
ᐱᒋᐊᕐᖢᑎᒃ ᐃᐳᕈ 1-ᒧᑦ ᑎᑭᒃᖢᒍ. ᐅᖃᖅᑏ, 
ᑖᒃᑯᐊ ᑭᒍᓯᕆᔩᑦ ᑮᓇᐅᔭᓂᒃ ᐊᑐᖅᖢᑎᒃ 
ᒐᕙᒪᑐᖃᒃᑯᓐᓂᒃ ᑕᐃᑲᙶᕐᖢᑎᒃ ᐃᓕᓐᓂᐊᕐᕕᓐᓄᑦ 
ᑭᒍᓯ ᑭᒍᑎᓕᕆᓂᕐᒧᑦ ᐃᓕᓐᓂᐊᕐᕕᒻᒦᓐᓂᐊᖅᑐᓂᒃ 
ᑕᐃᑲᓃᑲᐃᓐᓇᕐᓂᐊᒻᒪᑕ ᑕᐃᒃᑯᐊ 
ᐃᓕᓐᓂᐊᕌᓂᑉᐸᓪᓕᐊᔪᑯᓗᐃᑦ. 
 
ᑲᖏᖅᖠᓂᖅ ᓂᕈᐊᖅᑕᐅᓚᐅᖅᑐᖅ ᑖᒃᑯᓄᖓ 
National School of Dental Therapy, ᑕᐃᒃᑯᐊ 
ᐃᓕᓐᓂᐊᕐᕕᒃ Prince Albert-ᒦᖔᖅᑐᖅ 
ᓵᔅᑳᑦᓯᐅᐋᓐᒥᓛᒃ ᑕᐃᑲᓃᒻᒪᑦ. ᑖᓐᓇᓗ 
ᐃᖏᕐᕋᓚᐅᐱᓪᓚᒃᖢᓂ ᑕᑉᐸᐅᖓ ᓄᓇᕘᒧᑦ. 
ᓯᕗᓪᓕᕐᒥ ᐱᒋᐊᓚᐅᖅᓯᒪᔪ 2002. ᑖᒃᑯᐊ ᓄᓇᓖᑦ 
ᓴᓪᓕᕐᓗ ᖃᒪᓂᑦᑐᐊᕐᓗ ᑕᐃᒃᑯᓄᖓ 
ᐃᓕᓐᓂᐊᖅᑐᓄᑦ ᐱᓕᕆᕝᕕᐅᓚᐅᖅᓯᒪᓪᓗᑎᒃ. 
 
ᐅᖃᖅᑏ, ᑖᓐᓇ ᖁᕕᐊᓇᖅᑐᓪᓚᕆᐅᖕᒪᑦ 
ᓄᓇᕗᑦᒥᐅᑦ ᑕᒪᒃᑯᓂᖓ 
ᐃᑲᔪᖅᑕᐅᒃᑲᓐᓂᐊᕐᔪᒃᑎᓪᓗᒋᑦ 

ᐃᓕᓐᓂᐊᖅᑐᓅᒐᓗᐊᖅ ᐊᒻᒪᓗ ᓄᓇᓖᑦ ᑖᒃᑯᐊ 
ᑎᑭᑕᐅᓪᓚᕆᒃᖢᑎᒃ ᐱᔾᔪᑎᒋᓪᓗᒍ ᑕᐃᑯᐊ  
ᐃᓕᓐᓂᐊᕐᕕᒃ ᑕᐃᓐᓇ National School-ᖑᖕᒪᑦ 
ᑲᓇᑕᓕᒫᒧᑦ ᑐᕌᖅᖢᓂ ᑭᒍᓯᕆᓂᕐᒧᑦ ᑐᕌᖅᑐᖅ 
ᐊᒻᒪᓗ ᑕᐃᒃᑯᐊ ᐃᑲᔪᖅᑐᖅᑕᐅᓪᓗᑎᒃ 
ᐃᓱᒪᑕᕐᒥᖕᓄᑦ ᑖᒃᑯᐊ ᑭᒍᓯᕆᓂᕐᒧᑦ 
ᓄᓇᕗᑦᒥᓚᐅᐱᓪᓚᒍᒪᖅᑲᐅᖕᒪᑕ ᑕᐃᒃᑯᐊ 
ᐱᐊᓂᒃᐸᓪᓕᐊᓂᐊᖅᑐᑦ ᑕᒪᒃᑯᐊᓗ ᐱᓗᐊᖅᑐᒥᒃ 
ᓱᕈᓰᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ ᐃᑲᔪᖅᑕᐅᒋᐊᓖᑦ 
ᐃᓐᓇᐃᑦ ᑕᑯᔭᐅᔪᓐᓇᖁᓪᓗᒋᑦ ᑕᒪᕐᒥᒃ. 
 
ᑖᓐᓇ ᐃᓕᓐᓂᐊᕐᕕᒃ ᐃᑲᔪᖅᓱᐃᖃᑦᑕᕐᒪᑦ 
ᐱᓗᐊᖅᑐᒥᒃ ᐃᓄᖕᓂᒃ ᐊᒻᒪ ᑕᒪᒃᑯᐊ 
ᓄᓇᖃᖅᑳᖅᑐᕕᓂᕐᓂᒃ ᐃᓕᓐᓂᐊᕋᓂᒃᐸᓪᓕᐊᓪᓗᑎᒃ 
ᐃᓕᓐᓂᐊᕐᕕᒃᓗ ᑕᐃᓐᓇ ᑕᒪᒃᑯᓄᖓ ᑐᕌᖓᓪᓗᓂ. 
ᑕᐃᒃᑯᐊ ᐃᓕᓐᓂᐊᕐᒫᖅᖢᑎᒃ ᓄᓇᓕᖕᓂᓗ 
ᖃᓄᐃᑦᑑᖕᒪᖔᑕ ᑐᑭᕙᓪᓕᐊᔪᒪᓪᓗᑎᒃ ᐱᖃᑦᑕᕐᒪᑕ 
ᐱᐊᓂᖕᓂᐊᓵᕐᖢᑎᒃ ᐃᓕᓐᓂᐊᖅᑕᒥᖕᓂ. ᑖᓐᓇ 
ᐱᐅᔾᔪᑎᒋᔭᖓ ᑕᐃᓐᓇ National School of 
Dental Therapy, ᐃᓕᓐᓂᐊᕐᕕᔾᔪᐊᖅ 
ᑭᒍᓯᕆᓂᕐᒧᑦ. 
 
ᐅᖃᖅᑏ, ᐃᓕᓐᓂᐊᕐᕕᒃ ᓱᓕ ᑖᓐᓇ ᐊᒥᓱᓂᒃ 
ᐃᓕᓐᓂᐊᖅᑐᓂᒃ ᐱᕙᓪᓕᐊᑐᐃᓐᓇᖅᑐᖅ 
ᑕᒪᒃᑯᓂᖓ ᐱᓕᕆᐊᖃᕈᒪᓪᓗᑎᒃ ᓲᕐᓗ 
ᖃᓂᒪᑦᑕᐃᓕᓂᐅᑉ ᑭᒍᓯᕆᓂᐅᓪᓗ ᒥᒃᓵᓄ ᐊᒻᒪᓗ 
ᑕᐃᒃᑯᐊ ᐃᓕᓐᓂᐊᖅᑐᑦ ᑕᐃᑯᓈᖅᑐᑦ 
ᓄᓇᖃᖅᑳᖅᑐᓄᓪᓗ ᓯᕗᓪᓕᐅᔾᔨᔪᒪᓪᓗᑎᒃ ᐱᖕᒪᑕ 
ᑖᓐᓇ ᓄᓇᕗᑦ ᑐᕌᖅᑕᐅᖃᑕᐅᓪᓗᓂ. ᑕᐃᒪᐃᒻᒪᑦ, 
ᑖᓐᓇ ᐃᓕᓐᓂᐊᕐᕕᒃ ᐅᕙᑦᑎᓐᓄᑦ 
ᐃᑲᔪᕐᓂᖃᓪᓚᕆᒃᑐᐊᓘᖕᒪᑦ ᐊᒻᒪᓗ ᓂᕆᐅᒃᐳᒍᑦ 
ᑕᐃᒃᑯᐊ ᐃᓕᓐᓂᐊᕌᓂᓪᓚᕆᒃᑯᑎᒃ ᑕᒪᐅᖓ 
ᓄᒃᑎᕈᓐᓇᖁᓪᓗᒋᑦ ᓄᓇᕗᑦᒧᑦ. 
 
ᐅᖃᖅᑏ, ᑖᓐᓇ ᐱᓕᕆᕝᕕᒋᔭᕗᑦ ᑲᔪᖏᖅᓴᐃᖕᒪᑦ 
ᑕᒪᒃᑯᐊ ᑕᒪᒃᑯᓂᖓ ᐱᓕᕆᐊᖃᖅᑐᑦ ᐅᕙᒍᓪᓗ 
ᑕᒪᒃᑯᓂᖓ ᓲᕐᓗ ᑭᒍᑎᑦᑎᐊᕆᖕᓂᐅᑉ ᒥᒃᓵᓄᑦ 
ᑲᒪᒋᔭᐅᒋᐊᖃᖅᑐᓪᓗ ᐅᐱᒋᑦᑎᐊᕈᒪᒐᑦᑎᒍᑦ ᐊᒻᒪᓗ 
ᑖᓐᓇ ᓯᕗᓪᓕᖅᐹᒥ ᑲᖏᖅᓯᓂᕐᒥᓚᐅᐱᓪᓚᒃᑎᓪᓗᒋᑦ 
ᑖᓐᓇ ᓯᕗᓪᓕᐅᑎᓚᐅᐱᓪᓚᑐᐃᓐᓇᖅᑐᖅ 
ᑕᐃᒪᐃᒃᑲᓐᓂᖁᕙᕗᓪᓗ ᓯᕗᓂᑦᑎᓐᓂ. ᖁᔭᓐᓇᒦᒃ. 
 
>>ᐸᑦᑕᑐᖅᑐᖅ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᑰᓕ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᐊᖓᔪᖅᑳᖅ ᓗᐃ ᑕᐹᕐᔪᒃ. 

ᐊᖓᔪᖅᑳᑉ ᐅᖃᐅᓯᖓ 114 - 3(2): 
ᐅᖃᐅᓯᓕᕆᓂᕐᒧᑦ ᑲᑎᒪᓂᕐᔪᐊᖅ ᐊᒻᒪ 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒃ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᑎᔩ. ᒫᓐᓇ ᑖᒃᑯᐊ ᑐᓴᖅᑎᑦᑐᒪᓪᓗᒋᑦ 
ᑕᒫᓂ ᓄᓇᕗᒻᒥ ᐅᖃᐅᓯᓕᕆᓂᕐᒧᑦ 
ᑲᑎᒪᕕᔾᔪᐊᕐᓂᖅᑕᖃᓚᐅᕐᒪᑦ. ᑖᓐᓇᓗ 
ᐃᖏᕐᕋᑦᑎᐊᖅᑐᒻᒪᕆᐅᓚᐅᖅᖢᓂ ᐅᖃᖅᑎᑦᑎᔩ. 
ᑲᑎᒪᕕᔾᔪᐊᕐᓂᐅᓚᐅᖅᑐᖅ ᕕᑉᐳᐊᕆ 8ᒥ ᕕᑉᐳᐊᕆ 
12ᒧᑦ 2010, ᑕᒫᓂ ᐃᖃᓗᖕᓂᑦ 300-
ᖑᓚᐅᖅᓯᒪᕗᑦ ᑕᒪᐅᖓ ᑲᑎᒪᔭᖅᑐᖅᓯᒪᓪᓗᑎᒃ 
ᑖᒃᑯᐊᓗ ᐅᖃᐅᓯᕐᒥᓂᒃ ᐊᒃᓱᕉᓐᖏᓖᑦ ᐊᒻᒪᓗ 
ᐱᔪᒥᓴᐃᓃᓪᓗ ᑕᒪᒃᑯᓂᖓ ᐊᒃᓱᕉᑎᖃᒻᒪᕆᒃᖢᑎᒃ 
ᑲᑎᒪᔭᖅᑐᓯᒪᓚᐅᕐᒪᑕ ᑖᒃᑯᐊᓗ 
ᐃᑲᔫᑎᖃᒻᒪᕆᖕᓂᐊᖅᑐᖢᑎᒃ ᑖᓐᓇ 
ᐅᖃᐅᓯᓕᕆᓂᕐᒧᑦ ᒪᓕᒐᐅᔪᖅ ᖃᓄᖅ 
ᐊᐅᓚᔾᔭᒃᑕᐅᓇᔭᕆᐊᒃᓴᖓᓂᑦ 
ᐸᕐᓇᒃᑕᐅᕙᓪᓕᐊᓂᖓᓄᑦ.  
 

ᐃᓄᐃᑦ ᑕᒫᓐᖓᑦ ᓄᓇᕘᒥ ᑕᕝᕗᖓ ᐃᖃᓗᖕᓄᑦ 
ᑲᑎᓚᐅᖅᑐᑦ ᓇᑭᕈᓘᔭᕐᖔᖅᓯᒪᓪᓗᑎᒃ ᐊᒡᓚᑦ 
ᐅᑭᐅᖅᑕᖅᑐᒥᐅᑦ ᑲᓇᑕᒥᐅᖏᑦᑑᒐᓗᐊᖅ ᑲᓚᓖᑦ 
ᓄᓈᓐᓂ ᐊᓚᔅᑲᒥ ᓄᓇᑦᓯᐊᕐᒥ ᐊᒻᒪ ᓄᓇᕕᒃ 
ᑖᓐᑯᓇᓐᖔᖅᑐᖃᓚᐅᕐᒥᔪᖅ. ᑖᒃᑯᐊ 
ᑲᑎᒪᔭᖅᑐᖅᓯᒪᓚᐅᖅᑐᑦ ᐊᔾᔨᒌᖏᕈᓘᔭᖅᑐᓂᑦ 
ᑐᓐᖓᕕᖃᖅᖢᑎᒃ ᑕᒪᐅᓐᖓᖅᓯᒪᓚᐅᕐᒪᑕ ᐅᑯᐊᓗ 
ᐃᓕᓴᐃᔩᓪᓗ ᐃᓄᒃᑎᑑᓕᕆᔩᑦ ᖃᓪᓗᓈᑎᑑᓕᕆᔩᑦ 
ᐃᓐᓇᐃᑦ ᒪᒃᑯᒃᑐᑦ ᓇᖕᒥᓂᓖᓪᓗ ᐱᔅᓂᓯᖃᖅᑐᑦ 
ᓄᓇᓕᖕᓄᓪᓗ ᒐᕙᒪᒋᔭᐅᔪᑦ ᓄᓇᓕᖕᓂᓗ 
ᐃᓄᐃᓪᓗ ᑲᑐᔾᔨᖃᑎᒌᖏᑦ ᐊᒻᒪᓗ ᐊᓯᖏᑦ 
ᑭᒡᒐᖅᑐᖅᑕᐅᓪᓗᑎᒃ ᑕᒪᐅᓐᖓᖅᓯᒪᓚᐅᕐᒪᑕ. 
ᑖᒃᑯᐊᑦᑕᐅᖅ ᐅᐃᕖᒃᑯᑦ ᓇᓗᓇᐃᖅᓯᓚᐅᕐᒥᔪᑦ 
ᑕᒪᒃᑯᓂᖓ ᖃᓄᐃᓕᐅᐃᖃᑦᑕᖅᓯᒪᖕᒪᖔᖕᒥᖕᓂᒃᓕ 
ᐅᖃᐅᓯᖅ ᑕᒪᓐᓇ ᐅᖃᐅᓯᑎᒃ ᒐᕙᒪᒃᑯᓐᓄ 
ᐊᑐᖅᑕᐅᑦᑎᐊᕈᓐᓇᒃᑲᓐᓂᖁᓪᓗᒍ ᑕᒫᓂ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. 
 

ᑖᒃᑯᐊ ᐅᐃᕖᒃᑯᑦ ᐅᖃᕈᓐᓇᖅᑐᑦ ᐊᒥᒐᕐᓂᖏᑦ 
ᐱᔾᔪᑎᒋᓪᓗᒋᑦ ᐃᑲᔪᕐᓂᖃᒻᒪᕆᓚᐅᖅᐳᖅ ᑖᒃᑯᐊ 
ᐅᓂᒃᑳᖅᖢᒋᑦ ᖃᓄᐃᓕᐅᖃᑦᑕᕐᒪᖔᕐᒥᓂᒃ. ᑖᒃᑯᐊ 
ᑲᑎᒪᔭᖅᑐᖅᓯᒪᓚᐅᖅᑐᑦ ᐃᒪᓐᓇᒻᒪᕆᒃ 
ᐅᐱᒍᓱᓕᖅᐹᓪᓕᕈᑎᖃᒻᒪᕆᓚᐅᖅᐳᑦ 
ᐅᖃᐅᓯᕐᒥᓐᓂᒃ ᐊᒻᒪᓗ ᑐᑭᓯᕚᓪᓕᒻᒪᕆᑦᖢᑎᒃ 
ᖃᓄᖅ ᑖᓐᓇ ᒪᓕᒐᖅ ᐊᑐᖅᑕᐅᔪᓐᓇᕐᒪᖔᑦ 
ᓴᓐᖏᓂᕆᔭᐅᒻᒪᕆᓕᕐᓗᓂ ᐃᓄᐃᑦ ᐅᖃᐅᓯᖏᑦ. 
ᑕᒪᒃᑯᓂᖓᓗ ᐊᑐᖅᑕᐅᑦᑎᐊᕐᕆᐊᖃᓐᓂᖏᓐᓂᓪᓗ 
ᐊᒻᒪᓗ ᑖᓐᓇ ᐱᒻᒪᕆᐅᓂᖓᓂᒃ. ᐅᓇ 
ᐱᓗᐊᒃᑲᓂᖅᖢᒍ ᑖᓐᓇᐃᓛᒃ ᑖᒃᑯᓄᖓ 

ᑲᑎᒪᔭᖅᑐᖅᓯᒪᓚᐅᖅᑐᑦ ᖃᐅᔨᔾᔫᒥᓚᐅᕐᒪᑕ 
ᐃᓄᑑᖏᑦᖢᑎᑐᒃ ᐊᒃᓱᕉᑎᓖᑦ. ᐊᒥᓲᒻᒪᑕ  
ᐊᒃᓱᕉᑎᖃᑦᑐᑦ ᐃᓱᒫᓘᑎᓖᑦ ᐅᖃᐅᓯᕐᒥᓐᓂᒃ 
ᓄᓇᕗᒻᒥᐅᑦ. ᐊᒻᒪ ᖃᓄᕐᓗ ᐅᖃᐅᓯᖅᐳᑦ ᑕᒪᓐᓇ 
ᓴᓐᖏᔫᔪᓐᓇᕐᒪᖔᑦ ᖃᐅᑕᒫᓪᓗ 
ᐊᑐᕋᓱᒃᑲᓐᓂᕈᓐᓇᕐᒪᖔᑦᑎᒍᑦ ᑕᒫᓂ ᓄᓇᕗᑦᒥ 
ᐊᒻᒪ ᑕᐃᒃᑯᐊ ᑭᖑᕚᕆᓂᐊᖅᑕᕗᑦ ᑕᒪᑐᒥᖓ 
ᐊᓯᐅᔨᖁᖏᑦᖢᒋᑦ ᐅᖃᐅᓯᖅᑎᓐᓂᒃ. ᑕᒪᓐᓇ 
ᓄᓇᕗᒻᒥᐅᑕᐅᓪᓗᑕ ᑐᕌᒐᕆᒐᑦᑎᒍᑦ. ᑕᒪᒃᑯᐊ 
ᐅᖃᐅᓯᖅᐳᑦ ᐃᓕᖅᑯᓯᕗᑦ ᐱᓂᐊᕐᓂᐳᓪᓗ ᑕᐃᒪ 
ᐃᓱᒪᒋᔭᐅᓪᓗᑎᒃ ᓄᓇᕗᓕᐅᓚᐅᖅᓯᒪᒻᒪᑕ ᐊᒻᒪ 
ᓱᓕ ᒫᓐᓇᐅᒐᓗᐊᖅᑎᓪᓗᒍ ᑖᒃᑯᓂᖓᑦᑕᐃᓐᓇᖅ 
ᓱᓕ ᐃᓱᒪᒋᔭᐅᓪᓗᑎᒃ ᓄᓇᕗᖃᓕᕋᑦᑕ ᑖᒃᑯᐊ 
ᓯᕗᓂᓕᐅᖅᑕᐅᓯᒪᒻᒪᑕ. 
 

ᐅᖃᖅᑎᑦᑎᔩ, ᑐᓴᕈᒥᓇᖅᑐᒻᒪᕆᓐᓂᒃ 
ᖃᐃᑦᑎᔭᐅᓚᐅᖅᑐᒍᑦ ᑕᕝᕙᓂ 
ᑲᑎᒪᕕᔾᔪᐊᕐᓂᖃᑦᑎᓪᓗᒋᑦ. ᐊᒻᒪ ᑖᒃᑯᓂᖓ 
ᒥᓂᔅᑐᒋᔭᐅᑎᓪᓗᖓ ᐅᖃᐅᓯᓕᕆᔨᒃᑯᓐᓄᑦ, ᑖᒃᑯᐊ 
ᑐᓴᓚᐅᖅᑕᕗᑦ ᓄᓇᕗᒻᒥᐅᓂᒃ ᖃᓄᖅ 
ᐋᖅᑭᐹᓪᓕᕈᓐᓇᕐᒪᖔᑕ ᐊᒻᒪᓗ ᑲᑐᔾᔨᖃᑎᒌᖑᔪᑦ, 
ᑎᒥᖁᑎᒋᔭᐅᔪᓪᓗ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 
ᐊᑐᓕᖅᔫᒥᔅᔪᑎᔅᓴᓂᒃ ᐸᕐᓇᐸᓪᓕᐊᓂᐊᖅᑎᓪᓗᑕ 
ᑕᒪᓐᓇ ᐃᑲᔫᑎᖃᒻᒪᕆᓐᓂᐊᖅᑐᖅ ᐅᖃᐅᓯᖅᐳᑦ 
ᖃᓄᐃᑦᑑᓂᐊᕐᒪᖔᑦ ᓯᕗᓂᒃᑎᓐᓂ. ᑕᒪᒃᑯᐊ 
ᑲᑎᓚᐅᖅᑕᕗᑦ ᒐᕙᒪᒃᑯᓐᓂᒃ 
ᐊᑐᖅᑕᐅᒻᒪᕆᓐᓂᐊᖅᑐᑦ ᓇᓗᓇᐃᕋᓱᐊᖅᑎᓪᓗᒋᑦ 
ᖃᓄᐃᑦᑐᒥᒃ ᐸᕐᓇᒃᓯᒪᐅᑎᓂᒃ ᐅᖃᐅᓯᓕᕆᓂᐅᑉ 
ᒪᓕᒐᖓ ᑕᐅᑐᖅᑰᓕᖅᑕᐅᔾᔪᑎᔅᓴᖏᓐᓂᒃ ᑖᒃᑯᐊ 
ᓴᖅᑮᓂᐊᖅᐳᒍᑦ ᐊᒻᒪᓗ ᑖᓐᓇ ᐱᓕᕆᕝᕕᒋᔭᕋ ᒫᓐᓇ 
ᐊᒃᓱᕈᖅᑐᒻᒪᕆᐅᕗᖅ ᑕᐃᒪ ᑭᖑᓪᓕᕐᒥᒃ 
ᐅᑭᐊᒃᓵᕐᓘᓐᓃᑦ ᑲᑎᒪᓕᖅᐸᑕ ᑖᓐᓇ 
ᐸᕐᓇᐅᑎᒋᓯᒪᔭᕗᑦ ᓴᖅᑭᓛᕈᒪᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 
ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᑦᑕ 
ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 167 - 3(2): 
ᓂᕈᐊᖅᑏᑦ ᐃᓱᒫᓘᑎᖏᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᖃᒪᓂᖅᑐᐊᕐᒥᐅᑦ 
ᓂᕈᐊᖅᑕᐅᕕᒋᓯᒪᔭᒃᑲ ᓈᓚᐅᑎᒃᑯᑦ ᑖᒃᑯᐊ ᑲᑎᒪᔩᑦ 

ᑲᑐᔾᔨᖃᑎᒌᖏᑕ ᐃᓛᒃ ᑎᒥᐅᔪᑦ ᑲᑐᔾᔨᖃᑎᒌᑦ 
ᐅᕙᑦᑎᓐᓄᑦ ᐅᖃᐅᓯᐅᖁᔭᕗᑦ.  
 
ᐱᓕᕆᔪᓐᓇᖏᓐᓇᒪ ᐃᑲᔪᖅᑐᖅᑕᐅᖏᓪᓗᖓ 
ᐃᓚᒋᔭᓐᓂᒃ. ᑕᐃᒃᑯᐊ ᐃᓚᒃᑲ 
ᐅᖃᕝᕕᐅᖃᑦᑕᖁᖏᓇᒃᑭᓐ ᐃᓚᒃᑲ ᐅᕙᓐᓄᑦ 
ᑐᕌᖓᑎᑕᐅᔪᓂᒃ ᑕᐃᒪᓕ ᐅᖃᐅᓯᕆᔭᐅᒋᐊᖃᓐᖓᑕ 
ᐃᓱᒫᓗᒍᑎᖃᑉᐸᑕ ᒪᓕᒐᓕᐅᖅᑏᑦ ᐃᑲᔪᖅᑎᖓᓄᑦ 
ᐊᓪᓚᕕᓐᓄᑦ ᖃᒪᓂᖅᑐᐊᕐᒥᐅᓪᓗ ᖁᔭᓐᓇᒦᖅᐸᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 
ᕋᑉᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 168 - 3(2): 

ᓇᓪᓕᒍᓱᓐᓂᖅ ᐃᓚᐃᖅᑐᓂᑦ ᕗᕋᐃᓱᒃᑯᑦ 
ᐃᓚᒌᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓂᑯᕕᑦᑐᖓ ᐅᓪᓗᒥ ᓇᓕᒋᒍᒪᓪᓗᒋᑦ ᕗᕋᐃᓱ 
ᖃᑕᓐᖑᑎᒌᖏᑦ ᓴᓂᑭᓗᐊᕐᒥ ᔭᒐᐃᕋᑖᕐᖓᑕ.  
 
ᐅᖃᖅᑏ, ᐱᐅᓪ ᕗᕋᐃᓱ ᖃᐅᔨᒪᔭᐅᑦᓯᐊᕐᓚᐅᖅᑐᖅ 
ᓄᓇᓕᓐᓂ. ᐱᐅᓪ ᓇᒻᒥᓂᖃᓚᐅᖅᑐᑦ ᑖᒃᑯᐊ 
ᐊᒥᓱᓂᒃ ᐃᑲᔪᖅᓯᒪᔪᑦ ᓄᓇᓕᓐᒧᑦ. 
ᑭᖑᓂᖃᓈᖅᑕᐅᒻᒪᕆᓐᓂᐊᖅᑐᖅ ᐃᓘᓐᓇᑎᓐᓄᑦ. 
 
ᐃᓱᒪᒋᕙᕗᑦ ᑐᒃᓯᐅᑎᕙᕗᓪᓗ ᖃᑕᓐᖑᑎᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 169 - 3(2): 

ᐱᕙᓪᓕᐊᔪᓕᕆᓂᖅ ᓈᓚᐅᑎᒃᑯᑦ 
ᐅᑭᐅᖅᑕᖅᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥ ᓂᑯᕕᑦᑐᖓ ᑕᐃᒫᒃ ᑐᓴᕈᒪᓪᓗᑕ 
ᑐᓵᑎᑦᑎᖃᑦᑕᕋᒪ ᓈᓚᐅᑎᒃᑯᑦ. 
 
ᑖᒃᑯᐊ ᐊᑕᑎᒍᑕᐅᓚᐅᖅᓯᒪᒻᒪᑕ ᑕᒪᒃᑯᐊ 
ᓄᓇᓯᐅᑎᑯᑖᑦ ᓰᕖᓰᖑᓕᕆᓪᓗᓂ.  
 
ᐅᑉᐱᕈᓱᐃᓐᓇᓲᖑᒐᒪ ᑕᒪᒃᑯᐊ ᓈᓚᐅᓯᕆᔨᒃᑯᑦ 
ᐃᓛᒃ ᐱᑕᖃᕆᐊᖃᕐᒪᑕ ᐱᓗᐊᖅᑐᒥᒃ 
ᐅᑭᐅᖅᑕᖅᑐᒥ ᑕᒪᒃᑯᐊ ᓄᓇᓕᕗᑦ 
ᐊᑕᖃᑎᒌᓗᐊᖅᑎᓐᓇᒋᑦ. 
 
ᐅᖃᖅᑏ, ᐊᒥᓱᓂᑦ ᐊᕐᕌᒍᓂᑦ ᑕᐃᒪ ᐅᓪᓛᒃᑯᑦ 
ᐊᑐᕋᔪᒃᑲᒪ ᓈᓚᐅᑦ ᐃᑭᑦᑐᒍ CBC-ᑯᑦ. ᑕᐃᒪ 
ᑕᐃᒃᑯᐊ ᐅᐱᒋᔪᒪᒐᒃᑭᑦ ᑕᐃᒃᑯᐊ ᓰᐲᓰᑯᑦ 
ᐃᖅᑲᓇᐃᔭᖅᑎᖏᑦ ᐊᒃᓱᕈᖅᑐᑎᑦ ᐱᓕᕆᖃᑦᑕᖅᑐᑦ. 
ᑖᒃᑯᐊ ᐱᒻᒪᕆᐅᔪᓂᑦ ᐱᓕᕆᐊᖃᕐᒪᑕ. 
 
ᐅᖃᖅᑏ, ᐱᕕᖃᕈᒪ ᒫᓐᓇ ᑖᒃᑯᐊ CBC-ᑯᑦ 
ᐊᑯᓂᐅᓂᖅᐹᖅ ᓵᓐ ᕌᒻᐹᑦ ᑕᖅᑭᐅᓚᐅᖅᑐᓂᑦ 11-
ᓂᑦ ᐅᑭᐅᑕᖅᑐᒦᓚᐅᖅᑐᓂ ᑖᓐᓇ 
ᐃᑲᔪᑐᐃᓐᓇᖃᑦᑕᖅᓯᒪᔪᖅ ᓯᕗᒧᐊᑦᑎᐊᖁᕙᕗᑦ. 
 
ᐅᖃᖅᑏ, ᓂᕈᐊᖅᑕᐅᕕᒋᓯᒪᔭᕗᑦ ᖁᔭᓕᓂᖃᕐᒪᑕ 
CBC-ᑯᓐᓂ ᐃᓄᑦᑎᑐᑦ ᐊᑐᖃᑦᑕᕐᓂᓄᖏᓐᓂᑦ. 
ᐃᓄᐃᑦ ᐅᖃᐅᓯᖏᓐᓂᑦ ᑐᓵᖃᑦᑕᖅᓱᓂ 
ᓈᓚᐅᑎᑎᒍᑦ ᑏᕖᑯᓪᓗ ᐃᑲᔫᑎᒻᒪᕆᖃᑦᑕᕐᖓᑦ 
ᑕᒪᓐᓇ ᔭᒐᐃᑦᑕᐃᓕᒐᓱᐊᖅᑎᓪᓗᑕ ᐅᖃᐅᓯᑦᑎᓐᓂᑦ. 
 
ᐅᖃᖅᑏ, ᐱᒻᒪᕆᐅᖅᑰᕐᒪᑕ ᑖᒃᑯᐊ 
ᐊᖏᔪᖅᑳᖃᕐᕕᐅᔪᑦ ᑐᕌᓐᑐᒥᑦ ᓰᐲᓰᒃᑯᓐᓄᑦ ᑖᒃᑯᐊ 
ᐃᑲᔫᑎᒃᓴᖃᖅᑎᑕᐅᑦᑎᐊᕆᐊᓖᑦ ᓲᕐᓗ ᐆᑦᑑᑎᒋᓗᒍ 
ᑕᐃᒃᑯᐊ ᑏᕖᓕᕆᔨᖏᑦ ᓈᒻᒪᓯᐊᖅᑐᓂᑦ  

ᐱᑕᖃᕆᐊᖃᒃᑲᓂᖅᑐᑦ 
ᐃᓄᑦᑎᑑᕈᓐᓇᑎᐊᕐᓂᐊᕐᖓᑕ. 
 
ᐊᒻᒪᑦᑕᐅᖅ ᓰᐲᓰᒃᑯᑦ ᑕᒪᒃᑯᐊ ᒪᒃᑯᑦᑐᐃᑦ 
ᐱᒍᒥᓵᖅᑕᐅᒋᐊᖃᕋᓗᐊᕐᖓᑕ ᑖᒃᑯᓂᖓ 
ᓈᓚᐅᓯᕆᔨᐅᓂᕐᒥᑦ. ᑕᐃᒃᑯᐊ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑎᑦ 
ᐊᐅᓪᓚᖃᑦᑕᕐᖓᑕ. 
 
ᐅᖃᖅᑏ, ᑕᒪᒃᑯᐊ ᓄᑖᑦ ᐅᓪᓗᒥ ᑐᓴᕋᑦᑕᐅᑎᐅᔪᑦ 
ᐅᓂᒃᑳᖅᓯᔾᔪᑕᐅᔪᑦ ᐅᖃᐅᓯᒥᑎᒍᑦ ᐃᒪᓐᓇ 
ᓄᖅᑲᐃᖃᑦᑕᖏᒻᒪᑕ ᑐᓴᒐᒃᓴᐅᔪᓂᑦ. 
ᖁᔭᒋᑦᑎᐊᖅᑕᕗᑦ ᐃᓄᐃᑦ ᑖᒃᑯᐊ 
ᓰᐲᓰᖅᑎᑦᑎᔨᐅᖃᑦᑕᖅᑐᑦ ᐃᓱᒪ Productions-
ᑯᓪᓗ. 
 
ᐅᖃᖅᑏ, ᒐᕙᒪᒃᑯᑦ ᑮᓇᐅᔭᖅᑑᑎᔅᓴᖏᑦ 
$175,000-ᓂᑦ ᐃᑲᔪᕐᓂᐅᓴᒻᒪᑕ ᐊᕐᕌᒎᓂᐊᖅᑐᒥᑦ 
ᓄᓇᕗᒻᒥ ᑕᕐᕆᔭᓕᕆᔨᒃᑯᓐᓄᑦ. ᑖᓐᓇᖃᐃ ᑮᓇᐅᔭᖅ 
ᐊᑐᖅᑕᐅᖁᓇᖅᑑᒐᓗᐊᖅ ᐃᒪᓐᓇ 
ᓴᖅᑭᑎᑦᑎᕙᓪᓕᐊᓂᕐᒧᑦ 
ᐋᔩᖃᑎᒌᓐᓂᑐᐃᓐᓇᒨᓐᖏᑦᑐᖅ. 
 
ᐅᖃᖅᑏ, ᐱᔭᕇᕈᒪᒐᓗᐊᕋᒪ ᐅᖃᐅᓯᒐᓂᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐊᖏᖅᑕᐅᔪᒪᒻᒪᑦ ᐃᓘᓐᓇᐃᓐᓄᑦ ᑲᔪᓯᒐᒪᓪᓗᓂ 
ᐅᖃᐅᓯᕐᒥᓂᒃ, ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᒋᐊᕆᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. 
 
ᖃᐅᔨᒪᔪᖓ, ᐅᖅᑲᖅᑏ, ᑖᓐᓇ ᓯᕗᓕᖅᑎᕗᑦ CBC-
ᑎᐅᓂᕐᒥᑦ ᖃᐅᔨᒪᔪᖅ ᐊᒻᒪᓗ ᑖᓐᓇ ᑕᒪᑐᒧᖓ 
ᐃᑳᕈᒪᑦᑎᐊᑐᔅᓴᐅᕗᖅ ᐊᒻᒪᓗ ᑖᒃᑯᐊ 
ᐅᖃᕈᓐᓇᖅᑐᑦ ᓴᓐᖏᑦᑎᐹᓪᓕᒋᐊᖁᓪᓗᒋᑦ ᓰᐲᓰᒃᑯᑦ  

ᑕᒫᓂ ᐅᑭᐅᑕᖅᑐᒥᑦ. ᑕᐃᒪ ᐊᐱᕆᓂᐊᖅᑕᕋ 
ᐅᓪᓗᒥ ᓴᖅᑮᖁᓗᒍ ᐅᓂᒃᑳᖅᓯᒪᔪᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 170 - 3(2): 

ᖁᔭᓕᔪᖅ ᒥᓂᔅᑕᒥ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᑦ ᐅᖃᖅᑎᑦᑎᔩ. ᒥᓂᔅᑕ 
ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᖁᔭᓐᓇᒦᕈᒪᓪᓗᒍ 
ᐃᑉᐸᔅᓴᖅ ᐅᓪᓛᒃᑯᑦ ᐊᐅᓪᓚᖅᑎᑦᑎᔨᐅᖃᑦᑕᓚᐅᕋᒪ 
ᓈᓴᐅᑎᒧᑦ ᐃᓱᒫᓗᒋᔭᐅᔪᒥᑦ ᓂᕈᐊᖅᑕᐅᓯᒪᕕᒻᒪ 
ᐃᓗᐊᓂ. 
 
ᐅᓐᓄᒃᑯᑦ ᑲᑎᒫᓂᒃᑲᑦᑕ 6:00-ᒥ ᐆᑦᑐᑲᓐᓂᕋᒃᑯ 
ᐊᔪᕈᓐᓃᓚᐅᕐᒪᑦ. ᒥᓂᔅᑐᐃᑦ ᑕᒪᕐᒥᑦ ᑕᐃᒪᓐᓇ 
ᕿᓚᒥ ᐳᓛᖅᑎᑦᑎᔪᓐᓇᖃᑦᑕᖅᐸᑕ 
ᖁᕕᐊᓱᑐᒻᒪᕆᐊᓘᓇᔭᖅᑐᖓ, ᓂᕈᐊᖅᓇᖅᓯᔭᕌᖓᑦ 
ᐆᑦᑐᐃᓐᓇᕋᔭᓕᖅᑰᕋᓗᐊᖅᑐᖓ. 
 
ᖁᔭᓐᓇᒦᖅᐸᕋ ᒥᓂᔅᑕ ᐊᔅᓱᐊᓗᒃ Hon. ᑕᒑᖅ ᑰᓕ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᐄᕙ 
ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 171 - 3(2): 

ᐅᐱᒍᓱᑦᑐᖅ ᐱᔨᑦᑎᕆᐊᔅᓴᖅ ᓄᓇᕗᒻᒥᐅᓂᑦ 
(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᐅᓪᓗᒦᖅᐸᒃᑲ ᐅᓪᓗᑎᐊᕙᒃᑯᑦ 
ᓂᕈᐊᖅᑎᒋᓯᒪᔭᒃᑲ ᐃᖃᓗᐃᑦ ᑲᓇᓐᓇᖓᓂᑦ. 
ᓂᕈᐊᖅᑕᐅᓯᒪᓪᓗᖓ ᓄᓇᕗᒻᒥᐅᑦ ᐊᔅᓱᒻᒪᕆᐊᓗᒃ 
ᐅᐱᒋᒐᒃᑭᑦ. 

ᐅᖃᖅᑎᑦᑎᔩ, ᓄᓇᕗᒻᒥᐅᑦ ᐅᐱᓐᓇᕐᒪᑕ ᐃᓄᖏᑦ 
ᐃᓄᐃᑦ ᐃᓕᖅᑯᓯᖏᓐᓄᑦ, ᐅᐱᕆᔭᖏᓐᓄᓪᓗ 
ᐊᐅᓚᑕᐅᓪᓗᑎᑦ ᓄᓇᓕᓐᓂᑦ ᓄᓇᓕᖃᕐᒪᑕ. 
ᐊᒻᒪᑦᑕᐅᖅ ᐅᓇ ᒐᕙᒪᒋᔭᕗᑦ ᑭᑯᓕᒫᓄᑦ 
ᒐᕙᒪᐅᒻᒪᑦ, public ᒐᕙᒪᐅᒻᒪᑦ ᐊᒻᒪᓗ 
ᐊᑦᓱᕈᖅᑐᓂ ᑕᕝᕗᖓ ᐃᓄᓕᒫᓄᑦ ᑭᒡᒐᖅᑐᐃᓪᓗᑎᑦ 
ᒐᕙᒪᐅᓇᓱᒃᑲᑦᑕ. ᐊᒻᒪᑦᑕᐅᖅ ᑕᒪᓐᓇ 
ᐅᑉᐱᕆᒻᒪᕆᒃᑲᑦᑎᒍᑦ ᓂᕈᐊᖅᑕᐅᓯᒪᔪᑎᒍᑦ 
ᓇᒻᒥᓂᖅ ᑲᒪᒋᔪᓐᓇᕐᓂᖅ, ᐱᔪᓐᓇᖅᓯᕙᓪᓕᐊᓂᖅ 
ᐊᒻᒪᓗ ᑕᒪᒃᑯᓄᖓ ᐊᓯᑦᑎᓐᓄᑦ 
ᓵᓐᖓᓗᐊᖏᓐᓂᖅᓴᐅᔪᓐᓇᖅᓯᕙᓪᓕᐊᓂᖅ. 
 
ᐊᒻᒪᓗ ᐅᐱᒋᒻᒪᕆᒃᑲᒃᑭᑦ ᓄᓇᕗᒻᒥᐅᑦ ᑕᐃᒃᑯᐊ 
ᐃᒻᒥᓂᒃ ᐃᑲᔪᖅᐸᓪᓕᐊᔪᑦ ᑲᑐᔾᔨᖃᑎᒌᓪᓗ ᐊᕐᓇᐃᑦ 
ᐊᒻᒪᑦᑕᐅᖅ ᐊᖑᑎᑦ ᐅᓄᖅᓯᕙᓪᓕᐊᒥᒻᒪᑕ 
ᑲᑐᔾᔨᖃᑎᒌᖑᓪᓗᑎᒃ ᐃᓅᖃᑎᒥᖕᓂᒃ 
ᐃᑲᔪᕋᓱᖕᓂᕐᒧᑦ ᐱᓪᓗᑎᒃ, ᑕᐃᒃᑯᐊ 
ᐅᐱᓐᓇᒻᒪᕆᒻᒪᑕ. ᐊᒻᒪᑦᑕᐅᖅ 
ᑕᐃᒪᓐᓇᐃᓕᐅᖅᑎᓪᓗᒋᑦ ᓄᓇᓕᖕᓄᑦ ᓄᓇᓕᒥᖕᓄᑦ 
ᐃᑲᔪᖅᐸᓪᓕᐊᒻᒪᑕ ᐅᐱᓐᓇᕐᓂᕐᒧᑦ ᐊᒻᒪᓗ 
ᐅᐱᒍᓱᖕᓂᕐᒧᑦ ᐱᕙᓪᓕᐊᓪᓗᑎᒃ ᐃᓄᐃᑦ 
ᖃᐅᔨᒪᔭᖏᑦ ᑕᒪᒃᑯᐊ ᐃᓅᖃᑎᑦᑎᓐᓄᑦ 
ᑐᓂᔭᐅᕙᓪᓕᐊᓪᓗᑎᒃ ᒪᒃᑯᑦᑐᓄᑦ.  
 
ᐊᒻᒪᑦᑕᐅᖅ ᑕᒪᒃᑯᐊ ᐊᖑᓇᓱᒃᑏᑦ ᐊᒃᓱᐊᓗᒃ 
ᐅᐱᒋᕙᒃᑲ ᐊᒻᒪᓗ ᐃᖅᑲᖅᑐᕆᐊᖃᓐᖏᒻᒪᕆᒃᑕᒃᑲ 
ᐊᔪᕐᓂᖅᓴᐅᓂᕋᕐᓗᒋᑦ 
ᐱᓕᕆᔪᓐᓇᖏᓐᓂᖅᓴᐅᓂᕋᕐᓗᒋᑦ. ᖃᓪᓗᓈᑎᑐᑦ 
ᐅᐃᕖᑎᑐᓪᓗ ᐅᖃᕈᓐᓇᖏᑦᑑᒐᓗᐊᑦ ᐊᖑᓇᓱᑦᑏᑦ 
ᐱᒃᑲᒻᒪᕆᐊᓘᒻᒪᑕ. 
 
ᓇᖕᒥᓂᕐᓗ ᐊᐅᓚᑦᑎᔪᓐᓇᕐᖢᑎᒃ ᐱᔅᓂᓯᒥᖕᓂᒃ 
ᑕᐃᒪᓘᓐᓃᑦ ᖃᐅᔨᒪᔭᖃᖅᐳᖓ ᓇᖕᒥᓂᖅ 
ᐱᔅᓂᓯᖃᖅᑐᖅ ᐃᓅᓪᓗᓂ ᑕᒡᕙᓂ ᓄᓇᓕᖓᓐᓂ 
ᐱᓕᕆᑦᑎᐊᕐᓂᖅᐹᖑᖃᑕᐅᔪᖅ. 
ᐊᖑᓇᒃᑎᐅᒐᓗᐊᕋᒥ ᐊᒻᒪᓗ 
ᖃᓪᓗᓇᐅᔭᕈᓐᓇᖏᒃᑲᓗᐊᕋᒥ ᐊᓯᖏᓐᓂᒃ ᐱᔅᓂᓯᒥᒃ 
ᑕᒪᑐᒥᖓ ᐊᐅᓚᑦᑎᑦᑎᐊᖅᑐᖅ. ᐅᖃᖅᑎᑦᑎᔩ, 
ᐅᕙᑦᑎᓐᓂᒃ ᑕᐃᒪᓐᓇ  

ᒪᒥᐊᒋᔭᕆᐊᖃᓐᖏᓇᑦᑕ ᖃᓪᓗᓈᑎᑐᑦ. 
 
ᐅᖃᖅᑎᑦᑎᔩ, ᐊᖏᖅᑕᐅᔪᒪᒐᓗᐊᖅᐳᖓ 
ᑲᔪᓯᔪᒪᓪᓗᖓ ᐅᓇ ᐱᔭᕇᕈᒪᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ 
ᐅᖃᐅᓯᔅᓴᓂ ᐱᔭᕇᕈᓐᓇᕈᒪᓪᓗᓂᒋᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᕐᒪᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᑲᓐᖑᓇᖅ, ᑲᓐᖑᓇᖅ! 
 
ᐅᖃᖅᑎ: ᒫᓐᓇ ᑲᑎᒪᔾᔪᑎᑦᑎᓐᓄᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 
ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᑦᑕᐅᖅ ᐅᓪᓗᒃᑰᖅᑎᐊᑉᐸᒃᑲ 
ᑲᖏᖅᖠᓂᕐᒥᐅᖁᑎᕗᑦ ᓂᕈᐊᖅᑕᐅᓯᔪᖁᑎᒐᓗ.  
 
ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕆᔪᒪᔪᖃᕐᖓᑦ. ᒥᔅᑕ 
ᐅᑲᓕᖅ.  
 

ᐃᓂᖅᑎᕆᔾᔪᑦ 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒫᒃ ᑕᕝᕙ 
ᑲᑎᒪᑦᑎᐊᕋᓱᒃᑲᓗᐊᕋᒪ ᐱᔪᓐᓇᐅᑎᒃᑲ ᐊᑐᖅᑐᒋᑦ. 
 
ᐃᒫᒃ ᒥᑕᐅᑕᐅᓐᖑᐊᑐᐃᓐᓇᖅᑐᓂ ᑕᕝᕙᓂ 
ᑲᑎᒪᓂᖅᐳᑦ ᑕᑯᒥᓇᓗᐊᓐᖏᒻᒪᑦ ᑕᐃᒫᒃ ᑕᕝᕙ 
ᐃᓂᖅᑎᕈᑎᒥᒃ ᑕᑯᔪᒪᒐᓗᐊᖅᑐᖓ ᐅᖃᖅᑎᑦᑎᔨᒥᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓇᓗᓇᐃᑦᑎᐊᖅᓯᒪᓂᐊᕐᒪᑦ ᑖᓐᓇ ᐃᓂᖅᑎᕈᑎᒋᔭᐃᑦ 
ᖃᐅᔨᔭᐅᑎᒋᐊᕈᑎᒋᔭᐃᓂᓛᒃ 
ᓇᓗᓇᐃᕈᓐᓇᕐᒪᖔᖅᐱᐅᒃ ᖃᓅᒻᒪᖔᑦ 
ᐅᖃᐅᑎᒋᓂᐊᖅᐸᑦ ᐅᐊᑦᑎᐊᕈᐃ. ᐄᓛᒃ ᑖᓐᓇ 
ᐅᖃᐅᓯᕆᑦᑎᐊᕋᑖᓐᖏᓐᓇᕕᐅᒃ ᑭᓱᒧᑦ 
ᐃᓂᖅᑎᕆᔾᔪᑎᖃᕐᒪᖔᖅᐱᑦ 
ᐅᖃᐅᓯᕆᒃᑲᓐᓂᕈᓐᓇᖅᐱᐅᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒫᒃ 
ᐱᔪᓐᓇᐅᑎᒐ ᐊᑐᖅᑐᒍ ᐊᒡᒑᕋᑖᕋᒪ. ᑕᐅᕗᖓᓗ 
ᑕᑯᓴᖅᑐᖓ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᑐᑐ 
ᑯᓪᓗᒥᓂᒃ ᐊᒫᒪᑦᑐᓂ ᐅᕙᓐᓂᒃ ᑕᐸᓱᓐᖑᐊᕋᑖᕐᖓᑦ. 
ᑕᒪᓐᓇ ᑲᑎᒪᕕᑦᑎᓐᓂ ᑕᑯᒥᓇᓐᖏᑦᑎᐊᕐᖓᑦ.  
 
ᑕᐃᒫᒃ ᐃᓕᖅᑯᓯᕗᓪᓕ 
ᐊᑐᑦᑎᐊᕋᓱᒋᐊᖃᕋᓗᐊᕋᑦᑎᒍ ᑕᕝᕙᓂ 
ᑲᑎᒪᕕᑦᑎᓐᓂ ᐊᒻᒪᓗ ᖃᐃᒐᓪᓛᕝᕕᐅᓗᓂ ᑕᒪᓐᓇ 
ᐊᑲᐅᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᖁᔭᓐᓇᒦᒃ. 
(ᑐᓵᔨᑎᒍᑦ) ᑕᕝᕗᖓ ᐃᓂᖅᑎᕆᔾᔪᑎᖓᓄᑦ. ᒥᔅᑕ 
ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᕝᕙᓂᑦᑕᐅᖅ ᐅᖃᐃᓐᓇᓲᖑᒻᒥᒐᒪ 
ᒪᓕᒐᓕᐅᕐᕕᒻᒥ ᐅᖃᐅᓯᕆᔭᐅᔪᒪᔪᒥᒃ 
ᑐᓴᕐᓂᕈᓱᑦᑐᐃᓐᓇᐅᓐᖏᒃᑲᓗᐊᖅᑐᒍᑦ ᑭᓯᐊᓂᑦᑕᐅᖅ 
ᐊᑐᓂᑦ ᓂᓪᓕᐅᑎᔅᓴᖃᕐᒥᒐᒪ. 
 
ᓯᕗᓪᓕᐹᑦᑎᐊᒥ ᑕᕝᕙᓂ ᒪᓕᒐᓕᐅᖅᑎᓐᓂ 
ᐅᖃᖅᑐᖃᖅᑎᓪᓗᒍ ᐋᒡᒑᖅᑐᖃᕆᐅᖅᐸᓚᐃᒻᒪᑦ. 
ᐊᔅᓱᐊᓗᒃ ᑕᒪᓐᓇ ᐃᓅᖃᑎᖃᑦᑎᐊᓐᓂᐅᖏᒻᒪᑦ 
ᐊᒻᒪᓗ ᓱᒻᒪᑭᐊᕐᖓᐃᑦ ᒪᓕᒐᓕᐅᖅᑎᐅᔪᖅ 
ᐋᒡᒑᕋᑖᖅᑲ? ᓱᖅᑯᐃᓱᓐᖏᓐᓇᒪᓕᓛᒃ 
ᒪᓕᒐᓕᐅᖅᑎᐅᑉ ᐅᖃᐅᓯᖃᖅᑐᖃᖅᑎᓪᓗᒍ 
ᐋᒡᒑᖅᑕᐅᔪᒥᒃ. 
 
ᐄ, ᑖᓐᓇ ᐱᔪᓐᓇᐅᑎᒥᓂᒃ ᐊᑐᖅᑑᒐᓗᐊᖅ 
ᖃᐅᔨᒪᔭᕋ, ᐃᓱᒪᒋᔭᕋᓕ ᐃᒫᒃ 
ᓱᕈᓯᓚᐅᔭᖅᑑᑎᒋᒐᒃᑯ.  

ᑕᐃᒫᓪᓗ ᓈᒻᒪᔅᓴᓐᖏᑉᐸᑦ ᒪᒥᐊᓇᐅᒐᓗᐊᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. . . 
 
>>ᐃᓪᓚᖅᑐᑦ 
 
. . . ᒥᔅᑕ ᐅᑲᓕᖅ ᐊᒻᒪ ᒥᔅᑕ ᑐᑐ. ᑕᐃᒪ 
ᐃᓂᖅᑎᕆᔪᖃᖅᑲᐅᒻᒪᑦ, ᐅᖃᐅᑎᕙᒋᑦ ᒥᔅᑕ ᑐᑐ 
ᒪᒥᐊᖁᓪᓗᑎᑦ ᑕᕝᕗᖓ ᒪᓕᒐᓕᐅᖅᑎᒧᑦ. ᐃᒫᒃ 
ᐊᒡᒐᓐᓄᑦ ᖃᓄᐃᓕᐅᓐᓂᕆᕋᑖᖅᑕᐃᑦ ᑕᕝᕙᓂ 
ᒪᓕᒐᓕᐅᕝᕕᒻᒥ. ᖁᔭᓐᓇᒦᒃ. 
 
ᒪᒥᐊᓇᖅ, ᑕᒻᒪᕋᑖᕋᒪ. ᑐᓴᕋᑖᓐᖏᓐᓇᒃᑯᑦ 
ᒪᒥᐊᑎᓪᓗᑎᑦ. ᐄ, ᒪᒥᐊᕋᑖᖅᑐᑎᑦ. 
 
(ᑐᓵᔨᑎᒎᕈᓐᓃᖅᑐᖅ) ᐄ, ᑖᓐᓇ ᑐᓵᕋᑕᖅᑕᕗᑦ 
ᐱᔭᕇᒻᒪᑦ ᒫᓐᓇ. ᒥᔅᑕ ᑰᓕ, ᐅᖃᐅᓯᕆᕋᑖᖅᑕᓐᓂᒃ 
ᐱᒋᐊᒃᑲᓐᓂᕈᓐᓇᖅᐳᑎᑦ. ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 172 - 3(2): 

ᑲᖏᕐᖠᓂᕐᒥᐅᑕᐃᑦ ᓴᓗᑦᑎᐸᓪᓕᐊᓕᖅᑐᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᑉᐳᖓᐃᓛᒃ ᑕᐃᒃᑯᐊᓗ ᑲᖏᖅᖠᓂᒻᒥᐅᑦ 
ᐅᑉᓗᖃᑦᑎᐊᖁᓪᓗᒋᑦ. ᑕᐃᒃᑯᐊ ᑖᓐᓇᓗ 
ᑲᑎᒪᔨᐅᖃᑎᒐ ᑕᕝᕙᓂ ᐃᖅᑲᐅᒪᕙᑉᐸᕗ 
ᖃᐅᑕᒫᑦᑎᐊᒻᒪᕆᒃ. 
 
ᐅᖃᐅᓯᖃᕈᒪᔪᖓᓕ ᐅᖃᖅᑏ, ᑲᖏᖅᖠᓂᒻᒥᑦ 
ᐅᑭᐅᖅ ᐱᒋᐊᓵᖅᑎᓪᓗᒍ. 
 
ᑕᐃᒃᑯᐊ ᑕᐃᑲᓐᓂᕐᒥᐅᑕᑦ ᐃᓚᖏᑦ 
ᐃᓱᒪᕈᓘᔭᖃᑦᑕᓚᐅᒻᒪᑕ ᖃᓄᖅᑐᖅ 
ᐱᖁᔨᕗᖔᕈᑎᓂᒃ ᐃᓚᖏᑦ ᐱᓲᖑᓪᓗᑎᒃ 
ᐱᒋᐊᕈᒪᓪᓗᑎᒃ ᐃᒪᓐᓇᐃᓕᐅᓐᓂᐅᕋᑦᑕ. ᑭᓯᐊᓂ 
ᑕᐃᒃᑯᐊ ᑕᐃᑲᓂ ᑲᑎᒪᕈᓘᔭᖅᖢᑎᒃ 
ᐅᖃᖅᑐᖃᓕᓐᓂᓚᐅᒻᒪᑦ, ᐃᒻᒪᖄᓕ 
ᐱᓇᓱᐊᕈᓐᓇᖅᑕᕗᑦ ᐃᑉᐱᓐᓇᒐᓚᑦᑐᒥᒃ 
ᐊᑑᑎᖃᑦᑎᐊᖅᑐᒥᒃ ᐅᕙᑦᑎᓄᑦ ᐃᓅᓯᑦᑎᓐᓄᑦ, 
ᐅᕝᕙᓘᓐᓃᑦ ᑎᒥᑦᑎᐊᕆᓐᓂᐅᑉ ᒥᔅᓵᓄᑦ. 

ᑕᐃᒪ ᑕᐃᑲᓂ ᑲᖏᖅᖠᓂᕐᒥ ᑕᐃᒃᑯᐊ 
ᓂᕈᐊᖅᑕᐅᕝᕕᕗᑦ ᒪᕐᕉᒻᒪᑎᒃ. ᑕᒪᒃᑭᖅᖢᑎᒃ 
ᑲᑎᒪᖃᑦᑕᓕᓚᐅᒻᒪᑕ, ᐃᒻᒪᖄᓕ ᐅᕙᒍᑦ 
ᓴᓗᑦᑎᓴᕈᑦᑕ ᓴᕆᒪᓇᓐᓂᖅᓴᐅᖅᑰᓕᖅᑐᖅ 
ᐃᓚᐄᑎᒍᑦ. 
 
ᑕᐃᒪ ᐱᒋᐊᓚᐅᖅᓯᒪᔪᕕᓃᑦ 27-ᖑᓪᓗᑎᒃ 
ᓴᓗᑦᑎᓴᓐᓂᒻᒧᑦ ᐃᒻᒥᓂᒃ ᐱᒋᐊᖅᖢᑎᒃ. ᒫᓐᓇᒧᑦ 
ᑎᑭᖦᖢᒍ, ᐅᓪᓗᒥ 15-ᖑᓕᖅᑑᒐᓗᐊᒡᒎᖅ, ᑭᓯᐊᓂ 
110 ᐸᐅᓐᓯᓂᒃ ᐅᖓᑖᓄᑦ ᓴᓗᑦᑎᓴᓐᓂᒻᒧᑦ 
ᓄᖒᑦᑎᓯᒪᓕᖅᑐᑦ ᐊᒻᒪᓗ ᐱᓇᓱᐊᕈᓯᑕᒫᑦᑎᐊᖅ 
ᓄᒡᓗᒃᑐᖃᖃᑦᑕᖅᖢᓂ ᐱᑖᖅᑐᖃᖃᑦᑕᖅᖢᓂ. ᒪᐃ 
25-ᖑᓕᖅᐸᒡᒎᖅ ᐱᐊᓂᓐᓂᐊᖅᑐᑦ ᑖᒃᑯᐊ 
ᓴᓗᑦᑎᓴᖅᑐᑦ. 
 
ᐊᒻᒪᓗ ᓄᓇᓕᓐᓂᑦ ᑕᐃᒪᓐᓇᐃᑉᐸᓪᓕᐊᑉᐸᑕ 
ᑲᖏᖅᖠᓂᒥᐅᑎᑐᑦ, ᑕᒪᒃᑭᓪᓗᑎᒃ ᑎᒥᕗᑦ 
ᐃᖃᐃᖓᓂᖅᓴᐅᒐᔭᖅᑐᖅ 
ᐋᓐᓂᐊᕝᕕᒻᒨᑲᑕᓐᖏᓐᓂᖅᓴᐅᑐᐃᓐᓇᕆᐊᖃᖅᖢᑕᓘ
ᒻᒪᑦ. 
 
ᓴᕆᒪᔨᒋᔭᒻᒪᕆᐊᓗᒋᒐᒃᑭᑦ ᑖᓐᓇ ᑲᑎᒪᔨᐅᖃᑎᒐ 
ᐅᖃᐅᑎᓯᒪᓪᓗᒍ ᑭᓇᒃᑰᒻᒪᖔᑕ ᐅᖃᑦᑎᐊᕈᒫᖅᑕᕗᑦ 
ᒪᐃ 25 ᖃᓪᓕᕙᓪᓕᐊᑎᓪᓗᒍ. ᓴᕆᒪᒋᓪᓚᕆᑉᐸᒃᑲ 
ᐅᑉᓗᒥ ᑕᐃᒃᑯᐊ, ᐅᖃᖅᑏ, ᐊᒻᒪᓗ 
ᖁᕕᐊᒋᔭᐅᖁᓪᓗᒋ ᑲᖏᖅᖠᓂᒻᒥᐅᑦ 
ᑕᐃᒪᓐᓇᐃᓕᐅᖅᑎᓪᓗᒋᑦ, ᐃᑲᔪᓐᓂᖃᓪᓚᑦᑖᖅᑐᒥᒃ 
ᓴᓗᑦᑎᓴᒻᒪᑕ, ᐃᓕᑕᕆᓚᐅᓪᓚᕗᑦ. ᖁᔭᓐᓇᒦᒃ. 

 
>>ᐸᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᕈᓐᓃᖅᐸᑦ, ᑲᑎᒪᔾᔪᑎᒃᓴᖅ 4. 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. 
(ᑐᓵᔨᑎᒍᑦ) ᐊᖓᔪᖅᑳᖅ ᓗᐃ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 204 - 
3(2): ᐃᓕᓴᐃᔩᑦ ᐃᖅᑲᓇᐃᔮᒃᓴᐃᑦ 
ᓴᖅᑭᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅᑖᖑᔪᑎᒍᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᔅᓱᒫ ᒥᔅᑕ ᓂᓐᖓᐅᑉ, ᐊᑯᓪᓕᒻᒧᑦ 
ᒪᓕᒐᓕᐅᖅᑎᐅᑉ ᐊᐱᕆᓚᐅᒻᒫᖓ, ᓈᓴᐅᑎᓕᒻᒥᒃ 
204-3(2), ᒪᔾᔨ 4-ᖑᑎᓪᓗᒍ, 2010. ᐅᓇ 
ᐊᐱᖅᑯᑎᒋᓚᐅᖅᑕᖓ ᑖᒃᑯᓇᓂ, 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖅᑖᓵᑉ ᐃᓗᐊᓂᑦ. 
 
ᑕᕝᕙᓂ ᑎᑎᕋᖅᓯᒪᓂᐊᓂ 123 ᓇᓗᓇᐃᖅᓯᒪᔪᓂᒃ. 
ᖃᔅᓯᓂᒃ ᐃᓕᓴᐃᔨᔅᓴᒃᑲᓐᓂᓐᓂᒃ 
ᓴᖅᑮᔭᕆᐊᖃᓐᓂᐊᒻᒪᖔᑦᑎᓂᒃ ᑖᓐᓇ ᒪᓕᒐᖅ 
ᐊᑐᖅᑕᐅᓇᓱᓪᓚᕆᓐᓂᐊᖅᐸᑦ. ᑕᕝᕙᓂ 
ᒪᓕᒐᐅᓂᐊᖅᑐᑦ, ᑎᑎᕋᖅᓯᒪᓂᖓ 123 ᒪᓕᒐᐅᑉ 
ᐃᓗᐊᓂ ᑕᒫᓂ ᓄᓇᕗᑦᒥ, 49-ᓂᒃ ᐃᓕᓴᐃᔨᓂᒃ 
ᓄᑖᓂᒃ ᓴᖅᑮᔭᕆᐊᖃᕐᓂᐊᖅᑐᒍᑦ. ᑖᓐᓇ section 
123 ᑕᕝᕙᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᒪᓕᓪᓗᒍ. ᖁᔭᓐᓇᒦᒃ. ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
Honourable ᓗᐃ ᑕᐹᕐᔪᒃ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 212 - 

3(2): ᐊᑲᐃᓪᓕᐅᕈᑎᑦ ᓴᓂᑭᓗᐊᕐᒥ 
ᐃᓕᓐᓂᐊᖅᑐᓕᕆᔨᖏᓐᓂ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒥᔅᑕ ᐃᐊᓕᐊᑦ, ᑖᓐᓇ ᒪᓕᒐᓕᐅᖅᑎ 
ᖁᑦᑎᒃᑐᒧᑦ ᐊᐱᕆᓚᐅᕐᒪᑦ ᒫᑦᓯ 4-ᖑᑎᓪᓗᒍ, 
2010, ᓇᐃᓴᐅᑎᖏᓐᓂ 212 – 3 (2), ᑖᒃᑯᐊ, 
ᐃᓛᒃ ᐊᐱᖅᑯᑎᒋᓚᐅᖅᑕᖓ ᑕᒪᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑖᒃᑯᐊ 
ᓴᓂᑭᓗᐊᕐᒥᐅᑦ ᐊᓯᖏᓐᓂ 
ᐊᑲᐃᓪᓕᐅᕈᑎᖃᖅᑐᖃᕐᒪᖔᑦ ᐅᕝᕙᓘᓐᓃᑦ 
ᐊᑭᓕᒃᓴᖃᖅᑐᖃᕐᒪᖔᑦ.  

ᐅᓇ ᑭᐅᔾᔪᑎᒋᓂᐊᖅᑕᕋ: 
 
ᒫᓐᓇ ᐊᓯᖏᓐᓂᒃ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓂᒃ ᑕᐃᒪᓐᓇ 
ᐊᑲᐃᓪᓕᐅᕈᑎᖃᖅᑐᖃᓐᖏᑦᑐᖅ ᑕᒫᓂ ᓄᓇᕗᑦᒥ 
ᑮᓇᐅᔭᖅᑐᓗᐊᖅᓯᒪᖏᑐᓪᓘᓐᓃᑦ. 
 
ᑖᓐᓇ ᐊᖏᖃᑎᒋᑦᑎᐊᖅᑕᕋ ᑕᒪᒃᑯᐊ ᑮᓇᐅᔭᑦ 
ᑲᒪᒋᔭᐅᑦᑎᐊᕆᐊᖃᕐᓂᖏᓐᓂᒃ. 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᑦ 
ᑲᒪᒋᔭᐅᑦᑎᐊᕆᐊᖃᕐᒪᑕ ᐊᒻᒪᓗ ᑖᒃᑯᐊ 
ᑎᓕᐅᕆᖃᑦᑕᖅᐳᒍᑦ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᑕᒪᒃᑯᓂᖓ ᐱᔨᑦᑎᕋᖅᑎᐅᕙᒃᑐᓂᒃ 
ᓇᐃᓴᐅᓯᕆᓂᕐᒧᑦ ᑕᒪᒃᑯᐊ ᐊᑐᖅᑕᐅᔾᔫᒥᖁᓪᓗᒋᑦ. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᑲᒪᔭᕆᐊᖃᕐᒪᑕ ᑮᓇᐅᔭᖁᑎᒥᖕᓂᒃ ᐊᒻᒪᓗ 
ᓴᖅᑮᖃᑦᑕᕆᐊᖃᖅᑐᒃᓴᐅᑕᐅᓪᓗᑎᒃ ᓱᒧᑦ ᑖᒃᑯᐊ 
ᐊᑐᖅᓯᒪᖕᒪᖔᑕ. ᑕᐃᒪᐃᑦᑑᓂᖓᓄᑦ ᑕᐃᒪ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᖃᓲᖑᔪᒍᑦ 
ᐊᒻᒪᓗ ᑕᒪᒃᑯᓂᖓ ᓇᐃᓴᐅᓯᕆᔩᑦ ᑮᓇᐅᔭᓕᕆᔩᑦ 
ᑕᒪᒃᑯᐊ ᐊᑐᖅᑕᐅᕙᒃᖢᑎᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᑕᒪᒃᑯᐊ ᑕᕝᕙ ᑕᐃᒪᓐᓇᐃᓕᖓᕗᑦ. 
ᒫᓐᓇ ᐊᒻᒪᓗ ᑮᓇᐅᔭᓂᒃ ᐅᓄᕐᓂᖅᓴᓂᒃ 
ᐃᑲᔫᑎᖃᕐᓂᐊᓕᕋᑦᑕ ᑖᒃᑯᐊ 
ᐱᔨᑦᑎᕋᖅᑕᐅᑦᑎᐊᒃᑲᓐᓂᕈᓐᓇᖁᓪᓗᒋᑦ. ᑖᓐᓇ 
ᑲᒪᒋᔭᐅᑦᑎᐊᒃᑲᓐᓂᕆᐊᖃᕐᓂᐊᖅᑐᖅ 
ᓇᓗᓇᓐᖏᓚᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᕆᓕᕐᖓᒍ ᑎᓴᒪᖓᑦ ᑖᒃᑯᐊ ᐅᓇᓕᒃᓴᕋᓛᖑᔪᑦ 
ᑕᕝᕙᓂ ᐱᔨᑦᑎᕋᖅᑎᐅᓪᓗᑎᒃ. ᑕᐃᒪ ᐅᓪᓗᒥ: ᔮᓂ 
ᐊᓇᐅᑕᖅ, ᑲᓵᓐᑐᕋ ᑰᒪᓐ, ᑯᕆᔅᑕᕗ ᐅᐊᑦᓯᑰ, 
ᐊᒻᒪᓗ ᑑᒪᓯ ᒨᕆ. ᐳᐃᒍᐃᕋᑖᕋᒪ ᑳᓕᓐ ᒐᓐᒥᒃ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ 
ᒪᓕᒐᓕᐅᕐᕕᒻᒧᑦ. ᐃᓕᓴᕆᔭᐅᓂᖏᑦ 
ᒪᓕᒐᓕᐅᕐᕕᓕᐊᖅᓯᒪᔪᑦ. ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 259 - 3(3): ᒐᕙᒪᑐᖃᒃᑯᓐᓂᒃ 

ᓯᐊᒻᒪᖅᑎᑕᐅᓂᐅᑉ ᖃᓄᐃᓕᖓᓂᖓ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᒃᑲ ᓯᕗᓕᖅᑎᒧᑦ, ᐄᕙ ᐋᕆᐊᖕᒧᑦ. 
 
ᑕᐃᓐᓇ ᑯᐃᓐ ᑭᒡᒐᑐᖅᑎᖓᑕ ᐅᖃᐅᓯᕆᓚᐅᖅᑕᖓ 
ᒐᕙᒪᑐᖃᒃᑯᑦ ᐊᒻᒪᓗ ᐃᒪᐃᓕᓚᐅᖅᑐᑎᒃ 
ᐅᑭᐅᖅᑕᖅᑐᒧᒡᒎᖅ ᓂᓪᓕᕐᕕᖃᑦᑎᑦᑎᓂᖅ 
ᐊᐅᓚᑦᑎᔪᓐᓇᓂᖅᓴᐅᓂᐊᕐᖓᑕ ᓯᕗᓂᒃᓴᒥ ᐊᒻᒪᓗ 
ᓴᓐᖏᓂᖅᑖᑎᑦᑎᓂᕐᒧᑦ.  
 
ᑭᓯᐊᓂ ᑕᒫᓂ ᑮᓈᐅᔭᑦ ᐅᖃᐅᓯᕆᑎᓪᓗᒋᑦ 
ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᐅᖃᓚᐅᕐᖓᑦ 
ᐅᖃᖃᑎᒋᕙᑦᑐᒋᑦ ᒐᕙᒪᑐᖃᒃᑯᑦ ᓱᓕ ᑕᒪᒃᑯᓂᖓ 
ᑲᒪᔪᓐᓇᕋᓗᐊᕐᒪᖔᑕ ᓱᓕ ᖃᐅᔨᒪᖏᒻᒪᑕ. 
 
ᓯᕗᓕᖅᑎᐅᔪᖅ ᓇᓗᓇᐃᖅᓯᔪᓐᓇᖅᑳ ᖃᓄᖅ 
ᓱᓕᔪᖅᓴᓕᖅᑎᑦᑎᓇᓱᓐᓂᐊᕐᒪᖔᑦ ᐋᑐᕚᒥᐅᓂᒃ 
ᑕᒪᒃᑯᓂᖓ ᓴᓐᖏᓂᖅᑖᖅᑎᑦᑎᓂᕐᒧᑦ ᐊᒻᒪᓗ ᖃᖓ 
ᐋᔩᖃᑎᒌᒍᓐᓇᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ ᓄᓇᕗᑦᒧᑦ, ᐊᖓᔪᖅᑳᖅ 
ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᑖᔅᓱᒥᖓ 
ᐊᐱᕆᖕᒪᑦ. ᑖᓐᓇ ᐱᕕᒡᔪᐊᕆᒐᒃᑯ ᑕᒪᑐᒪᓂ 
ᑖᒃᑯᐊᖏᓛᒃ ᒐᕙᒪᒃᑯᓐᓂᑦ ᐱᕕᒡᔪᐊᕆᔭᐅᖕᒪᑦ.  

ᐅᒃᐱᕈᓱᑦᑎᐊᖅᖢᑕᓗ ᒐᕙᒪᐅᔪᑎᒍᑦ ᑖᔅᓱᒥᖓ 
devolution-ᒥᒃ, ᑲᔪᓯᑦᑎᐊᕆᐊᖃᕐᓂᖓᓂᒃ.  
ᐱᓕᕆᐊᕇᓐᓇᖅᖢᑎᒍ.  
 
ᑕᐃᒪᓐᖓᑦ ᒐᕙᒪᑐᖃᒃᑯᓐᓂᑦ ᑲᑎᒪᖃᑎᖃᕌᖓᒪ 
ᑕᑉᐸᐅᖓᓘᓐᓃᑦ. ᓯᕗᓕᖅᑎᕐᔪᐊᑦᑎᓐᓄᑦ 
ᑲᑎᖃᑎᖃᕌᖓᒪ ᐊᒻᒪᓗ ᑭᒡᒐᖅᑐᖅᑎᑦᑎᓐᓂᒃ, 
ᓕᐅᓇ ᐊᒡᓗᒃᑲᕐᒥᒃ ᒐᕙᒪᑐᖃᓕᕈᔨᒃᑯᓪᓗ, 
ᐃᓄᓕᕆᔨᑐᖃᒃᑯᑦ ᓯᕗᓕᖅᑎᖓᓂᒃ 
ᑲᑎᒪᖃᑎᖃᕌᖓᒪ ᐊᒻᒪ ᓱᓕ ᓴᓇᑕᕆᓕᖅᑕᑦᑎᓐᓂᒃ 
ᑕᐃᒃᑯᐊ ᑲᑎᒪᖃᑎᖃᕌᖓᒪ, ᑖᓐᓇ 
ᐱᕕᒡᔪᐊᖑᓂᖓᓂᒃ ᐅᓂᒃᑳᕇᓐᓇᖅᑕᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐄ, ᖁᕕᐊᑦᑐᖓ ᑖᒃᑯᐊ ᐱᓕᕆᖃᑎᒌᖃᑦᑕᕐᒪᑕ 
ᓄᓇᕗᒻᒥᐅᓄᑦ ᐊᑲᐅᓈᖅᓯᒪᓂᐊᖅᑐᓂᒃ 
ᐃᓱᒫᓘᑎᓂᒃ. ᒐᕙᒪᑐᖃᒃᑯᓪᓗ 
ᓇᓗᓇᐃᖅᓯᒍᓐᓇᓛᖅᑐᔅᓴᐅᒐᓗᐊᖅᐳᑦ ᐃᓕᔅᓯ 
ᐅᕙᑦᑎᓐᓂᒃ ᐱᔾᔪᔾᔨᖃᑦᑕᕋᔅᓯ.  
 
ᐅᖃᖅᑏ, ᐊᕐᕌᒍᑦ ᐱᖓᓱᑦ ᐊᓂᒍᓕᖅᑐᑦ 
ᐅᓂᒃᑳᖑᔪᑦ ᒐᕙᒪᑐᖃᒃᑯᓐᓂᒃ ᐅᖃᖅᓯᒪᓚᐅᕐᖓᑕ 
ᓄᓇᕗᑦ ᐊᔪᕋᔭᓐᖏᒃᑲᓗᐊᕐᒪᖔᑕ 
ᓴᓐᖏᓂᖅᑖᖅᑎᑕᐅᓂᕐᒧᑦ. ᑖᓐᓇᓕ ᑮᓇᐅᔭᑦ 
ᐊᑐᖅᑐᔅᓴᒥᒃ ᓄᓇᕗᑦ ᒐᕙᒪᒃᑯᖏᑦ 900 ᐅᖓᑖᓂ 
ᐃᓐᓄᔅᓯᒪᓐᖏᒻᒪᑕ ᐃᖅᑲᓇᐃᔮᑦ. 
 
ᖃᐅᔨᒪᔪᒍᑦ ᐄ, ᑕᒪᒃᑯᐊ ᓄᓇᕗᒻᒥ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᑦᑐᑦ 
ᐋᖅᑭᔅᓯᒪᓐᖏᑦᑐᑦ ᐃᓚᖏᑦ. ᖃᓄᕐᓕᐅᑯᐊ ᒐᕙᒪᒃᑯᑦ 
ᐋᖅᑮᓂᐊᖅᑐᑦ ᓇᓗᓇᐃᖅᓯᓂᐊᕋᑦᑕ ᐋᑐᕚᒧᑦ 
ᓴᓐᖏᓂᖅᑖᕈᓐᓇᖅᓯᕙᓪᓕᐊᓂᐊᕋᑦᑕ 
ᐋᔩᖃᑎᒌᓐᓂᖅ ᐱᒋᐊᕈᓐᓇᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᑦᑐᖅ. 
ᓯᕗᓕᖅᑎ.  
 

ᓯᕗᓕᖅᑎ ᐄᕙ ᐋᕆᐊᒃ: ᑕᒪᒃᑯᐊ ᑕᕝᕙᓃᓛᒃ 
ᒐᕙᒪᒋᔭᑦᑎᓐᓂᒃ ᒫᓐᓇ ᐃᓂᒋᔭᐅᔪᑦ 
ᐃᓂᒋᔭᐅᔭᕆᐊᓖᑦ ᐃᖅᑲᓇᐃᔭᖅᑎᓄᑦ 
ᐃᓐᓄᒃᓯᒪᓐᖏᑦᑐᑦ ᐅᓄᕋᓗᐊᖅᑎᓪᓗᒋᑦ 
ᐸᕐᓇᐃᓐᓇᕋᑦᑕ ᐃᓐᓄᒡᕕᒃᓴᐅᑎᖏᓐᓂᒃ. ᐊᒻᒪᓗ 
ᑕᕝᕘᓇ devolution-ᑯᑦ ᑕᐃᒃᑯᐊ 
ᐃᓄᖃᓐᖏᓐᓂᕋᖅᑕᐅᓐᓂᕈᑦᑕ ᑕᒪᑐᒧᖓ 
ᐸᕐᓇᒃᐸᓪᓕᐊᔭᕆᐊᖃᒻᒪᕆᒃᑭᕗᒍᑦ ᑕᒪᓐᓇ 
ᐅᖃᐅᑎᒋᓲᕋ ᐃᓕᓐᓂᐊᕐᓂᖅ ᐊᒻᒪᓗ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᐸᓪᓕᐊᓂᖅ. ᑕᒪᓐᓇ 
ᐱᒻᒪᕆᐅᓂᖓᓂᒃ ᑖᒃᑯᓄᖓ ᐃᓂᒃᓴᐅᔪᓄᑦ 
ᐊᒡᒋᖅᑐᓄᑦ ᐃᓂᒋᔭᐅᖃᑦᑕᕆᐊᖃᕆᐊᖏᓐᓂᒃ 
ᐸᕐᓇᒡᓗᑕ ᐃᖅᑲᓇᐃᔭᖅᑎᒃᓴᓂᒃ ᑕᐃᒃᑯᓄᖓ. 
 
ᐊᒻᒪᓗ ᒫᓐᓇ ᖁᕕᐊᓱᒃᐳᖓ ᑕᐃᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
ᐊᓂᒍᖅᓯᒪᓕᖅᖢᓂ ᐅᓄᖅᑐᑦ 
ᐱᔭᕇᖅᐸᓪᓕᐊᖁᔪᒥᓇᕐᒪᑕ ᑕᒫᓐᖓᑦ ᒥᑭᓐᓂᖅᐹᓂᒃ 
ᑕᑉᐸᐅᖓ ᖁᑦᑎᖕᓂᖅᐹᒧᑦ ᐊᒻᒪᓗ ᐅᖓᑖᓄᑦ. 
ᑕᒪᒃᑯᐊ ᓇᓗᓇᓐᖏᑦᑐᖅ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᐅᔪᖅ ᐃᓗᐊᓃᑦᑐᑦ 
ᐊᑐᓕᖅᑎᑕᐅᕙᓪᓕᐊᓂᐊᓕᖅᑎᓪᓗᒋᑦ ᒫᓐᓇ 
ᐱᓕᕆᐊᖑᖕᒪᑕ ᐃᑲᔫᑎᓪᓚᕆᖕᓂᐊᖅᑐᖅ. 
ᐊᒻᒪᑦᑕᐅᖅ ᒐᕙᒪᕗᑦ ᑕᒪᑐᒪᓂ ᑮᓇᐅᔭᓂᒃ 
ᓴᖅᑭᑦᑎᓇᓱᒃᑎᓪᓗᑕ ᒫᓐᓇ ᓇᓗᓇᐃᖅᓯᕋᑖᕐᒥᒐᑦᑕ 
ᐃᓕᓐᓂᐊᕐᓂᖅ ᐊᒻᒪᓗ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᕐᓂᕐᒧᑦ ᑐᕌᖓᔪᑦ ᑮᓇᐅᔭᐃᑦ 
ᐅᓄᖅᓯᒋᐊᖅᓯᒪᔪᑦ ᓱᓕᔪᕆᒐᑦᑎᒍ ᑕᒪᓐᓇ. 
 
ᓱᓕ ᑕᐃᒃᑯᐊ ᒐᕙᒪᑐᖃᒃᑯᓐᓂ 
ᐃᓂᒋᔭᐅᒐᔭᓐᖑᐊᖅᑐᑦ ᑕᐃᒃᑯᓇᓐᖓᓕᑦᑕᐅᖅ 
ᑲᒪᒋᔭᐅᔭᕆᐊᖃᕐᒥᖕᒪᑕ ᒐᕙᒪᑐᖃᒃᑯᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᓯᕗᓕᖅᑎ ᑭᐅᒻᒪᑦ. 
ᐊᐱᖅᑯᑎᒋᔪᒪᒻᒥᔭᕋᓕ  

ᖃᐅᔨᒪᒻᒪᑦ ᓄᓇᕗᑦ ᑐᓐᖓᕕᒃᑯᑦ ᑖᒃᑯᐊ 
ᐃᓚᒋᔭᐅᒐᔭᕐᖓᑕ ᐋᔩᖃᑎᒌᓐᓂᖃᓕᖅᑎᓪᓗᒋᑦ. 
ᑭᓯᐊᓂᓕ ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦ 
ᑐᓐᖓᕕᒃᑯᑦ ᐊᑭᓖᑎᑦᑎᒐᓱᔅᓯᒪᒻᒪᑕ ᒐᕙᒪᑐᖃᒃᑯᑦ 
$1 ᐱᓕᐊᓂᑦ. 
 
ᓯᕗᓕᖅᑎᕗᑦ ᐅᖃᖃᑎᖃᖃᑦᑕᑎᓪᓗᒍ 
ᒐᕙᒪᑐᖃᒃᑯᓐᓂᒃ ᐊᒻᒪᓗ ᑐᓐᖓᕕᒃᑯᓐᓂᑦ ᑖᒃᑯᐊ 
ᓇᓗᓇᐃᖅᓯᓯᒪᕈᔪᑉᐸᑦ ᐋᔩᖃᑎᒌᒐᓱᓐᓂᐊᕐᒪᖔᑕ 
ᑕᐃᒃᑯᐊ ᐃᖅᑲᖅᑐᐃᕕᒻᒦᑎᑦᑎᑎᓪᓗᒋᑦ ᓱᓕ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑎ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓄᓇᕗᑦ ᒐᕙᒪᒃᑯᖏᑦ 
ᐊᑐᐃᓐᓇᐅᓕᖅᑐᑦ ᑕᒪᑐᒥᖓ negotiation-ᒥᒃ 
ᐋᔩᖃᑎᒌᖕᓂᕐᒥᒃ ᐱᓕᕆᔪᓐᓇᕐᓂᖏᑦ ᐊᒻᒪᓗᑦᑕᐅᖅ 
ᓄᓇᕗᑦ ᑐᓐᖓᕕᒃᑯᑦ ᓇᓗᓇᐃᖅᓯᓯᒪᖕᒥᔪᑦ 
ᐊᑐᐃᓐᓇᐅᓕᕐᒥᔪᒡᒎᖅ ᑕᒪᒃᑯᐊ 
ᐅᑕᖅᑭᔭᑐᐊᕆᓕᖅᑕᕗᑦ ᒐᕙᒪᑐᖃᒃᑯᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᒻᒪᖓ. ᐄ, ᑖᒃᑯᓄᖓ 
ᕿᓚᓈᖅᑐᒍᑦ ᓄᓇᕗᒻᒥᐅᑕᐅᓪᓗᑦᑖᑦ ᓇᓗᓇᕋᓂᓗ 
ᑖᒃᑯᐊ ᒐᕙᒪᒃᑯᑦ ᐱᔭᒃᓴᖃᕐᓂᐊᕐᒪᑕ 
ᓄᓇᕗᒥᐅᓕᒫᓄᑦ ᑕᒪᒃᑯᐊ ᓄᓇᕗᒻᒥᐅᑦ 
ᑭᒡᒐᑐᖅᑕᐅᑦᑎᐊᕐᓗᑎᒃ.  
 
ᐱᖓᔪᐊᓪᓕ ᑭᖑᓪᓕᖅᐹᕐᓗ ᐃᓚᒋᐊᕈᑎᒐᐅᓇ, 
ᐅᖃᖅᑏ, ᑎᓯᐱᕆ 28, 2005-ᖑᑎᓪᓗᒍ 
ᓄᓇᕗᑦ ᒐᕙᒪᒃᑯᖏᑦ ᑎᒃᑯᐊᖅᓯᓚᐅᖅᓯᒪᖕᒪᑕ 
ᓯᕗᓕᖅᑎᐅᓚᐅᖅᓯᒪᔪᒥᒃ ᑑᓂ ᐸᓂᑲᑦ ᓄᓇᕗᒻᒥ 
ᐊᔩᖃᑎᒋᔨᒋᔭᐅᓂᐊᕐᓗᓂ ᓴᓐᖏᓂᖅᑖᕐᓂᕐᒧᑦ  

ᒐᕙᒪᑐᖃᒃᑯᓐᓂᑦ ᐅᓪᓗᒥᒧᑦ ᑎᑭᑦᑐᒍ ᑖᓐᓇ ᓱᓖ 
ᐊᔩᖃᑎᒋᔭᐅᓂᕐᒧᑦ ᐊᖓᔪᖅᑳᖑᕙ, ᐋᑕᐅᒃᐸᑦ 
ᑭᓇᐅᓕᖅᑲ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᒃᑐᖅ. ᓯᕗᓕᖅᑏ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᐄ ᒫᓐᓇᒥ ᐅᓪᓗᒥᒧᑦ ᑎᑭᖦᖢᒍ ᓱᓕ ᐊᔩᖅᑎᒋᔭᕗᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐃᖃᓗᐃᑦ ᐱᖓᖕᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 260 - 3(3): ᓄᓇᕗᑦ ᒐᕙᒪᒃᑯᓐᓄᑦ 

ᐊᔭᐅᖅᑐᐃᔨ ᒐᕙᒪᑐᖃᒃᑯᓐᓂᒃ 
ᓯᐊᒻᒪᑎᕐᕕᐅᓂᕐᒧᑦ (ᐊᐅᐸᓗᒃᑐᖅ) 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪᒃ ᐊᐱᖅᑯᑎᒃᓴᖃᒃᑲᓐᓂᕐᓗᖓ 
ᓴᓐᖏᓂᖅᑖᖅᑎᑦᑎᓂᕐᒧᑦ. 
 
ᐃᒃᑯᐊ ᑐᓴᒐᔅᓴᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᐊᑐᖃᑦᑕᓕᕐᖓᑕ ᓴᓐᑕᓐ ᖃᐅᔨᓴᖅᑏᑦ. ᑕᐃᒃᑯᐊ 
ᐅᕙᑦᑎᓐᓂᒃ ᑭᒡᒐᖅᑐᐃᓂᐊᖅᑐᑦ ᒐᕙᒪᑐᖃᒃᑯᓐᓄᑦ 
ᑕᐃᓐᓇ ᓴᓇᓚᐅᖅᓯᒪᔪᖅ ᒥᓂᔅᑕᐅᓚᐅᖅᓯᒪᔪᖅ 
ᐅᕋᐳᑦ ᓇᓪᑦ ᒥᓂᔅᑕᐅᓚᐅᖅᓯᒪᔪᖅ. 
 
ᑲᓐᓲᕙᑎᕝᓯᒃᑯᓐᓂᒃ ᒐᕙᒪᖃᖅᑎᓪᓗᑕ ᐅᓪᓗᒥ 
ᑕᐃᒃᑯᐊ ᒐᕙᒪᒋᔭᕗᑦ. ᖃᓄᕐᓕ ᐃᓱᒪᓐᓂᕐᖓᑦ 
ᓯᕗᓕᖅᑎᕗᑦ ᑖᔅᓱᒧᖓ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ, 
ᐅᖃᐅᑎᑲᐃᓐᓇᖏᓐᓇᕕᖓ ᑭᓇᒧᑦ ᑖᓐᓇ 
ᐊᐱᖅᑯᑏᑦ ᑐᕌᖅᑎᒻᒪᖔᖅᐱᐅᒃ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᐊᐱᕆᖅᑲᐅᔪᖓ 
ᓯᕗᓕᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 
ᓄᓇᕗᒧᑦ, ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 
ᑐᑭᓯᓐᖏᓐᓇᒃᑯ (ᑐᓵᔨᑎᒍᑦ) ᐅᖃᕋᑖᕐᖓᑦ ᖃᓄᖅ 
ᐃᓱᒪᓐᓂᕐᒪᖔᕐᒪᑦ ᑭᓱᒧᑦ ᐃᓱᒪᖃᕐᓂᕐᒪᖔᕐᒪ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 
(ᑐᓵᔨᑎᒎᕈᓐᓃᖅᑐᖅ) 
ᑐᑭᓯᓇᖅᓯᒋᐊᒃᑲᓐᓂᖁᔭᐅᖕᒪᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑕᐃᒪ ᓇᓗᓇᖏᑦᑎᐊᖅᑐᖅ ᑲᓐᓱᕙᑎᕝᔅᑯᓐᓂᑦ 
ᒐᕙᒪᖃᖅᑎᓪᓗᑕ, ᒐᕙᒪᑐᖃᒃᑯᓐᓂᑦ, ᑕᐃᒪ 
ᐊᔪᐃᓐᓇᖅᑎᒋᓂᐊᖅᑕᕗᑦ ᑐᒃᓯᕋᖅᑎᒋᓂᐊᖅᑕᕗᑦ 
ᓄᓇᕗᒻᒥ ᑭᒡᒐᖅᑐᐃᓗᑎᒃ ᒐᕙᒪᑐᖃᒃᑯᓐᓂᑦ. 
ᓱᒻᒪᓄᑯᐊ ᑖᒃᑯᓂᖓ ᓕᐳᕉ-ᖃᑦᑕᓚᐅᖅᓯᒪᔪᒥᒃ 
ᑖᒃᑯᐊ ᓴᓐᖏᓂᖃᖅᑐᑦ ᒐᕙᒪᒋᔭᕗᑦ ᑲᓐᓱᕙᑎᕝᔅ-
ᖑᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 
Lobby-ᖏᓐᓇᑦᑕ ᓱᓕ ᒫᓐᓇ ᑑᓂ ᐸᓂᑲᑦ ᑕᐃᒪ 
ᐋᔩᖅᑎᖁᑎᒋᒻᒪᕆᒃᑲᑦᑎᒍᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐸᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐊᔾᔨᖓᓂᒃ ᐱᓯᒪᒐᒪ, ᑖᒃᑯᐊ ᓴᖅᑭᓐᓂᐊᕐᒥᔭᒃᑲ 
ᑎᑎᕋᖅᓯᒪᔪᑦ. ᐊᐱᖅᑯᑎᒋᔭᕋᓕ ᖃᓄᕐᓕ ᖃᓄᐊᓗᒃ 
ᓕᐳᕈ-ᑯᓐᓂᓐᖔᖅᑐᒥᒃ  

ᑭᒡᒐᖅᑐᐃᓂᐊᖅᑐᒥᒃ ᑖᔅᓱᒧᖓ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᓐᓇ devolution-ᓕᕆᓂᖅ 
ᐱᕕᒡᔪᐊᕆᒐᑦᑎᒍᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᒃᑲ 
ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᑕᒪᑐᒥᖓ 
ᑕᑯᒃᓴᕈᖅᑎᑦᑎᒃᑲᓐᓂᕋᓱᖕᒪᑕ, ᐱᒋᐊᑦᑎᐊᖅᑎᓪᓗᒋᑦ 
rebooting-ᓗᒋᖅᑲᐃ ᖃᓪᓗᓈᑎᑐᑦ 
ᐅᖃᕈᓐᓇᕋᔭᕈᒪ ᑕᒪᓐᓇ ᐱᓕᕆᐊᖑᔪᖅ. ᑭᓇᒥᒃ 
ᑭᒡᒐᖅᑐᐃᓂᐊᕐᓂᖏᓐᓂᑦ ᑭᒃᑯᓐᓄᑦ ᑕᒪᑐᒥᖓ 
ᐅᖃᓪᓚᖏᓐᓇᒪ ᑭᓯᐊᓂᓕ ᐅᖃᓪᓚᒃᑲᒪ ᑕᒪᓐᓇ 
ᐱᒻᒪᕆᐅᓕᖅᐸᓪᓕᐊᓂᖓᓂᑦ devolution 
ᐱᓗᐊᖅᑐᒥᒃ ᒫᓐᓇᐅᔪᖅ. ᓱᓕ ᑕᒪᑐᒥᖓ 
ᐊᐃᕙᓇᓱᖏᓐᓇᑦᑕ 
ᖃᐅᔨᓇᓱᐊᖅᐸᓪᓕᐊᑐᐃᓐᓇᕋᑦᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᓇᓗᓇᐃᖅᓯᕕᐅᒍᒪᔪᖓ, ᓱᒻᒪᑦ ᑕᐃᑦᓱᒥᖓ 
ᐊᑐᕐᒪᖔᑕ, ᐅᕙᑦᑎᓐᓂᒃ ᑭᒡᒐᖅᑐᕐᓂᐊᖅᑐᒥᒃ 
ᐅᕙᑦᑎᓐᓄᑦ ᐊᑑᑎᖃᓗᐊᖅᐸᑦ 
ᐃᑲᔪᖅᑕᐅᓗᐊᕋᔭᖅᐸᓪᓚᐃᖏᓐᓇᑦᑕ. ᓯᕗᓕᖅᑎ 
ᐅᖃᕈᓐᓇᖅᑳ ᓱᒻᒪ ᑖᒃᑯᐊ ᓂᕈᐊᖅᑕᐅᓚᐅᕐᒪᖔᑕ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐃᒪᓐᓇᐃᑦᑐᓄᑦ, political party-ᓄᑦ 
ᐃᖅᑲᓇᐃᔭᕋᕕᑦ ᑕᑯᔪᓐᓇᓐᖏᓚᒋᑦ, 
ᐃᒪᐃᓕᒋᐊᖃᖏᓐᓇᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᒫᒃ ᑖᒃᑯᐊ  

ᓂᕈᐊᖅᑕᐅᓯᒪᔪᑦ ᐃᓚᒋᔭᐅᓲᖑᔪᓂᒃ ᑲᒪᓂᐊᕐᓗᑎᒃ  
ᐱᒻᒪᕆᐊᓘᓪᓗᓂᓗ ᑕᒪᓐᓇ ᑭᒡᒐᑐᕐᓂᐊᖅᑐᑦ 
ᐅᕙᑦᑎᓐᓂᒃ ᑭᒡᒐᑐᖅᑕᐅᑦᑎᐊᕈᒪᒐᓗᐊᕋᑦᑕ 
ᒐᕙᒪᑐᖃᒃᑯᓐᓂᑦ ᐱᓕᕆᑎᓪᓗᒋᑦ. ᓱᒻᒪᓪᓕ 
ᒐᕙᒪᒃᑯᑦ ᓕᐳᕈ-ᑰᔪᓂᒃ ᑕᐃᒃᑯᐊ ᐱᓕᕆᕕᖃᑦᑐᓂᒃ 
ᑲᓐᓱᕙᑎᕝ ᒐᕙᒪᐅᑎᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᓯᕗᓕᖅᑎ. 
 
ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐄ, ᑕᒪᓐᓇ 
ᓴᓐᖏᓂᖅᑖᑎᑦᑎᓂᖅ ᐱᒻᒪᕆᐅᒻᒪᑦ. ᑕᐃᒪ ᑕᒪᒃᑯᐊ 
ᐋᔩᖃᑎᒌᓐᓂᐅᔪᑦ ᐱᕙᓪᓕᐊᓇᓱᐊᕋᑦᑎᒍ 
ᑐᓴᕈᒪᓪᓗᑕᓗ ᒐᕙᒪᑐᖃᒃᑯᓐᓂᑦ 
ᑐᑭᓯᐅᒪᑦᑎᐊᕆᐊᖃᓐᓂᐊᕐᕋᑦᑕ ᑭᒃᑯᓕᒫᑦ 
ᓴᓐᖏᓂᖅᑖᑎᑦᑎᓂᖅ ᑭᓲᒻᒪᖔᑦ ᐊᒻᒪᓗ 
ᑲᔪᓯᒍᒪᓂᐊᖅᑐᒍᑦ ᑕᒪᑦᓱᒧᖓ. ᖁᔭᓐᓇᒦᒻᒪᕆᐊᓗᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 
 
ᐊᐱᖅᑯᑦ 261 - 3(3): SPOT ᕿᓂᕈᓐᓇᐅᑏᑦ 

(ᕋᒻᐴᑦ) 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᓄᑦ. 
 
ᐊᐱᕆᓚᐅᖏᓂᓐᓂ ᐅᖃᖅᑏ, ᐃᑉᐸᔅᓴᖅ ᒥᓂᔅᑕ 
ᑭᐅᓚᐅᕐᖓᑦ ᐅᕙᖓ ᐊᐱᖅᑯᑎᖓᓄᑦ, ᒥᔅᑕ ᑯᓱᒐᖅ 
ᒥᓂᔅᑑᑎᓚᐅᕐᖓᖓ. ᑮᓇᐅᔾᔭᔅᓵᒃᑲᖃᐃ 
ᐊᒥᓱᕈᕆᐊᕆᐊᖃᓕᖅᑐᑦ, ᐅᖃᖅᑏ. 
 
>>ᐃᓪᓚᖅᑐᑦ 
 

ᐅᖃᖅᑏ, ᐃᑉᐸᔅᓴᖅ ᐊᐱᕆᒐᒃᑯ ᑖᓐᓇ ᒥᓂᔅᑕᐅᔪᖅ 
ᑕᐃᒃᑯᓄᐊ ᓇᓐᓄᒃᑎᐅᔪᓄᑦ ᐊᔾᔨᐸᓗᖏᓐᓂᒃ 
ᐊᑐᐃᓐᓇᖅᑕᖃᓚᐅᖅᓯᒪᒻᒥᒻᒪᑦ ᓄᓇᓕᓐᓂ 
ᐊᖑᓇᓱᒃᑏᑦ ᐊᑐᕈᒪᔪᑦ ᐅᓪᓛᒃᑯᑦ 
ᐊᑎᓕᐅᕈᓐᓇᖅᑐᑎᒃ ᐅᑎᖅᑎᓪᓗᒋᓪᓗ ᑭᓯᐊᓂ 
ᐊᐅᓚᓕᕋᓗᐊᕋᐃᒻᒪᑕ ᐊᑐᐃᓐᓇᐅᕙᔪᓐᖏᒻᒪᑕ 
ᐅᓪᓛᒻᒪᕆᐊᓗᒃᑯᑦ ᐊᐅᓚᓲᖑᒻᒪᑕ.  
 
ᒫᑦᓯ 9-ᖑᑎᓪᓗᒍ, ᒫᑦᓯ 9, ᐅᖃᓚᐅᕐᖓᑦ, ᒥᓂᔅᑕ 
ᐅᖃᓚᐅᕐᖓᑦ ᕼᐋᒻᓚᒃᑯᑦ ᐊᓪᓚᒡᕕᖏᓐᓂ 
ᐊᑐᐃᓐᓇᐅᖃᑦᑕᓛᕐᖓᑕ. ᑖᒃᑯᐊ 
ᐱᓕᕆᖃᑎᖃᕈᓐᓇᖁᖅᑲᐃ ᑖᒃᑯᐊ 
ᐊᑐᐃᓐᓇᐅᔪᓐᓇᖁᓪᓗᒋᑦ ᐊᖑᓇᓱᒃᑎᓄᑦ. 
ᐆᑦᑑᑎᒋᓗᒍ ᐃᑉᐸᔅᓴᖓᒍᖅᑲᐃ 
ᐊᐅᓚᓚᐅᖏᓐᓂᖏᓐᓂ ᐊᑎᓕᐅᖅᑕᐅᒍᓐᓇᕐᓗᑎᒃ 
ᐊᒻᒪᓗ ᐊᑯᓂᐅᓂᖅᓴᖅ ᐱᓯᒪᔭᐅᒍᓐᓇᕐᓗᑎᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᒃ ᐱᔨᑦᑎᖅᑎᓄᑦ, 
ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑲᑎᒪᔨᐅᖃᑎᓐᓄᑦ 
ᒥᓂᔅᑕᐅᑎᓐᓂᕋᒃᑯ. ᐄ, 
ᑭᐅᑦᑎᐊᑕᔅᓴᕆᓐᓂᕋᓗᐊᖅᑲᕋ ᒥᓂᔅᑑᑎᓐᓂᕈᒃᑯ 
ᒪᒥᐊᓇᖅ. 
 
ᑖᒃᑯᐊ ᓇᓂᓯᔾᔪᑎᐅᖃᑦᑕᓂᐊᖅᑐᑦ ᐅᖃᐅᓯᕆᔭᖏᑦ 
ᐊᑐᐃᓐᓇᐅᖃᑦᑕᓛᖅᑐᑦ ᑕᐃᒃᑯᓄᖓ ᑲᑎᒪᔨᕋᓛᓄᑦ 
ᕿᓂᖅᑎᐅᔪᓄᑦ ᑲᑎᒪᔨᕋᓛᖏᓐᓂᒃ 
ᐋᖅᑭᒃᓱᐃᒐᔭᕐᒥᔪᑦ ᓇᒦᒃᑲᓗᐊᖅᑲᑕ ᕼᐋᒻᓚᒃᑯᓐᓂᑦ 
ᕿᓂᖅᑎᓂᒃ ᑲᒪᒋᔭᐅᒐᔭᖅᑐᑦ. 
 
ᑕᑯᔪᒪᔪᒍᓪᓕ ᐊᑐᕐᓂᐊᖅᑲᑕ ᐊᑎᓕᐅᕐᓗᑎᒃ ᐊᒻᒪᓗ  

ᐅᑎᖅᓯᒪᓕᖅᑲᑕ ᐅᑎᖅᑎᓪᓗᒋᑦ ᐊᓯᖏᓐᓄᑦ 
ᐊᑐᖅᑕᐅᖃᑦᑕᓛᕐᖓᑕ. ᑕᐃᒪᐃᒍᒫᕐᓂᐊᖅᑐᒍᑦ.  
 
ᐊᑎᓕᐅᖃᑦᑕᕐᓗᑎᒃ ᐊᑐᕐᓂᐊᕋᐃᒍᑎᒃ ᐅᑎᕈᑎᒃ 
ᐊᑎᓕᐅᓕᕐᒥᓗᑎᒃ ᐊᓯᐊᓄᖔᖅ ᐊᑐᖅᑕᐅᒐᔭᕐᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊᖏᓛᒃ ᓇᓂᓯᔾᔪᑕᐅᔪᑦ ᖃᕋᓴᐅᔭᒃᑯᑦ 
ᑐᕌᕈᑎᐅᔪᒥᒃ ᐱᒋᐊᖃᕐᖓᑕ ᒥᓂᔅᑕᐅᔪᑦ 
ᓇᒧᓐᖓᖅᑕᐅᖃᑦᑕᓂᐊᕐᒪᖔᑕ ᑕᐃᒃᑯᐊ 
ᑎᑭᐅᒪᓕᖅᑎᓪᓗᒍ ᑕᐃᒃᑯᓄᖓ ᐊᑐᖅᑐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒧᖓ 
ᐊᐱᖅᓱᕐᖓᑦ. ᐄ, ᐋᖅᑭᔅᓯᒪᔪᑦ ᖃᕋᓴᐅᔭᕐᒧᑦ 
ᓇᕿᑦᑎᒍᕕᑦ ᐆᑮᕐ-ᓗᑎᑦ ᖃᓄᐃᓐᖏᓐᓂᕋᕐᓗᑎᑦ 
ᐊᐃᑉᐸᖓᓗ ᐃᑲᔪᖅᑕᐅᔭᕆᐊᖃᖅᑐᖔᓚᔪᑦ ᑕᐃᓐᓇ 
ᐃᑲᔪᖅᑕᐅᒍᒪᔪᖅ, ᐱᖓᓱᓄᑦ Blackberry-
ᖃᖅᑐᓄᑦ ᑎᒍᒥᐊᒐᕈᓗᓐᓄᑦ. 
 
ᑕᐃᒃᑯᐊᓕ ᑕᕝᕙᓂ ᐃᖃᓗᓐᓂᑦᑕᐅᖅ 
ᑐᐊᕕᕐᓇᖅᑐᓕᕆᔨᒃᑯᓐᓄᑦ ᑕᕝᕗᖓ 
ᐱᑲᐅᑎᒋᒐᔭᖅᑕᖏᑦ ᑕᐃᒃᑯᐊ ᐱᖓᓱᑦ ᑕᕝᕙᓂ 
ᐃᖃᓗᓐᓃᑦᑐᑦ ᑐᐊᕕᕐᓇᖅᑐᓕᕆᔨᒃᑯᑦ. ᑕᐃᒃᑯᐊ  

ᐅᖃᐅᔾᔨᓕᕋᔭᖅᑐᑦ ᕿᓂᖅᑎᐅᔪᓂᒃ ᖃᐅᔨᒃᑲᐃᓗᑎᒃ 
ᓱᑯᑦᑎᐊᓃᓪᓚᕆᒻᒪᖔᑕ ᖃᐅᔨᒃᑲᐃᖃᑦᑕᓂᐊᖅᑐᑦ 
ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᑕᐃᒃᑯᓄᖓ ᐱᖓᓲᔪᓄᑦ 
ᐊᐅᓪᓚᖅᑎᑦᑎᖃᑦᑕᓂᐊᖅᑲᑕ ᑕᐃᒃᑯᐊᓕ 
ᐱᖁᑎᖃᖅᑐᑦ ᐅᓪᓗᓕᒫᖅ ᐅᓐᓄᐊᓕᒫᖅ 
ᖃᐅᔨᓴᐃᓐᓇᕆᐊᖃᖅᓯᒪᓂᐊᖅᑳᑦ ᐱᓇᓱᐊᕈᓯᑕᒫᑦ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄ, ᐊᐱᕆᒻᒪᖓ. ᐄ, ᑕᐃᒃᑯᐊ 
ᖃᐅᔨᔭᐅᒋᐊᖃᐃᓐᓇᓂᐊᖅᑐᑦ 
ᑭᐅᔪᓐᓇᖃᑦᑕᓂᐊᖅᑐᑦ ᐄ, 
ᑕᐃᒪᐃᖁᔪᒥᓇᓐᖏᑦᑑᒐᓗᐊᖅ 
ᑭᐅᔭᐅᓂᐅᓴᑐᐃᓐᓇᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  
 
ᐊᐱᖅᑯᑦ 262 - 3(3): ᓄᓇᕗᒻᒥ 

ᐃᓕᓴᐃᔨᐅᓂᒃᓴᒧᑦ ᐃᓱᓕᒃᓯᔪᐃᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒥᓂᔅᑕ 
ᐃᓕᓐᐊᓂᖅᑐᓕᕆᔨᒃᑯᓐᓄᑦ ᖁᔭᓐᓇᒦᖅᖢᒍ 
ᐊᐱᕆᓂᐊᖅᖢᒍᓗ. 
 
ᖃᐃᑦᑎᖅᑲᐅᒻᒪᑦ ᑕᐃᒪ ᖃᐃᑦᑎᖕᒪᑦ ᑕᐃᒃᑯᐊᒎᖅ 
49-ᖑᓂᐊᖅᑐᑦ ᓄᑖᑦ ᐃᓕᓐᓂᐊᖅᑎᑦᑎᔩᑦ  



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1373

ᓴᓇᓕᖅᑎᑕᐅᓂᐊᕐᒪᑕ ᒪᓕᒐᕐᔪᐊᑦ ᐊᑖᓂ ᐊᒻᒪᓗ 
ᐊᕕᒃᓯᒪᓂᖓ ᓈᓴᐅᑎᖃᖅᖢᓂ 123 ᐊᑖᓃᑦᑐᖅ.  
 
ᑕᐃᒪ ᑲᑎᒪᔨᓐᖑᕋᑦᑕ ᐊᐱᕆᔪᖃᓚᐅᓲᖑᖕᒪᑦ 
ᓴᓇᔭᒃᓴᑦ ᒐᕙᒪᑦ ᐃᓗᐊᓂ ᖃᑉᓯᐅᕙᑦ, 
ᑭᐅᔭᐅᓲᖑᓪᓗᑎᓪᓗ. ᐃᒪᓐᓇ ᐊᒥᓲᑎᒋᕗᑦ ᐃᓚᖏᑦ 
ᑭᓯᐊᓂ ᐃᓂᒋᔭᐅᓐᖏᑦᑐᑦ ᐱᔾᔪᑎᖃᖅᖢᑎᒃ 
ᐊᔾᔨᒌᓐᖏᑦᑐᓂᒃ ᐱᔾᔪᑕᐅᖏᓐᓇᓲᖑᓪᓗᓂᓗ ᑖᒻᓇ 
ᐃᒡᓗᕐᔪᐊᖃᓐᖏᓐᓂᖅ,  
 
ᑕᐃᒪᖃᐃ ᑖᒃᑯᐊ 49-ᖑᓂᐊᖅᑐᑦ 
ᐃᓕᓐᐊᓂᖅᑎᑦᑎᔩᑦ ᓇᓗᓇᐃᖅᓯᒪᑦᑎᐊᕋᓗᐊᖅᐳᑦ 
ᐃᒡᓗᕐᔪᐊᖃᕈᓐᓇᕐᓂᐊᕋᓗᐊᕐᒪᖔᑕ ᓴᓇᓕᖅᐸᑕ. 
ᑕᑉᓱᒪᖃᐃ ᓇᓗᓇᐃᖅᓯᒪᑦᑎᐊᕋᓗᐊᖅᐸᖏᑦ 
ᒥᓂᔅᑑᔪᖅ ᐃᓐᓇ ᒥᓂᔅᑑᖃᑎ ᐃᒡᓗᓕᕆᔨᕐᔪᐊᑯᓐᓂ 
ᐃᖅᑲᓇᐃᔭᖃᑎᒋᓪᓗᓂᐅᑉ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᒪᒃᑯᐊ ᓄᑖᑦ ᐃᓂᒃᓴᐃᑦ 
ᓴᖅᑭᑕᐅᕙᓪᓕᐊᑎᓪᓗᒋᑦ ᑕᒪᒃᑯᐊᓗ 
ᑐᔪᕐᒥᔭᕆᐊᖃᕐᓃᑦ ᐃᒡᓗᖃᕆᐊᖃᕐᓃᑦ ᑖᒃᑯᐊ 
ᐃᓱᒪᒋᔭᐅᓲᖑᖕᒪᑕ ᑮᓇᐅᔭᖅᑑᑎᒋᓂᐊᖅᑕᑦᑎᓐᓂᒃ 
ᑖᒃᑯᐊ ᐃᓱᒪᒋᔭᐅᓯᒪᑦᑎᐊᖅᑐᑦ.  
 
ᐅᓇᓕ ᑭᓯᐊᓂ ᐅᖃᐅᑎᔪᓐᓇᖅᑕᕋ, ᐅᖃᖅᑎᑦᑎᔩ, 
ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ ᒫᓐᓇ 
ᐃᓕᓐᐊᓂᖅᑐᓕᕆᔨᒃᑯᑦ ᐊᒃᓱᕈᕐᓂᖅᓴᒻᒪᕆᐅᖕᒪᑕ 
ᑖᒃᑯᐊ ᐱᓕᕆᕝᕕᒋᔭᕗᑦ. ᓄᓇᓕᖕᓂᑦ 
ᐃᓕᓴᐃᔨᒃᓴᓂᒃ ᐃᓕᓴᐃᔪᒪᓪᓗᑎᒃ ᑕᕙᓐᖓᑦ 
ᑎᑭᑎᑦᑎᔭᕆᐊᖃᓐᖏᓐᓂᖅᓴᐅᓂᐊᕐᒪᑕ, 
ᓄᓇᖃᒻᒪᕆᒃᑐᐃᑦ ᑕᕝᕙᓂ. ᑕᐃᒪ ᖁᓕᐅᖕᒪᑕ 
ᐊᕐᕌᒍᒥ ᑕᒪᑐᒪᓂ ᐃᓕᓐᓂᐊᖅᑎᑦᑎᕙᓪᓕᐊᔪᑦ 
ᐃᓕᓴᐃᔨᒃᓴᓂᒃ. ᑖᓐᓇ ᐊᑲᐃᓪᓕᐅᕈᑕᐅᕙᒃᑐᖅ 
ᐃᒡᓗᖃᖅᑎᑦᑎᓂᖅ ᐃᓕᓴᐃᔨᓂᒃ, ᑖᓐᓇ 
ᐋᖅᑭᒃᐹᓪᓕᖅᓯᒪᓂᐊᕋᓱᒋᔭᕗᑦ ᓇᖕᒥᓂᖅ 
ᓄᓇᖃᖅᑐᓂᒃ ᑕᕝᕙᓂ 
ᐃᓕᓴᐃᔨᓐᖑᖅᐸᓪᓕᐊᓕᖅᑎᓪᓗᒋᑦ. 
 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᐊ 
ᐃᓱᒪᒋᔭᐅᓲᖑᖕᒪᑕ ᓄᑖᓂᑦ ᓲᕐᓗ ᒪᓕᒐᖅᑖᓵᕈᑦᑕ  

ᐃᓐᓄᒋᐊᓖᑦ ᑕᒪᒃᑯᐊᑦᑕᐅᖅ ᐊᑭᑐᔪᖅᑕᐅᑎᓄᑦ 
ᐃᓱᒪᒋᔭᐅᓲᑦ ᐸᕐᓇᒃᑕᐅᕙᓪᓕᐊᑎᓪᓗᒋᑦ, 
ᐅᖃᖅᑎᑦᑎᔩ. ᑕᐃᒪᓐᓇ ᐅᖃᕈᓐᓇᑐᐃᓐᓇᖅᐳᖓ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑐᓴᕐᓂᕆᓲᖑᔭᕗᑦ 
ᑕᒪᒃᑯᐊ ᖁᔭᓐᓇᒦᑦᑎᐊᖅᑐᒍᓗ ᒥᓂᔅᑕ ᑐᑭᖃᖅᑐᒥ 
ᑭᐅᒻᒪᑦ. 
 
ᑕᐃᔅᓱᒪᓂ ᒐᕙᒪᓕᖃᓕᕋᑦᑕ 1999-ᒥᑦ 
ᐃᒪᓐᓇᐃᑦᑑᓂᐊᖅᑐᑦ. ᐅᓪᓗᒥᒧᑦ ᓱᓕ ᑎᑭᑦᑐᒍ 
ᐋᖅᑭᓱᖅᑕᐅᓇᓱᒻᒪᑕ ᐅᑭᐅᖅ ᖁᓕᓐᖑᕐᒪᑦ. 
 
ᐅᖃᕈᓐᓇᕋᓗᐊᖅᐳᖃᐃ? ᐃᓕᓐᓂᐊᑎᑦᑎᔨᔅᓴᐃᑦ, 
ᖁᕕᐊᒋᔭᒃᑲ ᖁᔭᒋᔭᒃᑲ ᑰᒑᕐᔪᒻᒥᓗ. 
ᔫᓂᖑᓕᖅᑎᓪᓗᒍ ᖄᖏᐅᑎᓂᐊᕐᒪᑕᒎᖅ ᑕᐃᒃᑯᐊ 
ᐃᓕᓐᓂᐊᖅᑎᑕᐅᔪᑦ ᐃᓪᓗᖃᐅᖅᓱᑎᓪᓗ 
ᐊᑐᖅᑐᐊᖅᓱᑎᑦ ᐃᓚᖏᑦ ᓇᒻᒥᓂᖃᖅᑐᑎᑦ 
ᑐᓴᕋᑖᓚᐊᖅᐳᖓ.  
 
ᐃᓕᓐᓂᐊᖅᑏᑦ ᐱᔭᐅᓂᐊᖅᑐᑦ ᐃᓱᒪᒋᓗᒋᑦ 
ᐃᒡᓗᕐᔪᐊᖃᕐᓂᐊᕋᓗᐊᖅᐳᖃᐃ? ᐅᑯᐊᖃᐃ 
ᐃᓚᖏᑦ ᐊᕙᓐᖓᑦ ᑎᑭᑎᑦᑎᓲᖑᒐᑦᑕ.  

ᐃᒡᓗᕐᔪᐊᖃᕈᓐᓇᕐᓂᐊᕆᕗᑦ ᐊᒥᒐᖅᑐᓂ ᐃᒡᓗᕐᔪᐊᒥ 
ᐊᔪᕐᓇᖅᓯᖃᑦᑕᖅᑐᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᓐᓇ ᐊᐱᖅᑯᑎᒋᓚᐅᖅᑕᖓᐃᓛᒃ 
ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔨᖏᓂᓛᑦ 
ᐃᒡᓗᑭᒃᓴᕐᓂᖏᓐᓂ ᑕᐃᑲᓂ ᑰᒑᕐᔪᖕᒥ ᑕᒪᓐᓇ 
ᐃᓕᓴᕆᑦᑎᐊᖅᓯᒪᔭᕗᑦ. 
 
ᐊᒻᒪᓗ ᒥᓂᔅᑕᐅᖃᑎᒋᔭᕋ ᐃᒡᓗᓕᕆᔨᕐᔪᐊᒃᑯᓐᓄᑦ 
ᑕᒪᓐᓇ ᐱᓕᕆᓪᓚᕆᒃᑲᑦᑎᒍ ᒫᓐᓇ ᐃᒡᓗᑭᒃᓴᖅᑐᑦ 
ᖃᓄᖅ ᑐᐊᕕᕐᓇᖅᑐᒃᑯᑦ ᐃᓂᑖᑦᑎᐊᕈᓐᓇᕋᔭᕐᒪᖔᑕ.  
 
ᑭᓯᐊᓂ ᑖᒃᑯᐊ ᐃᓕᓐᓂᐊᖅᐸᓪᓕᐊᔪᑦ 
ᐃᓕᓴᐃᔨᐅᓂᕐᒧᑦ ᑖᒃᑯᐊ ᓄᓇᒥᖕᓂᒃ 
ᑕᕝᕙᓂᑦᑎᐊᒻᒪᕆᒃ ᐃᓕᓴᐃᖁᓗᐊᕐᓂᑯᒧᑦ 
ᑎᑭᑎᑦᑎᔭᕆᐊᖃᕐᓂᕆᕙᒃᑕᕗᑦ ᐃᓕᓴᐃᔨᓂᑦ 
ᑕᒪᓐᓇ ᐅᓄᕈᓐᓃᖅᐸᓪᓕᐊᔾᔫᒥᔪᓐᓇᕐᒪᖔᑦ ᑕᕝᕙᓂ 
ᓄᓇᖃᖅᑐᓂᑦ ᐃᓕᓴᐃᔨᒃᓴᓂᖔᖅ.  
 
ᑖᓐᓇ ᐱᕙᓪᓕᐊᓇᓱᒃᑲᑦᑎᒍ ᐊᒻᒪᓗ 
ᑲᔪᓰᓐᓇᕐᓂᐊᖅᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᕐᔪᐊᖅ. ᑕᐃᒪᓐᓇᐃᑦᑐᒥᑦ ᐱᓯᒪᖕᒪᑦ 
ᐊᓂᒍᐃᖃᑦᑕᕆᐊᖃᕐᓂᐊᓕᖅᑎᓪᓗᒋᑦ ᖃᓪᓗᓈᑐᓪᓗ 
ᐃᓄᒃᑐᓪᓗ ᐅᖃᕈᓐᓇᑦᑎᐊᖅᑐᒥᑦ ᑕᐃᒪ 
ᐃᓕᓴᐃᔨᖃᕆᐊᖃᕐᓂᐊᕐᒥᒐᑦᑕ. ᑕᐃᒪᓐᓇᑦᑕᐅᖅ 
ᐅᖃᕈᓐᓇᑦᑎᐊᖅᑐᖓ ᑕᒪᓐᓇ ᐸᕐᓇᐅᑎᒋᔭᕗᑦ, 
ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᖅᑐᒍ ᒥᓂᔅᑕ. ᐱᖃᑖᓂ ᐃᓚᒋᐊᕈᑦ, 
ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᖓ ᑕᐃᒃᑯᐊ 
ᓄᓇᓕᓐᓂ ᐃᓕᓐᓂᐊᖅᑎᑕᐅᔪᑦ 
ᐃᓕᓐᓂᐊᑎᑦᑎᔨᓐᖑᓛᖅᑐᑦ ᖃᑉᓯᐅᒻᒪᖔᑕ 
ᖃᐅᔨᒪᒻᒪᖔᖅ ᒫᓐᓇ ᐊᐱᕆᔪᒪᑦᑕᕋᓗᐊᖅᐸᕋ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: 
ᑐᑭᓯᓇᖅᑎᑦᑎᒃᑲᓐᓂᖅᐸᐅᒐᓗᐊᖅ ᖃᔅᓯᐅᖕᒪᖔᑕ 
ᓄᓇᓖᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᑦ 
ᖃᔅᓯᐅᖕᒪᖔᑕ. ᓇᓗᓇᐃᒃᑲᓂᖅᐸᒍ 
ᑐᑭᓯᑦᑎᐊᕈᒪᖦᖤᕋᓗᐊᖅᐳᖓ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᓐᖓᖅ 
ᓇᓗᓇᐃᖅᓯᖁᔭᐅᒐᕕᑦ. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. 
ᑐᑭᓕᐅᒃᑲᓂᐊᕐᔪᓪᓗᒍᓗᖃᐃ. ᐃᓛᓂ ᑕᒪᒃᑯᐊ 
ᐃᓕᓐᓂᐊᖅᑐᐃᑦ ᑐᔪᕐᒥᓪᓗᑎᑦ ᐃᓪᓗᒋᓐᖏᑕᒥᓂᒃ 
ᐅᑕᖅᑭᓪᓗᑎᓪᓘᓐᓃᑦ ᐃᓪᓗᔅᓴᒥᑦ 
ᐃᓕᓐᓂᐊᖃᑕᐅᓲᖑᒻᒥᒻᒪᑕ ᓲᖃᐃᒻᒪ 
ᐊᒥᒐᓗᐊᕐᓂᖓᓄᑦ.  
 
ᑕᐃᒃᑯᐊ ᐊᓂᒎᓯᔪᒫᖅᑐᑦ ᐃᓕᓐᓂᐊᕌᓂᒃᑯᑎᑦ 
ᐃᓕᓐᓂᐊᑎᖅᑎᑦᑎᓐᖑᒍᒫᖅᑐᔅᓴᐅᔪᑦ 
ᖃᔅᓯᐅᒻᒪᖔᑕᖃᐃ ᐅᖃᐅᑎᔪᓐᓇᕋᓗᐊᖅᐹᖓ.  

ᐃᒪᖅᑳᖑᓐᓃᓪᓗ ᐅᖃᐅᑎᒃᑲᓐᓂᕐᓗᖓ 
ᑎᑎᕋᖅᓯᒪᔪᒃᑯᑦ ᐊᐱᕆᖅᑲᐅᒐᒪ 
ᖃᓄᐃᓐᓇᔭᖅᑲᐅᖏᑦᑑᒐᓗᐊᖅ ᒫᓐᓇ ᐊᐱᕆᕙᕋ 
ᑖᓐᓇ ᑖᑉᓱᒧᖓ. ᖃᔅᓯᐅᕙᑦ ᑕᐃᒃᑯᐊ 
ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᐅᑉ ᐃᓗᐊᓂ 
ᐃᓕᓐᓂᐊᑎᑦᑎᔨᔅᓴᐅᓂᕐᒧᑦ 
ᐃᓕᓐᓂᐊᑎᑦᑎᓐᖑᕈᒫᖅᑐᔅᓴᐅᔪᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖃᐅᔨᒪᒐᓗᐊᖅᑐᖓ ᓄᓇᓖᑦ ᖁᓖᑦ 
ᐃᓕᓴᕐᕕᐅᖕᒪᑕ ᑭᓯᐊᓂ ᖃᑦᑎᓪᓚᕆᐅᖕᒪᖔᑕ 
ᐃᓕᓴᓪᓚᕆᒃᑐᑦ ᓈᓴᐅᑎᑦ ᐱᓯᒪᓐᖏᓐᓇᒃᑭᑦ. ᑖᓐᓇ 
ᑐᓴᑐᐃᓐᓈᓪᓚᓚᐅᕐᓗᒍ ᐅᑎᕐᕕᒋᓂᐊᕐᒥᒐᒃᑯ 
ᖃᑦᑎᓪᓚᕆᐅᖕᒪᖔᑕ ᐃᓕᓐᓂᐊᖅᑐᑦ 
ᐃᓕᓴᐃᔨᒃᓴᐅᓂᕐᒧᑦ ᑖᒃᑯᓇᓂ ᓄᓇᓕᖕᓂ ᖁᓕᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ 
ᐊᐱᖅᑯᓯᕆᔭᐃᑦ ᒫᓐᓇ, ᐅᐊᑦᑎᐊᕈ 
ᑭᐅᔭᐅᔪᓐᓇᖅᓯᓛᕐᒪᒡᒎᖅ. (ᑐᓵᔨᑎᒍᑦ) ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 263 - 3(3): ᓄᑖᖅ ᖃᖓᑕᓲᒃᑯᕕᐅᑉ 

ᒪᑐᐃᖅᑕᐅᓂᖓ ᐃᒃᐱᐊᕐᔪᒻᒥ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᑐᕌᖓᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ, 
ᒥᓂᔅᑕ ᐲᑕ ᑕᑉᑑᓇ. 
 
ᑖᒃᑯᐊ ᓂᕈᐊᖅᑕᐅᕕᒋᓯᒪᔭᒃᑲᓂ ᐃᒃᐱᐊᕐᔪᒻᒥ 
ᐃᓱᒫᓘᑎᖃᕐᒪᑕ ᖃᓄᖅ ᑖᓐᓇ ᐊᑯᓂᒋᔭᐅᓕᕐᖓᑦ 
ᒥᑦᑕᕕᒃᓴᖅ ᐃᒃᐱᐊᕐᔪᒻᒥ ᑖᓐᓇ ᒥᓂᔅᑖ 
ᐅᖃᕈᓐᓇᖅᑲ ᖃᖓ ᒪᑐᐃᖅᑕᐅᒐᔭᕐᒪᖔᑦ ᒥᑦᑕᕐᕕᒃ? 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ.. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. ᐄ, 
ᑕᐃᒪ ᐅᖃᓚᐅᕋᒪ ᓯᑎᕙᒥ 2010 ᒪᑐᐃᕐᕕᒃᓴᓕᒃ. 
ᖃᑦᓯᐊᖅᑎᖅᑐᖓᑭᐊᖅ ᐅᖃᐅᓯᕆᓯᒪᓕᖅᑕᕋ 
ᓇᓗᓇᐃᖅᓯᐊᖅᑐᒍ. 
 
ᓱᒻᒪ ᐊᑯᓂᐅᓗᐊᕐᒪᖔᑦ ᑖᓐᓇ ᑭᐅᓂᐊᕆᕙᕋ. ᑕᐃᒪ 
ᓂᕆᐅᓇᓐᖏᑦᑐᓂᒃ ᑳᑦᑐᓛᒃᑎᑦᑎᓂᒎᓚᐅᖅᑐᖅ 
ᐊᒻᒪᓗ ᓇᓗᓇᐃᖅᑕᐅᓯᒪᖏᑦᑐᖅ ᓲᕐᓗ 
ᓴᓇᔭᐅᕙᓪᓕᐊᓂᕆᓚᐅᖅᑕᖓᓄᑦ 
ᐊᑲᐅᖏᓕᐅᕈᑕᐅᓚᐅᕐᖓᑦ. ᑕᒪᓐᓇ ᓄᓇᐅᑉ 
ᖁᐊᖑᓂᖓ ᐊᑲᐅᖏᔾᔪᑕᐅᒻᒪᑦ 
ᐊᐅᐸᓪᓕᐊᓂᖓᓄᓪᓗ ᑕᒪᒃᑯᐊ 
ᓂᕆᐅᓇᓚᐅᖏᑦᑐᑦ. ᐃᒪᓐᓇ ᐃᓄᒻᒧᑦ 
ᐊᐅᓚᑕᐅᒍᓐᓇᖏᑦᑐᖅ ᑕᒪᓐᓇ ᓄᓇᐅᑉ 
ᐋᖅᑭᒃᓯᒪᓂᖓᓅᖓᒻᒪᑦ ᐊᐅᓚᒍᓐᓇᖏᑕᕗᑦ. ᑕᒪᔾᔭ 
ᓄᓇᐅᑉ ᐃᓗᐊ ᐊᐅᑉᐸᓪᓕᐊᓂᖓᓄᑦ 
ᐊᑲᐅᖏᔾᔪᑕᐅᔪᖅ. 
 
ᓯᑎᐱᕆᒥ ᒪᑐᐃᕐᕕᒃᓴᖃᑦᑐᖅ ᒥᑦᑕᖅᕕᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᖁᔭᓐᓇᒦᕆᕙᕋ ᑭᐅᒻᒪᑦ. ᐊᐱᕇᓐᓇᕆᐊᖃᕋᒪ ᑖᓐᓇ 
ᒪᑐᐃᕆᐊᖃᓚᐅᕋᓗᐊᖓᑦ ᐊᕐᕌᒍᓪᓗᐊᓕᖅᑐᖃᐃ 
ᓲᕐᓗ ᑖᒃᑯᓇᑎᑐᑦ ᐸᖕᓂᖅᑑᒥᐅᑎᑐᑦ ᐃᓪᓗᖃᒻᒥᒻᒪᑕ 
ᐃᓄᖃᖏᑦᑐᒥᒃ. ᐊᑭᓕᖅᑐᖅᑕᐅᓪᓗᑎᒃ 
ᐅᖅᓱᐊᓗᖏᑦ, ᐆᒪᖅᑯᑎᖏᓪᓗ ᑕᒪᒃᑯᐊ ᕼᐋᒻᓚᑦ 
ᐊᑭᓕᖅᑐᓐᖏᑕᕋᓗᐊᖓᑦ. 

ᐊᕐᕌᒎᓪᓗᐊᓕᖅᑐᖅ ᒥᑦᑕᕐᕕᕗᑦ 
ᒪᑐᐃᕆᐊᖃᓚᐅᕋᓗᐊᕐᖓᑦ 
ᐅᐱᓐᖔᖑᓂᕋᖅᑕᐅᓯᑦᑕᕆᕗᖅ 2010, 
ᐊᐅᔭᐅᓂᕋᖅᑕᐅᓕᕆᕗᖅ 2010, 
ᓯᑎᐱᕆᐅᓂᕋᖅᑕᐅᓕᕆᕗᖅ. ᒪᒥᐊᓇᐅᒐᓗᐊᖅ 
ᐊᐱᕇᓐᓇᕋᒪ ᑖᒃᓱᒥᖓ. ᓄᓇᓕᖁᑎᕗᑦ ᐃᒃᐱᐊᕐᔪᒃ 
ᖃᐅᔨᒍᒪᒐᓗᐊᕐᒪᑕ ᖃᖓ ᒐᕙᒪᒃᑯᑦ 
ᒪᑐᐃᖅᓯᒻᒪᕆᓐᓂᐊᕐᒪᖔᑕ ᑕᐃᒫᒃ 
ᐊᐱᖅᓲᑎᒌᓐᓇᖅᑕᕋ. ᑕᐃᒪᓐᓇ ᑭᐅᔭᐅᑦᓯᐊᕈᒪᓪᓗᑕ.  
 
ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᑖᒃᑯᐊ 
ᐊᑭᒋᖅᑳᓚᐅᖅᑕᖏᑦ ᒥᑦᑕᕐᕕᒧᑦ $17 
ᒥᓕᐊᓐᖑᓚᐅᕐᖓᑦ, ᖃᑦᓯᓂᒃ, ᖃᑦᓰᖅᓯᒪᓕᖅᑲᑦ 
ᓄᓇᕗᑦ ᒐᕙᒪᖏᑦ ᑖᒃᑯᐊ ᒥᑦᑕᕐᕖᑦ 
ᓴᓇᔭᐅᓂᖓᓄᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᐅᖃᐅᑎᓂᐊᖅᑲᕋ 
ᐅᖃᐅᑎᖃᑦᑕᖅᓯᒪᔭᕋ, ᐅᖃᐅᑎᓯᒪᒐᒃᑯ ᑖᒃᓱᒪ 
ᐱᓕᕆᐊᕐᖑᔫᑉ, $25.5 ᒥᓕᐊᐅᓚᐅᖅᐳᑦ 
ᐱᔾᔪᑎᒋᓪᓗᒋᑦ ᑕᒪᒃᑯᐊ ᓂᕆᐅᓇᓐᖏᑦᑐᑦ 
ᓴᖅᑭᖃᑦᑕᓚᐅᖅᑐᑦ ᓴᓇᔭᐅᕙᓪᓕᐊᑎᓪᓗᒍ.  
 
ᐊᒻᒪᓗ ᑕᒪᒃᑯᐊ ᐊᐅᓚᒍᓐᓇᓐᖏᑕᕗᑦ 
ᑭᖑᕙᕆᐊᓐᓂᒧᓪᓗ ᐊᓯᖏᓪᓗ ᐱᔾᔪᑎᖃᕐᖓᑕ 
ᑖᒃᑯᐊ ᓈᕝ ᑲᓇᑕ ᐱᖁᑎᒥᓂᒃ ᑕᐃᑯᖓ 
ᐃᓕᓯᒋᐊᖃᓐᖓᑕ ᐃᒪᓐᓇ ᐃᓱᒪᔅᓱᖅᑐᑎᒃ 
ᐱᓕᕆᖃᑦᑕᕐᖓᑕ ᑐᐊᕕᖅᓱᕈᓐᓇᖏᓐᓇᑦᑎᒍ 
ᐃᒃᓯᕚᑐᐃᓐᓇᕆᐊᖃᖏᒻᒪᑕ ᑕᐃᑲᓂ ᐊᒻᒪᓗ 
ᐊᓯᖏᑦ ᑕᐃᒃᑯᐊ ᒪᓕᒐᑎᒍᑦ ᐋᖅᑭᓱᖅᓯᒪᒋᐊᓖᑦ 
ᑕᒪᒃᑭᐊ ᐃᓚᒋᔭᐅᔪᑦ. 
 

ᐊᑭᖏᓐᓂᒃ ᐊᐱᕆᓂᐊᖅᑲᑦ ᐋᖅᑭᐅᒪᔾᔪᑎᓂᒃ 
ᒪᑐᒍᑦᑕ ᑖᒃᑯᐊ ᐱᑎᒍᓐᓇᓂᐊᖅᑕᕋ 
ᑐᑭᓯᒋᐊᕈᑎᔅᓴᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐊᐃᑉᐹᓂᒃ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃ, 
ᐱᒍᒪᕕᐅᑎᒐᔭᖅᑕᕋ ᑖᓐᓇ ᑐᑭᓯᒋᐊᕈᑎᔅᓴᖅ. 
ᐊᐱᖅᑯᑎᒐ ᑭᖑᓪᓕᖅ, ᐅᖃᖅᑏ. ᑖᒃᑯᐊ ᐊᑭᖏᑦ 
$25.5 ᒥᓕᐊᓐ ᑖᓐᓇ ᒥᑦᑕᕐᕕᑐᐃᓐᓇᕐᒨᖓᕙ 
ᐅᕝᕙᓘᓐᓃᑦ ᐃᓚᐅᑎᑦᑎᕙ ᖃᖓᑕᔫᒃᑯᕕᒃᓴᒥᒃ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓚᐅᑎᑦᑎᕙᓪᓚᐃᔪᑦ ᑖᔅᓱᒥᖓ 
ᒥᑦᑕᕐᕕᖕᒥᒃ ᑖᒃᑯᐊ ᐅᖓᑖᓅᕈᑎᓯᒪᓚᐅᕐᒪᑕ 
$600,000-ᓂᒃ ᑕᒫᓂ ᐅᑭᐅᖅᑕᖅᑐᒥ ᐳᓚᕋᑦᑎᓪᓗ 
ᑳᓐᑐᕌᒃᑐᑦᓴᓂᒃ ᓂᕈᐊᕈᓐᓇᕐᓂᖅ ᐊᒥᓲᓗᐊᓐᖏᒻᒪᑕ. 
ᑕᒪᓐᓇ ᐊᑲᐅᓐᖏᔾᔪᑎᒋᖃᑦᑕᕋᑦᑎᒍ ᐅᑭᐅᖅᑕᖅᑐᒥ. 
 
ᓈᒻᒪᓈᖅᓯᒪᑦᑎᐊᖅᑐᓂ ᓇᓚᐅᑦᑖᖅᑕᐅᓯᒪᓂᖏᓐᓂᒃ 
ᐱᒍᒪᒍᓂ ᒥᑦᑕᕐᕕᐅᑉ ᑖᓐᓇᑦᑕᐅᖅ 
ᐱᒍᓐᓇᕐᓂᐊᖅᑕᕋ ᖃᐅᔨᒋᐊᓚᐅᕐᓗᒍ 
ᒪᓕᒐᓕᐅᖅᑎᒧᑦ ᑐᓂᒍᓐᓇᕐᓂᐊᕋᒃᑯ ᖁᔭᓐᓇᒦᒃ, 
ᐅᖃᖅᑏ.  
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒥᐅᓐᖏᑦᑐᖅ ᖃᖓᐅᓕᖅᑲᑭᐊᖅ ᑭᓱᑐᐃᓐᓇᐃᑦ 
ᑐᑭᓯᒋᐊᕈᑎᒃᓴᑦ ᓂᕈᐊᖅᑕᐅᕕᒋᓯᒪᔭᒃᑲᓄᑦ  

ᖁᔭᒋᔭᐅᑦᓯᐊᕋᔭᖅᑐᑦ ᐊᒻᒪᓗ ᖁᔭᓐᓇᒦᖅᐸᒋᑦ 
ᓇᓗᓇᐃᕋᑖᕋᕕᑦ.  
 
ᑐᒃᓯᕋᕈᓐᓇᕈᒪ ᐊᑕᐅᓯᕐᒥᒃ ᒥᓂᔅᑕᒥᒃ 
ᐅᒡᒍᐊᓇᖅᑑᒐᓗᐊᖅ ᖃᖓᑕᔫᓕᕆᔨᖃᕋᑦᑕ 
ᐊᑕᐅᓯᕐᒥᒃ ᐅᑎᖅᑕᖅᑐᒥᒃ. ᕘᔅᑦ ᐃᐊᒃᑯᑦ ᑕᐃᒃᑯᐊ 
ᐅᖃᕐᕕᒋᒍᓐᓇᖅᑭᒋᑦ?  
 
ᑖᒃᑯᐊᑦᑕᐅᖅ ᖃᐅᔨᒍᒪᒻᒪᑕ ᖃᖓᒻᒪᕆᒃ. ᑖᓐᓇ 
ᐊᐱᖅᑯᑎᒌᓐᓇᖅᑕᕋ ᒪᑐᐃᕋᔭᕐᓂᖓᓂᒃ ᒥᑦᑕᕐᕕᒃ 
ᐋᖅᑭᒃᓱᐃᓯᒪᓂᐊᕐᖓᑕ ᓲᕐᓗ ᓯᕐᓗᐊᖃᕆᐊᖃᕈᑎᒃ 
ᓱᓇᒃᑯ ᐱᖁᑎᒐᓚᓐᓄᑦ ᑎᑭᓴᐃᒋᐊᖃᕐᓂᖅᑲᑕ 
ᑖᒃᑯᐊ ᓱᓇᒃᑯᑖᒃᓴᒥᓂᒃ ᐱᑕᖃᑦᑎᐊᖁᓪᓗᒋᑦ. 
 
ᕘᔅ ᑎᐊᑯᓐᓄᑦ ᐅᖃᕐᕕᒋᓯᒪᕕᒋᑦ ᑖᒃᑯᐊ ᖃᖓ 
ᒪᑐᐃᓛᕐᓂᖓᓂᒃ ᑖᒃᑯᐊ ᐱᔨᑦᓯᖅᑎᐅᖃᑦᑕᖅᑐᑦ 
ᓄᓇᓕᖕᓄᑦ? ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓇᐃᖅᓯᒍᓐᓇᖏᑦᑐᖓ ᑖᒃᑯᐊ 
ᓇᖕᒥᓂᖅ ᐊᐅᓚᓂᖃᕐᖓᑕ ᐱᓕᕆᐊᒃᓴᖃᖅᓱᑎᓪᓗ 
ᓇᖕᒥᓂᖅ. ᑕᒪᒃᑯᐊ ᐱᖁᑏᑦ ᐊᐅᓚᓕᖅᑲᑕ 
ᐱᖁᑎᖃᓕᖅᑲᑕᓗ ᑕᐃᒃᑯᐊ 
ᐊᑦᑕᓇᖅᑕᐃᓕᒪᔾᔪᑕᐅᔪᑦ ᕼᐊᒪᓚᒃᑯᓐᓄᑦ 
ᑲᒪᒋᔭᐅᓂᐊᖅᑐᑦ ᑕᐃᒃᑯᐊᓕ ᐃᓱᒪᖅᓲᕐᓗᑎᒃ 
ᐅᖃᕐᕕᖃᕈᓐᓇᖅᑐᑦ ᐋᖅᑭᒃᓱᐃᒍᓐᓇᕐᒪᑕ ᓇᖕᒥᓂᖅ 
ᒪᒥᐊᓇᖅ ᑭᐅᒍᓐᓇᖏᓐᓇᒃᑯ ᑖᓐᓇ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᖕᒧᑦ, 
ᒥᔅᑕ ᓂᖏᐅᖓᓐ.  

ᐊᒃᓱᕈᐊᕆᔭᕆᐊᖃᖅᑕᖏᑦ (ᓂᖏᐅᖓᓐ) 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᕆᓚᐅᓐᖏᓐᓂᕋᓂ ᐸᓂᑯᓗᒐ ᕙᐃᑦ ᐃᐱᒃᓴᐅᑦ 
ᓂᖏᐅᖓᓐ ᐅᓪᓗᒥ ᓇᓪᓕᐅᑎᒻᒪᑦ, 
ᓇᓪᓕᐅᓂᖅᓯᐅᑦᑎᐊᖁᓪᓗᒍ. 
 
(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᖓᓄᑦ 
ᓄᓇᓖᑦ ᒐᕙᒪᓕᕆᔨᖏᓐᓄᑦ ᒥᓂᔅᑕ ᓗᐊᓐ ᑯᓱᒐᖅ. 
 
ᑕᒪᒃᑮᒃ ᒥᓂᔅᑕᓗ ᐅᕙᖓᓗ ᒪᐃᔭᖑᓚᐅᖅᑐᓪᓗ 
ᐃᓕᓴᖅᓯᓯᒪᒐᑦᑕ ᐱᒻᒪᕆᐅᓂᖏᓐᓂᒃ ᓄᓇᓖᑦ 
ᓴᓐᖏᔪᒥᒃ ᐋᖅᑭᒃᓱᑦᑎᐊᖅᓯᒪᔪᓂᒃ 
ᐃᖅᑲᓇᐃᔭᖃᖅᑎᖃᕆᐊᖃᕐᓂᖏᑦ.  
 
ᐊᕐᕌᓂ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓄᓇᓖᑦ 
ᒐᕙᒪᓕᕆᔨᖏᑦᑕ ᐅᖃᖅᓯᓚᐅᕐᖓᑦ ᐃᒫᒃ: 
“ᐊᓯᔾᔨᖃᑦᑕᕐᓂᖏᑦ ᐊᖏᔪᖅᑲᐅᑏᑦ ᕼᐊᒪᓚᒃᑯᓐᓂ 
ᐊᖏᔪᒻᒪᕆᐅᒻᒪᑕ ᑕᒫᓂ ᐊᕐᕌᒍᒥ. ᐱᓗᐊᖅᑐᒥᒃ, 
ᐊᒃᑐᐃᖃᑦᑕᕐᖓᑕ ᑮᓇᐅᔭᓕᕆᓂᖏᓐᓂᒃ 
ᐱᐅᓯᕚᓪᓕᖅᑎᑦᑎᓂᖅ ᐊᔪᕈᓐᓃᑎᑦᑎᕙᓪᓕᐊᓂᖅ 
ᐃᖅᑲᓇᐃᔭᖅᑎᑐᖃᕐᓂᒃ ᑎᒍᒥᐊᕈᓐᓇᕐᓂᕐᓗ ᑕᒪᓐᓇ 
ᐱᐅᓂᓴᕐᒥᒃ ᓴᖑᒍᑕᐅᔪᓐᓇᕋᔭᕐᒪᑦ.” 
 
ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᓴᓪᓕᖅ ᐊᒻᒪᓗ 
ᐃᒡᓗᓕᒑᕐᔪᒃ ᕼᐊᒪᓚᒃᑯᓐᓄᑦ 
ᑐᑭᒧᐊᒃᑎᑦᑎᔨᖃᓐᖏᒻᒪᑕ. ᑕᒪᓐᓇ ᖃᐅᔨᒪᔪᒍᑦ 
ᐃᓄᑑᓐᖏᑦᑐᒍᑦ ᐊᓯᔾᔨᖃᑦᑕᕐᓂᖏᑦᑎᒍᑦ 
ᐃᖅᑲᓇᐃᔭᖅᑎ. ᒥᓂᔅᑕ ᐱᓕᕆᕕᖓ 
ᓇᓗᓇᐃᔭᐃᒍᓐᓇᖅᑲ ᓱᒻᒪᑦ ᑕᒪᒃᑯᐊ 
ᐊᓯᔾᔨᖅᑕᐅᓗᐊᖃᑦᑕᕐᒪᖔᑕ ᕼᐊᒪᓚᒃᑯᓐᓂᒃ? 
ᐊᒻᒪᓗ ᑕᐃᒪᐃᑉᐸᑦ ᖃᓄᖅ 
ᖃᓄᐃᓕᐅᕈᑎᒋᕙᓪᓕᐊᕕᒋᑦ? (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᒐᕙᒪᒃᑯᓄᓪᓗ ᐱᔨᑦᓯᖅᑏᑦ, ᐊᖓᔪᖅᑳᖅ ᓗᐊᓐ 
ᑯᓱᒐᖅ.  

1378

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᖅᐸᕋ 
ᑲᑎᒪᔨᐅᖃᑎᒐ ᓇᓄᓕᖕᒧᑦ ᐊᐱᕆᖕᒪᑦ. 
ᐸᓂᐊᑦᑕᐅᖅ ᐅᑉᓗᒥ 
ᓇᓪᓕᐅᓐᓂᖅᓯᐅᖃᑕᐅᓕᖅᐸᕋ, ᐅᓪᓗᖃᑦᓯᐊᕐᓕᑐᖅ. 
 
ᑕᒪᒃᑯᐊ ᑎᑎᕋᖅᑏᑦ ᐃᓱᒪᑕᐃᑦ ᕼᐋᒻᓚᑦ 
ᑎᑎᕋᕐᕕᖏᓐᓂ, ᐊᒃᑐᐊᓂᖅᐹᖑᖃᑕᐅᖕᒪᑕ 
ᓄᓇᓕᐅᑉ ᐊᐅᓪᓚᑦᑎᐊᕐᓂᖓᓄᑦ. 
ᐱᑕᖃᕈᓐᓃᑐᐊᕌᖓᑕ 
ᐊᒃᓱᕈᕐᓇᖅᓯᑲᐅᑎᒋᑦᓯᐊᓲᖑᖕᒪᑦ. ᑕᐃᒪᓐᓇᒧᑦ 
ᐱᓕᕆᐊᖃᖅᑐᒍᑦ ᑖᑉᑯᐊ. ᖃᐅᔨᒪᓗᒃᑖᕋᑦᑕᐃᓛᒃ 
ᓄᓇᓕᖕᒥᐅᑕᕐᓂᒃ ᐱᓕᕆᔨᖃᓐᖏᑐᐊᕌᖓᑉᑕ 
ᓄᑖᒥᒃ ᓴᓇᔭᒃᓴᒥᒃ ᐅᒃᑯᐃᖅᑐᖃᕌᖓ ᓇᓂ ᐊᓯᐊᓂ 
ᓄᓇᓕᖕᒥ, ᓅᒋᐊᑭᓐᓂᖅᓴᐅᓲᖑᖕᒪᑕ ᑕᒪᒃᑯᐊ 
ᑎᑎᕋᖅᑏᑦ ᓄᓇᑉᑎᓐᓃᓐᖔᖏᑦᑕᕌᖓᑕ.  
 
ᐱᓕᕆᐊᖃᖅᑐᒍᑦ ᒫᓐᓇ ᑖᒃᑯᐊ 
ᐃᓕᓐᓂᐊᕈᑎᓕᕆᔨᐅᕙᒃᑐᑦ Municipal Training 
Organization ᐱᓕᕆᖃᑎᒋᑉᓗᑎᒍᑦ 
ᐃᓕᓐᓂᐊᖅᑎᑦᓯᓂᖅᓴᐅᔪᒪᓂᖅ 
ᑎᑎᕋᖅᑎᐅᓇᔭᖅᑐᓂᒃ ᑎᑎᕋᖅᑎᓐᖑᕋᔭᖅᑐᓂᒡᓗ 
ᓄᓇᑉᑎᓐᓂ ᑖᒃᑯᐊ ᕼᐋᒻᓚᖏᑦ 
ᐊᐅᓚᑦᓯᐊᕐᓂᖅᓴᐅᔪᓐᓇᖁᑉᓗᒋᑦ ᓄᓇᒥᒃ 
ᑕᐃᑲᓐᖔᖅᑐᓂᒃ ᑎᑎᕋᖅᑎᖃᕈᓐᓇᓕᕐᓂᕌᖓᑕ, 
ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐅᖃᐅᓯᖃᐃᓐᓇᖃᑦᑕᕋᑦᑕ ᐸᕐᓇᐃᒍᑎᖃᕐᓂᕐᒥᒃ 
ᐃᓄᖁᑎᑦᑎᓐᓄᑦ ᑕᒪᒃᑯᐊ ᓇᒻᒥᓂ 
ᑲᒪᒍᓐᓇᖁᓪᓗᒋᑦ. ᑕᒪᒃᑯᐊ 
ᑮᓇᐅᔭᓕᕆᔪᓐᓇᕆᐊᖃᕐᓂᖅ ᐱᒻᒪᕆᐅᖕᒪᑕ 
ᓄᓇᓕᖕᓄᑦ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ 
ᐃᓕᓐᓂᐊᑎᑦᓯᓂᐊᕐᓂᖓ ᑕᐅᑐᒐᖃᕋᔭᕐᓂᖏᓐᓂᑦ 
ᑕᒪᒃᑯᓂᖓ ᑕᒫᓂ ᐊᕐᕌᒎᓂᐊᖅᑐᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐊᐱᕆᒐᕕᑦ 
ᑖᑉᓱᒪ ᒥᒃᓵᓄᑦ. ᑕᒪᓐᓇᐃᓛᒃ  

ᐃᓕᓐᓂᐊᕐᓂᖅ ᑕᕝᕘᓇ ᐃᐊᒻᑏᐆ-ᑎᒍᑦ 
ᑲᔪᓰᓐᓇᓲᖑᖕᒪᑦ. ᒫᓐᓇ ᑕᒡᕙᓂ ᐅᑭᐅᖑᓂᐊᖅᑐᒥ 
ᑖᒃᑯᐊ ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᖅ 
ᑎᑎᕋᖅᑎᓄᑦ 
ᐃᓕᓐᓂᐊᕐᓂᖅᑕᖃᕐᓂᐊᖅᑑᕈᓐᓇᓐᖏᓚᖓ ᓵᖕᓂᑦ 
ᐱᑕᖃᖏᓐᓇᒪ. ᐅᖃᖅᓯᒪᔪᒥᒃ ᖃᑯᒍ ᑖᒃᑯᐊ 
ᐃᓕᓐᓂᐊᖅᑕᐅᓂᐊᕐᒪᖔᑕ ᐊᒻᒪᓗ ᓱᓇ ᑕᒡᕘᓇ 
ᐃᓕᓐᓂᐊᕐᓂᐅᓂᐊᖅᑐᒃᑯᑦ ᐃᐊᒻᑏᐆ-ᑎᒍᑦ, 
ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑕᐃᓐᓇ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ ᐅᖃᓚᐅᕐᒪᑦ 
ᑕᒫᓂ ᐱᓇᓱᐊᕈᓯᕐᒥᒃ, 900 ᐃᖅᑲᓇᐃᔮᒃᓴᐃᑦ 
ᒪᑐᐃᖓᓂᖏᓐᓂᑦ. ᑕᒪᓐᓇ ᐊᒃᓱᕈᕐᓇᕐᒪᑦ 
ᒥᑭᓐᓂᖅᓴᓄᑦ ᓄᓇᓕᐅᔪᓄᑦ 
ᐃᖅᑲᓇᐃᔭᖅᑖᕋᓱᐊᖅᑎᓪᓗᒋᑦ 
ᐊᑭᑦᑐᕋᐅᑎᖃᖅᑎᓪᓗᒋᑦ ᓄᓇᕗᑦ ᒐᕙᒪᖏᓐᓂᑦ. 
ᑕᒪᒃᑯᐊ ᐱᓕᕆᕖᑦ ᓈᒪᒃᑐᓂᒃ 
ᑮᓇᐅᔭᖃᖅᑎᑕᐅᖃᑦᑕᖁᓪᓗᒋᑦ ᐊᔪᖏᑦᑎᐊᖅᑐᓂᒃ 
ᐃᖅᑲᓇᐃᐅᔭᖅᑎᑖᖃᑦᑕᕐᓂᐊᕐᖓᑕ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐊᐱᖅᑯᑎᑦᓯᐊᕙᖕᒥ 
ᐊᐱᕆᖕᒪᖓ. ᐄ, ᑖᒃᑯᐊ ᓄᓇᓖᓂᓛᒃ 
ᑎᑎᕋᖅᑎᒃᓴᖅᓯᐅᓕᕌᖓᑕ ᐃᓱᒪᑕᖅᓯᐅᓕᕌᖓᑕ 
ᕼᐋᒻᓚᒃᑯᑦ ᑎᑎᕋᖅᑎᒃᓴᖏᓐᓂᑦ. 
ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ ᑖᒃᑯᐊ 
ᕿᓂᕆᐊᕐᓂᓗᒃᑖᖓᓂᑦ ᑕᐃᑯᖓ 
ᐊᐱᖅᓱᖅᑕᐅᓂᖏᓐᓄᑦ. ᑖᒃᑯᐊ ᐱᔫᒥᓱᒃᑐᑦ 
ᓴᓇᔭᒃᓴᒥᒃ ᐱᓕᕆᖃᑎᒋᑦᓯᐊᖃᑦᑕᖅᑕᕗᑦ ᐃᓱᐊᓄᑦ. 
ᑕᒪᒃᑯᐊ ᕿᓂᖅᑎᓪᓗᒋᑦ ᓇᓂᓯᑦᓯᐊᕈᓐᓇᖁᓪᓗᒋᑦ 
ᑕᐃᒪᓐᓇ ᐱᓕᕆᖃᑎᒋᒐᑉᑎᒍᑦ. 
 
ᐅᖃᖅᑲᐅᖕᒪᑦ ᐃᒡᓗᓕᒑᕐᔪᖕᒥ ᑎᑎᕋᖅᑎᓯᐅᕐᒪᑕ 
ᑖᒻᓇ ᐃᓱᓕᑉᐸᓪᓕᐊᓕᖅᖢᓂ ᐊᒻᒪ ᓴᓪᓕᓂ  

ᕿᓂᖅᑎᓪᓗᒋᑦ. ᑕᐃᒃᑯᐊ ᕼᐋᒻᓚᒃᑯᑦ ᐱᓕᕆᔨᖏᑦ 
ᑲᑎᒪᔨᐊᓛᖏᑦ ᐱᓕᕆᔨᓄᑦ ᕿᓂᖅᑎᖏᑦ ᐊᒻᒪ 
ᐱᓕᕆᔨᕗᑦᑕᐅᖅ ᑖᒃᑯᓄᖓ ᓴᓇᔭᒃᓴᓄᑦ 
ᐱᓕᕆᖃᑎᒌᑦᓯᐊᖃᑦᑕᖅᑐᒍᑦ ᐊᔪᖏᓐᓂᓗᒃᑖᑦᑎᓐᓄ 
ᑖᒃᑯᐊ ᓴᓇᔨᑦᓯᐊᕙᖕᒥ ᓇᓂᓯᔪᓐᓇᖁᓪᓗᒋ, 
ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ. . . ᑕᐃᒫᖅᐲ? ᖁᔭᓐᓇᒦᒃ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 
ᐊᐱᖅᑯᑦ 265 - 3(3): 

ᓵᓚᒃᓴᒐᒃᓴᓕᐊᖑᑎᑕᐅᓂᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓕᖅᑯᓱᕐᓄᑦ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᒃᑯᓄᖓ ᖁᓪᓕᒃᑯᑦ ᒥᓂᔅᑕᖓᓄᑦ 
ᐊᐱᖅᑯᑎᖃᖅᑐᖓ. 
 
ᒥᓂᔅᑕᐅᑉ ᐅᖃᐅᓯᖓᑎᒍᑦ 
ᖁᕕᐊᓲᑎᖃᕐᓇᕋᖅᑲᐅᒻᒪᑦ ᓂᕈᐊᕋᒃᓴᐅᑎᑕᐅᔪᒥᒃ 
ᐃᓄᒃ ᐆᒪᖅᑯᑎᓕᕆᔨᒃᑯᓐᓃᓐᖔᖅᑐᖅ 
ᖃᓄᖅᑑᕐᓂᖓᓄᑦ. ᑖᓐᓇ ᕿᒥᕐᕈᓪᓗᒍ 
ᐊᐃᑑᓯᐊᖑᔪᖅ ᐃᓕᓴᕆᔭᐅᔾᔪᑕᐅᔪᖅ ᑎᒥᒃᑯᑦ 
ᒫᓂᑑᐸᒦᒋᐊᖃᕐᓂᖓᓂᒃ, ᖃᓄᑭᐊᖅ 
ᑐᓂᔭᐅᒐᔭᖅᑐᖅ ᖃᓄᐃᓕᖓᔪᖑᓇ ᒥᓂᔅᑕᒧᑦ 
ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᐱᓕᕆᐊᖃᖅᑐᖅ ᖁᓪᓕᖅ ᑯᐊᐳᕇᓴᒃᑯᓐᓄᑦ, 
ᐊᖓᔪᖅᑳᖅ ᕼᐊᓐᑐ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 
ᐅᖃᖅᑲᐅᒻᒪᑦ ᑖᒃᑯᐊ ᐱᔪᓐᓇᐅᑎᖃᕐᓂᑎᓐᓂ 
ᑐᑭᓯᐅᒪᔭᒃᑯᓪᓕ  

ᑖᒃᑯᐊ ᐱᔪᓐᓇᐅᑎᑎᒍᑦ ᐅᕙᖓ  
ᒥᓂᔅᑕᐅᓪᓗᖓ ᐱᔪᓐᓇᐅᑎᓐᓄᑦ ᓂᕈᐊᕈᓐᓇᕋᒪ. 
ᑭᐅᒍᒪᒍᒃᑯ ᑭᐅᒍᒪᓐᖏᑯᒃᑯ ᐅᕝᕙᓘᓐᓃᑦ 
ᖃᐅᔨᒋᐊᕐᓂᐊᕐᓗᒍ ᑭᐅᓛᕐᓗᒍ. ᑖᒃᑯᐊ 
ᐱᔪᓐᓇᐅᑎᒃᑲ ᐊᑐᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐅᑲᓕᖅ, ᑖᓐᓇ ᐊᐱᖅᑯᑎᒋᔭᐃᑦ 
ᖃᐅᔨᒋᐊᖅᑕᐅᓚᐅᕐᓗᓂ ᑭᐅᓛᖅᐹᑦ. 
 
ᐱᓐᖑᐊᕐᕕᐅᓐᖏᒻᒪᑦ ᑖᓐᓇ ᖃᐅᔨᒪᒋᐊᕆᔅᓯ 
ᒪᓕᒐᓕᐅᖅᑎᐅᔪᓯ ᑕᐃᒫᒃ ᐱᓕᕆᒋᐊᖃᓐᖏᓇᑦᑕ 
ᓄᓇᕗᒥᐅᓄᑦ ᐱᔨᑦᑎᕋᒃᑲᑦᑕ. 
 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ.  
 
ᐊᐱᖅᑯᑦ 266 - 3(3): ᓄᑖᖅ 

ᐅᖃᐅᓯᓕᕆᓂᕐᒧᑦ ᒪᓕᒐᐅᑉ 
ᐊᑐᓕᖅᑎᑕᐅᓂᖓ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐅᖃᐅᓯᓕᕆᔨᒃᑯᑦ ᒫᓐᓇ 
ᑭᐅᔪᓐᓇᔮᓐᖏᑦᑐᖃᐃ ᑕᕝᕙᓃᓐᖓᒻᒪᑦ? 
 
>>ᐃᓪᓚᖅᑐᑦ 
 
ᑭᐅᔪᖃᕈᓐᓇᖅᑳ ᐊᓯᐊᓂᑦ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓯᓯᔪᖅ. 
 
ᐃᐊᓕᐊᑦ (ᑐᓵᔨᑎᒍᑦ): ᖃᐃᓯᔫᖅ? ᐊᓱᑯᓗᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. . . 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖓᔪᖅ ᒥᓂᔅᑕᖓᓐᓄᑦ, ᐊᖓᔪᖅᑳᖅ 
ᓗᐃ ᑕᐹᕐᔪᒃ. 

ᑕᐃᒪ ᒥᓂᔅᑕᖓᑎᒍᑦ ᐅᖃᐅᓯᖏᑎᒍᑦ ᐅᖃᖅᑲᐅᒻᒪᑦ 
ᐅᖃᐅᓯᓕᕆᓂᕐᒧᑦ ᑲᑎᒪᓚᐅᖅᑐᓄᑦ ᐅᖃᐅᓯᐅᔪᑦ 
ᐊᑐᓕᖅᑎᑕᐅᔾᔪᑎᔅᓴᓂᑦ. ᑕᒪᓐᓇ 
ᐃᓱᒫᓘᑎᖃᕐᕕᒋᒐᒃᑯ ᐃᒪᓐᓇ, ᖃᓄᖅ ᓱᒃᑲᓂᖓ 
ᓱᒃᑲᐃᓐᓂᖓ ᐅᖃᐅᓯᓕᕆᓂᕐᒧᑦ ᐱᖁᔭᖅ ᐊᒻᒪᓗ 
ᐃᓄᐃᑦ ᐅᖃᐅᓯᖏᓐᓄᑦ ᓴᐳᔾᔭᐅᓯᒪᔾᔪᑏᑦ ᐱᖁᔭᑦ. 
ᑖᒃᑯᐊ ᓴᐳᔾᔭᐅᓯᒪᔾᔪᑕᐅᒻᒪᑕ ᐃᓄᐃᑦ 
ᐅᖃᐅᓯᖏᓐᓄᑦ ᑕᒫᓂ ᓄᓇᕗᒻᒥ. ᑖᓐᓇ 
ᐱᔭᕇᖅᑕᐅᓴᕋᐃᑉᐸᑦ ᐱᐅᒐᔭᖅᑐᖅ. 
 
ᑕᓪᓕᕐᒥᐅᑎᓪᓗᒍ ᔫᓂ 12, ᐊᐱᕆᓚᐅᕋᒪ ᒥᓂᔅᑕᒧᑦ 
ᖃᖓ ᑖᒃᑯᐊ ᐊᑐᓕᖅᑎᑕᐅᒐᔭᕐᓂᖏᑦ ᐅᖃᓚᐅᕐᒪᑦ 
ᒫᑦᓯ 2010 ᓴᖅᑭᑎᑦᑎᒐᔭᕐᓂᕐᒥᓂᑦ ᐊᒻᒪᑦᑕᐅᖅ 
ᓄᕕᐱᕆ 30-ᖑᑎᓪᓗᒍ ᐊᐱᕆᓚᐅᕐᒥᒐᒪ 
ᐅᖃᓚᐅᕐᒪᑦ ᐅᖃᐅᓯᓕᕆᓂᕐᒧᑦ 
ᑲᑎᒪᔪᖃᕐᓂᐊᕐᓂᖓᓂ ᕕᕗᐊᕆᒥ.  
 
ᑕᐃᒪᓗ ᐅᖃᕌᖓᒥ ᖃᓂᓗᐊᓐᖏᒻᒪᑦ 
ᐃᓱᓕᓴᕋᐃᓗᐊᕐᓂᐊᖏᒻᒪᑦ ᕕᕝᕗᐊᕆ ᒫᑦᓯ 
ᓈᒻᒪᓈᕐᓂᐊᕋᓗᐊᖅᑲ ᓇᓗᓇᐃᖅᓯᓚᐅᕐᖓᑦ ᑖᓐᓇ 
ᐅᖃᐅᔾᔭᐅᖅᑲᐅᒐᑦᑕ ᒫᑦᓯᒥ ᐅᑭᐊᔅᓵᖅ ᑭᓯᐊᓂ 7 
ᑕᖅᑮᑦ ᖄᖏᐅᑎᓚᐅᖅᑎᓪᓗᒍ. ᑖᒃᑯᐊ 
ᒪᓂᒪᓕᕐᓂᐊᕋᓗᐊᖅᑳᑦ ᐅᑭᐊᔅᓵᖅ ᑲᑎᒪᓕᕈᑦᑕ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᐅᖃᐅᓯᓕᕆᓂᕐᒧᑦ, ᐊᖓᔪᖅᑳᖅ ᓗᐃ 
ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᑭᐊᒃᓵᖑᓂᐊᖅᑐᒥ ᑕᐃᓐᓇ 
ᓴᖅᑭᓐᓂᐊᖅᑕᕋ ᒪᓕᒐᓕᐅᕐᕕᐅᑉ ᐃᓗᐊᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 
ᒥᓂᔅᑕ ᐅᓂᒃᑳᕈᓐᓇᖅᑲ ᑭᓱᓂᑦ  
ᓂᕆᐅᓐᓇᓐᖏᑦᑐᓂᒃ ᓴᖅᑭᑦᑐᖃᓚᐅᕐᒪᖔᑦ ᑕᐃᒫᒃ 
ᑭᖑᕙᕆᐊᕈᑎᖏᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᖅ ᑕᐃᓐᓇ 
ᐅᖃᐅᓯᕆᓚᐅᕋᑦᑎᒍ ᐊᕐᕌᓂ ᑕᒪᓐᓇ 

ᐱᒋᐊᓚᐅᖅᓯᒪᖕᒪᑦ ᓲᕐᓗ ᑭᓪᓕᓯᓂᐊᕐᓂᖅ, 
ᖃᐅᔨᓇᓱᐊᕐᓂᖅ ᑕᒪᒃᑯᓂᖓ ᐊᕕᒃᑐᖅᓯᒪᓂᐅᔪᓂᒃ 
ᑲᑐᔾᔨᖃᑎᒌᓂᒃ. ᐊᕐᕌᒍᓪᓗᐊᐸᓘᖅᑰᓕᖅᑐᖅ ᐃᐳᕈᒥ 
ᒪᐃᒥᓗ ᑕᒪᓐᓇ ᐱᒋᐊᓚᐅᖅᓯᒪᒐᑦᑎᒍ. ᐊᒻᒪᓗ 
ᐸᕐᓇᐅᑎᒋᓯᒪᐃᓐᓇᓚᐅᕋᑦᑎᒍᑦ ᑖᒃᑯᐊ 
ᐊᕕᑦᑐᖅᓯᒪᔪᖅ ᑲᑎᒪᖃᑎᒋᓚᐅᕐᓗᑎᒍ 
ᑲᑎᒪᕕᒡᔪᐊᖅᑐᖃᓛᕆᐊᒃᓴᖓᓂᒃ ᑕᕝᕙᓂ 
ᕕᕝᕗᐊᕆ 2010-ᖑᓕᖅᐸᑦ ᓄᓇᕗᒻᒥᐅᓕᒫᑦ ᐊᒻᒪᓗ 
ᐊᓯᖏᑦ, ᑕᒪᓐᓇ ᑲᔪᓯᐊᓂᑦᑎᐊᓚᐅᕐᒪᑦ.  
 
ᑭᓯᐊᓂ ᑖᒃᑯᐊ ᐊᑲᐃᓪᓕᐅᕈᑎᖃᕋᑦᑕ ᑖᓐᓇ 
ᐱᔭᕆᐊᑐᔪᑲᓪᓚᐅᖕᒪᑦ ᐊᒻᒪᓗ 
ᓇᓗᓇᐃᖅᓯᔭᕆᐊᖃᓐᓂᐊᕋᑦᑕ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᖏᑦᑕ ᐃᓗᐊᓂ. ᑖᓐᓇ 
ᒪᓕᒐᖅ ᖃᓄᐃᑦᑐᒥᒃ ᓲᕐᓗ ᐸᕐᓇᐅᑎᖃᕐᓂᐊᕐᒪᖔᑦ 
ᐊᒻᒪᓗ ᐅᖃᐅᓰᑦ ᑕᒫᓂ ᐃᓕᑕᕆᔭᐅᓯᒪᔪᑦ ᓄᓇᕗᒻᒥ 
ᖃᓪᓗᓈᑐᑦ, ᐅᐃᕖᑐᓪᓗ, ᐊᒻᒪ ᐃᓄᒃᑎᑐᑦ. 
ᒐᕙᒪᒃᑯᓂᓪᓗ, ᐃᖅᑲᖅᑐᐃᕕᖕᓂᓪᓗ ᐊᒻᒪᓗ 
ᐊᓯᖏᓐᓂ ᑕᒪᒃᑯᐊ 
ᐊᑐᖅᑕᐅᔭᕆᐊᖃᕐᓂᐊᖅᑎᓪᓗᒋᑦ. ᑕᒪᓐᓇ 
ᐱᔭᕆᐊᑐᔫᖕᒪᑦ ᐊᒻᒪᓗ ᑕᒪᓐᓇᐃᓛᒃ 
ᐱᕙᓪᓕᐊᓪᓚᕆᖕᓂᐊᕋᑦᑎᒍ. ᑕᒪᒃᑯᐊ ᐅᑯᐊ 
ᐱᔭᕆᐊᑐᔾᔪᑎᒋᓗᐊᕐᒪᒍ ᑕᕝᕙᓂ ᐸᕐᓇᐅᑎᓂᒃ 
ᓇᓗᓇᐃᖅᓯᒪᔭᕆᐊᖃᕐᓂᐊᕋᑦᑕ ᖃᓄᖅ ᑕᒪᓐᓇ 
ᑲᒪᒋᔭᐅᑦᑎᐊᕐᓂᐊᒪᖔᑦ ᒪᓕᒐᒃᑯᑦ 
ᖃᓄᐃᑉᐸᓪᓕᐊᓂᖓ ᑐᓴᐅᒪᑦᑎᐊᕐᓗᑎᒍ.  
 
ᐊᒻᒪ ᑖᒃᑯᐊ ᐃᖅᑲᓇᐃᔮᕆᔭᐅᔪᑦ ᐊᕕᒃᑐᖅᓯᒪᕕᐅᔪᑦ 
ᑖᒃᑯᓇᓂ ᒐᕙᒪᒃᑯᑦ ᐃᓗᐊᓐᓂᒃ ᐊᐱᕆᓯᒪᒐᑦᑎᒍ 
ᑖᒃᑯᐊ ᐃᖅᑲᓇᐃᔭᕐᕕᖏᑕ ᐱᓕᕆᕝᕕᖏᑕ ᑖᓐᓇ 
ᒪᓕᒐᖅ ᐊᑐᕐᓂᐊᖅᑎᓪᓗᒍ ᐸᕐᓇᒃᑕᐅᓂᐊᖅᑎᓪᓗᒍ 
ᑐᓴᕐᕕᒋᔪᒪᓇᔭᕐᒥᒐᑦᑎᒍ ᐊᑲᐃᓪᓕᐅᕈᑕᐅᔪᓂᒃ 
ᐅᕝᕙᓘᓐᓃᑦ ᖃᓄᖅᑑᒃᑲᓐᓂᕆᐊᖃᕐᓂᐊᕐᒪᖔᑦᑕ 
ᑖᒃᑯᐊ ᐱᓕᕆᕝᕕᒋᔭᐅᔪᑦ ᐊᒻᒪ ᑕᒪᒃᑯᐊ ᐊᓯᖏᓪᓗ 
ᑎᒥᖁᑎᒋᔭᐅᔪᑦ ᒐᕙᒪᒃᑯᓐᓂ ᐱᓗᐊᓐᖑᐊᖅᑐᒥᒃ 
ᐅᖃᐅᓯᓕᕆᓂᕐᒧᑦ ᒪᓕᒐᖅ ᑲᔪᓯᓕᖅᐸᑦ 
ᖃᓄᐃᑦᑐᒥᒃ ᐸᕐᓇᐅᑎᖃᕐᓂᐊᕐᒪᖔᑕ. ᑖᒃᑯᐊ 
ᐱᔭᕆᐊᑐᓂᖅᓴᐅᓚᐅᕐᒪᑕ ᓂᕆᐅᒋᓚᐅᖅᑕᑦᑎᓐᓂᒃ 
ᑖᒃᑯᐊᓗ  
ᐅᑕᖅᑭᔭᕆᐊᖃᖅᖢᑎᒍ ᐃᖅᑲᓇᐃᔭᕐᕕᒋᔭᐅᔪᑦ 
ᐊᔾᔨᒌᓐᖏᑦᑐᑦ ᖃᓄᐃᑦᑐᒥᒡᓕ 
ᐸᕐᓇᐅᑎᖃᕋᔭᕐᒪᖔᑕ. ᑖᒃᑯᐊ 
ᑲᑎᖅᓱᕆᐊᖃᕐᓂᖏᓐᓄᑦ ᑕᒪᓐᓇ 
ᑭᖑᕙᕆᐊᕈᑎᒋᓯᒪᒐᑦᑎᒍ.  
 
ᑕᐃᒪ ᐅᑭᐊᒃᓵᒧᑦ ᐸᕐᓇᒃᓯᒪᓕᖅᑐᒍᑦ 
ᓴᖅᑮᓇᔭᕐᒪᖔᑦᑎᒍ ᑕᒪᒃᑯᐊ ᐅᑕᖅᑭᖃᑦᑕᐅᑎᓃᓪᓗ 
ᐊᒻᒪᓗ ᐸᕐᓇᐅᑎᑦᑕ ᐃᓗᐊᓃᑦᑐᓂᒃ. 

ᐋᖅᑭᑦᑎᐊᖅᓯᒪᔪᓂᒃ ᓴᖅᑮᔭᕆᐊᖃᕐᓂᐊᕐᓂᖅᐳᑦ 
ᐱᑦᔪᑎᒋᓪᓗᒍ. ᑕᒪᓐᓇ ᑲᑦᑐᖓᔾᔪᑎᒋᒐᑦᑎᒍᑦ 
ᒐᕙᒪᒃᑯᑦ ᖃᓄᐃᑦᑐᒥᒡᓕ ᐊᕕᒃᑐᖅᓯᒪᔪᓂ 
ᐊᑐᓕᖅᑎᑦᑎᒐᓱᒃᑲᔭᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓴᖅᔨᑯᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᕆᕙᕋ ᑭᐅᒐᕕᑦ. ᐄ, ᑖᓐᓇ ᑕᐃᒪᐃᑦᑐᒥᒃ 
ᑭᐅᔭᐅᒍᒪᖅᑲᐅᒐᒪ. 
 
ᑖᒃᑯᐊ ᐱᓕᕆᐊᖃᕋᑦᑕ ᑮᓇᐅᔭᖅᑑᑎᔅᓴᓂᒃ 
ᐊᐅᓚᔾᔪᑎᓄᑦ ᐊᒻᒪᓗ ᐱᓕᕆᐊᒃᓴᐃᑦ, ᐸᕐᓇᐃᓃᑦ 
ᑖᒃᑯᐊ ᐊᑐᓕᖅᑎᑕᐅᒋᐊᖃᓐᖓᑕ. ᖃᐅᔨᒪᒐᒪ 
ᒐᕙᒪᒃᑯᓐᓂᒃ ᐱᓕᕆᒍᒪ ᐸᕐᓇᐅᑎᓂᒃ ᑖᒃᑯᐊ 
ᐊᑐᓕᖅᑎᑕᐅᔾᔪᑎᔅᓴᖏᓐᓂᒃ ᐱᓕᕆᐊᖃᕋᔭᕋᒪ. 
ᒫᓐᓇ ᓱᓕ ᐋᖅᑭᐊᓂᓐᖏᒻᒪᑦ, ᐸᕐᓈᓂᒃᓯᒪᓐᖏᒻᒪᑦ.  
 
ᖃᓄᐃᑦᑐᓂᒃ ᑎᓕᐅᕆᕙ ᓲᕐᓗ ᖃᓄᖅ 
ᐱᓕᕆᐊᕆᔭᐅᖁᓪᓗᒍ ᑖᒃᑯᓂᖓ ᐊᓯᖏᓐᓂᒃ 
ᐱᓕᕆᕕᐅᔪᑦ ᓄᖅᑲᖓᑐᐃᓐᓇᖁᕚ ᑭᖑᓪᓕᕐᒧᑦ 
ᑲᑎᒪᓂᒃᓴᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑕᒪᓐᓇ 
ᑲᔪᓯᓇᑦᑎᐊᕐᓂᐊᖅᑐᖅ ᐊᒻᒪᓗ ᑖᒃᑯᐊ 
ᓂᕆᐅᒃᑲᑦᑕᐃᓛᒃ ᐊᒡᓛᓪᓘᓐᓃᑦ ᒪᓕᒐᓕᐅᕐᕕᐅᑉ 
ᐃᓗᐊᓂ ᐅᕙᑦᑎᓐᓄᑦ ᖃᐃᑦᑎᔭᕆᐊᖃᕐᓂᐊᕐᒪᑕ 
ᒪᓕᒐᓕᐅᖅᑏ ᖃᓄᕐᓕ ᐊᑐᓕᖅᑎᑦᑎᓇᓱᒃᑲᔮᕐᒪᖓᑕ 
ᑎᑎᕋᖅᑎᖏᓂᓛᒃ ᑕᒪᒃᑯᓂᖓ ᐃᓄᐃᑦ 
ᐅᖃᐅᓯᖏᓐᓂᒃ ᑲᔪᓯᑎᑦᑎᓂᐊᖅᐸᑕ. ᑕᒪᓐᓇ 
ᐃᖏᕐᕋᐃᓐᓇᖅᑐᖅ ᐊᒻᒪ ᑖᒃᑯᐊ ᑲᑎᑦᑎᐊᕈᒪᒐᑦᑎᒍ 
ᒐᕙᒪᒃᑯᑦ ᐃᓗᐊᓐᓂ ᐅᕙᒍᓪᓕ 
ᖃᓄᐃᓕᖓᓇᔭᕐᒪᖔᑦᑎᓐᓂ ᑖᓐᓇᑦᑕᐅᖅ 
ᓇᓗᓇᐃᖅᓯᒪᑦᑎᐊᖅᑐᒍ 
ᑎᑎᕋᖅᓯᒪᔭᕆᐊᖃᕐᓂᐊᕐᓂᖓ ᐱᔾᔪᑎᒋᓪᓗᒍ 
ᓄᖅᑲᖔᖅᑐᖃᖏᑦᑐᖅ ᐃᖏᕐᕋᐃᓐᓇᖅᑐᑦ ᐊᒻᒪᓗ 
ᑖᓐᓇ ᐋᖅᑭᒃᑕᐅᓚᐅᖅᑳᖅᑎᓐᓇᒍ ᑕᒪᓐᓇ 
ᑲᔪᓯᓪᓚᕆᖕᓂᐊᖅᑐᖅ ᐊᔭᐅᖅᑕᐅᖏᓐᓇᕐᓂᐊᖅᑐᕐᓗ 
ᑖᒃᑯᐊ ᐃᖅᑲᓇᐃᔭᖅᑎᕗᑦ. 

ᐅᓇ ᓇᓗᓇᐃᒃᑲᓐᓂᐊᓪᓚᓚᐅᕐᓗᒍ ᐃᓄᐃᑦ 
ᐅᖃᐅᓯᖏᓐᓄᑦ ᑕᐃᒎᓯᓕᐅᖅᑎᓂᒃ ᒫᓐᓇ 
ᑲᑎᒪᔨᖃᓕᕋᑦᑕ, ᑖᓐᓇᓗ 
ᐃᖏᕐᕋᓯᔭᕆᐊᖃᕐᓂᐊᓕᖅᖢᓂ 
ᐃᑲᔪᖅᑎᒋᓂᐊᖅᖢᑎᒍᓗ ᑕᒪᑐᒧᖓ 
ᐸᕐᓇᒃᑕᐅᕙᓪᓕᐊᓂᖓᓄᑦ ᓂᕆᐅᒃᑐᒍᑦ. ᑖᓐᓇ 
ᐱᐊᓂᒃᓯᒪᓪᓚᕆᖕᓂᐊᕐᓂᖓᓂᒃ ᐅᑭᐊᒃᓵᖅ 
ᑲᑎᒪᓕᖅᐸᑕ ᓴᖅᑭᑕᐅᓂᐊᖅᑐᖅ ᑕᒃᑯᐊ 
ᐸᕐᓇᐅᑎᒋᓂᐊᖅᑕᕗᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᖃᑦᑕᕐᖓᑦ. ᒥᔅᑕ ᐅᑲᓕᖅ 
ᐅᖃᓚᐅᕐᖓᑦ ᐃᓅᓯᓕᒫᖅ ᐃᓕᓴᓂᐊᕋᒪ 
ᐃᓕᑉᐸᓪᓕᐊᑐᐃᓐᓇᕋᒪ ᓱᓕ ᑕᕝᕙᓂ 
ᒪᓕᒐᓕᐅᖅᑎᐅᓂᕐᓂᒃ. ᑭᖑᓪᓕᕐᒥ ᐊᐱᖅᑯᑎᒋᔪᒪᔭᕋ 
ᑕᒪᒃᑯᐊᓕ ᒪᓕᑦᑕᐅᔭᕆᐊᖃᖅᑐᑦ ᐃᓗᐊᓃᑦᑐᓂᓛᒃ 
ᖃᖓ ᐱᔭᕇᔭᖅᑕᐅᒐᔭᖅᑲᑦ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓪᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᐊ ᒫᓐᓇ 
ᐃᖅᑲᓇᐃᔭᖅᑎᖃᓕᕋᑦᑕᐃᓛᒃ ᑕᒪᒃᑯᓄᖓ 
ᐅᖃᐅᓯᓕᕆᓂᕐᒧᑦ ᑖᔅᓱᒧᖓ ᐱᓇᓱᖕᓂᐊᖅᑐᓂᒃ. 
ᑖᒃᑯᐊᓗ ᐸᕐᓇᐅᑏᑦ ᐃᓗᐊᓂ 
ᐃᓗᐊᓃᑦᑐᒃᓴᐅᑕᐅᓂᐊᕐᒪᑕ ᑕᒪᒃᑯᐊ ᐊᑐᐊᒐᐃᑦ. 
ᒫᓐᓇ ᐅᖃᐅᑎᔪᓐᓇᓐᖏᑕᕋ ᖃᖓᓪᓚᑦᑖᖅ 
ᐱᐊᓂᒃᓯᒪᓂᐊᕐᒪᖔᑕ ᑭᓯᐊᓂ ᐸᕐᓇᐅᑎᒋᓯᒪᔭᕗᑦ.  
 
ᐅᖃᐅᓯᕐᒧᑦ ᒪᓕᒐᖅᑖᕆᓯᒪᔭᕗᑦ ᓲᕐᓗ ᖃᓄᖅ 
ᐊᑐᓕᖅᑎᑕᐅᕙᓪᓕᐊᓪᓚᕆᒃᑲᔭᕐᒪᖔᑕ ᐅᑭᐊᔅᓵᖅ 
ᓴᖅᑭᒃᑯᑦᑎᒍ. ᑕᐃᑰᓇ 
ᓇᓗᓇᐃᖅᓯᒪᖃᓯᐅᑎᓯᒪᓂᐊᕐᒥᔪᑦ ᑖᒃᑯᐊ  

ᐊᑐᐊᒐᕆᔭᐅᓇᔭᖅᑐᑦ. ᑕᒪᓐᓇᓗ ᑐᓐᖓᕕᒃᑯᓗ  
ᐊᒻᒪᓗ ᐊᓯᖏᑦ ᐊᒃᑐᖅᑕᐅᓯᒪᔪᑦ ᑕᒪᑐᒧᖓ ᓱᓕ 
ᐱᓕᕆᖃᑎᒋᒐᑦᑎᒍ. ᐊᑐᐊᒐᕆᓂᐊᖅᑕᖏᓪᓗ 
ᐱᓕᕆᖃᑎᒋᓂᐊᖅᖢᑎᒍ. ᑕᐃᒪᓐᓇ 
ᐃᓱᒪᒐᓗᐊᖅᐳᖓ. ᐅᖃᖅᑎᑦᑎᔩ, ᑕᕝᕙᓂ 
ᐅᑭᐊᒃᓵᖑᓂᐊᖅᑐᖅ ᑲᑎᒪᓕᖅᐸᑕ ᒪᓕᒐᓕᐅᕐᕖᑦ 
ᐃᓗᐊᓂ ᑕᒪᒃᑯᐊ ᓴᖅᑭᓛᕈᒪᓪᓗᒋᑦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 
ᖁᖕᒧᐊᒃᑐᖅ.  

ᐸᓐᓂᖅᑑᒥ ᑮᓇᐅᔭᒃᓴᐃᑦ (ᖁᒻᒧᐊᑦᑐᖅ) 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋᓕ 
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 
(ᑐᓵᔨᑎᒎᕈᓐᓃᖅᑐᖅ) ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
(ᑐᓵᔨᑎᒍᑦ) ᑕᐃᒪᐃᓛᒃ ᐃᑉᐸᔅᓴᖅ ᑲᑎᒪᔨᕋᓛᓃᑦᑐᑕ 
ᐊᐱᕆᓚᐅᕋᓗᐊᖅᑐᖓ ᐃᓚᖓᓂᒃ ᑕᕝᕙᓂ ᐃᓪᓗᒥ 
ᐊᐱᕆᔪᒪᒐᒪ ᑖᔅᓱᒧᖓ 
ᑮᓇᐅᔭᖃᖅᑎᑕᐅᓂᕆᕙᑦᑕᖓ ᓄᓇᑦᑎᓐᓂ 
ᐃᓕᓐᓂᐊᖅᑏᑦ ᑕᕝᕙᓐᖓᑦ ᒥᑭᓛᖏᓐᓂᒃ ᑕᑉᐱᑯᖓ 
ᖁᑦᑎᓐᓂᓕᓐᓄᑦ 12-ᒧᑦ. ᐱᓇᓱᐊᕈᓯᕐᒥ ᐱᖓᓱᓂᑦ 
ᓄᓇᓕᕋᓛᖑᕙᒻᒪᑕ ᑕᐅᓇᓂ ᓄᓇᑦᑕ 
ᓯᓚᑎᑦᑎᐊᖓᓂ ᑖᕙᓃᖏᓐᓇᖃᑦᑕᖅᑐᑎᓪᓗ 
ᐱᓇᓱᐊᕈᓯᐅᑉ ᓄᓐᖑᐊᓂ ᐋᒡᒐᐅᒍᓗᐊᖅ. 
ᑕᐃᒪᐃᓛᒃ ᒫᓐᓇᒧᑦ ᐊᕐᕌᒍᓂᒃ 19-ᓂᒃ ᑖᓐᓇ 
ᐊᐅᓚᓕᕐᖓᑦ ᐊᐅᓚᓂᖃᑦᑎᐊᖅᑐᓂᓗ ᐊᒻᒪᓗ 
ᐅᐱᒋᓪᓚᕆᑦᑕᕗᑦ ᐃᓕᓐᓂᐊᖅᑎᑯᓗᑉᐳᑦ 
ᐊᐅᓪᓚᖅᓯᒪᔪᓐᓇᖃᑦᑕᕐᖓᑕ ᐃᓚᖏᑦ 
ᐅᓪᓗᐃᓐᓇᐅᒍᓗᐊᖅ ᐊᖏᔫᑕᐅᓂᖏᑦ 
ᓯᓂᑦᑕᕈᓐᓇᖅᑎᑕᐅᕙᑦᑐᑎᒃ. 
 
ᑕᐃᒪ ᒫᓐᓇᒧᑦ ᐊᕐᕌᒍᒐᓴᐃᑦ ᑖᒃᑯᓇᓐᖓᑦ 
ᖁᔭᓕᕐᔪᐊᖅᑐᒍᑦ ᑲᑭᕙᒃᑯᓐᓂᒃ 
ᑮᓇᐅᔭᖃᖅᑎᑕᐅᕐᔪᐊᖏᓐᓇᕐᖓᑦ ᑖᓐᓇ. 
ᖁᔭᓐᓇᒦᓪᓚᕆᑦᑕᕗᑦ ᑲᑭᕙᒃᑯᑦ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᐃᔩᓪᓗ 
ᑮᓇᐅᔭᓕᐅᖅᐸᑭᓪᓗᑎᒃ ᓇᒻᒥᓂᖅ ᐱᕈᖅᓴᐃᓪᓗᑎᒃ 
ᐊᒥᓱᓂᒃ ᐱᕈᖅᓴᐃᕙᒻᒪᑕ. ᑖᒃᑯᓄᖓ 
ᐊᑭᓕᐅᑎᔅᓴᓂᒃ ᐃᑲᔫᑎᔅᓴᓂᒃ. ᑕᐃᑲᓃᑎᓪᓗᖓᓕ 
ᑕᒫᓂ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᑲᑎᒪᔨᓂᒃ ᑕᒫᓂ 
$75,000 $90,000-ᒧᑦ ᐊᑭᖃᖃᑦᑕᓚᐅᕐᖓᑦ 
ᑕᒪᓐᓇ ᐱᓇᓱᐊᕈᓰᑦ ᐱᖓᓱᑦ ᓂᕿᑖᕈᑎᐅᓪᓗᑎᒃ, 
ᐅᖅᓱᐊᓗᑦᑖᕈᑏᑦ, ᐅᖅᓱᔅᓴᐃᑦ, ᓂᖅᑎᐅᖅᑎᓄᓪᓗ 

ᐊᑐᖅᑕᐅᓪᓗᑎᒃ ᐊᐅᓪᓚᑎᑦᑎᔨᓄᑦ ᐊᒻᒪᓗ 
ᐃᓐᓇᕆᔭᑦᑎᓐᓄᑦ. 
 
ᒫᓐᓇᒧᑦ ᑖᒃᑯᓇᓐᖓᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᓂᒃ. ᑖᓐᓇ 
ᑮᓇᐅᔭᖃᖅᑎᑕᐅᓗᐊᖃᑦᑕᖅᓯᒪᓐᖏᒻᒪᑦ ᑐᔅᓯᕌᓂᒃ 
ᑭᓯᐊᓂ. ᐊᐱᕆᔪᒪᔭᕋᓕ ᒥᓂᔅᑕ ᑕᒫᓂ ᐊᕐᕌᒍᑦᑎᓐᓂ 
ᑮᓇᐅᔭᓂᒃ ᓴᓂᕐᕙᐃᓯᒫᖅᔪᖏᒻᒥᒻᒪᖔᑕ ᑖᒃᑯᓄᖓ 
ᐃᓕᓐᓂᐊᖅᑏᑦ ᑲᑎᒪᔨᖏᓐᓄᑦ ᑕᐃᒪᐃᓕᐅᕈᒪᑉᐸᑕ 
ᐃᓕᓐᓂᐊᕐᕕᓂ ᓄᓇᕗᓕᒫᒥ 
ᑕᐃᒪᐃᓕᐅᕈᑎᔅᓴᒐᓛᓂᖅᑲᐃ ᐱᑕᖃᓐᖏᓚᖅ 
ᑐᔅᓯᕋᕋᔅᓴᓂᒃ ᑕᕝᕙᓐᖓᑦ ᐃᖅᑲᓇᐃᔭᕐᕕᖓᓂ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓱᓕᔪᖅ ᑕᐃᑲᓂ ᐸᖕᓂᖅᑑᒥ ᑖᒃᑯᐊ 
ᐱᓕᕆᑦᑎᐊᖅᑐᐊᓘᖕᒪᑕᐃᓛᒃ 
ᐃᑲᔫᑎᖃᕕᒡᔪᐊᖅᑐᕐᓗ ᓇᓗᓇᓐᖏᖦᖢᓂ ᐊᒻᒪ 
ᑖᓐᓇ ᓱᓕᖕᒥᔪᖅᑕᐅᖅ ᑖᒃᑯᓇᓐᖓᑦ 
ᑮᓇᐅᔭᖃᖅᑎᑦᑎᔨᐅᖃᑦᑕᖅᑐᓂᒃ ᑕᒪᓐᓇ 
ᑲᔪᓯᑎᑕᐅᓂᐊᖅᑰᕈᓐᓃᕐᒪᑦ. 
 
ᑖᓐᓇ ᐃᓱᒪᒋᓪᓗᒍ ᑖᒃᑯᐊ 
ᐊᖏᖅᑕᐅᔾᔪᑎᒋᔪᓐᓇᕈᑦᑎᒍ ᑮᓇᐅᔭᖅᑑᑎᒋᔪᒪᔭᕗᑦ 
ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐊᐅᓚᓂᕆᓇᔭᖅᑕᖏᓐᓄᑦ ᑕᕝᕙᓂ ᐃᓐᓇᕐᓄᓪᓗ 
ᐊᒻᒪᓗ ᐱᖅᑯᓯᓄᑦ ᐃᓕᓴᐅᑎᒃᓴᐃᑦ. ᑕᒪᒃᑯᐊ 
ᒪᓂᒻᒪᒃᑕᐅᓯᒪᓂᐊᕐᒪᑕ ᐃᓕᓐᓂᐊᖅᑐᓕᕆᔩᓪᓕ 
ᑲᑎᒪᔨᖏᓐᓂᒃ. ᑕᒪᓐᓇ ᖃᓄᖅᑑᕈᑕᐅᓇᔭᖅᖢᓂ 
ᑖᒃᑯᓄᖓ ᐊᐅᓚᑕᐅᓂᐊᖅᑐᖅ ᐊᒻᒪ ᑖᒃᑯᓄᖓ 
ᓄᓇᓕᖕᓄᑦ ᓇᐃᔭᐃᑎᑦᑎᓇᓱᐊᕋᑦᑕ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓪᓗ 
ᐃᓕᓐᓂᐊᕐᕕᖕᒥᓗ ᐃᖅᑲᓇᐃᔭᖅᑏᑦ. ᑖᓐᓇ ᓄᑖᖅ 
ᒪᓕᒐᖅ ᐊᑐᖅᖢᒍ ᖃᓄᐃᑦᑐᒥᑦ 
ᐱᔪᓐᓇᕐᓂᖃᕐᒪᖔᑕ ᓴᓐᖏᓂᖃᕐᒪᖔᑕᓗ ᐊᒻᒪᓗ 
ᖃᓄᐃᓕᐅᕈᓐᓇᕐᒪᖔᑕ ᐃᓱᒪᒐᓗᐊᖅᐳᖓ ᑕᐃᑰᓇ 
ᑐᑭᓯᔭᐅᑎᑕᐅᒃᑲᓐᓂᕐᓂᐊᕋᓱᒋᓪᓗᒋᑦ.  
 
ᐅᖃᖅᑎᑦᑎᔩ, ᐅᓇ ᐃᓚᒋᐊᒃᑲᓂᕐᓗᒍ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑕᕝᕙᓐᖓᑦ ᓲᕐᓗ 
ᑕᒃᑯᐊᑦᑕᐅᖅ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖃᓲᖑᖕᒪᑕ ᑕᒪᒃᑯᓄᖓ 
ᐊᐅᓪᓚᕈᔾᔨᖃᑦᑕᕐᓂᒃᑯᑦ ᑕᐃᒃᑯᐊᑦᑕᐅᖅ 
ᐃᑲᔫᑕᐅᔪᓐᓇᕆᓪᓗᑎᑦ. ᑕᒪᒃᑯᐊᕈᓘᔭᐅᖕᒪᑕ 

ᕼᐊᒻᒪᓚᒃᑯᓪᓗ ᐊᓯᖏᓪᓗ ᑐᓴᐅᒪᑎᓕᖅᖢᑎᒍ 
ᑕᒪᒃᑯᓂᖓ. ᑕᐃᒪᓐᓇ ᑭᐅᔪᓐᓇᓚᐅᐱᓪᓚᒃᐸᕋ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᑭᐅᔾᔪᑎᖓᓂᑦ. ᐃᓛᒃ, 
ᖁᕕᐊᓇᖅᑐᖅ ᑕᐃᒫᒃ ᑮᓇᐅᔭᓂᑦ 
ᐊᑐᐃᓐᓇᕈᐃᒃᑲᓐᓂᕈᓐᓇᓂᐊᖅᑲᑕ ᑕᒪᑐᒧᖓ 
ᐊᑐᕈᒫᕐᓂᐊᖅᑐᓂᑦ ᓱᕈᓯᕗᑦ ᐃᓅᓱᑐᐃᓂᓛᑦ 
ᓯᕗᓂᔅᓴᕆᒐᑦᑎᒍ ᑕᒪᒃᑯᓂᖓ 
ᐸᕐᓇᓯᒪᔮᑦᑎᐊᕆᐊᖃᕋᑦᑎᒍ. ᑖᓐᓇ 
ᑮᓇᐅᔭᖃᖅᑎᑕᐅᒋᐊᖃᕐᒪᑦ ᐃᓕᓐᓂᐊᕐᓂᐅᑉ 
ᐃᓚᒋᑐᐃᓐᓇᖃᑦᑕᕐᖓᒍ ᓯᓚᑖᓃᑦᑑᒐᓗᐊᖅ 
ᐃᓕᓴᕕᐅᑉ ᑭᓯᐊᓂ ᐃᓕᓐᓂᐊᕈᑎᓪᓚᕆᐅᒻᒥᒻᒪᑦ 
ᐊᖏᔪᒥᑦ ᓄᓇᒥ ᐃᓅᒐᓱᓐᓂᕐᒥᓪᓗ ᑕᒪᓐᓇ ᐊᓪᓛᒃ 
ᐱᖃᓯᐅᔾᔭᐅᕙᒻᒪᑦ. 
 
ᖁᔭᓐᓇᒦᑐᐃᓐᓇᓕᖅᑕᕋ ᒥᓂᔅᑕ ᑕᐃᓐᓇ 
ᐅᖃᐅᓯᕆᕋᑖᖅᑕᖓᓄᑦ ᐊᒻᒪᓗ ᑖᒃᑯᐊ ᑮᓇᐅᔭᓂᑦ 
ᑐᒃᓯᕋᖅᑐᑯᓘᕙᑦᑐᑦ ᐸᓐᓂᖅᑑᒥ ᐃᓕᓴᐃᔩᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏᑦ 
ᖃᐅᔨᒪᑎᒋᐊᕐᓂᐊᖃᒃᑲ ᑖᔅᓱᒧᖓ 
ᖃᐅᔨᒋᐊᑦᑎᐊᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᐅᖃᐅᓯᒃᑯᑦ ᐊᐱᖅᑯᓱᕐᓂᖅ. (ᑐᓵᔨᑎᒍᑦ) 
ᒪᓕᒐᓕᐅᖅᑎ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᐅᑲᓕᖅ.  

ᐃᒡᓗᐃᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᐃᓪᓗᓕᕆᔨᕐᔪᐊᑯᓐᓄᑦ 
ᒥᓂᔅᑕᐅᔪᖅ. 
 
ᑕᒫᓂ ᐃᖃᓗᓐᓂ ᓄᓇᓕᑯᓗᑦᑎᓐᓂ ᐃᓪᓗᒋᔭᐅᔪᑦ 
ᐊᑐᖅᑕᐅᕙᑦᑐᑦ ᐅᓄᖅᑐᒻᒪᕇᑦ 
ᐃᑭᑉᐸᓪᓚᐃᓯᒪᓕᕐᒪᑕ ᐊᕐᕌᒍ ᒪᕐᕉᓗᐊᖅᑑᖅᑲᐃ. 
ᑕᒪᒃᑯᐊ ᐊᑦᑕᓇᖅᑐᒦᑎᑦᑎᕙᑦᑐᑎᑦ 
ᐊᑐᖅᑕᑯᓗᑦᑎᓐᓂ ᐃᖃᓗᓐᓂᓕᒫᖅ. ᑖᒃᑯᐊ 
ᖃᐅᔨᓴᖅᑕᐅᕙᓪᓕᐊᒻᒪᖔᑕ ᖃᓄᖅ ᐃᑭᑉᐸᒻᒪᖔᑕ. 
ᑖᓐᓇ ᐊᐱᕆᔪᒪᔭᕋ ᐃᓪᓗᓕᕆᔨᕐᔪᐊᒃᑯᓐᓄᑦ 
ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ ᑕᒪᒃᑯᓄᖓ 
ᐃᑭᑉᐸᓪᓕᐊᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐊᖓᔪᖅᑳᖅ ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐊᐅᐸᖅᑐᖅ ᐊᑐᕈᓗᖅᑲᐅᔭᕋ 
ᐃᑭᑦᑐᒥᑦ ᐊᐱᖅᓱᓂᐊᖅᑐᖅ.  
 
ᐅᖃᖅᑏ, ᑕᐃᒪ ᐃᑭᑦᑐᖃᕋᐃᒻᒪᑦ ᐃᓪᓗᓕᕆᔨᒃᑯᑦ 
ᐃᓪᓗᖁᑎᒋᑉᐸᒍ ᐃᖃᓗᓐᓂ ᓯᓚᑖᓂᓘᓐᓃᑦ 
ᑕᐃᒃᑯᐊ ᐅᓂᒃᑳᓕᐅᖅᐸᑦᑐᑦ ᐃᑭᓐᓂᐅᔪᓂᑦ 
ᖃᑦᑎᕆᔨᒃᑯᓐᓂᑦ ᐅᕝᕙᓘᓐᓃᑦ ᖃᑦᑎᕆᔨᒃᑯᑦ 
ᐊᖏᔪᖅᑳᖓᑕ ᖃᐅᔨᓇᓱᖃᑦᑕᕐᖓᑕ ᑭᓱᒧᑦ ᑭᓱ 
ᐱᔾᔪᑎᒋᓪᓗᒍ ᐃᑭᓚᐅᕐᒪᖔᖅ. 
 
ᑕᐃᒪ ᐅᑕᖅᑭᒋᐊᖃᓲᖑᔪᒍᑦ. ᐅᕙᓂᐅᑯᐊ 
ᐃᖃᓗᓐᓂ ᓯᑎᒃᑰᒐᔭᖅᑯᖅ ᖃᑦᑎᕆᔨᒃᑯᑦ 
ᐊᖏᔪᖅᑳᖓ ᓄᓇᓕᓐᓂ ᒐᕙᒪᒃᑯᓐᓂᓘᓐᓃᑦ 
ᐱᔨᑦᑎᖅᑎᐅᔪᑦ ᐃᒫᒃ ᖃᐅᔨᔪᒥᓂᐅᑉᐸᑕ 
ᐅᑕᖅᑭᖃᑦᑕᖅᑕᕗᑦ ᖃᐅᔨᓴᖅᑕᒥᓂᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᓕᒫᖏᓛᒃ 
ᓄᖅᑲᑎᑦᑎᕙᓪᓕᐊᓇᓱᓪᓗᓂ 
ᖃᐅᔨᕙᓪᓕᐊᒋᐊᖃᓲᖑᒐᑦᑕ ᓱᒻᒪᑦ ᑕᐃᒪᐃᒻᒪᖔᖅ. 
ᑕᐃᒪ ᑖᓐᓇ ᒥᓂᔅᑕᐅᔪᖅ ᐊᐱᕆᒃᑲᓐᓂᕈᒪᔭᕋ 
ᖃᐅᔨᓴᖅᑐᔅᓴᐅᕙᒻᒪᑦ ᑕᒪᒃᑯᓂᖓ ᐃᑭᑉᐸᓪᓕᐊᔪᓂᑦ 
ᐅᖃᕋᑖᕐᖓᑦ, ᖃᐅᔨᓯᒪᓕᖅᑳ ᓱᒻᒪᑦ ᐃᑭᑉᐸ 
ᐃᑭᑦᑐᑦ? 
 
ᐅᓄᖅᑐᒻᒪᕆᐅᓕᕐᖓᑕ ᑕᒪᒃᑯᐊ ᐃᓪᓗᒋᔭᐅᕙᑦᑐᑦ 
ᐊᑐᖅᑕᐅᕙᑦᑐᑦ. ᐃᒫᒃ 
ᐃᓚᐃᓐᖑᔪᑕᐅᒃᑲᓐᓂᑐᐃᓐᓇᐸᒻᒪᑕ ᐃᓪᓗᓄᑦ 
ᐅᑕᖅᑭᔪᓂᑦ. ᑖᓐᓇ ᐊᐱᕆᔪᒪᔭᕋ ᒥᓂᔅᑕᐅᔪᖅ:  
ᖃᐅᔨᕙᓪᓕᐊᓯᒪᓕᖅᑲ ᓱᒻᒪᑦ ᑕᐃᒫᒃ  

ᐃᑭᑉᐸᒻᒪᖔᑕ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᒃᓱᐊᓗᒃ ᑕᒪᓐᓇ ᐅᖃᐅᓯᕆᑦᑎᐊᖅᑕᖓ. 
ᑕᐃᒪ ᐊᔾᔨᒌᖃᑦᑕᖏᒻᒪᑕ ᐊᑐᓂᓪᓗ ᐃᓚᖏᓐᓂ 
ᐅᓂᒃᑳᓕᐅᕐᕕᐅᕙᑦᑐᒍᑦ ᖃᓄᖅ 
ᐃᑭᒋᐊᓐᖓᓚᐅᕐᒪᖔ ᐃᓚᖏᑦ ᐱᓯᒪᓐᖏᑕᕗᑦ ᐄ, 
ᓇᓗᓇᐃᖅᓯᑦᑎᖁᕚᖓ, 
ᑐᑭᓯᑎᒋᐊᒃᑲᓐᓂᕈᓐᓇᕋᔭᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓂ ᑕᕝᕙ 
ᐃᖃᓗᓐᓂ ᓇᒧᑐᐃᓐᓇᖅ ᐃᖏᕐᕋᕋᖅᑐᓂ 
ᐃᑭᑦᑐᕕᓂᕐᓂᒃ ᑕᑯᓇᖅᓯᖕᒪᑦ. ᑕᐃᒫᒃ ᑕᕝᕙ 
ᓇᓕᐊᓐᓂᑐᐃᓐᓇᖅ ᐊᐱᕆᔾᔪᑎᖃᕈᓐᓇᖏᑦᑐᖓ 
ᐅᓄᒻᒪᕆᖕᒪᑕ. ᖃᐅᔨᓴᕆᐊᒃᑲᓐᓂᖁᔭᒃᑲ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ, ᖃᓄᕐᓕ ᑕᐃᒃᑯᐊ 
ᐱᒋᐊᖅᐸᖕᒪᖔᑕ ᐃᑭᑉᐸᑦᑐᑦ. ᑕᐃᒫᒃ ᑭᓯᐊᓂ 
ᖃᐅᔨᓚᐅᕐᓗᑕ ᓄᖅᑲᑎᑉᐸᓪᓕᐊᒍᓐᓇᕋᑦᑎᒍᑦ. 
ᑖᓐᓇᓗ ᐊᐱᕆᓯᓐᓈᕈᒪᔭᕋ ᑕᒪᒃᑯᓂᖓ ᐃᓪᓗᓂ 
ᐊᑐᖅᐸᒃᑐᓂ ᐃᓕᓐᓂᐊᑎᑦᑎᒋᐊᒃᑲᓐᓂᕈᓐᓇᕐᒪᖔᑕ 
ᑕᒪᒃᑯᓂᖓ ᐊᑐᕈᒪᔪᓂ, ᖃᓄᕐᓕ 
ᓄᖅᑲᐅᒥᑎᑕᐅᒍᓇᕐᒪᖔᑕ 
ᐊᑦᑕᓇᖅᑐᒦᑦᑕᐃᓕᒪᑎᑦᑎᓪᓗᑕ  
 
ᐊᑐᖅᐸᒃᑐᓂ ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᖃᓄᖅ 
ᐃᑭᑎᑦᑎᓲᖑᒻᒪᖔᑕ ᓇᓕᐊᑐᐃᓐᓇᖅ 
ᐊᑦᑕᓇᖅᑐᒦᑎᑦᑎᓂᐊᓐᖏᓐᓇᑦᑕ 
ᑭᒃᑯᑐᐃᓐᓇᑦᑎᐊᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᖃᐅᔨᒪᔪᖓ ᐊᕐᕌᒍ ᑕᒫᑦ ᑕᐃᒪᓐᖓᓂᑦ 
1999ᒥᓂᑦ, ᐱᓇᓱᐊᕈᓯᕐᒥᒃ 
ᓴᓂᕐᕙᐃᓯᒪᔪᖃᖅᐸᒻᒥᔪᖅ ᐃᑭᑦᑕᐃᓕᒪᔾᔪᑎᒧᑦ. 

ᐊᒻᒪᓗ ᑕᒪᒃᑯᐊ ᖃᑦᑎᕆᔨᐅᔪᑦ ᓴᖅᑮᕙᑦᑐᑦ 
ᐃᓕᓐᓂᐊᕐᕕᖕᒨᖃᑦᑕᒃᑐᑎᓪᓗ ᓱᕈᓯᕐᓄᑦ 
ᐃᑭᑦᑐᖃᓕᕐᓂᖅᑲ ᖃᓄᐃᓕᐅᕆᐊᖃᕐᓂᕐᒧᑦ. 
 
ᐃᑭᑦᑕᐃᓕᒪᓂᕐᒧᑦ ᑕᒪᒃᑯᐊᕈᔪᐃᑦ ᑲᒪᒋᔭᐅᔫᒐᓗᐊᑦ 
ᐊᓯᖏᓐᓄᑦ ᓄᓇᓕᓐᓂᑦ ᒐᕙᒪᒃᑯᓐᓂᑦ 
ᐱᔨᑦᑎᖅᑎᓄᑦ. ᑭᓯᐊᓂ ᐱᑕᖃᕐᖓ 
ᐊᑐᐃᓐᓇᖃᖃᑦᑕᕐᖓᓂᓛᒃ.  
 
ᐃᓕᓐᓂᐊᑎᑦᑎᓂᖅ ᑲᒪᒋᔭᐅᓂᖅ ᑕᐃᒃᑯᓇᓐᖓᑦ 
ᖃᑦᑎᕆᔨᐅᔪᓂ. ᑕᐃᒃᑯᐊᓕ ᐃᒡᓗᓕᕆᔨᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᖃᑦᑎᕆᔨᐅᖏᒻᒪᑕ ᐃᓚᖏᑦ 
ᐃᑲᔪᖅᐸᒃᑑᒐᓗᐊᑦ ᐱᔭᔅᓴᖃᕐᒪᑕ 
ᐃᓕᓐᓂᐊᑎᑦᑎᓗᐊᕌᓗᒍᓐᓇᖅᐸᓪᓚᐃᖏᒻᒪᑕ 
ᖃᓄᖅ ᐃᑭᑦᑕᐃᓕᒪᓴᑦᑎᔪᓐᓇᕐᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᐃᓪᓗᐃᑦ ᐊᑐᖅᑕᐅᕙᒃᑐᑦ ᐃᑭᑐᐊᕋᐃᖕᒪᑕ 
ᐊᑭᑦᑐᕆᐊᕈᑕᐅᒃᑲᓐᓂᖅᐸᖕᒪᑕ ᑖᒃᑯᓄᖓ 
ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑖᒃᑯᐊ 
ᐊᑐᕐᓂᐊᓚᐅᖅᑑᒐᓗᐊᑦ ᐅᑕᖅᑭᓯᒪᔪᑦ 
ᐋᑕᐅᒃᑲᓐᓂᖔᑐᐃᓐᓇᕆᓪᓗᑎᒃ ᑕᐃᒫᒃ ᑕᕝᕙ 
ᐊᒃᑐᖅᑕᐅᓯᒪᔪᐃᓐᓇᐅᒐᑦᑕ ᑕᒪᒃᑯᖓᓂ. ᑖᓐᓇ 
ᒥᓂᔅᑕ ᐃᓇᒋᐊᒃᑲᓐᓂᖅᑲᕋ ᑖᒃᑯᐊ ᐊᓪᓚᕝᕖᑦ 
ᐊᒡᒍᖅᓯᒪᔪᑦ ᑲᑎᖃᑎᒋᑦᑎᐊᖁᓪᓗᒋᑦ 
ᖃᓄᒃᑲᓐᓂᖅᑐᖅ ᓄᖅᑲᐅᒥᑎᑦᑎᒐᓱᔾᔪᑎᓂᒃ 
ᐃᑭᖃᑦᑕᖅᑐᓂᖅ ᕿᒥᕈᒃᑲᓐᓂᖁᓪᓗᒍ. ᑖᓐᓇ 
ᐃᓇᒋᐊᒃᑲᓐᓂᕋᓗᐊᖅᑲᕋ ᑕᐃᒪᐃᖃᑦᑕᕐᓂᐊᕐᒃᒪᖔᑦ 
ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᒥᓂᔅᑕ ᑐᑐ. 
 
ᐊᖓᔪᖅᑳ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ ᐊᐱᖅᑯᒻᒥᒃ ᑐᓴᓗᐊᖏᓐᓇᒪ. 
ᑕᐃᒪᐃᒍᓐᓇᕋᔭᕐᒪᖔᑦ ᐊᐱᕆᔫᒐᓗᐊᖅ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 
ᑲᑎᒪᔾᔪᑎᑦᑎᓄᑦ. ᑲᑎᒪᔾᔪᑎᔅᓴᓄᑦ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. 
ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 
ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᑮᓇᐅᔭᑦ 
ᐊᑐᕈᒫᕐᓂᐊᖅᑐᑦ ᐅᖃᐅᓯᕐᖓᐅᑎᖏᓐᓄᑦ. 
ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ ᑐᔅᓯᕋᐅᑏᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 13. 
ᐅᓂᒃᑳᓕᐊᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 
ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᐊᖓᔪᖅᑳᖅ ᑮᑦ ᐲᑕᓴᓐ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 125 - 3(2): 

ᒐᕙᒪᑐᖃᒃᑯᑦ ᐳᕌᕕᓐᓯᒃᑯᑦ 
ᑎᐅᕆᑐᐊᕆᐊᒃᑯᑦ ᒥᓂᔅᑕᖏᑦ 
ᒪᓕᒐᓕᕆᓂᕐᒧᑦ ᑲᑎᒪᓂᖓᑦ ᐅᑐᐱᕆ 
2009-ᒥ (ᐲᑕᓴᓐ) 

 
ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓴᖅᑮᒍᒪᔪᖓ ᐅᓂᒃᑳᖑᔪᒥᒃ 
ᑲᑎᒪᓂᐅᓚᐅᖅᓯᒪᔪᒥᒃ ᐅᑐᐱᕆ 30-ᒥ 2009, 
ᕗᕆᑐᕆᒃᑕᓐ, ᓂᐅ ᐳᕋᓐᓱᐃᒃᒥ. 
 
ᐅᖃᖅᑏ, ᒥᓂᔅᑕᐅᖃᑎᒌᑦ 
ᑲᑎᒪᕐᔪᐊᕐᓂᕆᓚᐅᖅᑕᖓ, ᒪᓕᒐᓕᕆᓂᕐᒧᑦ 
ᒥᓂᔅᑕᐅᔪᓄᑦ. ᐄ, ᑕᒪᒃᑯᐊ ᐊᑦᔨᒌᖑᓚᐅᖏᒻᒪᑕ 
ᐊᒻᒪᓗ ᐅᖃᐅᓯᖃᑦᑐᑎᒃ ᓄᓇᖃᖅᑳᖅᓯᒪᔪᑦ 
ᐸᓖᓯᖃᕐᓂᕐᒧᑦ ᑕᒪᒃᑯᓄᖓ 
ᖃᓄᐃᓕᐅᕆᐊᖃᓐᓂᖏᓐᓄᑦ ᐃᒥᐊᓗᖕᒧᑦ 
ᐃᑦᑐᖅᑕᐅᓯᒪᔪᓄᑦ ᓇᑦᔨᐊᖑᓪᓗᑎᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐅᑲᓕᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 126 - 3(2): ᑎᑎᖅᑲᐃᑦ 

ᑭᒃᑯᓕᒫᓄᑦ ᐊᓪᓚᑕᐅᕕᒻᒥᒃ ᑲᒥᓴᓇᐅᑦ 
ᑎᑎᕋᕐᕕᖓᓐᓂᒃ ᐊᔭᐅᕆᓇᓱᓐᓂᕐᒧᑦ 
ᒐᕙᒪᑐᖃᒃᑯᓐᓂᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᓴᖅᑮᔪᒪᔪᖓ ᑖᒃᑯᓇᓐᖓᑦ ᐊᓪᓚᒡᕕᖓᓂᒃ 
ᑲᒥᓴᓇᐅᑉ ᑕᐃᒃᑯᓄᖓ ᐊᔪᐃᓐᓇᖅᑎᐅᔪᓄᑦ 
ᑕᐃᒃᑯᐊᒍᖅ ᓄᓇᕗᑦ ᒐᕙᒪᒃᑯᖏᑦ 
ᒥᓂᔅᑕᐅᖃᑦᑕᓚᐅᖅᓯᒪᔪᒥᒃ ᑐᒃᓯᕋᖅᑎᒋᓂᐊᖅᑕᕗᑦ 
ᒐᕙᒪᑐᖃᒃᑯᓐᓄᑦ ᓴᓐᖏᓂᖅᑖᓂᕐᒧᑦ. 
 
ᐅᖃᖅᑎ, ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᑕᒪᑦᓱᒧᖓ 
ᑭᐅᒃᑲᓐᓂᕆᐊᖃᕐᓂᐊᕐᖓᑕ ᓴᖅᑮᑉᐸᑕ 
ᐱᓇᓱᐊᕈᓯᐅᓛᖅᑐᒥᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 
ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ. 
 
ᓴᖅᑭᑕᐅᔪᖅ ᑎᑎᖅᑲᒃ 127 - 3(2): 

ᓄᖑᔪᐃᑦᑐᖅᓯᐅᑎᓂᑦ ᐅᓇᑕᐅᑎᓂᑦ 
ᐱᑕᖃᕈᓐᓃᑎᑦᑎᓂᖅ ᐅᑭᐅᖅᑕᖅᑐᒥ: 
ᐱᓕᕆᐊᕆᔭᐅᓯᒪᔭᕆᐊᓕᑐᖄᓗᒃ (ᐃᐊᓕᐊᑦ) 

 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑮᔪᒪᔪᖓ ᐊᑦᔨᖓᓂᒃ ᖃᐅᔨᓴᖅᑕᐅᕋᑖᕐᓂᐅᔪᒥᑦ 
ᕇᑐ ᐃᓐᓯᑎᑑᒥᒃ ᐊᑎᖃᑦᑐᖅ. ᑖᓐᓇ ᐃᒫᒃ 
ᐊᑦᑕᓇᖅᑐᓂᒃ ᓄᖑᔪᐃᑦᑐᓂᖏᓛᖅ 
ᑕᒫᓃᖃᑦᑕᖁᔨᓐᖏᒃᑲᓗᐊᕋᒪ ᓱᕋᓐᓇᖅᑐᓂᒃ 
ᐃᑲᔪᖅᑐᐃᓪᓗᖓ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 
 
ᐊᐱᖅᑯᑎᖃᑦᑎᐊᕐᓂᐊᖅᐳᖓ ᑕᕝᕙᓃᓕᖅᑲᑕ 
ᓵᑦᑎᓐᓂ ᒥᓂᔅᑕᕆᔭᐅᔪᖅ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑲᑎᒪᑐᐃᓐᓇᑎᓪᓗᒋᑦ 
ᑲᑎᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᑖᓐᓇ ᖃᐃᑕᐅᓚᐅᕐᒥᓕ ᑎᑎᖅᑲᖅ ᐊᓪᓚᒡᑎᓄᑦ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 
ᑲᑎᒪᔾᒧᑎᒃᓴᖅ 16. ᐱᖁᔨᕗᖔᓕᐅᒃᓂᐊᕐᓂᕐᒧᑦ 
ᖃᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 17. ᐱᖁᔨᕗᖔᕈᑏᑦ. 
ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 016 - 3(2): ᑕᕆᐅᑉ ᐊᑭᐊᓂᒃ 

ᐃᒥᐊᓗᖁᑎᖏᑦ ᓂᐅᕕᖅᑕᐅᕙᓐᓂᖏᑕ 
ᓄᖅᑲᖓᑎᑕᐅᓂᖏᑦ ᓄᓇᕗᑦ 
ᐃᒥᐊᓗᓕᕆᔨᒃᑯᓐᓄᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ ᑖᒃᑯᐊ ᑕᕆᐅᑉ ᐊᑭᐊᓂᒥᐅᑕᐅᔪᑦ 
ᓄᖅᑲᖓᑎᑦᑎᕙᓕᕐᖓᑕ ᕿᓯᕋᔭᐅᔪᓂᒃ 
ᓈᒻᒪᓐᓇᓂᓗ, ᑐᑭᓯᓇᕋᓂᓗ ᐃᓄᓐᓄᑦ ᓄᓇᕗᑦᒥᐅᑦ 
ᑲᓇᑕᒥᐅᑕᓄᓪᓗ ᑕᒫᓐᖓᑦ ᑕᕆᐅᑉ;  
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᐅᔪᑦ ᓄᓇᕗᑦᒥ 
ᐊᑕᖏᖅᑐᑎᒃ ᐊᖏᖅᓯᒪᒻᒪᑕ ᐊᑲᒃᓴᖏᓐᓇᒥᒃ 
ᑕᕆᐅᑉ ᐊᑭᐊᓂᕐᒥᐅᑦ ᓄᖅᑲᖓᑎᑦᑎᓂᖏᑦ 
ᕿᓯᕋᔭᓂᒃ; 
 
ᐊᒻᒪᓗ ᐃᒪᐃᒻᒪᑦ ᓄᓇᕗᑦ ᒐᕙᒪᒃᑯᖏᑦ 
ᖃᓄᖅᑑᕆᐊᖃᓐᖓᑕ ᑕᒪᑦᓱᒧᖓ ᐊᑲᕆᖏᑕᒥᓄᑦ 
ᐊᒻᒪᓗ ᑕᐃᒪ ᓄᓇᕗᑦ ᒐᕙᒪᒃᑯᖏᑦᑕ 
ᐃᒥᐊᓗᓕᕆᔨᖏᑦ ᐊᓪᓚᒡᕕᖃᒻᒥᒻᒪᑕ ᐃᖃᓗᓐᓂ 
ᑲᖏᖅᖠᓂᕐᒥᓗ ᑕᒪᐅᖓ ᓂᐅᕐᕈᑎᒋᔭᐅᕙᑦᑐᑦ; 
 
ᐊᒻᒪᓗ ᐃᒪᐃᒻᒪᑦ ᓈᒻᒪᓐᖏᒻᒪᑦ ᒫᓐᓇᐅᔪᖅ 
ᖃᓄᐃᓕᖓᓂᖅ ᓄᓇᕗᑦ ᒐᕙᒪᒃᑯᖏᑕ 
ᓂᐅᕕᐊᔅᓴᖃᑦᑎᑦᑎᒍᓐᓇᕐᓗᑎᒃ ᑕᕆᐅᑉ 
ᐊᑭᐊᓂᒦᓐᖔᖅᓯᒪᔪᓂᒃ ᑕᒫᓐᖓᑦ; 

ᑕᐃᒪᓕ ᑕᐃᒪᐃᒻᒪᑦ ᐱᖁᔨᕗᖓ, ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᐱᖓᓐᓇᖓᓄᑦ ᐊᐃᑉᐱᖅᑕᐅᓪᓗᖓ, 
ᒪᓕᒐᓕᐅᖅᑎᒃᑯᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᓄᖅᑲᑎᑦᑎᖁᔨᓪᓗᑎᒃ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 
ᑲᑎᒪᔨᖏᑕ. ᑕᕆᐅᑉ ᐊᑭᐊᓃᓐᖔᖅᑐᓂᒃ 
ᐃᒥᐊᓗᓐᓂᒃ ᐱᖃᑦᑕᖏᓪᓗᑎᒃ ᑭᓯᐊᓂ ᑕᐃᓐᓇ 
ᑎᑭᓐᓇᓱᓐᓂᖓᓂ ᕿᓯᕋᔭᐃᑦ ᐱᔭᐅᖃᑦᑕᓕᖅᑲᑕ 
ᓈᒻᒪᒋᔭᐅᓗᑎᒃ ᓄᓇᕗᒻᒧᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᑖᓐᓇ 
ᐱᖁᔨᕗᖔᕈᑦ ᓵᑦᑎᓃᑦᑐᖅ 
ᐅᖃᐅᓯᐅᒋᐊᓚᐅᖏᓐᓂᖓᓂ 
ᐅᖃᐅᓯᒃᓴᖄᖅᔪᖕᓂᐊᕐᕋᒪ. 
ᐅᖃᐅᓯᒃᓴᖄᖅᔪᓚᐅᖏᓐᓂᓐᓂ ᑖᓐᓇ ᐱᖁᔨᕗᖔᕈᑦ 
ᐅᖃᐅᓯᕆᖅᑳᓪᓗᒍ ᓈᒻᒪᖕᓂᕋᓪᓗᒍ. ᑖᓐᓇ 
ᓈᒻᒪᖕᒪᑦ. ᑕᐃᒪ ᑖᒃᑯᐊ ᐃᓕᔅᓯᓕᒫᖏᓛᖅ 
ᑲᑎᒪᔨᓕᒫᑦ 20-ᒥᓂᑦᒥᒃ ᐊᑐᓂᒃ 
ᐅᖃᕐᕕᖃᑦᑎᑦᑐᓐᓇᕐᓂᐊᕋᑦᓯ ᑖᔅᓱᒧᖓ 
ᐱᖁᔨᕗᖔᕈᑎᐅᑉ ᒥᒃᓵᓄᑦ. ᑖᓐᓇ 
ᐅᖃᓪᓚᖅᑳᕐᖓᐅᑕᐅᓂᐊᖅᑐᓂ ᓅᑦᑎᒋᐊᖅᑐᖅ 
ᑖᔅᓱᒧᖓ ᐱᖁᔨᕗᖔᕈᒻᒥᑦ ᐊᒻᒪ 
ᑭᖑᓪᓕᕆᔪᓐᓇᕐᓂᐊᖅᑐᓂᐅᒃ ᐊᐃᑉᐲᔪᖅ ᐊᒻᒪ 
ᐅᖃᓪᓚᑦᑎᓂᐊᑐᓐᓇᕐᓂᐊᕆᓪᓗᒍ ᐱᖁᔨᕗᖔᕈᒻᒥᑦ 
ᐱᒋᐊᖅᑎᑦᑎᔪᖅ. ᐱᖁᔨᕗᖔᕈᒻᒧᑦ. ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ 
ᐅᐱᒍᓱᒃᑲᒪ ᑕᕝᕗᖓ ᐅᖃᐅᓯᖃᕐᓂᐊᕐᓗᖓ 
ᐱᖁᔨᕗᖔᖅᑕᕐᓄᑦ. ᖁᔭᓐᓇᒦᕈᒪᔭᕋ ᐃᖃᓗᓐᓂ 
ᐱᖓᓐᓇᖓᓐᓂ ᐊᐃᑉᐱᓚᐅᕐᖓᒍ ᐊᒻᒪᓗᑦᑕᐅᖅ 
ᐃᑲᔪᖅᑐᐃᔪᓂᒃ ᐅᖃᕐᕕᐅᖃᑦᑕᕋᒪ 
ᑲᑎᒪᔨᐅᖃᑎᓐᓂᒃ ᑭᒡᒐᑐᖅᑕᓂᒃ ᑕᒪᔅᓱᒪ ᒥᔅᓵᓄᑦ 
ᖁᔭᓐᓇᒦᕈᒪᒻᒥᔪᖅ ᒥᓂᔅᑕ ᑮᓇᐅᔭᓕᕆᔨᒃᑯᓐᓂ 
ᐱᖁᔨᕗᖔᕈᑎᖃᖅᑎᑦᑎᖁᔨᒻᒪᑦ ᐊᔅᓱᐊᓗᒃ 
ᐅᖃᖅᑎᐊᓚᐅᖅᑐᖅ.  
 
ᐅᓪᓗᒥ ᓇᓗᓇᐃᖅᓯᓂᐊᕋᒪ ᐱᖁᔨᕗᖔᕈᑎᒐ 
ᐱᔾᔪᑎᖃᖅᑐᖅ ᐃᒥᐊᓗᒻᒥᒃ ᓂᐅᕐᕈᑕᐅᓲᑦ 
ᒐᕙᒪᒃᑯᓐᓂᒃ ᑭᓯᐊᓂᓕ ᕿᐱᓗᑦᑎᐊᒻᒪᕆᓐᖏᑕᕗᑦ. 
 
ᐅᖃᖅᑏ, ᓱᖅᑯᐃᓱᒃᑲᕕᑦ ᒥᓂᔅᑕ 
ᐊᕙᑎᓕᕆᔨᒃᑯᓐᓄᑦ ᓴᖅᑮᓚᐅᖅᓯᒪᒻᒪᑦ 
ᐱᖁᔨᕗᖔᕈᒻᒥᑦ  

ᒫᑦᓯ 25-ᒥ ᐊᕐᕌᓂ. ᑖᓐᓇ ᐱᖁᔨᕗᖔᕈᑦ 
ᐊᖏᖅᑕᐅᓛᖅᑐᖅ ᒪᓕᒐᓕᐅᖅᑎᓕᒫᓄᑦ 
ᓇᓗᓇᐃᖅᓯᓗᑎᒃ ᐊᑭᕋᖅᑐᓂᑦᑎᓐᓂᒃ ᑕᕆᐅᑉ 
ᐊᑭᐊᓂ ᕿᓯᕋᔭᐅᔪᓂᒃ ᑎᑭᑎᑦᑎᑦᑕᐃᓕᓂᕐᒧᑦ.  
 
ᐅᖃᖅᑏ, ᑖᓐᓇ ᐃᓱᒪᒋᓕᕐᒥᒐᑦᑎᒍ ᒫᑦᓯ 25 ᐊᕐᕌᓂ 
ᐊᐱᕆᓚᐅᖅᓯᒪᒐᒪ ᐃᒫᒃ: “ᑕᕆᐅᑉ ᐊᑭᐊᓂᒥᐅᑦ 
ᑎᑭᑎᑦᑎᒍᓐᓇᓂᐊᓐᖏᑉᐸᑕ ᕿᓯᕋᔭᐅᔪᓂᒃ 
ᓄᓇᖏᓐᓄᑦ, ᓱᒻᒪᓪᓕ ᓄᓇᕗᑦ ᒐᕙᒪᒃᑯᖏᑦ 
ᓂᐅᕐᕈᑎᖃᕈᓐᓇᖅᑲᑦ ᑕᐅᕙᓂ ᓴᓇᔭᐅᓯᒪᔪᓂᒃ 
ᐃᒥᐊᓗᓐᓂᒃ ᓄᓇᕗᒻᒥᐅᓄᑦ?” 
 
ᐅᖃᖅᑏ, ᐊᕐᕌᒍᓪᓗᐊᐸᓘᓕᕐᖓᑦ ᑖᓐᓇ 
ᐱᖁᔨᕗᖔᕈᑦ ᐊᓂᒍᓚᐅᖅᓯᒪᔪᖅ ᑕᐃᒪᓐᖓᓂᓪᓗ 
ᑕᕆᐅᑉ ᐊᑭᐊᓂᒥᐅᑦ ᓄᖅᑲᖓᑎᑦᑎᓂᖓᑦ 
ᑕᐃᒪᐃᓕᖓᑐᐃᓐᓇᕐᒥᔪᖅ.  
 
ᐅᖃᖅᑏ, ᑕᐃᒪᓕ ᒫᓐᓇᐅᔪᖅ ᒐᕙᒪᑐᖃᒃᑯᑦ ᐊᒻᒪᓗ 
ᒪᓕᒐᓕᐅᖅᑎᒋᔭᕗᑦ ᑕᐅᓇᓂ ᑕᒪᔅᓱᒧᖓ 
ᐊᔅᓱᕈᐊᖃᕐᖓᑕ ᐊᒻᒪᓗ ᓄᓇᕗᑦ ᖁᕕᐊᓱᑦᑐᑎᒃ. 
 
ᐅᖃᕈᒪᒋᓪᓗᖓᓗ ᔮᓐᓄᐊᕆ 13 ᑕᒫᓂ ᐊᕐᕌᒍᒥ 
ᐃᓄᐃᑦ ᐃᓄᓐᓄᑦ ᑲᑐᔾᔨᖃᑎᒌᑦ ᐃᓄᐃᑦ ᑕᐱᕇᑦ 
ᑲᓇᑕᒥ ᑕᕆᐅᑉ ᐊᑭᐊᓂᖓᓄᑦ ᑕᒪᓐᓇ 
ᐃᖅᑲᖅᑐᐃᕕᒃᑰᑎᑦᑎᒍᓐᓇᕐᒪᖔᑕ. 
 
ᐊᒻᒪᓗ ᐃᓕᓴᕆᔪᒪᔭᒃᑲ ᓂᐅᕙᓐᓛᓐᒥᐅᑦ 
ᓛᐸᑐᐊᕆᒥᐅᓪᓗ ᑕᐃᒫᔅᓴᐃᓇᖅᑕᐅᖅ 
ᐊᔅᓱᕈᕐᓇᑐᒃᑰᕐᖓᑕ ᖃᓄᐃᓕᓂᐅᓚᐅᖅᑐᒥᒃ. 
ᓂᓪᓕᐊᖏᓐᓇᖃᑦᑕᖅᑐᑦ ᑖᒃᑯᓄᖓ ᑲᑎᒪᔨᐅᔪᓄᑦ.  
ᑕᒪᒃᑯᐊ ᓄᖅᑲᖓᑎᑦᑎᓂᖅ ᐋᒡᒑᕐᓂᕋᖅᑐᑎᒃ 
ᓄᑖᖑᔪᓂᒃ ᐱᕙᓪᓕᐊᓂᖅ ᑮᓇᐅᔭᑎᒍᑦ 
ᐱᕙᓪᓕᐊᔾᔪᑎᔅᓴᓂᒃ ᐊᖏᖃᑎᒌᖑᔪᓂᒃ. ᑖᓐᓇ 
ᐱᖁᔨᕗᖔᕈᑦ  

ᑲᔪᓯᑉᐸᑦ, ᐅᖃᖅᑏ, ᐊᔅᓱᐊᓗᒃ ᖁᔭᓕᓂᐊᖅᑐᖓ 
ᑖᒃᑯᐊ ᖃᐅᔨᒃᑲᖅᑕᐅᓗᑎᒃ ᑕᐅᕗᖓ 
ᐱᖃᑎᒋᔭᑦᑎᓐᓄᑦ ᑕᐅᓇᓂ ᓴᐃᓐ ᔮᓐᓯᒥ 
 
ᐅᖃᖅᑏ, ᑖᓐᓇ ᐱᖁᔨᕗᖔᕈᑦ ᓵᔅᓯᓃᑦᑐᖅ 
ᓇᓗᓇᐃᖅᓯᒪᑦᑎᐊᖅᑐᖅ. 
 
ᒪᓕᒐᓕᐅᖅᑎᐅᓪᓗᑕ ᖃᐅᔨᒪᒐᑦᑕ ᓄᓇᕗᑦ 
ᒐᕙᒪᒃᑯᖏᑕ ᐃᒥᐊᓗᓕᕆᔨᒃᑯᑦ ᓯᕐᓗᐊᖃᕐᖓᑕ 
ᐃᖃᓗᓐᓂ ᑲᖏᖅᖠᓂᕐᒥᓗ, ᑕᐃᒃᑯᓄᖓ ᐃᓄᓐᓄᑦ 
ᓚᐃᓴᖃᖅᑐᓄᑦ ᐃᒥᕋᓚᕝᕕᐅᔪᓂᒃ ᑎᑭᓴᐃᔪᓐᓇᖅᑐᑦ 
ᐃᒥᐊᓗᓐᓂᒃ. ᑕᒪᒃᑯᐊᓗ ᐊᔾᔨᒌᓐᖏᑦᑐᓂᒃ 
ᐃᒥᐊᓗᓐᓂᒃ ᓂᐅᕕᐊᔅᓴᖃᕐᖓᑕ ᓄᓇᓕᕐᔪᐊᓂᒃ 
ᐊᔾᔨᒌᓐᖏᑦᑐᓂᒃ ᑖᕙᙶᖅᓯᒪᔪᓂᓪᓗ ᑕᕆᐅᑉ 
ᐊᑭᐊᓂᒃ. 
 
ᐅᖃᖅᑏ, ᑕᐃᒪᓕ ᐅᑉᐱᕈᓱᒃᑲᒪ ᒐᕙᒪᒃᑯᑦ 
ᓂᐅᕐᕈᑎᖃᕆᐊᖃᖅᑑᑎᒋᓐᖏᓇᒃᑭᑦ 
ᑖᕙᙶᖅᓯᒪᔪᓂᒃ ᑕᒪᐅᖓ ᑕᒪᓐᓇ ᕿᓯᓐᓂᒃ 
ᓂᐅᕐᕈᑎᖃᕈᒪᒍᓐᓃᕐᓂᖅ ᐋᖅᑭᓚᐅᓐᖏᓐᓂᖓᓂ 
ᓈᒻᒪᒋᓕᓚᐅᓐᖏᓂᑦᑎᓐᓂ. 
 
ᐅᖃᖅᑏ, ᑕᒪᓐᓇ ᑐᓵᒻᒪᕆᑉᐸᑲᑦᑎᒍ ᑕᒫᓂ 
ᑐᓴᕋᔅᓴᐅᔪᓂᒃ ᑕᐃᒪᓕ ᐊᑲᐅᓂᐊᕐᒪᑦ 
ᐱᒻᒪᕆᐅᕙᓪᓚᐃᒻᒪᑦ ᓇᓗᓇᐃᖅᓯᑎᐊᕐᓗᑕ 
 
ᐅᖃᖅᑏ, ᐱᖁᔨᕗᖔᕈᑦ ᐊᖏᖅᑕᐅᑉᐸᑦ ᐃᒫᒃ 
ᑎᑭᒋᐊᖃᓐᖏᑦᑐᑎᑦ ᐱᒐᔭᓐᖏᑦᑐᖅ ᐅᖃᒃᑲᓂᕐᓗᒍ 
ᐊᖏᖅᑕᐅᒐᓗᐊᖅᑲᑦ ᐃᒫᒃ ᒪᓕᒐᕐᒥᒃ ᒪᓕᒐᕐᓂᒃ 
ᓯᖁᒥᑦᑎᑑᒐᔭᓐᖏᑦᑐᖅ ᑕᐃᒪᓕ ᑎᑭᓴᐃᔪᒪᑉᐸᑕ 
ᑖᕙᓐᖓᑦ ᕗᕋᓐᔅ ᕕᐅᒥᓪᓘᓐᓃᑦ ᓯᐸᐃᓐᒥ 
ᑕᐃᒪᐃᒍᓐᓇᖅᑑᑦ, ᑎᑭᑎᑦᑎᓗᑎᒃ ᑕᐅᓇᓐᖓᑦ 
ᓯᓚᑖᓂᑦ ᓄᓇᕗᑦ. ᑭᓯᐊᓂ, ᐅᖃᖅᑏ, ᓄᓇᕗᑦ 
ᒐᕙᒪᒃᑯᖏᑦ ᓂᐅᕐᕈᑎᖃᖃᑦᑕᔾᔮᕈᓐᓃᖅᑐᑦ 
ᓂᐅᕕᐊᔅᓴᖃᖃᑦᑕᔾᔮᒍᓐᓃᖅᑐᑦ ᑕᕆᐅᑉ 
ᐊᑭᐊᓂᒥᐅᑕᐅᔪᓂᒃ,  

ᐅᖃᖅᑏ, ᖃᐅᔨᒪᔪᒍᑦ ᓄᓇᕗᑦ ᒐᕙᒪᒃᑯᖏᑦ 
ᓄᖅᑲᖓᑎᑎᒋᐊᖃᓐᖏᑦᑐᑦ ᑕᒪᒃᑯᓂᖓ ᑕᕆᐅᑉ 
ᐊᑭᐊᓂᒥᐅᑕᖏᓐᓂᒃ ᓂᐅᕕᕐᕕᓂᒃ 
ᓂᐅᕕᐊᔅᓴᐅᔪᓂᒃ. ᑭᓯᐊᓂᓕ ᐃᒥᐊᓗᐃᑦ 
ᑐᕌᖓᔪᑎᒍᑦ ᑖᒃᑯᐊ ᒐᕙᒪᐅᔪᑦ 
ᓂᐅᕕᐊᔅᓴᖃᖃᑦᑕᕐᖓᑕ ᐊᒻᒪᓗ ᐅᑉᐱᕈᓱᑦᑐᖓ 
ᐃᓱᒪᓕᐅᕆᐊᖃᕐᖓᑕ ᖃᓄᐃᑦᑐᓂᒃ 
ᓂᐅᕕᐊᔅᓴᖃᖃᑦᑕᓂᐊᕐᒪᖔᑕ ᐃᒪᐃᒍᓐᓇᕋᑦᑕ, 
ᑕᖅᑲᒃᑯᓄᖓ ᓂᐅᕕᐊᔅᓴᖃᕋᓱᒋᐊᖃᓐᖏᓐᓇᑦᑕ, 
ᐃᓛᒃ ᐊᔪᐃᓐᓇᕆᐊᖃᓐᖏᓐᓇᑦᑕ. 
 
ᐅᖃᖅᑏ, ᑖᓐᓇᓗ ᐱᖁᔨᕗᖔᕈᑦ ᑲᒪᑦᑎᐊᓐᓂᐅᒻᒪᑦ. 
ᓱᕋᐃᓇᓱᓐᖏᑦᑐᑦ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ 
ᐅᕝᕙᓘᓐᓃᑦ ᐃᒥᐊᓗᓐᓂᑦ ᐱᔭᐅᔪᓐᓇᑉᐸᑦᑐᓂᒃ 
ᑕᐅᕙᓐᖔᖓᔪᓂᒃ, ᑕᕆᐅ ᐊᑭᐊᓂᑦ. ᑕᐃᒃᑯᐊᓕ 
ᒫᓐᓇᐅᔪᑦ ᑕᐅᕙᓐᖔᖅᓯᒪᔪᑦ 
ᓂᐅᕕᐊᕆᔭᐅᓯᒪᓕᖅᑲᑕ ᐃᒥᐊᓗᓕᕆᔨᒃᑯᑦ 
ᑲᑎᒪᔨᖏᑦ ᑎᑭᓴᐃᖃᑦᑕᔾᔮᕈᓐᓇᐃᖅᑐᑦ 
ᑕᐅᕙᓐᖔᓐᓂᑰᔪᓂᒃ. 
 
ᐅᖃᖅᑏ, ᓇᓗᓇᐃᖅᓯᒍᒪᒻᒥᔪᖓ ᑎᑎᕋᖅᓯᒪᓂᖓ 
ᑖᔅᓱᒪ ᐱᖁᔨᕗᖔᕈᑎᐅᔫᑉ ᐃᓱᒪᖅᓱᕈᓐᓇᖅᑎᑦᑎᔪᖅ 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂᒃ. ᑕᐃᒃᑯᐊ 
ᑎᑭᓴᐃᔪᖃᕆᐊᖃᓐᓂᐊᒻᒪᖔᑦ ᐋᒡᒐᓘᓐᓃᑦ. 
ᖃᐅᔨᒪᓪᓗᖓᓗ ᓯᓚᕐᔪᐊᕐᒥᒃ ᓇᒻᒥᓂᖅ ᐱᖁᑎᓖᑦ 
ᐱᔭᕆᐊᑐᔪᐊᓘᓕᖅᑲᑦᑕᕈᓐᓇᕐᖓᑕ ᑭᓯᐊᓂᓕ 
ᐊᓕᒍᐃᑦ ᓇᓗᐃᖅᓯᒪᒋᐊᖃᕐᖓᑕ 
ᓇᑭᓐᖔᖅᓯᒪᒻᒪᖔᑕ. ᐃᒫᒃ, ᕙᐃᓂᒥᒃ 
ᕗᕌᓐᓯᒦᖓᖅᑐᒥᒃ ᑎᑭᓵᓐᖑᖏᓪᓗᓂ, 
ᐋᔅᑐᕋᐃᓕᐊᒦᓐᖓᖅᐸᓪᓕ ᑎᑭᓵᖑᓗᓂ. 
 
ᐅᖃᖅᑎ, ᓇᓗᓇᐃᖅᓯᒃᑲᓐᓂᕈᒪᕗᖓ ᑖᓐᓇ 
ᐅᖃᐅᓯᕆᒋᐊᓐᖓᓚᐅᖅᓯᒪᒐᒃᑯᑦ  
ᐊᕐᕌᒍᓪᓗᐊᖑᓕᖅᑐᖅ.  

ᑖᒃᑯᐊ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 
ᐊᒥᓲᓗᐊᖅᑐᓂᒃ ᑎᑭᓴᐃᓯᒪᖏᔾᔪᑕᐅᓐᖏᒃᑲᓗᐊᖅᑯᑦ 
ᐊᕐᕌᓂᓂ. ᐅᖃᕈᒪᒋᓪᓗᖓ ᑕᒫᓂ ᑲᓇᑕᒥ ᕙᐃᓂᒥᒃ 
ᓴᓇᔪᖃᖃᑦᑕᒻᒪᑦ ᐱᐅᓂᓪᓗ ᐃᒥᐊᓗᓂᓪᓗ ᐊᒻᒪᓗ 
ᑕᒪᒃᑯᐊ ᑲᓇᑕᒥᐅᑕᐅᔪᑦ ᐊᔅᓱᐊᓗᒃ 
ᐱᓕᕆᖃᑎᖃᕈᒪᒐᔭᖅᑐᑦ ᐅᕙᑦᑎᓐᓂᒃ. 
 
ᐅᖃᖅᑏ, ᐃᓕᓴᖅᓯᔪᐃᓐᓇᐅᕗᒍᑦ 
ᖃᓄᖅᑑᓐᓂᕆᔭᕗᑦ ᑕᕝᕙᓂ ᐱᖁᔨᕗᖔᕈᑎᒥᒃ, 
ᓇᓗᓇᐃᖅᓯᒪᒻᒪᑦ. ᐄ, ᐃᓕᓴᖅᓯᓯᒪᓗᑕ 
ᕗᕌᓐᓯᒦᖓᖅᑐᑦ ᕙᐃᓂᓕᐅᖅᑎᐅᔪᑦ ᐱᓕᕆᐊᖏᑦ 
ᓱᕐᕋᔾᔮᖏᑦᑐᑦ ᑭᓯᐊᓂᓕ ᑕᒪᒃᑯᐊ ᐃᒫᒃ, 
ᑕᑯᔪᓐᓇᖅᑕᕗᑦ ᐅᑦᑑᑎᒋᓗᒍ, ᑕᐃᓐᓇ 
ᐱᖁᔭᓕᐅᕝᕕᔾᔪᐊᖓᓐᓂᒃ ᑲᓇᑕᐅᑉ, ᐊᑐᕚᒥᑦ 
ᓇᑦᑎᒥᓂᖃᖅᐸᓕᖅᑐᖅ.  
 
ᐅᖃᖅᑏ, ᑕᒪᒃᑯᐊ ᐊᑭᕋᖅᑐᓐᓂᕆᔭᕗᑦ 
ᑎᑭᑎᑦᑎᔪᓐᓇᐃᓪᓕᓂᖏᑦ ᑕᕆᐅᑉ ᐊᑭᐊᓂ 
ᕿᓯᕋᔭᐅᔪᓂᒃ. ᐅᖃᓚᐅᖅᓯᒪᒻᒥᒐᒪ, ᑕᐃᒃᑯᐊ G-7 
ᓄᓇᓕᔾᔪᐊᖏᑦ ᑲᑎᒪᔾᔪᐊᖅᑎᓪᓗᒋᑦ. 
ᑕᐃᒃᑯᐊᓘᓐᓃᑦ ᖃᐃᓐᖑᐊᕈᓗᓚᐅᓐᖏᒻᒥᒻᒪᑕ 
ᓄᓇᓕᓐᓂᑦ ᓂᕆᕕᔾᔪᐊᖅᑐᖃᖅᑎᓪᓗᒍ, 
ᐅᐱᒋᔭᐅᓪᓗᑎᒃ ᓂᕆᕕᔾᔪᐊᕋᓱᑦᑐᓄᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᑲᓐᖑᓇᖅ, ᑲᓐᖑᓇᖅ! 
 
ᓯᐊᓪ (ᑐᓵᔨᑎᒍᑦ): ᐅᖃᖅᑏ, ᑖᓐᓇ ᐱᖁᔨᕗᖔᕈᑦ 
ᑲᔪᓯᓐᖏᑉᐸᑦ, ᖃᓄᐃᓐᓂᐊᒻᒪᖔᑦ ᑕᐃᒃᑯᐊ ᑕᕆᐅᑉ 
ᐊᑭᐊᓂᑦ ᒥᑕᐅᑎᖃᓕᕋᔭᖅᑐᑦ ᐅᕙᑦᑎᓂᒃ. 
ᖃᓄᐃᓕᑦᑎᒍᓐᓇᖅᑐᒋᑐᐃᓐᓇᓐᓂᐊᖅᑐᑦ 
ᐃᓕᖅᑯᓯᑦᑎᓐᓄᑦ ᓄᓇᑦᑎᓐᓄᑦ. ᐃᒫᒃ, 
ᓂᐅᕕᖃᑦᑕᓪᓗᑎᒃ ᐃᒥᐊᓗᖏᓐᓂᒃ. ᑕᒪᓐᓇ 
ᓈᒻᒪᒋᖏᓐᓇᒃᑯ ᒐᕙᒪᒃᑯᓐᓂᑦᑎᓐᓂᑦᑕᐅᖅ 
ᓈᒪᒋᔭᐅᓐᖏᒻᒥᔪᖅ ᐅᕝᕙᓘᓐᓃᑦ ᒪᓕᒐᓕᐅᖅᑎᒧᑦ. 

ᐅᖃᖅᑏ, ᑕᑯᑎᒋᐊᖃᖅᑕᕗᑦ ᑕᕆᐅᑉ ᐊᑭᐊᓂᒻᒥᐅᑦ, 
ᖃᓄᐃᓕᐅᓐᓂᖏᑦ ᐊᑭᒋᐊᖅᑕᐅᔪᓐᓇᒻᒥᒻᒪᑕ. ᓲᓪᓗ 
ᕿᑲᑐᐃᓐᓇᓪᓗᑕ ᑕᒪᓐᓇ 
ᑕᐃᒪᐃᓕᖓᑎᔾᔮᖏᓐᓇᑦᑎᒍᐃᓛᒃ. 
 
ᐅᖃᖅᑏ, ᑕᐃᒫᒃ ᑎᑎᖅᑲᖅᑖᓚᐅᕐᒥᒐᒪ ᐳᕆᑎᔅ 
ᑲᓚᑉᐱᐊᒥᑦ ᑎᑎᕋᓚᐅᒻᒥᒻᒪᑕ ᖃᕆᓴᐅᔭᒃᑯᑦ.  
 
ᐃᒫᒃ, “ᑕᕆᐅᑉ ᐊᑭᐅᓂᒥᐅᑦ ᑕᕝᕗᖓ 
ᐃᓚᐅᔭᕆᐊᖃᓐᖏᓪᓚᕆᑦᑐᑦ ᑐᑭᓯᓐᖏᑦᑐᑦ 
ᐅᕝᕙᓘᓐᓃᑦ ᐃᓕᓐᓇᓱᓐᖏᑦᑐᑦ. ᑕᐃᒪᓕ 
ᓄᓇᕗᒻᒨᖅᓯᒪᒻᒥᒐᒪ ᓄᓇᔅᓯᐊᒥᐅᑕᐅᑎᓪᓗᑕ, 
ᐅᑉᐱᕆᔭᒃᑯᑦ ᑕᒪᒃᑯᐊ ᐃᖅᑲᓱᓐᓂᖅᐹᖑᔪᑦ ᐃᓄᖏᑦ 
ᐆᒪᔪᖏᓐᓄᑦ ᑕᒫᓂ ᓄᓇᕘᒥᑦ, ᐱᓗᐊᖅᑐᒥᒃ 60-
ᑎᐅᑉ ᖁᓛᓃᑦᑐᑦ. ᑖᓐᓇ ᑲᔪᓯᑦᑎᐊᖁᕙᒋᑦ 
ᐃᑲᔪᖅᑐᖅᑕᐅᖁᔪᒥᓇᖅᐳᑎᓪᓗ. ᑲᔪᓯᑉᐸᑦ, 
ᐃᑲᔪᖅᑐᓐᓂᐊᕆᕙᒋᑦ ᓂᐅᕕᖃᑦᑕᕈᓐᓃᓪᓗᖓ 
ᑕᕆᐅᑉ ᐊᑭᐊᓂ ᓴᓇᔭᐅᓯᒪᔪᓂᒃ ᕙᐃᓂᓂᒃ ᑕᐃᒫᒃ 
ᓄᓇᕗᑦᑕᐅᖅ ᑕᐃᒪᐃᓐᓂᐊᕈᓂ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
ᓯᐊᓪ (ᑐᓵᔨᑎᒍᑦ): ᐅᖃᖅᑏ, ᐊᐱᕆᔭᐃᓐᓇᕆᕙᒃᑲ 
ᒪᓕᒐᓕᐅᖅᑏᑦ ᑖᔅᓱᒥᖓ ᑲᓇᑕᒥᐅᑕᐅᔪᒥᒃ 
ᐅᕙᑦᑎᓐᓄᑦ ᐃᑲᔪᖅᑐᐃᔪᖅ. ᐅᖃᖅᑏ, 
ᑕᐃᒫᑦᑕᐃᓐᓇᖅᑕᐅᖅ, 
ᐃᑲᔪᖅᑐᐃᖁᔭᐃᓐᓇᕆᒐᓗᐊᖅᐸᒃᑲ 
ᒪᓕᒐᓕᐅᖅᑎᓕᒫᑦ. 
 
ᑎᑎᕋᑦ ᐅᓐᓄᓴᒃ ᑎᑭᑦᑐᕋᑖᖅᑲᐅᒻᒥᒪᑦ 
ᐃᒪᐃᓕᖓᔪᖅ, “ᐅᓐᓄᓴᒃ ᒥᔅᑕ ᓯᐅᓪ ᓄᓇᖃᖅᑐᓂ  
ᓅᕙ ᔅᑰᓯᐊᒥᒃ. ᑕᒪᓐᓇᑦᑕᐅᖅ ᕿᓯᓕᕆᓂᐅᔪᖅ  

ᐱᒻᒪᕆᐅᕙᑦᑐᓂ ᐊᒻᒪᓗ ᐅᕙᖓ ᓇᑦᑎᕋᓱᑦᑎᐅᒐᒪ 
ᑕᐃᒪᓐᖓᓂ ᐅᕕᒃᑲᐅᓕᓚᐅᖅᓯᒪᓂᓐᓂᒃ. ᑭᓯᐊᓂᓕ 
ᑲᑎᒪᔨᓄᑦ ᐃᔅᓯᕚᖃᑕᐅᓕᕋᒪ ᒥᑭᒋᐊᓐᓂᖅᑎᑦ 
ᑲᑐᔾᔨᖃᑎᒌᖏᓐᓄᑦ.  
 
ᓅᕙ ᔅᑰᓯᐊᒥᓕ ᐱᓇᓱᓐᓂᕆᔭᓐᓂᒃ ᐃᓕᓐᓅᓐᖏᑦᑐᑦ 
ᑕᕝᕙᓂ ᐃᒫᒃ, ᑕᒪᒃᑯᐊ ᑲᓇᑕᐅᒥᐅᓕᒫᖑᔪᑦ 
ᐱᔪᓐᓇᐅᑎᖏᓄᒡᒍᖅ. 
 
ᑕᐃᒪ ᑐᓴᓚᐅᖅᑎᓪᓗᑎᑦ ᓰᐲᓰᒃᑯᑦ ᑕᐅᕙᓐᖓᑦ 
ᐊᐃᔪᓚᓐᒦᓐᖔᖅᓯᒪᔪᒥᒃ, ᑭᖑᓕᖅᐹᕆᓂᐊᓕᖅᑕᕋ.” 
 
>>ᐃᓪᓚᖅᑐᑦ 
 
ᐊᒻᒪᓗᑦᑕᐅᖅ ᑕᕝᕙᓂ ᑐᓴᐅᒪᑎᓐᓂᐊᖃᕋ 
ᑕᒪᒃᑯᓇᓂ ᒥᖅᑯᓕᕆᓂᒻᒥᑦ ᐱᓕᕆᕙᑦᑐᓂᒃ 
ᐃᑲᔪᖅᑐᐃᓂᐊᖏᑉᐸᑕ ᓲᒻᒪᑦᑕᐅᖅ 
ᑕᐅᕙᓐᖔᖅᓯᒪᔪᓂᒃ ᐃᑲᔪᖅᓱᐃᓂᐊᖅᐱᑕ? 
ᖁᔭᓐᓇᒦᒃ ᒥᔅᑕ ᓯᐅᓪ, ᑲᓇᑕᒥᐅᓄᑦ 
ᓇᖏᖅᓯᒍᔾᔨᒐᕕᑦ. 
 
ᕗᕌᓐᓯᔅ ᒋᑉᓯᒥᒃ” 
 
ᐅᖃᖅᑏ, ᖁᕕᐊᓱᑦᑐᖓ ᒪᓕᓪᓗᒍ ᒪᓕᒐᖅ 59 
ᐃᑲᔪᖅᑐᐃᖁᓂᐊᕋᓗᐊᖅᐸᒃᑲ ᐃᑲᔪᖅᑐᐃᓂᒻᒥᓂᒃ 
ᓂᑯᕕᖓᓗᑎᒃ ᐊᑎᖏᑦ ᑕᐃᔭᐅᖃᑦᑕᑦᑎᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐊᓪ. ᐊᐃᑉᐲᖅᑲᐅᔪᖅ 
ᐅᖃᓪᓚᒍᑎᒃᓴᖃᖅᐹ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᖁᕕᐊᒋᑦᑎᐊᕋᒃᑯᑦ 
ᐅᐱᒋᓪᓗᒍ ᑖᔅᓱᒥᖓ ᑲᔪᓯᑎᑦᑎᕋᑖᒻᒪᑦ  

ᐊᑐᓕᖁᔨᓚᐅᖅᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ. 
 
ᑖᓐᓇ ᐃᑲᔪᔅᓱᓐᓂᐊᑦᑐᓴᐅᕗᖅ, ᑐᓴᖃᑦᑕᐅᑎᑎᒍᑦ 
ᐅᖃᐅᓯᐅᕈᓘᔭᖅᓯᒪᓪᓚᕆᒻᒪᑦ ᐱᖁᔨᕗᖔᕈᑎᔪᖅ 
ᑲᓇᑕᒥᓗ. ᑕᒪᓐᓇ ᐱᔾᔪᑎᖓ ᐱᒐᓱᐊᕈᑎᖓ 
ᑕᑯᔅᓴᐅᑎᑦᑎᓇᓱᐊᕋᑦᑕ ᓈᒻᒪᔅᓴᖏᓐᓂᑦᑎᓐᓂᑦ 
ᑕᒪᒃᑯᓂᖓ ᑕᕆᐅᑉ ᐊᑭᐊᓃᑦᑐᓂᒃ. ᐊᒻᒪᓗ 
ᑕᑯᔅᓴᐅᑎᑕᐅᓯᒪᒻᒪᑦ ᖁᕕᐊᓱᖏᓐᓂᕗᑦ 
ᓇᑦᑎᓕᕆᔾᔪᑦ ᐱᔾᔪᑎᒋᓪᓗᒍ ᖁᕕᐊᓱᑦᑎᐊᑦᑐᖓ 
ᐊᒻᒪᑕᐅᖅ ᖁᔭᒋᑦᑎᐊᑦᑐᒍ ᑖᓐᓇ 
ᓯᕗᒧᐊᒍᑕᐅᓂᐊᒻᒪᑦ ᐱᒻᒪᕆᐅᔪᖅ. 
 
ᑖᓐᓇ ᐱᖁᔨᕗᖔᕈᑦ 
ᐊᑦᑐᐃᓗᐊᓐᓂᐊᖏᒃᑲᓗᐊᖅᑎᓪᓗᒍ. ᐅᑉᐱᕆᔭᕋ 
ᑖᓐᓇ ᑭᓯᐊᓂ ᓴᖅᑮᔾᔪᑎᒋᓇᓱᐊᕋᑦᑎᒍᑦ 
ᐱᔾᔪᑎᒋᔭᖓ ᑐᓴᑦᑕᐅᑦᑎᐊᓚᖓᔪᖅ ᑕᕆᐅᖅ 
ᐊᑭᐊᓂᒥᐅᑕᓄᑦ. ᐅᖃᕈᒪᓗ ᑕᐃᒪᑦᑕᐅᖅ ᐊᓯᖏᑦ 
ᐱᑕᖃᐅᒻᒪᑕ ᐱᒋᐊᑦᑎᐊᒃᑲᓐᓂᓐᓂᐊᕈᑦᑕ. 
 
ᑎᓕᐅᖅᑲᒃᑲ ᑕᐃᒃᑯᐊ ᖃᓪᓗᓈᑦ ᓄᓇᖏᓐᓂᑦ 
ᓇᑦᑎᓕᕆᔨᐅᔪᑦ ᖃᓄᐃᓕᐅᕆᐊᖁᓪᓗᒋᓪᓗ 
ᓇᑦᑎᖃᑦᑕᖅᑐᑦ ᖃᐃᕈᓕᓐᓂᒃ. ᑕᒪᓐᓇ 
ᐃᓘᓐᓇᑦᑎᓐᓄᑦ ᐊᔅᓱᕈᓐᓇᖅᓯᒻᒪᑦ ᐊᔭᐅᑉᐸᒃᑲ 
ᑖᒃᑯᐊ ᒐᕙᒪᑐᖃᒃᑯᑦ ᓄᖅᑲᖅᑎᑦᑎᖁᓪᓗᒋᑦ 
ᑕᑯᑎᒍᓐᓇᓐᓂᐊᕋᑦᑎᒍ ᑕᕆᐅ ᐊᑭᐊᓂᒻᒥᐅᑦ 
ᐊᖑᓇᓱᖃᑦᑕᖏᓐᓇᑦᑕ ᑕᐅᓇᓂᒥᐅᑎᑐᑦ. 
ᑕᐅᖅᓰᖃᑦᑕᕈᓐᓇᕈᒪᔪᒍᑦ ᑕᒪᒃᑯᓂᖓ 
ᓄᓇᕘᒦᓐᖓᖅᑐᓂᒃ, ᐱᖁᑎᑦᑎᓐᓂᒃ 
ᓴᓇᔭᑦᑎᓐᓂᓪᓗ. ᑎᓕᐅᖅᐸᒃᑲ ᑕᒪᒃᑯᐊ 
ᐊᓇᐅᓯᖃᑦᑕᕈᑏᑦ ᐊᕚᑦᑎᑦᑎᔾᔪᑎᑦ 
ᐊᑐᖅᑕᐅᖃᑦᑕᖁᕈᓐᓃᖅᖢᒋᑦ ᐱᖁᔭᓕᕆᔨᔾᔪᐊᖏᒍᑦ 
ᑲᓇᑕᐅᑉ. 
 

ᖁᕕᐊᒋᕙᑦᑕᒃᑲᑦᑕᐅᖅ ᑕᐃᒃᑯᐊ ᓇᑦᑎᓐᓂᒃ 
ᓂᕆᔭᔅᓴᖃᓕᑦᑐᑦ ᑕᐃᑯᓐᖓᓐᓂᕈᒪ 
ᓂᕆᔪᒫᓕᖅᑐᖓ ᐅᑦᑐᓛᕈᒪᓪᓗᒋᑦ, 
ᒪᓕᒐᓕᐅᖅᑏᓪᓗ. ᓂᕆᔭᔅᓴᑦ ᑕᑯᒋᐊᖃᕋᓗᐊᖅᑕᕗᑦ 
ᓂᕆᕕᑦᑎᓐᓂ ᓄᓇᕘᑉ ᐃᓗᐊᓂ ᑕᒪᒃᑯᐊ 
ᐊᖏᕐᕋᑦᑎᓐᓂᓪᓗ. ᐅᕝᕙᓘᓐᓃᑦ ᑕᕝᕙᓂ 
ᒪᓕᒐᓕᐅᕝᕕᐅᒻᒥ ᐊᓯᖏᓂᓪᓗ. 
 
ᓂᕈᐅᒍᒪᒐᓗᐊᖅᑐᖓ ᑕᒪᐃᓐᓂ ᒪᓕᒐᖠᐅᖅᑎᓕᒫᑦ 
ᓂᕈᐊᓐᓂᐊᖁᓇᖅᑑᒐᓗᐊᖅ ᑕᑯᔅᓴᐅᑎᑦᑎᓗᑕ 
ᐊᖑᓇᓱᑦᑎᑦᑎᓐᓂ ᐃᑲᔪᔅᓱᐃᓂᑦᑎᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. 
ᐱᖁᔨᕗᖔᕈᒻᒧᑦ. ᒥᔅᑕ ᐊᕝᕚᓪᓗᒃ. 
 
ᐊᕝᕚᓪᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐃᑦᑐᒥᒃ 
ᓂᓪᓕᐊᔾᔪᒍᒪᔪᖓ ᑖᔅᓱᒧᖓ. ᑖᒃᑯᐊ ᕿᓰᑦ 
ᐊᑭᑭᑦᑐᑯᓘᓕᖅᑎᓪᓗᒋᑦ ᐊᒻᒪᓗ ᓂᕆᐅᓇᓕᖅᖢᓂ 
ᐱᔭᐅᓂᖏᑦ ᓂᐅᕕᖅᑕᐅᖃᑦᑕᔾᔮᖅᑰᖏᒻᒪᑕ 
ᒐᕙᒪᒃᑯᓄᑦ. ᓇᒧᓪᓕ ᓂᐅᕐᕈᑎᒋᖃᑦᑕᓐᓂᐊᓕᒻᒪᒋᑦ 
ᒐᕙᒪᒃᑯᑦ? ᑖᒃᑯᐊ ᓇᑦᑎᕋᓱᐃᓐᓇᓐᓂᐊᒻᒪᑕ ᐃᓄᐃᑦ, 
ᓄᖅᑲᐅᑎᒋᔾᔮᖏᒻᒪᒍ ᑕᒪᓐᓇ. ᑭᓯᐊᓂᓕ ᐃᓚᖏᑦ 
ᐅᖅᓱᖅᑖᕋᓱᓲᖑᒻᒪᑕ ᑕᖁᐊᖅᑖᕋᓱᓲᖑᓪᓗᑎᓪᓗ 
ᕿᓯᐊᓄᑦ. ᓂᕿᖃᕆᐊᖃᕋᒥᒃ ᓇᑦᑎᒻᒥᒃ. 
 
ᐄ, ᐅᑉᐱᕈᓱᒃᑲᓗᐊᕆᕗᖓ 
ᐊᑑᑎᖃᓗᐊᔾᔮᖅᑰᓐᖏᑦᑐᖅ ᐃᓛᒃ, 
ᐊᓯᐅᔨᔾᔪᑕᐅᓗᐊᖅᑰᔾᔮᓐᖏᑦᑐᖅ ᑮᓇᐅᔭᒥᒃ ᑕᕆᐅᑉ 
ᐊᑭᓂᒻᒥᐊᖏᓐᓄᑦ. ᑭᓯᐊᓂ ᓇᓗᓇᐃᖅᓯᓇᓱᒃᑐᒍᑦ 
ᒪᓕᒐᓕᐅᖅᑎᐅᓪᓗᑕ ᐃᓅᖃᑎᑦᑎᓐᓂᒃ 
ᐃᑲᔪᕐᓂᑦᑎᓐᓂᒃ ᖃᓄᑐᐃᓐᓇᓕᒫᑦᑎᐊᖅ 
ᐃᓅᓇᓱᐊᖅᑎᓪᓗᒋᑦ ᐊᑭᑐᔫᑎᓪᓗᒍ ᑕᒫᓂ 
ᓄᓇᑦᑎᓐᓂᒃ ᓂᐅᕕᐊᒃᓴᑦ ᐊᑭᑐᔫᕙᒃᑎᓪᓗᒋᑦ. 
ᑭᓱᑐᐃᓐᓇᓕᒫᑦᑎᐊᑦ ᑮᓇᐅᔾᔭᔅᓴᐅᑎᒋᓇᓱᒃᑕᕗᑦ 
ᐊᑐᕋᓱᒃᐸᒃᑲᑦᑎᒍᑦ ᐊᒡᓛᑦ ᐃᓛᖏᑦ 
ᐊᔪᖅᓴᒻᒪᕆᒃᖢᑎᒃ ᐊᖑᓇᓱᒃᑎᐅᕙᓕᕐᒪᑕ ᑕᒪᒃᑯᐊ 
ᐅᖅᓱᖅᑖᕈᑎᒃᓴᕆᓚᐅᖅᑕᕋᓗᐊᖏᑦ 
ᐱᔭᐅᖃᑦᑕᕈᓐᓃᖅᐸᓪᓕᐊᓕᖅᑎᓪᓗᒋᑦ. 
 
ᑕᐃᒪᐃᒻᒪᑦ ᑖᓐᓇ ᐃᑲᔪᖅᑐᕕᒡᔪᐊᕐᓂᐊᖅᑕᕋ 
ᓂᕈᐊᓕᕈᑦᑕ ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐱᒋᐊᖅᑎᑦᑎᒍᑕᐅᔪᒧᑦ. 
ᐱᒋᐊᖅᑎᑦᑎᓯᒪᔪᖅ ᑭᖑᓪᓕᖅᐹᒥᒃ ᐅᖃᐅᓯᒃᓴᖃᖅᑲ, 
ᑭᖑᓪᓕᖅᐹᒥᒃ ᐅᖃᐅᓯᒃᓴᑦ? ᒪᒥᐊᓇᖅ. ᓄᓇᕗᒥ 
ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ.  
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. (ᑐᓵᔨᑎᒍᑦ) ᓂᑯᕕᑦᑐᖓ ᐅᓪᓗᒥ 
ᑖᔅᓱᒧᖓ ᐱᖁᔨᕗᖔᕈᒻᒧᑦ ᐱᔾᔪᑎᒋᓪᓗᒍ ᑖᒃᑯᐊ 
ᓴᖅᑭᑕᐅᖅᑲᐅᔪᑦ. 
 
ᓯᕗᓪᓕᖅᐹᒥᒃ ᑐᓵᔭᐅᓗᖓ ᐃᓕᓴᕆᔪᒪᒐᒃᑯ 
ᖁᔭᓐᓇᒦᕐᓗᒍᓗ ᒥᔅᑕ ᓯᐊᓪ ᑲᓇᑕᒥ ᓯᓚᕐᔪᐊᒥᓗ 
ᑐᓴᖅᑎᑦᑎᖕᒪᑦ ᑕᒪᓐᓇ ᓇᑦᑎᓕᕆᓂᖅ 
ᐱᔾᔪᑎᒋᓪᓗᒍ ᑖᒃᑯᐊ ᐊᑲᐅᓐᖏᑦᑐᒥᒃ ᑕᕆᐅᑉ 
ᐊᑭᐊᓂ ᓴᖅᑭᑎᑦᑎᓯᒪᖕᒪᑕ ᐃᒪᓐᓇ ᐊᑕᔪᒥᒃ 
ᐃᓅᓯᑦᑎᓐᓄᑦ, ᒥᔅᑕ ᓯᐊᓪ ᖁᕕᐊᒋᔭᐅᒋᐊᖃᖅᑐᖅ. 
ᐸᑦᑕᑐᖅᑕᐅᓗᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑕᐃᒪ ᐅᖃᖅᑕᐅᓯᒪᖕᒪᑕ 
ᐱᓕᕆᐊᒃᓴᑦᑎᓐᓂ ᑕᒪᑉᑕ: ᓯᕗᓂᒃᓴᕗᑦ 
ᐱᖃᑎᒌᒡᓗᑕ ᓴᓇᓂᖅ, ᒐᕙᒪᕗᑦ ᐊᒃᓱᕉᑎᖃᕐᒪᑕ 
ᐊᒥᓱᓂᒃ, ᐄ, ᑕᐃᒪᑦᑕᐅᖅ ᓯᕕᑐᔪᒧᑦ 
ᐋᖅᑭᒋᐊᕈᑎᒃᓴᓂᒃ ᓇᓂᓯᓂᐊᕋᑦᑕ ᑕᐃᒪᐃᒻᒪᑦ 
ᑲᓇᑕᒥ ᐱᓕᕆᖃᑎᖃᕈᒪᕗᒍᑦ ᒪᓕᒐᑎᒍᑦ 
ᖃᓄᐃᓕᐅᕈᑎᖃᕋᓱᐊᖅᑎᓪᓗᒋᑦ ᑕᐃᒃᑯᓂᖓ 
ᑕᕆᐅᑉ ᐊᑭᐊᓂᒥᐅᑕᓂᒃ. ᐃᒪᓐᓇ ᓯᕕᑭᑦᑐᒧᑦ 
ᕿᓂᓐᖏᓇᑦᑕ ᐋᖅᑭᐅᒪᔾᔪᑎᒃᓴᒥᒃ.  
 
ᐅᖃᖅᑏ, ᒐᕙᒪᕗᑦ ᑐᑭᒧᐊᒍᑕᐅᖕᒥᖕᒪᑦ ᐃᓄᐃᑦ 
ᐅᒃᐱᕆᔭᖏᓐᓄᑦ ᑕᒪᒃᑯᐊ ᐃᒃᐱᒋᒐᑦᑎᒍᑦ 
ᐊᖏᖃᑎᖃᓐᖏᑦᑑᒐᓗᐊᑦ ᐋᖅᑮᒋᐊᕆᓲᖑᒐᑦᑕᓕ 
ᐊᑭᕋᖅᑐᕐᓂᒃᑰᖏᑦᑐᑦ ᑕᒪᒃᑯᐊ ᑕᕆᐅᑉ ᐊᑭᐊᓂᒥᐅᑦ 
ᑐᑭᓯᐊᓐᖏᑦᑎᐊᖅᑐᑦ ᑐᑭᓯᐊᒍᒪᓐᖏᒻᒪᑕ 
ᐃᒃᐱᒍᓱᒐᓱᒐᑎᒡᓗ ᐃᓕᖅᑯᓯᑦᑎᓐᓂᒃ. ᑕᒪᓐᓇ ᓱᖕᒪᑦ 
ᑕᐃᒪᓐᓇᑎᒋ ᐊᖅᐸᖅᑎᒋᐊᖃᓐᖏᓐᓇᑦᑕ. 
 

ᐅᔾᔨᕈᓱᖅᑲᐅᒐᒪ ᑖᓐᓇ ᐱᖁᔨᕗᖔᕈᑦ ᐃᒪᓐᓇ 
ᓄᖅᑲᖅᑎᑦᓯᑐᐃᓐᓇᖏᒻᒪᑦ ᐃᒥᐊᓗᖕᓂ 
ᐃᒥᐊᓗᓕᕆᔨᒃᑯᑦ ᓂᐅᕕᖅᑕᓕᒫᖏᑦ ᑕᕆᐅᑉ 
ᐊᑭᐊᓃᙶᖅᑐᑦ 
ᓂᐅᕕᖅᑕᐅᖃᑦᑕᕈᓐᓃᕐᓂᐊᖅᑎᓪᓗᒋᑦ ᑖᒃᑯᐊ 
ᐃᒥᐊᓗᓕᕆᔩᑦ ᓂᐅᕕᕈᓐᓇᖏᒻᒪᑕ ᑕᕆᐅᑉ 
ᐊᑭᐊᓂᒦᙶᖅᑐᓂᒃ.  
 
ᑖᒃᑯᐊ ᐊᐅᓚᑦᑎᔨᖁᑎᕗᑦ 
ᐃᓱᒪᒃᓴᖅᓯᐅᕈᑎᖃᖅᓯᒪᒐᑦᑕ ᑖᒃᑯᓂᖓ ᑕᕆᐅᑉ 
ᐊᑭᐊᓂᒥᐅᑕᕐᓂᒃ ᖃᐅᔨᒋᐊᕐᕕᖕᓂᒃ 
ᖃᐅᔨᒋᐊᓚᐅᕋᑦᑕ ᐅᖃᐅᔾᔭᐅᓯᒪᔪᒍᑦ 
ᓯᖁᒥᑦᑎᓂᐅᒐᔭᕐᒪᑦ ᑕᒪᒃᑯᓄᖓ ᐊᑭᓖᒋᐊᖃᕐᓂᕐᒧᑦ 
ᑲᓇᑕᓗ ᐃᓚᒋᔭᐅᖃᑕᐅᓪᓗᓂ. ᐃᒫᒃ 
ᐃᓚᐃᓐᓈᖅᑎᑦᑎᒻᒪᑦ ᑕᐃᒃᑯᓇᓐᖓᑦ 
ᐱᒋᐊᖅᓯᒪᓂᖏᓐᓂᒃ ᑕᒪᐅᖓ ᑎᑭᑎᑦᑎᓂᕐᒧᑦ 
ᓯᖁᒥᑦᑎᒐᔭᕐᒥᔪᖅ ᐊᖏᖃᑎᒌᒍᑕᐅᓯᒪᔪᓂᒃ 
ᑕᕆᐅᕐᒥᐅᑦ ᑕᕆᐅᑉ ᐊᑭᐊᓂᕐᒥᐅᓂᒃ ᑲᓇᑕᒥᓗ 
ᑕᒪᒃᑯᓄᖓ ᐃᒥᐊᓗᖕᓂᒃ 
ᓂᐅᕐᕈᑎᖃᖃᑦᑕᕈᓐᓇᕐᓂᖏᓐᓂᒃ.  
 
ᑕᐃᒫᒃ ᓄᖅᑲᖅᑎᑕᐅᒃᐸᑕ ᑕᐅᕙᓐᖓᑦ ᑕᕆᐅᖅ 
ᐊᑭᕋᖅᑐᓕᕋᔭᖅᑐᒃᑲᓐᓂᓕᕋᔭᖅᑐᖅ ᑲᓇᑕᒧᑦ ᐊᒻᒪᓗ 
ᐃᑲᔪᖅᐹᓪᓕᕋᔭᕐᒥᔪᖅ ᐱᔾᔪᑎᖃᖅᑐᓄᑦ. 
 
ᐅᖃᖅᑏ, ᒐᕙᒪᑦᑎᐊᕙᐅᓂᐊᕐᓗᓂᓗ ᐃᒫᒃ 
ᐃᓱᒪᓕᐅᕈᑎᖏᑎᒍᑦ 
ᖃᓄᐃᓕᔭᐅᑲᓪᓚᑐᐃᓐᓇᕆᐊᖃᖅᑎᑦᑎᒋᐊᓐᖏᓛᒃ 
ᐃᓱᒪᓕᐅᕈᑕᐅᔪᓪᓘᓐᓃᑦ ᒪᓕᒐᐅᔪᑦ ᒪᓕᓪᓗᒍ 
ᑕᐃᒪᓕ ᐊᖏᕈᑦᑕ ᓄᓇᕗᑦ 
ᐊᑦᑕᓇᖅᑐᒨᖅᑎᑐᐃᓐᓇᕋᔭᕋᑦᑎᒍᑦ.  
 
ᐅᖃᖅᑏ, ᓄᓇᕗᒻᒥᐅᑦ ᓯᓚᑐᔪᐊᓘᖕᒪᑕ ᐃᒻᒥᓂᒃ  

ᐃᓱᒪᓕᐅᕈᓐᓇᖅᑐᑦ ᐊᑐᓂᓪᓘᓐᓃᑦ, ᓂᐅᕕᕋᐃᒍᑎᒃ  
ᑭᓱᒥᒃ ᓂᐅᕕᕈᒪᔭᒥᓂᒃ ᓂᐅᕕᕈᓐᓇᕆᐊᖃᕐᖓᑕ 
ᓄᓇᕗᒻᒥᐅᓪᓕ ᖃᐅᔨᒋᐊᖁᓪᓗᒋᑦ ᐃᒫᒃ 
ᓂᐅᕕᕋᐃᒍᑎᒃ ᐃᒥᐊᓗᖕᒥᑦ.  
 
ᐅᖃᖅᑲᐅᒻᒪᑦ ᑕᐃᓐᓇ ᒪᓕᒐᓕᐅᖅᑎᐅᖃᑎᒐ 
ᐊᕙᑎᓕᕆᔨᒃᑯᓐᓄᑦ ᓴᖅᑮᓇᓱᒃᑲᑦᑕ 
ᐃᓕᓐᓂᐊᖅᑎᑦᑎᕙᓪᓕᐊᓪᓗᑕ 
ᑐᓴᖅᑎᑦᑎᕙᓪᓕᐊᓗᑕ ᑕᕆᐅᑉ ᐊᑭᐊᓂᕐᒥᐅᓂᒃ. 
ᖃᓄᖅ ᐊᖑᓇᓱᖃᑦᑕᕐᓂᑦᑎᓐᓂᒃ ᑕᐃᒃᑯᐊ 
ᑐᑭᓯᓯᒪᑦᑎᐊᕆᐊᖃᓐᓂᐊᕐᖓᑕ ᓇᓗᓇᓐᖏᑦᑐᒥᒃ 
ᑐᑭᓯᐅᒪᑦᑎᐊᕐᓂᐊᕐᖓᑕ ᑭᒃᑰᓂᑦᑎᓐᓂᒃ ᑭᓱᒥᓪᓗ 
ᐱᔪᒪᒻᒪᖔᑕ ᐊᑐᐃᓐᓇᐅᓂᐊᕐᖓᑕ. ᐅᕙᒍᑦᑕᐅᖅ 
ᓈᒻᒪᒋᔭᑦᑎᒍᑦ ᑐᓴᖅᑎᑦᑎᖃᑦᑕᕐᓂᐊᕋᑦᑕ.  
 
ᐅᖃᖅᑎᑦᑎᔩ, ᐅᐱᒍᓱᑦᑎᐊᕐᒥᔪᒍᑦ 
ᓇᑦᑎᕋᓱᖃᑦᑕᕐᓂᑦᑎᓐᓂ ᐃᓄᐃᓪᓗ ᐊᑐᖃᑦᑕᕐᖓᑕ 
ᓇᑦᑎᓕᒫᒥᒃ ᐊᑕᖏᖅᑐᒍ. ᐅᐱᒋᒻᒥᔭᕗᑦ 
ᐃᑲᔪᖃᑦᑕᕐᓂᕆᔭᖏᑦ ᑲᑐᖅᓯᒪᓂᖏᓪᓗ 
ᐃᓕᖅᑯᓯᕆᔭᑦᑎᓐᓄᑦ. ᐄ, ᐃᓄᐃᑦ 
ᐱᖃᑕᐅᓕᖅᑑᒐᓗᐊᑦ ᑕᒫᓂᒃ ᐊᕐᕌᒍᑦ 20-
ᖏᓐᓃᓕᖅᑎᓪᓗᑕ ᑭᓯᐊᓂ ᐊᑐᖅᐸᒥᒻᒪᑕ 
ᐋᕐᕌᒍᒐᓵᓗᓐᓂᒃ ᓇᑦᑎᐅᔪᑦ ᒪᑭᒪᔾᔪᑕᐅᕙᑦᑐᑦ 
ᐃᓅᔾᔪᑕᐅᓪᓗᑎᓪᓗ ᑕᒫᓂ 
ᓂᓪᓚᓱᒃᑐᐊᓘᒐᓗᐊᖅᑎᓪᓗᒍ. 
 
ᑭᖑᓪᓕᖅᐹᒥᒃ, ᐅᖃᖅᑏ, ᑕᐃᒪᓕ 
ᐃᑲᔪᖅᑐᒃᑲᓐᓂᕈᒪᑦᑎᐊᖅᑕᕋᓗᐊᕋ ᒥᔅᑕ ᓯᐅᓪ 
ᐱᖁᔨᕗᖔᕈᑎᖓ ᑐᓴᐅᒪᑎᑦᑎᒋᐊᖃᓐᓂᑎᓐᓂᒃ 
ᓇᑦᑎᓕᕆᓂᕐᒧᑦ ᑕᖅᑲᒃᑯᓇᓐᖓᓪᓗ ᑲᓇᑕᒥ 
ᓯᓚᕐᔪᐊᒥᓗ ᑐᓴᐅᒪᔭᐅᓗᓂ ᑭᓯᐊᓂᓕ ᑖᒃᑯᐊ 
ᐅᖃᐅᓯᕆᕋᑖᖅᑕᑕᒃᑲ ᐱᑦᔪᑎᒋᓪᓗᒍ 
ᓂᕈᐊᔾᔮᖏᑦᑐᒍᑦ ᑕᕝᕙᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 
ᐅᖃᐅᓯᒃᓴᑦ ᐱᖁᔨᕗᖓᕈᒻᒧᖅ. ᒥᔅᑕ ᐃᐊᓕᐊᑦ. 
 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑖᓐᓇ ᐱᖁᔨᕗᖔᕈᑦ ᐃᑲᔪᖅᓱᒻᒪᕆᓐᓂᐊᕋᒃᑯ 
ᓂᕈᐊᖅᑕᐅᕕᒋᓯᒪᔭᕋᓂ ᑕᒪᒃᑯᐊ ᓄᓇᓕᒻᒥᐅᑦ 
ᑕᖃᒻᒪᑕ ᐊᔭᐅᖅᑕᐅᕈᓗᑐᐃᓐᓇᕆᐊᔅᓴᖅ ᓲᕐᓗ 
ᑕᐃᕕᑦ ᒐᓚᐃᔭᑎᑐᑦ.  
 
ᓇᓗᓕᖅᓯᒪᒐᒪ ᑖᒃᑯᐊ ᓯᓚᕐᔪᐊᓂ 
ᐅᖃᐅᔾᔨᒍᓐᓇᕐᒪᖔᑕ ᓄᓇᕗᑦ ᒐᕙᒪᖏᓐᓂ ᐃᒪᓐᓇ 
ᑖᒃᑯᐊ ᓚᕚᒃᕗᕆ ᑳᓇᑕ, ᐊᓐᑎᐅᕆᐅᒥᓗ ᑕᐃᒃᑯᐊ 
ᓯᓚᕐᔪᐊᕐᒥ ᑲᑐᔾᔨᖃᖅᒌᑦ. ᐊᓐᑎᐅᕆᐅᒥ 
ᓂᐅᕕᕈᓐᓇᓐᖏᓚᒍᓪᓘᓐᓃᑦ. ᖃᓄᑭᐊᖅ. 
 
ᐄ, ᐃᓕᖅᑯᓯᖅᑎᒍᑦ ᐃᒪᓐᓇ 
ᐊᑭᕋᖅᑐᑐᐃᓐᓇᓲᖑᖏᒃᑲᓗᐊᕋᑦᑕ ᑭᓯᐊᓂ 
ᖃᐅᔨᑎᑦᑎᒋᐊᖃᕋᑦᑕ ᖃᓄᖅ 
ᐊᔭᐅᖅᑕᐅᑎᒋᓂᐊᖅᑭᑕ 
ᐊᔭᐅᖅᑕᐅᖏᓐᓇᖅᑎᒋᓂᐊᖅᑭᑕ ᓲᕐᓗ 
ᐃᓅᔾᔪᑕᐅᒐᓱᐊᖅᑐᓂᒃ ᐊᖅᓵᖅᓯᓕᕋᓗᐊᖅᑎᓪᓗᒋᑦ.  
 
ᓲᕐᓗ ᓂᐅᕐᕈᑕᐅᓂᖏᓪᓗ ᑕᒪᒃᑯᐊ ᓇᓄᐃᑦ 
ᓇᓄᕐᓂᒃ ᓴᓇᓯᒪᔪᑦ ᑕᓪᓗᕈᑎᒥ. ᑕᐃᒪᒎᖅ 
ᐱᔾᔪᑕᐅᔪᑦ ᓯᓚ ᐆᓇᖅᓯᕙᓪᓕᐊᓂᖓᓄᑦ. ᖃᓄᖅ 
ᐊᐅᓚᑦᑎᒍᓐᓇᖅᑭᑕ ᐅᕙᒍᑦ ᓄᓇᕘᓪᓗᑕ ᑕᒪᑐᒥᖓ 
ᐆᓐᓇᖅᓯᕙᓪᓕᐊᓂᕋᖅᑕᐅᔪᒥᒃ. ᓲᕐᓗ 
ᑮᓇᐅᔭᒐᓵᓗᓐᓂᒃ ᐊᑐᖃᑦᑕᕐᖓᑕ. ᑕᐃᒫᑦᑕᐅᖅ 
ᐳᔪᕐᓗᓐᓂᖃᖃᑦᑕᕆᓪᓗᑎᒃ. 
 
ᐅᕙᒍᓪᓕ ᐃᒪᐃᓕᐅᕋᑦᑕ ᓯᕗᓕᖅᑎ ᐅᖃᖅᑲᐅᒻᒪᑦ 
ᓄᓇᕗᑦᒥᐅᑦ ᐃᓱᒪᔅᓱᕐᖓᑕ. ᓂᐅᕕᕈᓐᓇᖅᑐᑦ  

ᓇᑭᑦ ᓂᐅᕕᐊᕆᒍᒪᒍᑎᒃ. ᑭᓯᐊᓂᑦᑕᐅᖅ 
ᐊᖏᖃᑎᒋᓐᖏᑕᕋ ᑖᒃᑯᐊ ᐃᒫᒃ ᓄᓇᓕᓐᓂ 
ᐃᓱᒪᔅᓱᖏᒻᒪᑕ ᓚᐃᓴᑖᕆᐊᖃᓐᖓᑕ 
ᓂᐅᕕᕐᓂᐊᑐᐊᕈᑎᒃ. 
 
ᐅᖃᐅᔾᔨᓐᖏᑦᑐᒍᑦ ᓂᐅᕕᕈᓐᓇᖏᑦᑐᒍᑦ 
ᐃᓱᒪᔅᓴᖅᓯᐅᕈᑎᒋᓗᒍ ᑕᐃᒪᐃᓕᐅᔾᔮᖏᓐᓂᑎᓐᓂᒃ 
ᑕᖅᑲᒃᑯᓄᖓ ᑐᓴᐅᒪᑎᑦᑎᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᐱᖁᔨᕗᖔᕈᒻᒧᑦ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ, ᑖᒃᑯᐊᑦᑕᐅᖅ 
ᒐᕙᒪᑐᖃᒃᑯᑦ ᐅᐱᒋᑦᑎᐊᑕᒃᑲ ᓂᕆᕕᖓᓂ 
ᓂᕆᖃᑦᑕᕐᓂᐊᕐᓕᓐᖓᑕ ᒪᓕᒐᓕᐅᖅᑎᖏᑦ. ᐊᒻᒪᓗ 
ᓇᓗᓇᐃᖅᓯᓪᓗᓂ ᑲᓇᑕᒥ ᐃᒫᒃ ᓂᕿᑦᑎᐊᕙᐅᒻᒪᑕ. 
ᖃᐅᔨᒪᕈᓗᒃᑲᑦᑕ ᓂᐅᕙᓪᓛᒥ ᓄᓇᕗᓪᓕ ᑭᓯᐊᓂ 
ᐃᑲᔪᖅᑐᕐᓗᒎᒍᓐᓇᕐᒪᑦ 
 
ᐅᖃᐅᓯᕆᔭᕆᐊᖃᓪᓚᕆᒻᒪᑦ ᓄᓇᕗᒻᒥ 
ᐃᓕᖅᑯᓯᖃᖅᑐᑕ ᐊᑐᖅᑕᑎᓐᓂ. ᒥᔅᑕ ᐃᐊᓕᐊᑦ 
ᐅᖃᕋᑖᕐᖓᑦ ᐊᐅᓚᑕᐅᑐᐃᓐᓇᕈᒪᒍᓐᓃᕋᑦᑕ 
ᐱᓗᐊᖅᑐᒥᑦ ᑕᒪᒃᑯᐊ ᐱᔪᓐᓇᐅᑎᒋᔭᕋᓗᐊᕗᑦ 
ᐊᔪᖅᑎᑕᐅᓗᑎᑦ. ᑖᓐᓇ ᐱᔾᔪᑎᒋᔭᖓᓕ ᑖᔅᓱᒧᖓ 
ᐱᖁᔨᕗᖔᕈᒻᒧᑦ ᓈᓚᒍᓐᓇᕐᓗᑕ 
ᐅᖃᐅᓯᕆᔭᐅᒋᐊᖃᖅᑐᓂᑦ ᐱᔾᔪᑎᒋᔭᖓ 
ᖃᐅᔨᕚᓪᓕᑎᑦᑎᒋᐊᖃᕋᑦᑕ. 

ᓈᓚᓚᐅᖅᑐᒋᑦ ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 
ᒪᓕᒐᓕᐅᖅᑎᐅᖃᑎᒐ ᑖᔅᓱᒧᖓ 
ᐱᔾᔪᑎᒋᓪᓗᐊᑕᖅᑕᖓ ᐃᑲᔪᖅᑐᕐᓂᐊᕋᒃᑯ 
ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐱᖁᔨᕗᖔᕈᒻᒧᑦ. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ 
ᓂᕈᐊᖅᑎᒋᓯᒪᔭᒃᑲ ᓇᐅᔮᓂᓗ ᑰᒑᕐᔪᒥᓪᓗ ᐊᒥᓲᒻᒪᑕ 
ᑕᒪᒃᑯᓂᖓ ᕿᓰᑦ ᕿᓯᕐᓂᑦ ᓇᑦᓯᐅᑉ ᕿᓯᖏᓐᓂ 
ᓂᐅᕐᕈᑎᖃᖃᑦᑕᖅᑐᐃᑦ ᐊᐅᔭᐅᑎᓪᓗᒍ ᐊᒻᒪᓗ 
ᓂᕈᐊᖅᑎᒋᓐᖏᑕᕋᓗᐊᒃᑲ ᐃᓛᒃ ᐊᒥᓲᒻᒥᒻᒪᑕ 
ᑕᒪᒃᑯᓂᖓ ᕿᓯᒻᒥᑦ ᓂᐅᕐᕈᑎᖃᖃᑦᑕᖅᑐᐃᑦ 
ᐅᖅᓱᖅᑖᕈᑎᖃᖃᑦᑕᖅᑐᐃᑦ 
ᓂᕿᑖᕈᑎᖃᖃᑦᑕᖅᑐᐃᑦ ᑕᒪᒃᑯᓄᖓᓗ 
ᖃᒧᑕᐅᔭᕐᓄᓪᓗ, ᓯᑮᑑᓄᑦ, ᕼᐋᓐᑕᓄᓪᓗ 
ᐃᑲᔪᕈᑕᐅᖃᑦᑕᖅᖢᓂ.  
 
ᐃᓅᓯᖃᕋᓱᐊᖅᑐᓪᓗ ᑕᒪᓐᓇ 
ᑮᓇᐅᔭᓕᐅᕈᑎᒋᔪᒪᓐᖏᑐᐃᓐᓇᖅᖢᒍ ᓂᖄ 
ᓂᕿᔅᓴᕆᓪᓗᒍ ᕿᒥᒻᒥᓄᑦ ᕿᒥᕐᕈᑎᔅᓴᕆᓪᓗᒍ 
ᑕᒪᓐᓇᓗ ᕿᓯᖓ ᓂᐅᕐᕈᑎᔅᓴᕆᓗᒍ ᐃᑲᔪᕈᑎᔅᓴᓂᑦ 
ᐃᒻᒥᓄᑦ ᐃᓚᒥᓄᑦ ᓄᓕᐊᒥᓄᑦ ᕿᑐᓐᖓᒥᓄᑦ 
ᐃᕐᖑᑕᒥᓄᑦ. ᐃᓅᖃᑕᐅᕙᓚᐅᕐᒥᔪᑦ ᑕᒫᓂ ᓄᓇᒥ, 
ᑕᐃᒪᓐᓇᑦᑎᐊᖅ. 
 
ᐆᒻᒪᑎᖃᖅᑐᑎᑦ. ᐊᐅᖃᖅᑐᑎᑦ. ᐃᓅᓯᖃᕋᓱᑦᑐᑎᑦ 
ᐊᒻᒪᓗ ᐱᕈᖅᓰᓂ ᐊᔪᖅᑐᑎᑦ  

ᓂᕿᔅᓴᒥᓂᑦ ᐊᒻᒪᓗ ᐊᕿᒡᒋᕐᔪᐊᓂ ᑰᑰᓯᓂᑦ 
ᑕᒪᒃᑯᓂᖓ ᑕᐃᒃᑯᐊᓗ ᐃᒻᒧᓕᐅᖅᑎᐅᓂᕋᖅᑕᕗᑦ 
cow ᓂᖅᔪᑎᓂᑦ ᑎᒍᐊᖃᕐᓂᖅ ᐊᔪᖅᖢᑎᑦ 
ᐱᕈᖅᓰᓗᑎᑦ.  
 
ᑕᐃᒪᓕ ᐃᓅᔾᔪᑎᒋᓇᓱᑦᑕᖓ ᑕᒪᓐᓇ ᐃᓱᐊᖅᑐᖅ 
ᑎᒥᖓᓄᑦ ᐆᒻᒪᑎᖓᓄᑦ ᐃᓅᓯᑐᖃᖅᓯ ᖃᐅᔨᒪᑎᑦ 
ᐊᓯᐊᓂ ᖃᐅᔨᒪᔭᕋᓗᐊᕋᑎᑦ ᐲᖅᑕᐅᓯᒪᒻᒪᑦ 
ᐲᖅᑕᐅᓂᐊᕐᒪᑦ ᓇᕐᕈᒋᔭᐅᔪᑐᑦ. ᐅᐱᓐᓇᕋᓂ 
ᐊᒃᓱᕈᖅᑐᑦ.  
 
ᓄᓇᕐᔪᐊᑉ ᓯᓚᕐᔪᐊᑉ ᐃᓗᐊᓃᖃᑕᐅᒐᓗᐊᖅᖢᑎᑦ 
ᐃᒃᐱᒋᔭᐅᓐᖏᑦᑐᑦ. ᐋᓐᓂᓯᐊᕐᔪᒃᑲᓗᐊᕐᓗᑕ 
ᐊᖏᔪᐊᓗᒻᒥᑦ ᐋᓐᓂᖅᑕᐅᓯᒪᒐᑦᑕ ᑖᓐᓇ 
ᐃᑲᔪᕐᓂᐊᖅᑕᕋ ᐱᒋᐊᖅᑎᑕᐅᖅᑲᑕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. . . ᐅᖃᖅᑏ. ᒪᒥᐊᓇᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐱᖁᔨᕗᖔᕈᒻᒧᑦ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 
ᓅᒋᐊᖅᑎᑎᖅᑲᐅᔪᖅ ᑭᓐᖑᓪᓕᖅᐹᒥᒃ 
ᐅᖃᐅᓯᒃᓴᖃᖅᐸ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 
ᓯᕗᓕᖅᑎ ᐅᖃᐅᓯᕆᖅᑲᐅᔭᖓ, ᐃᓄᐃᑦ 
ᐊᑭᕋᖅᑐᖃᑦᑕᖏᓐᓂᖏᑦ ᐃᖅᑲᐅᒪᒍᒪ EU-ᑯᓐᓂ 
ᐃᓕᓯᒍᒪᓚᐅᓐᖏᑦᑐᑦ ᑕᐃᒪ ᐊᑭᕋᖅᑐᐃᔪᒪᒐᑎᑦ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 

ᓯᐊᓪ (ᑐᓵᔨᑎᒍᑦ): ᑕᐃᒪ ᐃᒥᐊᓗᓕᕆᔨᒃᑯᑦ ᑖᒃᑯᐊ 
ᐊᐅᓚᖃᑦᑕᕐᒪᑕ ᒐᕙᒪᒃᑯᑦ ᐊᑖᒍᑦ. ᑖᒃᑯᐊ ᒐᕙᒪᒃᑯᑦ 
ᐃᓱᒪᔅᓴᖅᓯᐅᕈᑎᖃᕈᓐᓇᖅᑐᑦ ᑭᓱᐃᑦ ᓇᒻᒥᓂᖅ 
ᐃᓪᓗᖁᑎᒥᓂᑦ ᓂᐅᕐᕈᑕᐅᒍᓐᓇᕐᒪᖔᑕ. 
 
ᓂᐅᕕᕆᐊᖃᖅᑎᑕᐅᒐᑦᑕ ᐊᓯᖏᓐᓂ ᓄᓇᕐᔪᐊᓂ 
ᑯᐊᐸᒃᑯᓂᓪᓘᓐᓃᑦ ᑕᐃᒪ ᓲᕐᓗ ᐅᐃᕖᒃᑯᑦ 
ᓰᓯᒐᔭᓐᓂᑦ ᓂᐅᕕᕈᑎᖃᖃᑦᑕᕈᓐᓃᕈᑎᑦ 
ᑕᐃᒪᐃᒍᓐᓇᕋᔭᓐᖏᑦᑐᑦ. 
ᑕᐃᒫᔅᓴᐃᓐᓇᑐᐃᓐᓇᐅᒐᔭᕐᒥᔪᖅ ᐃᒥᐊᓗᓐᓂᑦ 
ᑖᒃᑯᐊ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓱᖅᑐᑦ 
ᑭᓱᓂᑦ ᓂᐅᕕᐊᔅᓴᖃᖃᑦᑕᓂᐊᕐᒪᖔ. 
 
ᐊᒻᒪᓗ ᓇᓗᓇᐃᑦᑎᐊᕈᒪᔭᕋ ᐃᒫᒃ ᒪᓕᒐᕐᒥᒃ 
ᓯᖁᒥᑦᑎᒐᓱᓐᖏᓇᑦᑕ 
ᓇᓗᓇᐃᖅᓯᒐᓱᑐᐃᓐᓇᖅᑐᒍᓪᓕ. ᑕᒪᒃᑯᐊ 
ᓄᓇᖃᖅᑐᑦ ᓂᐅᕕᕈᒪᓐᓂᖅᑲᑕ ᑖᕙᙶᖓᔪᓂᒃ 
ᕙᐃᓂᓂᒃ ᓂᐅᕕᕈᓐᓇᖅᑐᑦ ᐋᑐᕚᒥᑦ, 
ᔨᐊᓗᓇᐃᕝᒥᒃ. ᑭᓯᐊᓂᓕ, ᓄᓇᕗᑦ ᒐᕙᒪᒃᑯᖏᑦ 
ᓂᐅᕕᐊᔅᓴᖃᔾᔮᒍᓐᓃᖅᑐᑦ. 
 
ᐅᖃᖅᑏ, ᐄ, ᑕᒪᓐᓇ 
ᑕᐃᒪᐃᓕᖓᑐᐃᓐᓇᐅᑎᒋᔾᔮᓐᖏᑕᕗᑦ. 
ᖃᓄᖅᑑᓪᓚᕆᓐᓂᐊᕋᒪ ᑕᕝᕙᓂ 
ᐊᖏᖅᑕᐅᖏᒃᑲᓗᐊᖅᐸᑦ ᑕᐃᒃᑯᐊ 
ᐃᒥᐊᓗᓕᕆᔨᒃᑯᑦ ᑲᔪᓯᑉᐸᑕ ᐅᑭᐊᔅᓵᕐᓗ  
ᖃᐅᔨᒪᔪᐃᓐᓇᐅᓛᖅᑐᓯ  

ᒐᕙᒪᒃᑯᑦ ᓵᑕᔅᓴᐅᒻᒪᖔᑕ ᐋᒡᒐᓘᓐᓃᑦ. 
 
ᒪᓕᓪᓗᒍ ᒪᓕᒐᖅ 59 ᓂᑯᕕᖃᑦᑕᕐᓗᑕ 
ᓂᕈᐊᕈᒪᓂᐊᖅᑯᖓ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑕᐃᒪ ᒪᑐᒻᒪᑦ ᑖᓐᓇ ᐊᐃᕙᔾᔪᑕᐅᓂᖓ. 
ᓂᕈᐊᕐᓂᐊᓕᖅᑐᒍᑦ ᐱᖁᔨᕗᖔᕐᒧᑦ ᐊᒻᒪᓗ 
ᓂᑯᕕᖃᑦᑕᕐᓗᑎᒃ ᐊᑎᖏᑦ ᑕᐃᔭᐅᓗᑎᒃ 
ᓂᕈᐊᕈᒪᔪᖃᕐᒪᑦ. ᓈᒻᒪᓴᖅᑐᑦ ᓂᑯᕕᓚᐅᕐᓕᑦ 
ᐃᖏᖃᑦᑕᓂᐊᖅᑯᓯ ᐊᑎᖅᓯ ᑕᐃᒌᕋᐃᒍᒃᑭᑦ.  
 
ᒥᔅᑕ ᓯᐊᓪ. 
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᓂᓐᖓᖅ. 
 
ᒥᔅᑕ ᐊᐅᐸᓗᒃᑐᖅ. 
 
ᒥᔅᑕ ᕋᒻᐴᑦ. 
 
ᒥᔅᑕ ᐅᑲᓕᖅ. 
 
ᒥᔅᑕ ᓂᖏᐅᖓᓐ. 
 
ᒥᔅᑕ ᖁᒻᒧᐊᑦᑐᖅ. 
 
ᒥᔅᑕ ᐃᐊᓕᐊᑦ.  
 
ᖁᔭᓐᓇᒦᑦ. ᓈᒻᒪᓴᓐᖏᑦᑐᑦ ᓂᑯᕕᓪᓗᓯ ᐊᒻᒪ 
ᐃᖏᖃᑦᑕᕐᓂᐊᕆᕗᓯ ᐊᑎᖅᓯ ᑕᐃᒐᐃᒍᒃᑭᑦ. 
 
ᓂᕈᐊᓐᖏᑦᑐᑦ. ᐃᖏᖃᑦᑕᓂᐊᖅᑯᓯ ᐊᑎᖅᓯ 
ᑕᐃᒌᕋᐃᒍᒃᑭᑦ.  
 
ᒥᔅᑕ ᑐᑐ. 
 
ᒥᔅᑕ ᑰᓕ. 
 
ᒥᔅᑕ ᑕᑉᑑᓇ. 
 

ᒥᔅ ᐋᕆᐊᒃ. 
 
ᒥᔅᑕ ᑕᐹᕐᔪᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ.  
 
ᐃᒫ ᓂᕈᐊᖅᑐᓯ ᐱᖁᔨᕗᖔᕈᒻᒧᑦ 9 ᐊᖏᖅᑐᑦ; 
ᐋᒡᒑᖅᑐᑦ ᐱᑕᖃᓐᖏ; ᓂᕈᐊᓐᖏᑦᑐᑦ 7. 
ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 
ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 
ᒪᓕᒐᒃᓴᐃᑦ ᐊᓯᖏᓪᓗ. ᒪᓕᒐᒃᓴᖅ 22 ᒥᔅᑕ ᐅᑲᓕᖅ 
ᐃᔅᓯᕙᐅᑕᕆᔭᐅᓗᓂ.  
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 20 
ᒥᓂᑦᓯᓂᒃ ᓄᖅᑲᑲᐃᓐᓇᓂᐊᖅᑯᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:53ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:24ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ ᑕᐃᒪ 
ᑲᑎᒪᒋᐊᕈᓐᓇᓯᒻᒥᒐᑦᑕ. ᑖᓐᓇ ᒪᓕᒐᒃᓴᖅ 22, 
ᐅᕙᒍᑦ ᓵᖓᓃᒻᒪᑦ, ᖃᓄᐃᓕᐅᕈᒪᓂᐊᕐᒪᖔᑦᓯ 
ᑲᑎᒪᔨᐅᖃᑎᒃᑲ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑲᔪᓯᒍᑎᒋᔪᒪᔭᕗᑦ ᒪᓕᒐᒃᓴᖅ 
22. ᑖᒃᑯᐊ ᑮᓇᐅᔭᖅᑑᑎᔅᓴᑦ ᐊᕐᕌᒍᐊᓄᑦ 2010-
11. ᐅᓐᓄᓴ ᑲᔪᓯᔾᔪᑎᒋᓂᐊᖅᑕᕗᑦ ᕿᒥᕐᕈᓗᒍ  



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1396

ᐃᓕᓐᓂᐊᖅᑐᓕᕆᓂᖅ, ᐱᕕᒃᓴᖃᕈᑦᑕ ᓄᓇᓖᑦ 
ᒐᕙᒪᓕᕆᔨᖏ ᑐᒡᓕᐊᓂᐊᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᐊᖏᖃᑎᒌᑉᐱᓰ? ᑖᒃᓱᒥᖓ ᐃᓕᓐᓂᐊᖅᑐᓕᕆᔨᒃᑯᑦ 
ᐅᕙᒍᑦ ᓵᖓᓃᒃᑲᓐᓂᖁᓪᓗᒋᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᐃᓕᓐᓂᐊᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ: ᑕᐃᒫᒃ ᑕᕝᕙ ᕿᒥᕐᕈᕙᓪᓕᐊᓂᖅ 
ᐃᓗᓕᖏᓐᓂᒃ ᐱᔭᕇᓚᐅᖏᓇᑦᑎᒍ. ᑕᕝᕙᓂ G7-
ᒦᓕᓚᐅᖅᑐᑕ ᐊᒻᒪᓗ ᑖᒃᑯᐊ ᒥᓂᔅᑕ ᑕᐹᕐᔪᒃ 
ᐅᕙᒍᑦ ᓵᖓᓃᓚᐅᖅᑐᓂ. ᑕᐅᓄᖓ ᐅᕙᒍᑦ 
ᓵᖓᓅᕈᓐᓇᕈᕕᑦ ᑕᐃᒃᑯᐊᓗ ᐃᑲᔪᖅᑎᒋᓚᐅᖅᑕᑎᒃ 
ᓇᔅᓴᓪᓗᒋᑦ. ᒥᓂᔅᑕ ᑕᐹᕐᔪᒃ, ᖃᓄᐃᒡᓴᖏᓐᓚᓰᓛᒃ 
ᑕᐃᒫᒃ ᓂᕈᐊᖅᑕᐅᖃᑎᒋᓯᒪᔭᒃᑲ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ..ᐃᖅᓱᖅᑏ, 
ᖁᔭᓐᓇᒦᖔᓯᑦ. ᑖᒃᑯᐊ ᑭᒃᑰᖕᒪᖔᑕ 
ᓇᓗᓇᐃᒃᑲᓐᓂᕆᐊᑲᓐᓂᕆᐊᖃᕐᖓᑕ, ᒥᓂᔅᑕ 
ᑕᐹᕐᔪᒃ ᑖᒃᑯᐊ ᑕᒪᓃᖃᑎᑎᑦ ᓇᓗᓇᐃᕈᓐᓇᕈᕕᒋᑦ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑕᖅ, ᑕᐃᒪ ᒫᓐᓇ ᑕᒪᓃᖃᑎᒋᓂᐊᖃᖅᑕᕋ 
ᓴᐅᒥᓐᓃᖅᑐᖅ, ᓴᓐᑎ ᑏᒪᓐ ᑕᐃᒃᑯᓂᖓ 
ᓂᖃᐃᖅᓱᖅᑐᓕᕆᓂᕐᒧᑦ ᑲᒪᔨᐅᖃᑦᑕᖅᑐᖅ ᑕᕝᕙᓂ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᑖᓐᓇ 
ᑕᓕᖅᐱᓐᓃᑦᑐᖅ ᑕᐃᕕᑦ ᐲᓗ ᑖᒃᑯᓇᓂ ᑮᓇᐅᔭᓂᒃ 
ᑲᒪᔨᒋᔭᐅᕙᒃᑐᖅ. ᐃᒃᓯᕙᐅᑕᖅ, ᐅᓇ 
ᓴᐅᒥᑦᑎᐊᓐᓂᓚᐅᐱᓪᓚᖕᓂᐊᕐᒪᑦ ᑖᒃᑯᐊ 
ᓂᖃᐃᓱᖅᑐᓕᕆᓂᕐᒧᑦ ᐊᐱᖅᓱᖅᑕᐅᑎᓪᓗᒋᑦ. 
ᐱᐊᓂᒃᐸᑕ ᑖᓐᓇ ᑕᖓᓕᕋ ᑕᒪᐅᖓ 
ᐅᑎᖅᑎᑕᐅᒃᑲᓐᓂᖁᓂᐊᖅᑕᕋ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᒻᒪᓗ ᑖᒃᑯᐊ 
ᐃᖅᑲᓇᐃᔭᖅᑎᑎᑦ ᑐᓐᖓᓱᓪᓕᑦ ᑕᕝᕙᓂ. 
ᑕᕝᕙᓃᓕᓚᐅᕋᑦᑕᐃᓛᒃ G-7-ᒥ ᑖᒃᑯᐊ ᐊᑐᐊᒐᕗᑦ 
ᑲᔪᓯᑐᐃᓐᓇᕐᓂᐊᖅᑐᑦ ᑕᐃᒫᒃ ᐱᐅᓯᖃᓲᖑᒐᑦᑕ 
ᑖᓐᓇ ᐊᑎᓕᐅᖅᓯᒪᔪᓂᑦ ᐱᔭᕇᓚᐅᖏᑦᑐᓂ ᒥᔅᑕ 
ᕋᒻᐴᑦ ᐱᔪᓐᓇᓯᒻᒥᔪᑎᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᑕᐅᓯᒃᑲᓐᓂᕐᒥᒃ ᓱᓕ ᐊᐱᖅᑯᑎᒃᓴᖃᕋᒪ 
ᐃᑲᔫᓯᐊᕐᓂᕐᒧᑦ. ᖃᐅᔨᒪᒐᒪ ᓇᖕᒥᓂᖅ 
ᐊᖏᕐᕋᖃᖅᑐᑦ ᐃᑲᔫᓯᐊᖅᑕᓗᐊᖏᑦᑐᑦ 
ᐃᑲᔫᓯᐊᖅᑕᐃᓐᓇᖏᑦᑐᑦ ᑭᓯᐊᓂ ᐱᑕᖃᐅᕐᒪᑦ. 
ᐊᑐᓂᑦ ᑖᒃᑯᐊ ᐱᓪᓗᒋᑦ ᐃᑲᔪᖃᑦᑕᖅᑳ ᐱᓕᕆᕕᓯ 
ᓇᓪᓕᐅᒃᑯᒫᖃᖅᑎᑕᐅᓂᖏᓐᓄᑦ ᐃᑲᔪᖃᑦᑕᖅᐱᓰ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᓇᓕᖅᓯᑭᐊᖅ? ᒥᔅ ᑏᒪᓐ, ᑭᐅᒋᐊᕈᓐᓇᕈᕕᐅᒃ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 
ᓇᖕᒥᓂᖃᖅᑐᒥᒃ ᐃᒡᓗᓂ ᐃᑲᔫᓯᐊᖅᑐᖃᕌᖓᑦ 
ᕿᒥᕐᕈᖃᑦᑕᖅᑐᒍᑦ ᐊᔾᔨᒌᖏᑦᑐᓂ. ᑕᐃᒪ 
ᐊᑭᓕᐅᑎᓂᒃ ᐃᒡᓗᒧᑦ ᓇᒃᓴᖅᖢᑎᒃ ᑕᐃᒃᑯᐊ 
ᐊᑭᓕᖅᑐᐃᕙᓪᓕᐊᔾᔪᑎᖏᓐᓄᑦ ᐃᒡᓗᒧᑦ 
ᓇᓪᓕᐅᒃᑯᒫᖃᕋᔭᖅᑐᑦ. ᑖᒃᑯᐊ ᐃᑲᔪᕈᑎᖃᑦᑕᖅᑕᕗᑦ 
ᓇᓪᓕᐅᒃᑯᒫᕈᑎᖏᑦ ᓲᕐᓗ ᐅᖅᓱᐊᓗᐃᑦ 
ᐅᐊᔭᓅᖅᑐᑦ. 
 
ᑖᒃᑯᐊ ᒪᓕᒃᓯᒪᓪᓗᑎᒃ 30-ᐅᓚᐅᖅᑐᓂᒃ ᐅᓪᓗᓂᒃ. 
ᑕᐃᒪ ᐊᐱᖅᓲᑕᐅᓚᐅᖅᑐᑦ ᐃᑉᐸᒃᓴᖅ 
ᓇᓪᓕᐅᒃᑯᒫᖏᓐᓂᑦ ᖃᐃᑦᓯᒑᖓᑕ 
ᐊᑭᓕᖅᑕᐅᖃᑦᑕᕐᖓᑕ ᐅᖅᓱᐊᓗᒃᓱᕐᓂᖏᑦ 
ᐅᖁᐊᔭᑐᕐᓂᖏᑦ ᐆᒪᖅᑯᑎᑐᕐᓂᖏ. ᐄ, ᑖᒃᑯᐊ 
ᐃᓚᓕᐅᑎᖃᑦᑕᖅᑕᕗᑦ ᕿᒥᕐᕈᔭᐅᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ ᕋᒻᐴᑦ 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖃᐅᔨᒪᒐᒪ ᑕᒪᒃᑯᐊ ᓇᖕᒥᓂᖅ ᐃᒡᓗᖃᖅᑐᑦ 
ᐊᑭᓕᖅᑐᐃᕙᓪᓕᐊᑎᓪᓗᒋᑦ ᑕᐃᒃᑯᐊ 
ᓇᓪᓕᐅᒃᑯᒫᓂᒃ ᐅᖃᐅᓯᖃᖅᑐᖓ ᓇᖕᒥᓂᖅ 
ᐊᖏᕐᕋᕆᔭᖏᓐᓂᑦ ᓯᕕᑐᔪᒧᓪᓘᓐᓃᑦ 
ᖃᑕᓐᖑᑎᒋᔭᐅᔪᑦ ᓲᕐᓗ ᓇᖕᒥᓂᖃᖅᑐᖅ 
ᐃᑲᔪᓯᐊᖏᓐᓇᖅᑐᖅ. ᐃᑲᔪᖅᑕᐅᒍᓐᓇᖅᑳ 
ᐱᓕᕆᕕᑦᓯᓐᓂᑦ ᓲᕐᓗ ᐃᒡᓗᖓᓄᑦ 
ᓇᓪᓕᐅᒃᑰᒪᖃᕈᑕᐅᒐᔭᖅᑐᒧᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ 
ᑖᒃᑯᐊ ᕿᒥᕐᕈᖃᑦᑕᖅᑕᕗᑦ ᓇᖕᒥᓂᖅ ᐃᒡᓗᓖᑦ. ᐄ 
ᑕᒪᓐᓇ ᐃᓚᓕᐅᑎᒐᔭᖅᑕᕗᑦ ᕿᒥᕐᕈᔭᐅᓂᖓᓂᑦ 
ᑭᓯᐊᓂ ᒪᓕᒃᓗᒋᑦᑕᐅᖅ ᑖᒃᑯᐊ ᑮᓇᐅᔭᓕᐊᖏᑦ. 
ᐃᓚᖓᓂᑦ ᐊᑭᓖᒍᓐᓇᖅᑐᒍᑦ 
ᐃᓚᐃᓐᓇᖏᓐᓂᒃᓘᓐᓃᑦ ᐃᓘᓐᓇᖓᓂᓘᓃᑦ 
ᐊᑭᓕᖏᑦᓯᐊᒻᒪᕆᒃᓗᒍᓘᓐᓃᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐃᒪᓐᓇ ᐱᖁᑎᒋᔭᐅᔪᓂᒃ ᐱᓗᐊᖏᑦᑐᖓ. ᑕᒪᒃᑯᐊ 
ᐃᑲᔪᓯᐊᖃᑦᑕᖅᑐᑦ ᓲᕐᓗ ᐃᒡᓗᖓᑕ ᐃᒡᓗᖓ 
ᐃᑭᑲᓪᓚᖕᓂᖅᑲᑦ. ᓇᓪᓕᐅᒃᑯᒫᖃᖃᑦᑕᖏᒻᒪᑕ 
ᐃᒡᓗᓂᒃ ᐊᑐᖅᑐᐊᖅᑎᓐᓂ ᐃᑲᒐᔪᖃᑦᑕᖅᑭᓯ 
ᐊᖏᕐᕋᖃᖅᑐᓂᒃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᔅᑕ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐅᕙᖓᓕ ᖃᐅᔨᓯᒪᔭᖓᑎᒍᑦ ᑕᒪᒃᑯᐊ 
ᓇᖕᒥᓂᖃᖅᑐᑦ ᐃᓚᐅᑎᑦᓯᖃᑦᑕᖅᑐᑦ ᑕᒪᑐᒧᖓ 
ᐃᒡᓗᒧᑦ ᐊᑭᓕᖅᑐᐃᕙᓪᓕᐊᔾᔪᑎᒥᓄᑦ. ᐄ, ᑕᐃᒫᒃ 
ᐃᓚᓕᐅᑎᓯᒪᔭᐅᓐᓂᖅᑲᑦ 
ᐊᑭᓕᖅᑐᐃᕙᓪᓕᐊᔾᔪᑎᖓᓄᑦ ᐃᓪᓗᓄᑦ 
ᐃᓚᓕᐅᑎᒐᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ, ᑭᖑᓪᓕᖅᐹᒥᒃ ᐊᐱᖅᑯᑎᖃᕐᓂᕋᖅᑐᑎᑦ 
ᖃᑦᓯᐊᖅᑎᓕᖅᑭᑦ? ᖃᐅᔨᒪᓐᖏᑦᑐᖓ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᐃᓚᖏᑦ ᐊᐱᖅᑯᑕᐅᔪᑦ 
ᓇᓗᓕᕈᑕᐅᕙᒻᒪᑕ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᖃᓄᑭᐊᖅ ᐅᕙᖓ ᓇᒻᒥᓂᖅ 
ᓇᓪᓕᐅᒃᑯᒫᖃᕋᒪ ᐊᒻᒪᓗ ᐃᓪᓗᒧᑦ 
ᐊᑭᓕᑦᑐᐃᕙᓪᓕᐊᓪᓗᖓ. ᑖᒃᑯᐊ 
ᓇᓪᓕᐅᒃᑯᒫᖃᕈᑎᒃᑲ ᐃᓪᓗᒧᑦ 
ᐊᑭᓕᖅᑐᐃᕙᓪᓕᐊᔾᔪᑎᒐᓄᑦ ᐃᓚᓕᐅᓯᑎᒪᖏᒻᒪᑕ. 
ᐃᒪᓐᓇ ᓇᓪᓕᐅᒃᑯᒫᓕᕆᔨᓂᒃ ᓂᐅᕕᖅᓯᒪᔭᒃᑲ. 
ᑖᓐᓇ ᐊᐱᖅᑯᑎᒋᔭᕋ ᐊᕐᕌᒍᑕᒫᑦ 
ᓇᓪᓕᐅᒃᑯᒫᖃᕈᑎᒥᓂᒃ ᓴᖅᑭᑦᑎᒑᖓᑕ 
ᐃᑲᔪᖃᑦᑕᖅᑳᑦ ᑖᒃᑯᐊ ᐃᑲᔫᓯᐊᖅᑏᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᒃᔨᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, 
ᑕᐃᒪ ᐃᓚᓕᐅᑎᔅᓯᓂᓐᖏᑉᐸᑕ ᑖᒃᑯᓂᖓ 
ᐊᑭᓕᑦᑐᐃᕙᓪᓕᐊᔾᔪᑎᒥᓂᒃ ᐃᓪᓗᓂᒃ 
ᐃᑲᔪᕈᓐᓇᕋᔭᖅᑐᒍᑦ. ᐄ, ᑕᐃᒪ ᖃᓄᖅᑑᕋᔭᖅᑕᕗᑦ 
ᖃᓄᖅ ᐊᑭᓖᑎᒋᖃᑦᑕᕐᓂᖏᑦ ᑮᓇᐅᔭᓕᕆᔩᑦ 
ᒪᓕᓪᓗᒍ ᐃᑲᔪᕈᓐᓇᕋᔭᖅᑕᕗᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ 
ᐅᖃᑦᑎᓪᓗᑎᑦ ᐊᔪᓐᖏᑎᑕᐅᑉᐸᑕ 
ᐃᑲᔪᖅᑕᐅᔪᓐᓇᕐᓗᑎᒃ ᓇᓪᓕᐅᒃᑯᒫᖏᑎᒍᑦ. ᑕᒪᓐᓇ 
ᐊᒃᑐᐃᖃᑦᑕᖅᑲ ᑖᒃᑯᐊ ᓂᕿᓄᑦ 
ᐃᑲᔫᓯᐊᕆᒐᔭᖅᑕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᑭᐅᒋᐊᖓ ᐱᔭᕆᐊᑭᑦᑐᑯᓘᓐᖏᒻᒪᑦ. ᑖᓐᓇ 
ᓈᓴᖅᑕᐅᖃᑦᑕᕐᖓᑕ ᖃᐅᔨᓴᖅᑕᐅᓪᓗᑎᒃ ᐊᑐᓂᒃ. 
 
ᑕᒪᒃᑯᐊ ᐃᑲᔫᓯᐊᕆᐊᖅᑐᑦ ᓴᖅᑭᑕᖏᑦ 30-ᓄᑦ 
ᐅᓪᓗᓄᑦ ᐊᑐᓚᐅᖅᑐᓂᒃ. ᑕᐃᒫᒃ 
ᐊᑭᓕᖅᑑᑎᕕᓂᖏᑦ ᐃᓪᓗᓄᑦ ᐆᒪᖅᑯᑎᓄᑦ 
ᓇᓪᓕᐅᒃᑯᒫᓄᑦ. ᐊᑭᓕᒃᓴᖃᕈᕕᑦ 
ᐊᑭᓕᕆᐊᖃᓐᓂᖏᑦ ᑖᒃᑯᐊ ᐱᑦᔪᑎᒋᓪᓗᒋᑦ 
ᐃᓚᖏᑦ ᐃᑲᔫᑎᒋᒍᓐᓇᖅᑕᕗᑦ 
ᐊᑭᓕᓐᖏᑎᐊᒻᒪᕆᓪᓗᒋᓪᓘᓐᓃᑦ. 
 
$50-ᒥᓪᓘᓐᓃᑦ ᐊᑭᓕᕈᓐᓇᖅᑕᕗᑦ, $100, $3,000. 
ᑖᒃᑯᐊ ᒪᓕᓪᓗᒋᑦ ᖃᑦᓯᓂᒃ ᑮᓈᐅᔭᓕᐅᓚᐅᕐᓃᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᑖᓐᓇ ᑭᖑᓪᓕᖅ ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᒋᕙᕋᑦᑕᐅᖅ ᒥᔅ ᑏᒪᓐ ᐊᒻᒪᓗ 
ᑖᒃᑯᐊ ᐊᐱᖅᓱᖅᑕᐅᒋᐊᖅᓯᒪᔪᑦ. ᑕᐃᒪ 
ᐱᓕᕆᐊᒃᓴᖃᕋᑦᑕ ᓲᕐᓗ ᑭᒡᒐᖅᑐᐃᓪᓗᑕ 
ᓂᕈᐊᖅᑕᐅᒪᕕᒋᓯᒪᔭᑦᑎᓐᓂᒃ 
ᐊᐱᖅᓱᖃᑦᑕᕆᐊᖃᕋᑦᑕ ᑕᒪᒃᑯᐊ 
ᐊᐅᓚᑦᑎᐊᖁᓪᓗᒋᑦ. ᑕᒪᓐᓇ ᖃᐅᔨᒐᓱᐊᕐᓂᐅᕐᒪᑦ  

ᐊᐅᓚᑦᑎᐊᓕᕋᓗᐊᕐᒪᖔᑕ ᒐᕙᒪᕗᑦ,  
ᐱᓕᕆᕕᓯᓘᓐᓃᑦ ᑖᒃᑯᐊ 
ᑭᒡᒐᑐᐃᑦᑎᐊᕐᕆᐊᖃᑦᑎᓪᓗᑕ ᐃᓄᖁᑎᑦᑎᓐᓂᒃ.  
 
ᑕᐃᒪ ᐅᖃᕈᒪᒐᒪ ᑎᑎᕋᖅᑕᐅᓯᒪᓗᓂᓗ, ᐄ, ᑖᒃᑯᐊ 
ᐃᑉᐱᒋᑦᓯᐊᑕᒃᑲ ᐃᑲᔫᓯᐊᖅᑎᑦᓯᔩᑦ, ᐃᓄᓕᕆᔩᑦ 
ᑕᒪᒃᑯᓂᖓ ᐱᔭᕆᐊᖃᖃᑦᑕᕐᒪᑕ ᐃᓄᐃᑦ 
ᐃᓅᓯᖏᓐᓂᒃ. ᑐᑭᓯᐅᒪᓪᓗᖓᓗ ᑕᒪᒃᑯᐊ 
ᐊᒃᓱᕈᖃᑦᑕᕐᓂᖏᑦ ᐊᐅᓚᑦᓯᑎᓪᓗᒋᑦ 
ᐱᓕᕆᐊᒃᓴᒥᓂᒃ. 
 
ᑕᐃᒫᒃ ᐃᓚᖃᐅᖅᓱᖓ ᓇᒥᓕᒫᖅ ᓄᓇᕗᒻᒥ. ᑕᐃᒪ 
ᐃᓚᖏᑦ ᐃᑲᔫᓯᐊᖅᑕᕐᒪᑕ ᐊᔾᔨᒌᖏᑦᑐᓂᒃ 
ᐱᔾᔪᑎᖃᖅᖢᑎᒃ.  
 
ᐃᓚᖏᑦ ᐃᒪᓐᓇ ᓂᐅᕕᕐᕕᒧᓪᓘᓐᓂᑦ, 
ᑯᐊᐸᒃᑯᓄᓪᓘᓐᓂᑦ ᑮᓇᐅᔭᒃᓴᖏᑦ ᑐᕌᖓᖃᑦᑕᕐᒪᑕ. 
ᑐᑭᓯᐅᒪᔪᖓ ᖃᔅᓰᓐᓇᐃᑦ ᐃᒪᓐᓇ 
ᑮᓇᐅᔭᖅᑑᑎᔅᓴᓂᒃ ᐋᖅᑭᒃᓱᐃᔪᓐᓇᖏᑦᑐᐃᑦ. ᑕᐃᒪ 
ᓲᕐᓗ ᐊᖏᓂᖅᐹᖑᑎᑦᑎᒐᓱᐊᖃᑦᑕᕐᖓᑕ 
ᑮᓇᐅᔭᒐᓛᒥᓂᒃ ᓂᕆᑎᑦᑎᓂᐊᖅᑎᓪᓗᒋᑦ 
ᖃᑕᓐᖑᑎᒥᓂᒃ.  
 
ᑕᐃᒪᓐᓇᐃᓕᖓᕚᑦ ᑕᒪᒃᑯᐊ ᐃᑲᔫᓯᐊᖅᑏᑦ 
ᐃᑲᔫᓯᐊᕈᑕᐅᔪᑦ ᓂᐅᕕᕐᕕᒻᒧᑦ ᑐᕌᖓᓪᓗᑎᒃ. 
ᐃᒪᓐᓇ ᐊᓯᐊᒎᕐᕕᖃᑦᑑᔮᖅᑎᑕᐅᖏᒻᒪᑕ. ᐃᒪᓐᓇ 
ᐸᓯᔭᒃᓴᐅᔫᔮᖅᑎᑕᐅᒻᒪᑕ ᖃᓄᖅ 
ᖃᓄᐃᓕᐅᓚᐅᖅᑎᓐᓇᒋᓪᓘᓐᓃᑦ ᓲᕐᓗ 
ᐅᖃᐅᔾᔪᖅᑕᐅᔪᑦ ᐅᑯᐊ ᐃᒫᒃ ᐅᑯᓄᖓ 
ᓂᐅᕕᐊᕆᓂᐊᖅᑲᑎᑦ. 
 
ᐊᐱᕆᔾᔪᑎᒐ: ᑖᒃᑯᐊ ᐱᔭᕆᐊᖃᕋᓱᐊᖅᑲᑦ ᓲᕐᓗ  



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1399

ᑕᒪᒃᑯᐊ ᑮᓇᐅᔭᓂᒃ 
ᐊᐅᓚᑦᓯᕙᓪᓕᐊᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ ᓄᑖᑦ 
ᐃᑲᔫᓯᐊᖅᑕᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅ 
ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᐊᐱᖅᑯᑎᑦᑎᐊᕙᒃ. ᐊᑐᖃᑦᑕᖅᑐᑦ 
ᐱᓕᕆᕕᑦᑎᓐᓂ ᑖᒃᑯᐊ ᓯᒃᑭᓂᒃ 
ᑎᑎᕋᖃᑦᑕᖅᓯᒪᒻᒪᑕ. 
 
1996-ᒥ ᓄᓇᓕᖕᓂ ᐱᔪᓐᓇᐅᑎᑖᖅᑎᑦᓯᓂᕐᒥᒃ 
ᐅᖃᐅᓯᖃᓚᐅᕐᖓᑕ ᑖᒃᑯᐊ ᒐᕙᒪᐅᔪᑦ. 
ᐊᒥᓱᐊᖅᑎᖅᓱᑎᒃ ᕼᐋᒪᓚᒃᑯᑦ 
ᐅᖃᕐᕕᒋᒐᓱᖃᑦᑕᓚᐅᕋᓗᐊᕋᑦᑎᒍ ᑕᒪᒃᑯᐊ 
ᐃᑲᔫᓯᐊᖅᑐᓄᑦ ᓯᒃᑭᑦᓴᐃᑦ ᖃᓄᐃᓕᐅᖁᔭᐅᒻᒪᖔᑕ 
ᑕᐃᒫᒃ ᐱᖁᕗᖔᕈᑎᓕᐅᖁᓚᐅᕋᑦᑎᒍ 
ᓇᓗᓇᐃᖅᓯᒪᑦᓯᐊᕐᓂᐊᕐᖓᑦ ᖃᓄᖅ 
ᐊᐅᓚᑕᐅᓂᖏᑦ ᑖᒃᑯᐊ ᐃᑲᔫᓯᐊᕈᑏᑦ.  
 
ᐆᒃᑐᕋᓱᓚᐅᕋᓗᐊᖅᑐᒍᑦ ᑮᓇᐅᔭᑐᐃᓐᓇᕐᓂᒃ 
ᐱᒍᓐᓇᖅᑎᓪᓗᒋᑦ ᓄᓇᓕᖕᓂ ᖃᔅᓯᑲᓪᓚᓐᓂᒃ 
ᑭᓯᐊᓂ ᐅᒡᒍᐊᓇᖅᑯᖅ 
ᑮᓇᐅᔭᓕᕆᒍᓐᓇᔅᓯᐊᖏᓐᓂᖏᓐᓄᖅᑲᐃ ᑕᒪᓐᓇ 
ᐊᐅᓚᑦᓯᐊᖏᒻᒪᕆᓚᐅᕐᖓᑦ ᓲᕐᓗ ᐃᓚᖏᑦ 
ᐃᑲᔫᓯᐊᖅᑕᖅᑐᑦ ᖃᒥᑕᐅᖃᑦᑕᓕᓚᐅᕐᖓᑕ 
ᖃᐅᒻᒪᖅᑯᑎᖏᑦ ᐊᑭᓕᒃᓴᓕᐅᖃᑦᑕᓕᕐᓂᕐᒪᑕ 
ᑕᒪᒃᑯᐊ ᐊᑭᓕᐅᑎᒃᓴᐅᒐᓗᐊᑦ ᐊᓯᖏᓐᓄᑦ 
ᐊᑐᖅᑕᐅᓕᖅᓱᑎᒃ. ᑕᐃᒪ ᐊᓯᔾᔩᒑᖓᒪ ᐊᓯᖏᑦ 
ᑎᒥᐅᔪᑦ ᐊᑲᐅᓐᖏᓕᐅᕈᑎᖃᖃᑦᑕᔪᒻᒪᑕ 
ᐊᑭᓕᖅᑕᐅᖏᒃᑳᖓᒥᒃ. 

ᑖᒃᑯᐊ ᐃᑲᔫᑎᒋᔭᕗᑦ ᐊᑭᓕᒃᓴᕆᔭᐅᔪᓂᒃ 
ᐊᑭᓕᖅᑐᐃᔾᔪᑕᐅᖃᑦᑕᖏᒻᒪᑕ, 
ᐊᑭᓕᒃᑲᓐᓂᖃᑦᑕᕋᔭᓐᖏᓐᓇᑦᑎᒍ 
ᐊᑭᓕᖅᑕᐅᖏᑦᑐᒥᓂᐅᑎᓪᓗᒋᑦ ᑕᒪᓐᓇ 
ᐊᑲᐅᓐᖏᓕᐅᕈᑕᐅᖃᑦᑕᕐᓂᖓᓄᑦ ᑕᐃᒫᒃ ᓯᒃᑭᓂᒃ 
ᐋᖅᑭᒃᓯᒪᖦᖤᐅᑎᒋᖃᑦᑕᓚᐅᖅᑐᑦ.  
 
ᑕᑯᒍᒪᒐᔭᕋᓗᐊᖅᑐᖓ ᓯᒃᑭᒃᓴᔮᖅᑎᑕᐅᓗᒋᑦ 
ᓴᖅᑭᑦᓯᒍᒪᔪᒍᑦ ᓄᓇᓕᖕᒥᐅᖁᑎᓕᒫᒃᑎᖕᓄᑦ ᑕᒪᓐᓇ 
ᐱᐅᒐᔭᖅᑰᖅᑐᖅ ᓯᓚᑦᑐᖅᓴᕕᒃᑯᑦ ᑮᓇᐅᔭᓂᒃ 
ᐊᑐᑦᑎᐊᓂᖅᓴᐅᒍᓐᓇᖁᓪᓗᒋᑦ. 
 
ᐃᑲᔪᖅᑎᖃᕐᓗᑕ ᑖᒃᑯᓂᖓ ᓯᓚᑦᑐᖅᓴᕐᕕᖕᒥᒃ 
ᐃᓕᓐᓂᐊᖅᑎᑉᐸᓪᓕᐊᒐᑦᑎᒍ ᐃᑲᔫᓯᐊᖅᑕᖅᑐᑦ 
ᖃᓄᖅ ᖃᕋᓴᐅᔭᕐᓂᒃ ᐊᑐᒍᓐᓇᕐᒪᖔᑕ ᑕᒪᓐᓇ 
ᐃᑲᔫᑎᒍᓐᓇᕐᓂᐊᖅᑰᕐᒥᔪᖅ ᑖᒃᑯᐊ 
ᑮᓇᐅᔭᓕᕆᒍᓐᓇᕐᓂᖏᓐᓄᑦ. 
 
ᑕᐃᓐᓇ ᕿᓚᓈᖅᑲᕋ ᑮᓇᐅᔭᓂᒃ ᑮᓇᐅᔭᑐᐃᓐᓇᕐᓂᒃ 
ᑐᓂᓯᒍᓐᓇᓛᖁᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ, 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇᓗ ᑭᐅᖕᒪᑦ. ᐊᑕᐅᓯᒃᑲᓐᓂᕐᒥᒃ 
ᓱᓕ ᐊᐱᖅᑯᑎᒃᓴᖃᕋᒪ. 
 
ᖃᐅᔨᒪᒐᒪ ᐃᑲᔫᓯᐊᖅᑕᖅᑐᑦ ᐃᓚᖏᑦ 
ᓄᑖᖑᓪᓗᑎᓪᓗ ᐃᑲᔫᓯᐊᕐᓂᕐᒧᑦ ᐃᓛᓐᓂᒃᑯᑦ 
ᑐᐊᕕᕐᓇᖅᑐᒃᑯᑦ ᑮᓇᐅᔭᖅᑖᕆᐊᖃᓲᖑᒻᒪᑦ. 
ᓯᑕᒪᓄᑦ ᐅᐸᒃᑕᐅᓯᒪᓕᕋᒪ ᖃᑕᓐᖑᑎᒌᓄᑦ ᐃᒪᓐᓇ  

ᑐᐊᕕᕐᓇᖅᑐᒥᒃ ᑮᓈᐅᔭᖃᕆᐊᖃᖅᑎᓪᓗᒋᑦ.  
ᑐᐊᕕᕐᓇᖅᑐᓂᒃ ᑮᓇᐅᔭᓂᒃ ᐱᔭᐅᒍᓐᓇᖅᑑᒐᓗᐊᓂᒃ 
ᐊᐱᕆᒍᒪᓚᐅᓐᖏᒻᒪᑕ ᐃᒪᓐᓇ 
ᐊᔪᓐᖏᒃᑲᓗᐊᖅᑎᓪᓗᒋᑦ ᐊᑐᐊᒐᑎᒍᑦ. ᑖᒃᑯᐊᑐᖅ 
ᐊᑐᖅᑕᐅᒍᓐᓇᖅᑎᓪᓗᒋᑦ ᑐᐊᕕᕐᓇᖅᑐᑦ. 
 
ᑕᐃᒪ ᑭᐅᔾᔪᑕᐅᒐᔭᖅᑐᖅ ᐅᖃᐅᔾᔭᐅᓚᐅᕋᒪ ᐃᒪᓐᓇ 
ᑭᓯᐊᓂ ᐊᖏᔪᖅᑳᖃᕐᕕᒻᒧᑦ ᐅᖄᓚᓚᐅᕐᓗᓂ ᐅᓪᓘᒃ 
ᒪᕐᕉᓪᓘᓐᓃᑦ ᑭᐅᔭᐅᓐᖏᓚᑎᑦ. ᑕᐃᒫᒃ 
ᖁᔭᓈᔅᓯᑐᐃᓐᓇᓯᖃᑦᑕᖅᑐᑦ ᑕᒪᒃᑯᐊ 
ᐃᑲᔪᖅᑕᐅᒐᓱᓚᐅᖅᑑᒐᓗᐊᑦ ᐃᒪᓐᓇ 
ᑭᐅᔭᐅᑦᓴᐅᑎᒋᖃᑦᑕᕋᑎᒃ. ᑕᒪᒃᑯᐊ 
ᖃᑕᓐᖑᑎᒌᖑᑎᓪᓗᒋᑦ ᕿᒥᕐᕈᒐᔪᑉᐱᓰ? 
 
ᒪᒥᐊᓇᖅ ᐊᐅᓚᔾᔪᑎᓅᖓᓗᐊᖅᑐᑦᓴᐅᖏᑦᑐᖅ 
ᑭᓯᐊᓂ ᑖᒃᑯᐊ ᐃᑲᔫᓯᐊᖅᑎᒍᑦ ᐱᓕᕆᕕᐅᔪᖅ 
ᓇᓗᓇᐃᖅᓯᒍᓐᓇᕋᔭᖅᑲᑦ ᐃᑲᔫᓯᐊᖅᑎᑦᓴᓄᑦ 
ᑕᒪᒃᑯᐊ ᑐᐊᕕᕐᓇᖅᑐᑦ ᑮᓇᐅᔭᐃᑦ ᐱᔭᐅᔪᓐᓇᖅᑐᑦ 
ᐃᓛ ᐊᑑᑎᒃᓴᕆᑎᑕᐅᔪᒧᑦ ᐊᑑᑎ ᐱᔭᐅᖃᑦᑕᕐᓗᓂ 
ᑕᒫᓂ ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᓇᓕᖅᓯᑭᐊᖅ? ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑐᐊᕕᕐᓇᓂᒃᑯᑦ ᐃᑲᔫᓯᐊᕐᓂᖅ ᑖᓐᓇ 
ᐱᔭᕆᐊᑐᔪᕈᓘᒻᒪᑦ ᐅᖃᐅᓯᕆᔭᕆᐊᔅᓴᖅ. 
ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᒻᒪᑕ 
ᐃᑭᑦᑐᖃᖅᑎᓪᓗᖑ ᑭᐊ  

ᐃᓪᓗᖓ ᐃᑭᑦᑐᒥᓂᐅᑉᐸᑦ ᐅᕝᕙᓘᓐᓃᑦ 
ᐱᕐᕈᐊᕿᔪᕕᓂᐅᑎᓪᓗᒍ ᑖᒃᑯᐊ ᑐᐊᕕᕐᓇᖅᑐᑦ 
ᐊᑐᕆᐊᖅᓯᒪᒻᒪᑕ.  
 
ᐊᒥᓱᐊᖅᑎᔅᓱᓂ ᐃᒪᐃᖃᑦᑕᕐᖓᑕ ᑖᒃᑯᐊ 
ᑐᐊᕕᕐᓇᑐᒃᑯᑦ ᐱᒐᓱᐊᖅᑐᑦ, ᐊᔾᔨᒌᓐᖏᑦᑐᑎᒍᑦ 
ᐊᓪᓚᕝᕕᖃᐅᖅᓱᑕᓗ ᐊᔾᔨᒌᓐᖏᕈᓘᔭᖅᑐᓂᑦ. 
ᓄᓇᓕᓐᓂ ᑐᑭᒧᐊᑦᑎᓯᔨᖃᕋᑦᑕ 
ᐊᕕᑦᑐᖅᓯᒪᓂᐅᔪᓂᑦ ᑕᒪᒃᑯᓂᖓ ᑲᒪᒋᐊᖃᖅᑐᓂᑦ 
ᐊᒻᒪᓗ ᑭᓯᐊᓂ ᑕᒪᒃᑯᐊ ᖃᐃᖃᑦᑕᕐᒪᑕ ᐃᒪᓐᓇ 
ᐊᖏᑎᒋᓂᖏᑦ ᒪᓕᓪᓗᒋᑦ.  
 
ᐊᒥᓱᐃᑦ ᓴᖅᑭᖃᑦᑕᖅᑐᐃᑦ ᐃᓄᐃᑦ ᓲᕐᓗ 
ᐃᓱᒪᐅᑎᖃᑦᑎᐊᓚᐅᕐᖏᓂᕐᒧᑦ ᑮᓇᐅᔭᓂᑦ 
ᐱᔭᖏᓐᓄᑦ ᐊᒻᒪᓗ ᑮᓇᐅᔭᓂᑦ ᐊᒥᓱᐋᓗᓐᓂᑦ 
ᐊᑐᖅᑐᕕᓂᐅᓪᓗᑎᑦ ᓲᕐᓗ ᓂᐅᕐᕈᑎᖃᕐᓂᕈᑎᑦ 
ᖃᑕᓐᖑᑎᒥᓂᓪᓗ ᐸᖅᑭᓯᐊᖏᓪᓗᑎᑦ ᑕᐃᒪᓐᓇ 
ᑮᓇᐅᔭᓂᑦ ᐊᑐᑲᒻᒪᑦᑐᒥᓂᐅᑉᐸᑦ ᕿᑐᓐᖓᓂᑦ 
ᑳᔭᕋᖅᑎᓪᓗᒋᑦ.  
 
ᐋᒡᒑᖅᑕᐅᓲᑦ ᑕᐃᒫᒃ ᑐᒃᓯᕋᖅᑐᑦ. ᑖᒃᑯᐊ 
ᑐᐊᕕᕐᓇᖅᑐᑦ ᐊᖏᖅᑕᐅᓇᔪᑦᑐᑦ ᑭᓯᐊᓂ 
ᒪᓕᖃᑦᑕᕐᖓᑕ ᑖᒃᑯᐊ ᐊᑐᓂ ᖃᓄᐃᑦᑑᓂᖏᓐᓂ. 
ᐊᔪᐃᓐᓇᕆᐊᕐᕕᔅᓴᖅᑕᖃᕐᒥᔪᖅ 
ᐊᖏᖅᑕᐅᓐᖏᑦᑐᕕᓂᐅᔪᖃᖅᑎᓪᓗᒍ. ᓱᓕᔪᖅ.  
 
ᑖᓐᓇ ᐱᓕᕆᐊᔅᓴᓕᒻᒪᕆᐊᓘᒐᑦᑕ ᑕᒪᒃᑯᐊ 
ᑐᓴᖅᑎᒋᐊᖃᕋᑦᑎᒍ ᐃᓄᐃᑦ 
ᖃᐅᔨᒪᐃᓐᓇᖃᑦᑕᖏᒻᒪᑕ 
ᐅᖄᓚᒍᓐᓇᕋᓗᐊᖅᑎᓪᓗᒋᑦ ᐊᖏᔪᖅᑳᖑᓂᖅᓴᓄᑦ. 
ᑭᓯᐊᓂ ᑕᒪᓐᓇ ᑐᓴᖃᑦᑕᐅᑎᓕᕆᓂᖅ 
ᐱᓕᕆᐊᕆᔭᕗᑦ ᑖᒃᑯᐊ ᐃᓄᐃᑦ  

ᑐᓴᐅᒪᑦᑎᐊᕈᓐᓇᓂᐊᕐᖓᑕ. 
ᑕᑯᔅᓴᐅᑎᑦᑎᒻᒪᕆᓚᐅᖅᑐᒍᑦ 2000-ᖑᑎᓪᓗᒍ 
ᑎᑎᕋᖅᓯᒪᔪᑎᒍᑦ ᐅᖃᐅᓯᓕᒫᑦ ᒪᓕᑦᑐᒋᑦ 
ᑕᐃᒃᑯᐊᓗ ᐱᑐᖄᓘᓕᕐᖓᑕ ᐅᓪᓗᒥᒧᑦ 
ᐊᓐᖑᑎᑕᐅᒋᐊᖃᕐᖓᑕ. 
 
ᑖᓐᓇ ᑐᐊᕕᕐᓇᑐᒃᑯᑦ ᑮᓇᐅᔭᖃᕐᓂᖅ 
ᐊᑐᓃᖅᑕᓪᓗᒍ ᑲᒪᒋᔾᔪᑕᐅᒋᐊᖃᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅ ᑏᒪᓐ. ᑖᓐᓇ 
ᑭᖑᓪᓕᖅᐹᒥ ᐅᖃᐅᓯᖅ. ᑕᐃᒃᑯᐊ 
ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᓪᓗᒍ 
ᓂᕈᐊᖅᑕᐅᕕᒋᓯᒪᔭᑦᑎᓐᓂ ᐃᑲᔫᓯᐊᖃᑦᑕᖅᑐᑦ 
ᐅᕙᖓ, ᓇᒻᒥᓂᖅᑕᐅᖅ ᐃᑲᔫᓯᐊᖅᓯᒪᒐᒪ. 
ᐊᒥᓱᒻᒪᕆᐋᓘᒻᒪᑕ, 48 ᐳᓴᓐᑎᖑᕙᓪᓚᐃᔪᑦ 
ᐃᑲᔫᓯᐊᖅᑕᖅᑐᑦ ᐅᓄᕐᓂᖅᓴᐅᖏᑉᐸᑕ. ᐃᓄᐃᑦ 
ᐊᔪᓐᖏᓐᓂᓕᒫᒥᒍᑦ ᐱᓕᕆᒐᓱᒃᑲᓗᐊᕐᖓᑕ. 
 
ᐃᓄᐃᑦ ᑐᓂᒍᓐᓇᕆᐊᖃᕋᓗᐊᕋᑦᑎᒍ ᐃᑲᔫᑎᔅᓴᓂᑦ 
ᓲᕐᓗ ᐃᖅᑲᑐᖅᑕᐅᔫᔮᕈᓐᓃᕐᓗᑎᑦ 
ᑲᑕᑦᑎᑕᐅᓐᖏᓪᓗᑎᑦ. ᑕᒪᓐᓇ ᐋᖅᑭᓯᒪᓂᖓ 
ᐲᕆᐊᖃᕋᓗᐊᕐᖓᑦ ᑖᓐᓇ ᐃᓱᒪᖃᑦᑕᕐᓂᖅ ᐃᒃᑯᐊ 
ᐊᔪᖅᑐᐋᓗᐃᑦ’ ᐃᒪᐃᓕᖓᖃᑦᑕᕐᓂᖅ. 
 
ᐅᔾᔨᖅᑐᓯᐊᖅᓱᖓ ᐅᖃᐅᓯᕆᒐᓱᐊᕋᒃᑭᑦ ᑭᓯᐊᓂ 
ᐅᖃᕈᒪᒐᒪ ᑎᓕᐅᕆᓂᐊᕋᒪ ᐱᓕᕆᕕᓕᒫᑦ  

ᐃᑲᔫᓯᐊᖅᑕᖅᑐᓂᑦ ᐱᓕᕆᐊᖃᖅᑐᑦ ᐅᕙᓘᓐᓃᑦ 
ᐊᓪᓚᕝᕕᓕᒫᕌᓗᐃᑦ ᐅᖃᐅᔾᔭᐅᓗᑎᑦ ᑭᓱ 
ᐊᑐᖅᑕᐅᒋᐊᖃᕐᒪᖔᑕ ᐊᒻᒪᓗ 
ᐃᖅᑲᐃᒋᐊᖅᑎᓪᓗᒋᑦ ᑖᒃᑯᐊ 
ᐊᔪᐃᓐᓇᕆᐊᕐᕕᔅᓴᖃᕐᒪᑕ. 
 
ᑕᒪᓐᓇ ᐱᒻᒪᕆᐊᓘᒋᕙᕋ ᐊᒻᒪ ᑕᒪᒃᑯᐊ 
ᑐᑭᓯᐅᒪᖁᓪᓗᒋᑦ ᑕᒪᓐᓇ ᐋᖅᑭᑦᑕᐅᓯᒪᒻᒪᑦ 
ᐃᓄᓐᓄᑦ ᐃᑲᔫᑕᐅᖁᓪᓗᒋᑦ ᐃᑲᔫᓯᐊᖅᑕᕐᓂᖅ. 
 
ᐃᓕᔭᐅᓯᒪᒻᒪᑕ ᐃᑲᔫᑎᔅᓴᐃᑦ ᐊᑐᖅᑕᐅᖁᓪᓗᒋᑦ 
ᐊᒻᒪᓗ ᐃᓄᓕᕆᔨᓕᒫᑦ ᑕᒪᒃᑯᐊ 
ᖃᐅᔨᒪᓪᓗᐊᕋᓗᐊᕐᒪᑕ ᑕᒪᒃᑯᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓚᓯᒋᐊᕈᒪᒻᒥᔪᖓ ᓱᒃᑯᐊᕿᓚᐅᖅᓯᒪᒐᒪ 
ᐊᑕᐅᓯᐊᖅᑐᖓ. ᐃᒫᒃ ᑲᓐᖑᓱᓐᓇᖅᑐᐊᓗᒃ ᑭᓯᐊᓂ 
ᐱᔭᕆᐊᖃᓚᐅᖅᓯᒪᒐᒪ. ᐄ, ᖁᕕᐊᓚᐅᖅᓯᒪᓪᓗᖓᓗ 
ᑭᓯᐊᓂ ᑕᐃᒪᐃᒃᑲᓐᓂᕈᒪᔾᔮᖏᑦᑐᖓ ᐊᓯᐊᓄᒃ 
ᐅᐸᕝᕕᔅᓴᖃᕈᓐᓃᖅᑲᑕ ᐅᐸᑦᑕᐅᒍᓐᓇᕐᖓᑕ. 
 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓚᐅᖅᑐᖓ ᒥᔅ ᑏᒪᓐ ᑕᒫᓃᓐᓂᐊᕐᓂᖓᓂᒃ 
ᐊᐱᖅᓱᕈᒪᓚᐅᕋᒪ… ᑐᓴᖅᑎᑦᑎᒍᓐᓇᖅᑲᖃᐃ 
ᑕᐃᒃᑯᐊ ᑲᒪᔾᔪᑕᐅᖃᑦᑕᖅᑐᑦ. 
 



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1402

ᐊᑲᐅᓐᖏᓕᐅᕈᑎᒋᖃᑦᑕᖅᑕᕗᑦ ᒥᔅᑕ ᐊᐅᐸᓗᒃᑐᖅ 
ᐅᖃᖅᑲᐅᒻᒪᑦ ᐃᓚᖏᑦ ᖁᔭᒋᔭᐅᔪᓐᓇᖅᑑᔮᓐᖏᒻᒪᑕ 
ᓯᒃᑭᓕᐅᖅᑎᑐᐃᓐᓇᐅᔮᖅᑐᑎᒃ. ᐃᑲᔫᓯᐊᖃᑦᑕᕐᓂᐅᑉ 
ᐱᔾᔪᑎᖓ ᒥᔅᑕ ᐅᑲᓕᐅᑉ ᐅᖃᐅᓯᕆᖅᑲᔭᖓ 
ᑖᕗᓐᖓᓕᒫᖑᔪᒫᓐᓂᐊᖅᓯᒪᓐᖏᒻᒪᑦ. 
 
ᑖᒃᑯᐊᓕ ᑕᒪᓐᓇ ᓱᒃᑯᐊᕿᓂᐅᔪᖏᓛᒃ 
ᐱᔾᔪᑎᖃᕋᓗᐊᕐᖓᑦ ᐊᓯᐊᓅᕐᕕᔅᓴᖃᕈᓐᓃᕈᑎᒃ 
ᑕᐃᒃᑯᐊ ᓯᒃᑭᓕᐅᕐᓂᑯᒧᑦ ᒪᑯᓂᖓ ᐊᓯᖏᓐᓂᒃ 
ᐃᑲᔪᕆᐊᖃᖅᑕᖏᓐᓂᒃ ᐊᓯᖏᓐᓂᒃ 
ᐃᖅᑲᓇᐃᔮᖅᑖᕋᓱᐊᕐᓂᒧᓪᓘᓐᓃᑦ 
ᐱᔪᓐᓇᖅᓯᖃᑦᑕᖏᒻᒪᑕ. ᖃᓄᕐᓕᑭᐊᕐᖓᐃ ᑖᓐᓇ 
ᓴᖅᑭᐸᓪᓕᐊᕙ ᖃᓄᑎᒋᓘᓛᖅᑲ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅ 
ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᑖᒃᑯᐊ ᑲᒪᒋᔭᐅᓂᖏᑦ 
ᑖᕙᙶᓘᕐᒥᒻᒪᑦ ᒪᐃ 1998 ᐱᒋᐊᓚᐅᖅᓯᒪᔪᖅ 
ᓄᓇᕗᑖᓚᐅᖅᑎᓐᓇᑕ 
ᑲᒪᒥᓴᓇᐅᑲᐃᓐᓇᓚᐅᖅᓯᒪᔪᒧᑦ 
ᐱᒋᐊᖅᑕᐅᓚᐅᖅᓯᒪᔪᖅ ᑕᐃᔅᓱᒪᓂ ᑕᒫᓂᓕ ᑲᓇᑕᒥ 
ᐋᖅᑭᒃᓯᒪᒻᒪᑕ ᓵᑕᔅᓴᐅᓂᖏᓪᓗ ᑕᒪᒃᑯᓄᖓ 
ᓱᒃᑯᐊᕿᓂᕐᒧᑦ ᓄᓇᕗᑦᑕᐅᖅ ᐱᔭᕆᐊᖃᓚᐅᕐᖓᑦ. 
ᑖᓐᓇ ᒪᓕᒐᖃᐅᖅᑐᒻᒪᕆᐊᓘᒻᒪᑦ. 
 
ᑮᓇᐅᔭᑎᒍᓪᓗ ᓄᓇᕗᑦ ᒐᕙᒪᒃᑯᑐᐃᓐᓇᐅᖏᑦᑐᖅ. 
ᐃᖅᑲᐅᒪᒋᐊᖃᕐᒥᔪᒍᑦ ᑲᓇᑕᒥ ᑖᒃᓰᔭᕐᕕᐅᔪᒥᒃ  
ᑕᒪᒃᑯᐊ ᑕᕝᕘᓇ ᓯᒃᑭᑖᖑᖃᑦᑕᖅᓯᒪᔪᑦ  

ᑕᐃᑯᖓᓲᖑᒻᒪᑕ ᑲᓇᑕᒥ ᑖᒃᓰᔭᕐᓂᕐᒧᑦ. 
 
ᑕᒪᒃᑯᐊᓗ ᓇᓕᒧᓕᖅᑎᑦᑎᒐᓱᑦᑐᒋᑦ 
ᑮᓇᐅᔭᓕᕆᔨᒃᑯᓐᓄᑦ. ᓈᓴᐅᑎᑎᒍᓪᓗ 
ᓴᖅᑮᓇᓱᑉᐸᑦᑐᑕ ᒥᓂᔅᑕᐅᔪᓄᑦ ᒪᓕᒐᓕᐅᖅᑎᓄᑦ 
ᑭᒃᑯᑦ ᓱᒃᑯᐊᕿᓚᐅᕐᒪᖔᑕ ᖃᑦᑏᑦ ᐅᑭᐅᖏᑦ 
ᑕᒪᒃᑯᐊ ᑕᑯᔪᓐᓇᓲᑦ ᑕᑯᔭᐅᓲᑦ ᑲᓇᑕᒥ ᑕᒪᒃᑯᓂᖓ 
ᐅᖃᐅᓯᕆᒋᐊᖃᕐᒥᒐᑦᑎᒍ ᑲᓇᑕᒥ ᑖᒃᓰᔭᐃᕕᐅᔪᒧᑦ.  
 
ᑕᓪᓕᒪᐅᓕᖅᑲᖓᒻᒥᒻᒪᑦ ᑲᒪᒋᔭᐅᓂᖏᓐᓄᑦ 
ᒥᓂᔅᑕᐅᑉ ᑐᖏᓕᖓ ᐃᑉᐸᔅᓴᖅ ᒥᓂᔅᑐᓪᓗ 
ᓯᕗᓪᓕᖅᐹᖅ ᑖᓐᓇ ᓯᕗᓪᓕᖅᐹᖅ ᑖᔅᓱᒧᖓ 
ᐃᑲᔪᕐᓂᐊᖅᑕᑦᑎᓐᓄᑦ ᑐᑭᓯᖅᑳᕐᓗᑕ 
ᖃᐅᔨᒪᔭᕆᐊᖃᕋᑦᑕ ᑕᐃᒫᒃ ᑕᕝᕗᖓᑦᑎᐊᖅ 
ᐱᔭᐅᒐᓗᐊᕐᒪᖔᖅ. ᑖᒃᓰᔭᕈᑎᒋᓂᐊᖅᑕᓐᓄᑦ 
ᐊᒃᑐᐃᓂᖃᕋᔭᕐᖓᑦ. 
 
ᐊᒻᒪᓗ ᑕᒪᒃᑯᐊ ᐊᑏᑦ ᐃᓅᕕᒥᓃᑦ 
ᐃᖅᑲᓇᐃᔭᖅᑐᖅᓯᐅᑏᑦ ᐊᑎᖏᑦ ᕿᑐᕐᖓᕕᑦ 
ᐊᒻᒪᓗ ᑕᐃᒫᒃ ᐋᖅᑭᓱᖅᐸᓪᓕᐊᓪᓕᖅᑐᑎᒍ 
ᒪᓕᒃᑲᓗᐊᕐᒪᖔᑕ. 
 
ᐊᐃᑉᐸᖓᓕ ᑕᐃᒃᑯᐊ ᐊᖏᔪᖅᑳᕆᔭᐅᔪᑦ ᐃᓐᓇᐅᔪᑦ 
ᐃᑲᔪᖅᑕᐅᖃᑦᑕᕐᓂᖏᑦ. ᐊᒻᒪᓗ 700-ᖑᒻᒪᑕ 
ᓄᓇᕗᒻᒥ ᓂᖏᐅᕿ ᐃᓐᓇᖅᓯᐅᑎᑖᖅᐸᑦᑐᑦ  
ᓄᓇᕗᑦ ᒐᕙᒪᒃᑯᓐᓂ $175ᓂᒃ ᑐᓂᓯᕙᑦᑐᑦ  

ᑕᐃᒃᑯᓄᖓ ᒐᕙᒪᑐᖃᒃᑯᓐᓂᑦ. 
 
ᐊᒻᒪᓗᑦᑕᐅᖅ ᑖᒃᑯᐊ ᑲᑎᓐᖓᓪᓗᒋᑦ 
ᑮᓇᐅᔭᓕᕆᔨᒃᑯᑦ ᐊᖏᓚᐅᖅᓯᒪᒻᒪᑕ 
ᐃᓚᓕᐅᔾᔨᖁᔨᓪᓗᑎᒃ ᑕᕝᕗᖓ 
ᐊᖏᖃᑎᒌᖅᑳᖅᓯᒪᒐᑦᑕ ᒐᕙᒪᑐᖃᒃᑯᓐᓂᑦ 
ᑕᖅᑭᑕᒫᑦ ᑲᒪᒋᔭᐅᕙᑦᑐᑦ. 
 
ᓯᒃᑭᐅᔪᑦ ᐊᒻᒪᓗ ᓯᒃᑭᐅᔪᑦ ᐃᒫᒃ ᐊᑭᓕᖅᐸᑭᓪᓗᒋᑦ. 
ᑕᐃᒃᑯᓄᖓ ᐃᒫᒃ ᐊᑭᓕᖅᓱᐃᔫᒐᓗᐊᑦ ᑖᒃᓰᔭᕐᓂᕐᒧᑦ 
ᑕᕝᕙᓐᖓᑦ. 
 
ᑭᖑᓪᓕᖅᑕᐅᖅ ᐊᓂᕕᒋᓇᓱᒃᑕᕋᓗᐊᕐᕗᑦ ᔫᓐᒥᓂᒃ 
ᐆᑦᑐᖅᑕᐅᓯᒪᔪᑦ ᐃᖃᓗᓐᓂ. ᖃᐅᔨᓴᕐᓂᕐᒧᑦ 
ᓱᒃᑯᐊᕿᔭᖅᑐᖅᑐᖃᖅᑲᑦ ᖃᐅᔨᒋᐊᕐᓗᑎᒃ 
ᐸᐃᑉᐹᑎᒎᖏᑦᑐᖅ, ᓯᒃᑭᓕᐅᕐᓗᑎᓪᓗ 
ᐊᑲᐅᖏᓕᐅᕈᑎᖃᖃᑦᑕᕋᑦᑕ ᓯᒃᑭᓕᐅᖅᐸᑦᑐᑎᒃ. 
 
ᐋᖅᑭᓱᖅᑕᐅᓯᒪᒥᒪᓪᓗ ᐃᒫᒃ 
ᑮᓈᐅᔭᑯᕕᒻᒨᑲᐅᑎᒋᑎᑦᑎᒍᓐᓇᕐᓗᑎᒃ ᑲᑎᓪᓗᒋᑦ. 
ᑖᒃᑯᐊ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯ  
ᐊᑭᓕᕈᓐᓇᕋᔭᖅᓯᒐᔭᕋᑦᑎᒍ ᐆᒻᒪᖅᑯᓕᕆᔨᒃᑯᓪᓗ 
ᐊᑕᐅᓯᕐᒥᒃ ᓯᒃᑭᒐᓵᓘᖏᑦᑐᓂᒃ.  

ᐄ, ᐊᑭᑭᓪᓕᒍᑕᐅᒍᓐᓇᕋᔭᕐᒥᔪᖅ.  
 
ᐅᓂᒃᑳᖃᑦᑕᕋᔭᖅᑐᑕ T5007, ᑕᐃᒃᑯᐊ ᑖᒃᓰᑦ 
Income Tax-ᒧᑦ ᑎᑎᕋᖅᑕᐅᖃᓯᐅᔾᔭᐅᒋᐊᓖᑦ. 
ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᓂᒃᑳᖅᓯᒪᒋᐊᖃᕆᓪᓗᑎᒃ ᐊᒥᓲᓂᖏᓐᓂᒃ 
80,000-ᓂᒃ ᓴᓇᕙᑦᑐᒍᑦ ᐊᕐᕌᒍᒥ ᐊᑦᔨᒌᖏᑦᑐᓄᑦ. 
ᐃᓚᖏᑦ ᐃᓚᒌᖑᔪᑦ ᑕᓪᓕᒪᕌᕈᓐᓇᖅᑐᑦ ᓇᒥ 
ᓂᐅᕕᖅᐸᒻᒪᖔᑕ ᐆᒻᒪᖅᑯᑎᓕᕆᔨᒃᑯᑦ 
ᑕᒪᒃᑯᐊᕈᔪᐃᑦ. 
 
ᐱᓕᕆᐊᖑᒻᒥᔪᖅᑕᐅᖅ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᓂᕐᒧᓪᓕ ᑐᕌᖓᔪᖅ 
ᑕᒪᒃᑯᐊ ᐱᓇᓱᒃᑕᕗᑦ ᑐᑭᓯᓇᓱᒃᑕᕗᓂᓛᒃ 
ᓱᒃᑯᐊᕿᕙᑦᑐᓄᑦ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᖔᕐᓗᑎᒃ 
ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᖑᕙᑦᑐᓂᒃ. 
ᐊᑲᐅᔫᒐᔭᖅᑐᓂᒃ ᐃᒫᒃ 
ᐃᖅᑲᓇᐃᔭᕈᓐᓇᖅᓯᕙᓪᓕᐊᓗᑎᒃ.  
 
ᑕᐃᒪᓕ ᐅᓂᒃᑳᓕᐅᕐᓂᖅ ᑖᓐᓇᑦᑕᐅᖅ 
ᐊᑐᖃᑦᑕᕋᔭᕐᒥᔪᖅ ᓈᓴᐅᑎᑦ ᐱᓗᒋᑦ ᑖᒃᓰᔭᕐᓂᕐᒧᑦ 
ᐅᐸᓗᖓᐃᔭᖅᐸᓕᐊᓪᓗᒋᑦ ᐊᑦᔨᒌᖏᑦᑐᓂᑦ 
ᐅᓂᒃᑳᓕᐊᖑᔭᕆᐊᖃᑉᐸᑦᑐᓂᒃ. ᑕᐃᒫᒃ 
ᐋᖅᑭᒃᓯᒪᓂᖃᑦᑐᖅ.  
 
ᒫᓐᓇ ᓄᓇᕗᒻᒥ ᓴᖅᑭᐸᓪᓕᐊᒻᒥᔪᖅ ᖃᐅᒐᑦᑕ 
ᐱᔭᕆᐊᑐᔪᕈᓗᓐᓂᒃ ᑖᓐᓇ ᑮᓈᐅᔭᖅᑐᕐᓂᖓᓂᒃ, 
ᑮᓇᐅᔭᑎᒍᑦ ᐱᔭᕆᐊᑐᓂᖓᓂᒃ. ᑕᒪᒃᑯᐊ  

ᒪᓕᒋᐊᖃᑦᑕᕗᑦ ᒪᓕᒃᑲᓗᐊᕐᒪᖔᑦᑎᒍᑦ 
ᒐᕙᒪᒃᑯᓐᓂᒃ. 
 
ᓴᖅᑮᒐᔭᕐᒥᔪᒍᑦᑕᐅᖅ ᑭᕙᓪᓕᕐᒥᒃ 
ᑎᑭᑦᑐᖃᓐᓂᐅᓴᓂᐊᕐᒥᔪᖅ 
ᐃᓕᓐᓂᐊᕆᐊᓐᓂᐊᖅᑐᓂᒃ. ᑎᑎᕋᖏᖔᕐᓗᑎᒃ 
ᑕᐃᒃᑯᐊ ᑕᑕᑎᕆᐊᓖᑦ ᐱᔪᓐᓇᖃᑦᑕᕐᓂᐊᕐᓕᕐᖓᑕ 
ᖃᕋᓴᐅᔭᒃᑯᑦ ᑕᕝᕙᓂ ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᑦ ᓄᓇᓕᓐᓄᑦ ᑎᑭᑎᑦᑎᓂᕐᒧᑦ. ᑖᓐᓇ 
ᓇᒡᒐᔾᔭᐅᔪᒥ ᐃᓕᓂᐊᕐᓂᖅ ᐱᒋᐊᓛᖅᑐᖅ 
ᕿᑎᕐᒥᐅᓅᖑᓕᕋᔭᖅᑐᖅ ᐊᒻᒪᓗ ᕿᑭᖅᑖᓗᒻᒥ. 
 
ᖁᔭᓐᓇᒦᒃ ᑕᑭᔪᐊᓗᒻᒥᒃ ᐅᓂᒃᑳᕋᒪ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᔭᒐᖅᑲᐅᒐᒪᓕ, 
ᔭᒐᖅᑲᐅᔪᖓᓕ ᐅᐊᑦᑎᐊᕈ. ᓇᐃᓈᕆᐊᓪᓗᒋᖅᑲᐃ 
ᑐᑭᓯᓴᕋᐃᓐᓂᖅᓴᐅᓂᐊᕋᑦᑕ. ᐊᐱᖅᑯᑎᓯᓗ. ᒥᔅᑕ 
ᐃᐊᓕᐊᑦ, ᓱᓕ ᐊᐱᖅᑯᑎᔅᓴᖃᖅᑭᑦ? ᒥᔅᑕ 
ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᕐᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᐃᒪ ᑎᑎᕋᖃᑦᑕᕋᒪ ᐊᐱᖅᑯᑎᒋᖅᑲᐅᔭᓐᓄᑦ. 
ᐱᑕᖃᕆᐊᖃᓪᓚᕆᑦᑐᒍᖏᓛᒃ ᑕᒪᒃᑯᐊ 
ᓱᖅᑯᐊᕿᑎᑦᑎᔨᐅᔪᑦ ᐃᑲᔪᕈᓐᓇᖃᑦᑕᓂᐊᕐᑉᖓᑕ 
ᐊᔪᕈᓐᓃᐸᓪᓕᐊᓗᑎᒃ. 
 
ᒐᕙᒪᒃᑯᑦ ᐅᖃᐃᓐᓇᖃᑦᑕᕐᖓᑕ ᐃᒻᒥᓂᒃ 
ᒪᑭᒪᔪᓐᓇᕐᓂᒃᒥᒃ ᐊᒻᒪᓗ ᓯᒃᑭᓕᐅᑐᐃᓐᓇᖅᑲᑕᖅᐸᑕ 
ᐅᖃᖅᓯᒪᕙᑦᑐᑎᓪᓗ ᐃᓚᖏᑦ ᒪᓕᒐᓕᐅᖅᑏ  

ᐃᖅᑲᓇᐃᔮᔅᓴᖅᑕᖃᖅᑳ ᑕᒪᒃᑯᐊᖑᓲᖑᓪᓗᑎᑦ 
ᐃᑲᔪᖅᑕᐅᒐᑎᓪᓗ ᐊᑎᓕᐅᑐᐃᓐᓇᖅᑐᒋᑦ 
ᕿᓂᕋᓱᑦᑐᒥᓂᐅᓂᕋᐃᔪᑦ ᓱᓕᔾᔪᑎᐅᔪᒥᑦ.  
 
ᐅᖃᓚᐅᕐᒥᒐᕕᑦ ᐃᒃᐸᔅᓴᖅ ᑕᐃᒃᑯᐊ 
ᐅᖃᐅᓯᕆᓚᐅᕐᒥᔭᖓ ᑐᑭᖓ ᐊᔪᖅᓴᕐᓂᐅᑉ ᓲᕐᓗ 
ᓱᒃᑯ ᑐᑭᓯᓇᖅᑑᒐᓗᐊᖅ ᐅᖃᐅᓰᑦ ᑐᑭᖏᓐᓂ. 
 
ᑭᓯᐊᓂᓕ ᑕᒫᓂ ᓄᓇᕗᒻᒥ ᐊᔾᔨᒋᓐᖏᒻᒪᒍ 
ᐊᖏᕐᕋᖃᓐᖏᑐᓪᓘᓐᓃᑦ. ᐃᒃᐱᐊᕐᔪᒻᒥᓕ 
ᐃᑲᔪᖅᑕᐅᕕᑦᑕᖃᓐᖏᒻᒪᑦ ᓂᕿᓄᑦ ᑕᐃᒃᑯᐊ 
ᐃᖅᑲᓇᐃᔭᖅᑐᑦ ᐅᐸᑦᑕᐅᒐᔪᒃᐸᑦᑐᑦ 
ᓂᕿᖃᖅᑎᑦᑎᔪᑦ ᐃᓚᒥᓐᓄᑦ ᐱᖃᓐᓇᕆᔭᒧᑦ 
ᑕᐃᒪᐃᓲᖑᒐᑦᑕ ᓄᓇᓕᓐᓂ.  
 
ᑐᑭᓕᐅᓪᓚᕆᓪᓗᒍ ᑐᑭᖓᓂᑦ 
ᐱᔭᕆᐊᑭᑦᑐᑯᓘᓐᖏᒻᒪᑦ ᐱᓕᕆᓂᐊᖅᑐᑦ. 
 
ᑕᒪᒃᑯᓄᖓ ᓇᓕᐊᖑᕙᑦ ᒐᕙᒪᒃᑯᓐᓂ 
ᐱᓕᕆᕕᐅᔪᓂᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ 
ᐃᐊᓕᐊᑦ  

ᖃᐅᔨᒍᒪᔪᖅ ᓇᒧᓐᖓᓛᕐᒪᖔᖅ ᑭᖑᓪᓕᕐᒥᑦ. 
ᐋᒡᒐᓕᐊᓯᑦ. ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᐱᓕᕆᓂᐊᖅᑐᑦ ᓱᓕ ᐊᖅᑭᓯᒪᓪᓚᕆᓐᖏᒻᒪᑕ 
ᑲᒪᖃᑦᑕᓂᐊᖅᑐᑦ ᐃᖅᑲᓇᐃᔭᖅᑎᐅᔪᓂᓛᒃ 
ᑲᑎᒪᖃᑦᑕᖅᓯᒪᔪᓂᑦ. ᒫᓐᓇᐅᔪᕐᓕ ᑲᑎᒪᓪᓗᑕ 
ᐱᕙᓪᓕᐊᔪᓕᕆᔨᒃᑯᓐᓃᓐᖔᖅᓯᒪᔪᖅ, 
ᓱᒃᑯᐊᕿᑎᑦᑎᔨᒃᑯᓐᓂ, ᐊᐅᓚᑦᑎᔨᒃᑯᓐᓂ, 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓪᓗᓕᕆᔨᕐᔪᐊᒃᑯᑦ. 
ᐋᖅᑭᒌᑦᑎᐊᓛᖅᐸᓪᓚᐃᓕᖅᑑᒐᓗᐊᑦ ᐊᐃᐳᕉ 1, 
ᐱᔭᕇᖅᓯᒪᓕᖅᑲᑦ ᑮᓇᐅᔭᑦ ᐊᖏᖅᑕᐅᓯᒪᓕᖅᑲᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑏᒪᓐ. 
ᒥᔅᑕ ᐃᐊᓕᐊᑦ. ᓱᓕ ᐊᐱᖅᑯᑎᔅᓴᖃᖅᑮᑦ? ᐋᒡᒐᐃ. 
ᑭᖑᓪᓕᖅ. ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒥᓂᔅᑕᒧᖅᑲᐃ ᑖᓐᓇᐃ 
ᐊᐱᖅᑯᑎᒋᓂᖅᓴᐅᑲᐃᓐᓇᓕᒑᔭᕋ. 
 
(ᑐᓵᔨᑎᒍᑦ) ᑖᒃᑯᐊ ᐸᕐᓇᒍᑎᐅᔪᑦ ᐃᓄᓕᕆᓂᕐᒧᑦ 
ᐃᑲᔪᖅᑕᐅᓂᕐᒧᑦ ᐱᖁᔭᐅᔪᑦ ᕿᒥᕐᕈᔭᐅᒐᔭᕐᖓᑕ 
ᑖᒃᑯᐊᓗ ᒪᓕᒐᓕᕆᔨᒃᑯᑦ. ᑕᐃᒃᑯᐊᓕ ᕿᓱᓪᓗᐊᑕᐃᑦ 
ᕿᒥᕐᕈᔭᐅᓪᓗᐊᑕᕋᔭᖅᑲᑦ ᑕᕝᕙᓂ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᒃᑯᐊ 
ᕿᒥᕐᕈᕙᓪᓕᐊᖏᓐᓇᕐᓂᐊᕋᑦᑎᒍ ᑕᒪᓐᓇ  
ᖃᓄᒃᑲᓐᓂᖏᓛᖅ ᐋᖅᑭᒋᐊᕆᐊᖃᕐᒪᖓᑦ 
ᓂᖃᐃᓱᖅᑕᕐᓂᐅᕙᑦᑐᖅ. ᑖᒃᑯᐊ 
ᕿᒥᕐᕈᔭᐅᕙᓪᓕᐊᓂᖏᑦ ᐊᐅᓚᑕᐅᓂᕆᕙᑦᑕᖏᓪᓗ 
ᐊᒻᒪᓗ ᓲᕐᓗ ᐅᖃᐅᓯᕆᓵᖅᑕᖏᑦ 
ᑲᑎᒪᔨᕋᓛᖅᑖᕐᓂᐊᕋᑦᑕ ᑕᒪᒃᑯᓂᖓ ᓲᕐᓗ 
ᐊᒃᖢᓂᐅᑉ ᐱᔾᔪᑎᒋᓪᓗᒍ ᐊᒻᒪᓗ ᒥᓂᔅᑑᔪᑎᒍᑦ 
ᑕᕝᕙᓂ ᐃᓚᐅᕝᕕᒋᓂᐊᖅᑕᕗᑦ ᑲᑎᒪᔨᕋᓛᖑᔪᑦ 
ᕿᒥᕐᕈᕙᓪᓕᐊᓂᑦᑎᓐᓂ ᑕᒪᒃᑯᓂᖓᓂ.  
 
ᐊᒻᒪᓗ ᐊᑐᐊᒐᖏᑦ ᕿᒥᕐᕈᑲᓐᓂᕐᓂᐊᕋᑦᑎᒍ 
ᓄᓇᕗᒻᒥᐅᑕᓪᓚᑦᑖᖑᓐᖏᒻᒪᑕ ᓱᓕ ᐃᓚᖏᑦ, 
ᓄᓇᑦᑎᐊᒥ ᑎᒍᓂᑯᒋᒐᑦᑎᒍ ᐊᑐᐊᒐᖏᑦ ᑖᒃᑯᐊ 
ᓄᓇᕗᒻᒧᑦ ᖃᓄᖅ 
ᐊᑲᐅᓂᖅᐹᖑᔪᓐᓇᕋᔭᕆᐊᒃᓴᖏᑕᓗ 

ᕿᒥᕐᕈᒃᑲᓐᓂᕈᒪᒐᑦᑎᒍ ᓄᓇᕗᒻᒥᐅᑕᓐᖑᐊᔾᔫᒥᓗᒍ 
ᓄᓇᑦᑎᐊᕐᒥ ᓱᓕ ᑐᓐᖓᓗᐊᖅᓯᒪᖕᒪᑦ 
ᑕᐅᕙᒃᑯᓄᖓ ᑐᕌᖓᑎᓪᓗᒍ. ᑕᐃᒪᓐᓇᐃᑦᑐᒥᑦ 
ᕿᒥᕐᕈᓪᓚᕆᖕᓂᐊᖅᑕᕗᑦ ᖃᓄᒋᐊᓪᓚᒃᑲᓐᓂᖅ 
ᐊᑲᐅᓯᕚᓪᓕᕈᓐᓇᕐᒪᖔᑦ ᓄᓇᕗᒻᒥᐅᓄᑦ 
ᑐᕌᖓᔾᔫᒥᓕᕐᓗᒋᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒪᔪᐃᓐᓇᖅᑰᕋᑦᑕ ᐋᖅᑭᒋᐊᖃᕐᓂᖓᓂ ᑕᒪᓐᓇ 
ᐃᑲᔫᓯᐊᕐᓇᐅᖃᑦᑕᖅᑐᑦ 
ᐱᓕᕆᐊᔅᓴᖃᑦᑎᐊᖏᓐᓂᐊᓗᒻᒧᓪᓗ 
ᐱᓕᕆᕝᕕᑕᖃᑦᑎᐊᖏᓐᓂᐊᓗᒻᒧᓪᓗ. ᐱᓗᐊᖅᑐᒦᓛᒃ 
ᐱᓕᕆᔫᓪᓗᐊᖅᑑᒐᓗᐊᑦ ᐃᑲᔫᓯᐊᕐᓗᑎᒃ 
ᑭᓯᐊᓂᐅᖃᑦᑕᕐᖓᑕ ᑕᐃᒪ 
ᓯᕗᓪᓕᐅᖅᐸᐅᔾᔭᐅᖁᔭᐅᓯᒪᔪᓂᑦ Report card 
ᓇᓗᓇᐃᖅᓯᓯᒪᓚᐅᕐᒪᓂᓛᒃ 
ᐱᓕᕆᒍᓐᓇᖅᓯᕙᓪᓕᐊᓂᐊᖅᑐᓂᒃ 
ᑕᐅᑐᖅᑰᖃᓐᓂᕈᒪᓪᓗᑕ. 
 
ᐃᒃᓯᕙᐅᑕᖅ: ᒪᒥᐊᓇᖅ ᒥᔅᑕ ᓂᖏᐅᓐᖓᓐ ᒫᓐᓇ 
ᑐᓵᔨᕗᑦ ᑐᓴᖅᓴᐅᖏᒻᒪᑕᒎᖅ ᑖᓐᓇ 
ᖃᐅᔨᓴᖅᑕᐅᑲᐃᓐᓇᓚᐅᕐᓕ. ᒪᒥᐊᓇᖅ. ᑕᐃᒫ? 
ᑕᐃᒪ ᐱᒋᐊᒃᑲᓐᓂᕈᓐᓇᖅᓯᔪᑎᑦ, ᒥᔅᑕ ᓂᖏᐅᖓᓐ, 
ᒪᒥᐊᓇᖅ. 
 
ᓂᖏᐅᓐᖓᓐ: ᑕᐃᒫᖏᓛᒃ ᐅᖃᐅᓯᕆᕋᑖᖅᑕᕋ 
ᑖᓐᓇ ᑐᑭᓯᓇᖅᓯᒐᓚᒃᐸᓪᓚᐃᕋᑕᖅᑑᒐᓗᐊᖅ 
ᐊᐱᕆᔪᒪᔪᖓ, ᒫᓐᓇ ᐃᑲᔫᓯᐊᖃᑦᑕᖅᑐᑦ ᐅᓪᓗᒥ 
ᓲᕐᓗ swear-ᑎᓯᒪᔪᑎᑐᑦ  
ᐸᓯᔭᒃᓴᐅᔾᔪᑎᒋᓐᖏᒃᑲᓗᐊᖅᑐᒍᑦ.  
ᑕᐃᒪᐃᑦᑐᖁᑎᖃᖅᑰᕋᑦᑕ ᐊᒥᓱᓂᒃ.  

ᐃᑲᔫᓯᐊᕆᐊᖃᓪᓗᐊᑕᖅᑐᓪᓗ 
ᑕᐃᒪᐅᖏᓐᓇᕐᓂᐊᕋᓗᐊᕐᒥᑎᓪᓗᒋᑦ ᑭᓯᐊᓂ 
ᒪᒃᑯᖕᓂᖅᓴᐃᑦ ᐱᓕᕆᔪᓐᓇᑦᑎᐊᕋᓗᐊᕐᓗᑎᒃ 
ᐱᓕᕆᕝᕕᒃᓴᖃᑦᑎᐊᖏᓐᓂᕐᒧᑦ. 
 
ᑕᐅᑐᖅᑰᖃᑕᖅᐸᓪᓚᐃᓯᒪᕕᓯᖃᐃ ᖃᓄᑎᒋ ᑕᒪᓐᓇ 
ᐱᖅᑯᓯᐅᓚᐅᖅᑐᒥ ᐱᖅᑯᓯᕐᒧᑦ ᓄᑖᒧᑦ ᐊᕐᕌᒍᓂᑦ 
ᖃᑦᑎᓂᐸᓗᓪᓘᓐᓃᑦ ᖃᓄᖅ 
ᑕᐅᑐᖅᑰᖅᑕᐅᓐᖑᐊᖅᓯᒪᖕᒪᖔᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᓐᖓᓐ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ 
ᐊᒻᒪᓗ ᖁᔭᓐᓇᒦᒃ ᐊᐱᕆᓵᕋᕕᑦ. ᑖᓐᓇᐃᓛᒃ 
ᓱᖏᐅᑎᓯᒪᔪᑦ ᐊᒥᓱᑲᓪᓚᐅᖕᒪᑕ ᒪᒃᑯᖕᓂᖅᓴᐃᑦ 
ᐱᓗᐊᓐᖑᐊᖅᑐᒥᑦ ᐊᒻᒪ ᑐᓴᖅᑎᑕᐅᖃᑦᑕᕐᒥᒐᑦᑕ 
ᐃᓛᓐᓂᒃᑯᑦ ᕿᑐᕐᖓᖓ 18-ᖑᑐᐊᕐᒪᑦ 
ᐊᖏᔪᖅᑳᖏᓐᓂᑦ ᑎᓕᐅᖅᑕᐅᓕᖅᖢᑎᒃ ᐊᑏ 
ᓂᖃᐃᓲᑎᑖᕆᐊᖅᑐᓕᕆᑦ ᒪᑯᐊᖑᖃᑦᑕᕐᒪᑕ. ᑖᓐᓇ 
ᐅᔾᔨᕆᓯᒪᒐᑦᑎᒍᑦ ᐊᒻᒪᓗ ᑕᒪᓐᓇᐃᓛᒃ ᖃᓄᒃᑲᓐᓂᖅ 
ᖃᓄᖅᑑᕈᑎᒋᓇᓱᐊᕐᓂᐊᕋᑦᑎᒍᑦ 
ᐊᒃᓱᕉᑎᒋᒻᒪᕆᒃᓗᑎᒍᑦ. ᓂᕆᐅᒋᔭᖃᕋᑦᑕ 
ᓯᕗᓪᓕᕐᒥᖃᐃ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᓄᑦ ᐃᑲᔫᖅᑕᐅᖃᑦᑕᕐᒪᑕ 
ᐊᖏᕈᑎᖃᖅᓯᒪᓪᓗᑎᒃᓗ ᒪᑯᓂᖓ 
ᐊᖁᑎᓐᖑᖅᓴᓂᕐᒥᖃᐃ ᐃᒃᑯᓄᖓ. 
ᖃᒪᓂᑦᑐᐊᕐᒥᑕᐃᒪ ᖃᑦᑎᑲᓪᓚᕈᓗᖕᓂᑭᐊ 
ᐃᑲᔪᖅᓯᒪᓕᕋᑦᑕ ᐊᖁᑎᓐᖑᖅᓴᓂᕐᒧᑦ ᐊᒻᒪ ᑕᒫᓂ 
ᓄᓗᔮᖕᓂ ᑕᐃᒪᐃᑎᑦᑎᓂᐊᕆᓪᓗᑕ 
ᐃᓕᓐᓂᐊᕆᐊᖅᐸᓪᓕᐊᔪᑦ ᓄᓇᒥᒃ ᐃᑰᑕᕐᓂᕐᒥᒃ 
ᑕᒪᒃᑯᐊ ᓂᖃᐃᓱᖅᐸᓚᐅᖅᑑᒐᓗᐊᑦ ᐊᒥᓱᑲᐃᓪᓚᐃᑦ 
ᑕᕝᕗᓇ ᐃᑲᔪᖅᓯᒪᓕᕇᖅᑕᕗᑦ. 
 
ᐊᒻᒪᓗ ᓂᕆᐅᒋᔭᖃᕐᒥᒐᑦᑕ 
ᐃᓕᓐᓂᐊᖅᑐᓕᕆᓂᖅᑕᐅᖅ ᑕᒪᓐᓇ ᐃᓚᒋᔭᐅᓪᓗᓂ 
ᓯᓚᑦᑐᖅᓴᕐᕕᒡᓗ ᐱᓕᕆᖃᑎᒋᓪᓗᓂᔾᔪᒃ. ᑕᐃᑲᓂ 
ᑲᖏᖅᖠᓂᕐᒥ ᒪᑯᓄᖓ ᓴᓇᔭᒃᓴᓄᑦ ᓲᕐᓗ ᒪᑯᓂᖓ 
ᕿᔪᓕᕆᔩᓪᓗᓐᓃᑦ ᓱᓪᓗᓕᕆᔩᓪᓘᓐᓃᑦ 
ᐅᐊᔭᓕᕆᔩᓪᓗᓐᓃᑦ ᑕᐃᒪᓐᓇᐃᑦᑐᒥᒃ ᓄᓇᕗᒻᒥ 
ᐱᑕᖃᓕᖅᐸᑦ ᑕᒪᒃᑯᐊ ᓂᖃᐃᓱᖅᐸᓚᐅᖅᑑᒐᓗᐊᑦ 
ᐃᓚᖏᑦ ᓇᓗᓇᖏᑦᑐᖅ ᑖᔅᓱᒧᖓ 
ᐱᓕᕆᔭᐅᔪᒪᓂᐊᕐᒪᑕ. ᑕᐃᒪ ᐊᔾᔨᒌᖏᕈᓘᔭᖅᑐᓂᒃ 
ᑕᒪᒃᑯᓂᖓ ᖃᓄᕐᖓ ᐱᓇᔪᒃᑐᒍᑦ ᐊᒻᒪᓗ ᑕᒪᒃᑯᐊ 
ᓂᖃᐃᓱᖅᐸᒃᑑᒐᓗᐊᑦ ᓲᕐᓗ ᓴᓇᔭᒃᓴᖅᑖᖅᐸᑕ 
ᓴᓇᔭᒃᓴᖅᑖᖅᐸᓪᓕᐊᓂᖏᓐᓄᑦ 
ᐃᑲᔪᓚᐅᐱᓪᓚᖃᑦᑕᕐᓂᐊᖅᑕᕗᑦ 

ᐃᓂᓪᓚᒻᒪᕆᓚᐅᖅᑳᖅᑎᓐᓇᒍ. ᑕᐃᒪᐃᑦᑐᒥᒃ 
ᐊᑐᐊᒐᖃᖅᑐᒍᑦ ᑮᓇᐅᔭᓂᖏᓚᒃ ᒪᓂᒻᒪᐃᓯᒪᔪᒍᑦ 
ᓱᖏᐅᓴᕈᓐᓃᖅᑎᑕᐅᔾᔫᒥᕙᓪᓕᐊᖁᓪᓗᒍᓗᑭᐊᖅ 
ᑕᐃᒪᓐᓇ ᐱᓕᕆᓇᓱᒃᑐᒍᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᔅᑕ 
ᓂᖏᐅᖓᓐ. 
 
ᓂᖏᐅᓐᖓᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᖅᑯᑕᐅᖏᑦᑑᒐᓗᐊᕐᒥᒃ ᒥᓂᔅᑕ ᖃᐅᔨᒪᖁᓪᓗᒍ. 
 
ᓴᓪᓕᒥ ᑐᒃᑐᓕᕆᖃᑦᑕᖅᑎᓪᓗᒋᑦ 
ᖃᐅᔨᓪᓚᑦᑖᖅᓯᒪᓂᑰᕗᖓ ᓇᖕᒥᓂᖅ 
ᒪᐃᔭᖑᑎᓪᓗᖓ ᓂᖃᐃᑑᓯᐊᖃᑦᑕᖅᑐᐃᑦ 
ᒪᒃᑯᖕᓂᖅᓴᐅᔪᓪᓘᓐᓃ, ᑐᒃᑐᓕᕆᕝᕕᖕᒥ. 
ᐱᓕᕆᑎᑕᐅᕐᖓᓕᕌᖓᒥᒃ ᐊᒃᓱᕐᔪᐊᕌᓗᒃ 
ᐃᓅᓯᖓᓐᓂᑦ ᐊᒃᑐᐃᕚᓪᓕᑦᑎᐊᖅᓱᑎᒃ 
ᐃᑲᔪᕐᓂᖃᑦᑎᐊᓕᓲᖑᖕᒪᑕ ᑕᒪᓐᓇ 
ᑕᐅᑐᖅᑰᕐᓂᕋᓗᐊᕐᒪᑦ. ᐊᑏᑐᖅ 
ᐱᓕᕆᖃᑎᒋᒃᑲᓐᓂᕆᐊᕐᓂᐊᖅᐳᒍᑦ ᑕᒪᓐᓇ 
ᓯᕗᓂᒃᓴᕆᓂᐊᕋᑦᑎᒍᑦ. 
 
ᒪᒃᑯᒃᑐᑯᓗᒃ ᓇᐅᑯᑎᔪᑎᑐᑦ ᐱᒍᓐᓃᕐᓗᓂ 
ᐃᑲᔫᓯᐊᕆᐊᖅᑐᕋᓱᒃᑐᖅ ᐱᓕᕆᕝᕕᒃᓴᒥ 
ᓴᕝᕙᐃᕕᐅᒍᓂ ᐊᒃᓱᐊᓗᒃ ᐊᖅᑮᕚᓪᓕᕇᕐᒪᑦ ᑕᒪᓐᓇ 
ᖃᐅᔨᒪᓈᓂᖕᒪᑦ ᑕᐅᑐᖅᑰᖅᑕᕗᑦ, ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᓐᖓᓐ, 
ᐅᖃᐅᓯᑐᐃᓐᓇᑯᓗᖕ̀ᒥ ᐅᖃᐅᓯᑦᑎᐊᕙᐅᓪᓗᓂ 
ᑐᓴᖅᑕᐅᕗᖅ. ᑖᒃᑯᐊᓗ ᐊᑎᓕᐅᖅᓯᒪᔪᓂᑦ, ᒥᔅᑕ 
ᓂᓐᖓᖅ, ᐃᕝᕕᐅᔪᓐᓇᖅᓯᔪᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᐱᖅᑯᑎᒋᔪᒪᔭᕋᓕ ᐃᓕᖅᑯᓯᐅᕙᑦᑐᒧᑦ. 
ᐅᖃᕈᒪᔪᖓᓕ ᐃᒫᒃ ᐃᖅᑲᓇᐃᔭᕈᓐᓇᓂᕐᒧᑦ 
ᑐᑭᓯᐅᒪᔭᕋ ᑕᐃᓐᓇ ᐃᓕᓐᓂᐊᖅᑐᖅ ᐃᓕᓐᓂᐊᖅᑲᑦ 
ᐃᓕᓐᓂᐊᕆᐊᖃᑦᑕᖅᑲᑦ 18-ᖑᓕᕐᓗᓂ 
ᑮᓇᐅᔾᔭᔅᓴᖏᓪᓗᓂ ᐱᖃᑦᑕᕈᓐᓇᖅᑐᖅ, 
ᐃᑲᔫᓯᐊᖃᑦᑕᕈᓐᓇᖅᑐᖅ.  
 
ᐊᐃᑉᐸᖓ ᒥᓂᔅᑕᒥᒃ ᐅᖃᐅᓯᕆᖅᑲᐅᔭᖓ ᓄᑖᒧᑦ 
ᐃᓂᓪᓚᐸᓪᓚᐃᓕᖅᑎᓪᓗᒋᑦ  

ᐃᖅᑲᓇᐃᔭᒧᑦ ᑮᓇᐅᔭᖅᑖᖅᑕᐅᑎᒋᔾᔮᑎᓐᓇᒍ ᐄ, 
ᐃᖅᑲᓇᐃᔮᖅᑖᑕᓯᓐᓇᓕᕈᓐᓇᕋᔭᖅᑐᔅᓴᐅᔫᒐᓗᐊᖅ 
ᓄᓇᓕᓐᓅᖔᕈᓐᓇᖅᑯᑦ. ᑕᐃᒪ ᐃᑲᔪᕈᓐᓇᕆᕚ 
ᐃᑲᔫᓯᐊᖅᑐᓕᕆᔩᑦ. 
 
ᓄᓇᕗᑦᒥ ᒥᑭᓐᓂᖅᓴᐅᔪᓂ ᓄᓇᓕᓐᓂ 
ᓇᐅᔮᓂᓘᓐᓃᑦ ᑰᒑᕐᔪᒻᒥ. ᑕᒪᒃᑯᐊ 
ᖃᓄᖅᑑᕈᑕᐅᔪᓐᓇᖅᑐᑦ ᐊᒥᓲᖏᒻᒪᑕ 
ᓯᕕᑐᔪᒡᒍᑕᐅᓪᓗᑎᓪᓗ. ᐃᓕᓐᓂᐊᕆᐊᖅᑐᖅ 
ᐅᓐᓄᒃᑯᑦ ᐃᖅᑲᓇᐃᔮᒥᒃ ᓇᓂᓯᒍᓐᓇᕐᓗᓂ 
ᐱᑕᖃᖏᒻᒪᑦ ᕼᐋᒻᓚᒃᑯᓐᓂᑦ ᓄᓇᓕᓐᓃᓛᒃ.  
 
ᐊᐅᓚᖃᑦᑕᓕᕋᐃᒐᒪ ᔨᐊᓗᓇᐃᕝᑰᖃᑦᑕᕋᒪ 
ᒪᐅᖓᓕᕋᐃᒐᒪ ᑕᐅᕙᓂ ᐅᕕᒃᑲᒃᑯᓗᐃᑦ ᐅᓐᓄᒃᑯᑦ 
ᐃᖅᑲᓇᐃᔭᖅᑐᑦ ᐱᓇᓱᐊᕈᓯᐅᓪᓗ ᓄᓐᖑᐊᓂ 
ᐃᓕᓐᓂᐊᖅᑐᑯᓘᔮᖅᑐᖅ ᐃᓕᓐᓂᐊᕐᖓᑕ 
ᑕᐃᒪᐃᖏᒪᓪᓕ ᓄᓇᓕᓐᓂ ᒥᑭᓂᖅᓴᐅᔪᓂ.  
 
ᐊᐱᖅᑯᑎᒋᔪᒪᔭᕋ ᐄ, ᐃᖅᑲᒋᑦᑎᐊᑕᒃᑲ ᑕᒪᒃᑯᐊ 
ᐃᖅᑲᓇᐃᔭᖅᑎᐅᔪᑦ ᖁᔭᒋᔭᐅᓐᖑᐊᕈᓐᓇᖏᑦᑐᑦ 
ᐃᑲᔫᓯᐊᖅᑐᓕᕆᔩᑦ ᖃᐅᔨᒪᔪᐃᓐᓇᐅᓗᑕ. 
ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᔭᕋ ᖃᑦᑎᐅᔪᑦ 
ᐊᔪᐃᓐᓇᕆᐊᖅᑲᓐᓂᕈᓐᓇᖅᑲᑦ 
ᐱᑎᑕᐅᖏᓐᓂᖏᓐᓂᖏᑦ ᐃᑲᔫᓯᐊᖅᑖᕐᓂᖓᓄᑦ. 
 
ᐄ, ᑲᓐᖑᓇᖅᑐᐊᓘᒻᒪᑦ ᐃᑲᔫᓯᐊᖅᑖᕋᓱᒃᑐᓂ 
ᖃᓄᐃᓐᓂᐊᕐᕆᐊᔅᓴᕐᓗ ᑲᒪᓇᕐᒪᑦ ᐊᒻᒪᓗ 
ᐅᓪᓗᒥᐅᔪᖅ. ᐊᓪᓚᒡᕕᖓᓅᕋᐃᒐᒪᑦᑕᐅᖅ 
ᑕᐃᒫᒃᓴᐃᓐᓇᖅ ᐃᓕᕋᓱᕈᔪᓐᓇᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑭᓇ 
ᑭᐅᓂᐊᖅᐸ?  

ᒥᓂᔅᑕ ᑕᐹᕐᔪᒃ, ᑭᐅᒍᒪᔭᐃᑦ? 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ. ᑖᒃᑯᐊ 
ᐅᓐᓂᕐᓗᒃᓴᕐᕕᖕᒥᒃ, ᐅᑭᐅᒃᓵᖅ 
ᓇᓗᓇᐃᖅᓯᑦᑎᐊᓕᓵᓚᐅᕐᒥᒐᑦᑕᐃᓛᒃ ᑖᒃᑯᓄᖓ ᔮᒃ 
ᐊᓄᕌᒻᒥᒃ ᑕᐃᒪ ᐃᒃᓯᕙᐅᑕᖃᓕᖅᖢᑎᒃ ᑖᒃᑯᐊ 
ᐅᓐᓂᓗᒃᓴᖅᕖᑦ ᓄᓇᕘᓕᒫᒧᑦ.  
 
ᖃᐅᔨᒪᓪᓗᖓ ᐅᓄᓐᖏᑐᒻᒪᕆᑯᓗᖕᓂᑦ 
ᐅᓐᓂᕐᓗᒃᓴᖅᓯᒪᔪᖅᑕᖃᖅᑐᖅ ᐃᒻᒪᖄ ᑖᓐᓇ ᒥᔅ 
ᑏᒪᓐ ᓂᓪᓕᑲᓐᓂᖁᓪᓗᒍ ᖃᑦᓯᓂᒃ ᐊᕐᕌᓂ 
ᐅᓐᓂᕐᓗᒃᓴᖅᑐᖃᓚᐅᕐᒪᖔᑦ ᓇᐃᓴᐅᑎᓂᒃ 
ᐱᓯᒪᔪᔅᓴᐅᒻᒪᑦ. ᑖᓐᓇ ᐃᒃᓯᕙᐅᑖᖅ 
ᖃᓄᐃᒃᓴᖏᒃᑯᕕᑦ ᑭᐅᔭᐅᖁᒃᑲᓐᓂᖁᔭᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
(ᑐᓵᔨᑎᒍᑦ) ᒥᔅ ᑏᒪᓐ, ᖃᑦᑎᑦ ᐅᓐᓄᕐᓗᓚᐅᖅᑲᑦ? 
ᒥᔅ ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᑦᑎᓪᓚᕆᐅᒻᒪᖔᑕ ᖃᐅᔨᒪᖏᑦᑐᖓ. 
ᐊᑦᔨᒌᖏᒥᒻᒪᑕ ᖁᕝᕙᓯᓐᓂᖏᑦ ᑕᐃᒃᑯᐊ 
ᐃᑲᔪᖅᑕᐅᓇᓱᒃᑐᑦ ᕿᐱᓗᒃᑕᐅᑉᐸᑕ 
ᐅᖃᐅᔾᔭᐅᓯᒪᔭᕆᐊᖃᑦᑐᑦ 
ᐊᔪᐃᓐᓇᕆᐊᕈᓐᓇᕐᓂᖏᓐᓂᒃ.  
 
ᐅᓐᓂᓗᒃᓯᒪᔪᑦ ᑕᐃᒪᐃᑉᐸᑦᑐᑦ ᑕᒪᒃᑯᐊ 
ᐃᑲᔫᓯᓱᐊᖅᑐᓕᕆᔨᐅᔪᑦ ᑕᒪᒃᑯᓄᖓ 
ᖃᐅᔨᒪᑦᑎᐊᖅᑎᑕᐅᒐᔭᖅᑐᑦ ᓯᕗᓪᓕᖅᐹᖑᔪᖅ 
ᐊᖏᔪᖅᑳᖓᓐᓂᒃ ᐊᕕᑦᑐᖅᓯᒪᔪᓂᒃᑲᔭᖅᑐᖅ. ᑕᐃᒪ 
ᖁᑦᑎᓂᖅᐹᒧᑦ ᒪᕐᕉᓐᓂᒃ ᑖᒃᑯᐊ ᐊᔪᓐᖏᑐᒻᒪᕇᑦ 
ᐊᔪᐃᓐᓇᕆᐊᒃᑲᓂᕐᓂᕐᒧᑦ ᑲᑎᒪᔨᓃᒻᒪᑕ. 

ᐄ, ᖃᐅᔨᒋᐊᕆᐊᖃᕋᔭᖅᑐᖓ ᐊᕕᑦᑐᖅᓯᒪᓂᐅᔪᓂᒃ 
ᖃᑦᑎᐅᒻᒪᖔᑕ ᐊᓪᓚᒡᕕᒐᓅᖏᓐᓇᖃᑦᑕᖏᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᒍᒪᒐᒪ ᖃᓄᖅ ᑐᑭᖃᕐᒪᖔᑦ ᓲᕐᓗ 
ᐃᓕᓐᓂᐊᕐᓂᒃᑯᓪᓗ ᕿᓂᖅᐸᓪᓕᐊᓂᖅ 
ᐃᖅᑲᓇᐃᔮᒃᓴᓂᒃ ᑖᒃᑯᐊ ᓂᕈᐊᑦᑎᐊᕐᓂᖅ 
ᓯᕗᒧᐊᒍᑎᒃᓴᓂᒃ ᑖᓐᓇ ᖃᓄᖅ 
ᑐᓴᖅᑎᑦᑎᔾᔪᑎᒋᒍᓐᓇᕈᕕᐅᒃ ᑲᑎᒪᔨᕋᓛᓄᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅ 
ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓂᕈᐊᑦᑎᐊᕐᓂᖅ ᓴᖅᑭᑕᐅᓚᐅᖅᑐᖅ ᓄᓇᑦᑎᐊᖅ 
ᒐᕙᒪᖏᓐᓂᒃ ᐱᓯᒪᐃᓐᓇᖅᑕᕗᑦ ᐃᑲᔫᑎᒋᔭᕗᑦ 
ᑕᒫᓂ ᓄᓇᕘᒥ.  
 
ᐄ, ᓱᓕᔪᑦ ᑕᒪᒃᑯᐊ ᓂᕈᐊᕈᓐᓇᑦᓯᐊᕐᓂᖅ 
ᐃᓅᓯᒃᓴᒧᑦ ᐃᖅᑲᓇᐃᔭᕆᐊᕈᓐᓇᖅᑐᑦ 
ᐃᖅᑲᓇᐃᔭᕋᓱᐊᕈᓐᓇᖅᑐᑦ ᐃᓕᓐᓂᐊᕐᓗᑎᒡᓘᓐᓃᑦ 
ᑕᐃᒪ ᓂᕈᐊᑦᓯᐊᕈᓐᓇᕐᓂᖅ. ᐃᓅᑦᓯᐊᕋᓱᐊᕐᓂᕐᒧᑦ 
ᐱᓕᕆᐊᕆᔭᐅᔪᑦ ᐃᑲᔪᕋᓱᐊᖅᑐᑦ ᐃᒻᒥᓂᒃ 
ᐊᔪᕈᑎᖃᕐᓂᕈᑎᒃ ᑕᒪᒃᑯᐊᑦᑕᐅᖅ 
ᐃᓅᓯᑦᑎᐊᕙᒻᒨᕋᓱᐊᕐᓂᕐᒨᖓᒻᒪᑕ ᐊᖑᓇᓱᐊᕐᓂᖅ. 
ᑖᒃᑯᐊ ᐊᖑᓇᓱᒃᑐᓕᕆᓂᐊᖅᑲᑕ ᓄᓇᓖᑦ 
ᐊᖑᓇᓱᒃᑎᖏᑕ ᑲᑎᒪᔨᖏᓐᓂᒃ 
ᐱᓕᕆᖃᑎᖃᖃᑦᑕᖅᑐᒍᑦ. 
 
ᑕᒪᒃᑯᐊ ᐃᓚᑐᐃᓐᓇᖏᑦ ᐃᓅᓯᑦᓯᐊᕆᓐᓂᕐᒧᑦ 
ᓯᕗᒧᐊᑉᐸᓪᓕᐊᒐᓱᐊᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑏᒪᓐ. ᑖᓐᓇ 
ᑭᖑᓪᓕᖅ ᒥᔅᑕ ᖁᒻᒧᐊᑦᑐᖅ.  
 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ 
ᐊᐱᖅᑯᑎᒋᔪᒪᔭᕋ ᒫᓐᓇᕈᓗᒃ ᓄᓇᑦᑎᓐᓂ 
ᐅᖄᓚᕕᐅᔫᒥᔪᒐᒪ ᐊᐃᑉᐸᕇᒃ ᐅᕕᒃᑲᒐᓛᒃ 
ᕿᑐᕐᖓᖃᖅᑐᑎᒃ ᒪᕐᕉᓐᓂᒃ ᒥᑭᔪᕉᓘᓪᓗᑎᒃ ᑖᒃᑯᐊ 
ᕿᑐᕐᖓᖏᒃ. ᑖᒃᑯᐊ ᐊᐃᑉᐸᕇᒃ 
ᐱᑦᑎᐊᖃᑦᑕᐅᑎᔪᓐᓃᓂᕐᖓᑎᒃ ᑕᕝᕙᓂ ᐃᓪᓗᒥᓂ 
ᐊᖏᕋᒥ, ᐊᐃᑉᐹ ᐸᓖᓯᒃᑯᓐᓄᑦ 
ᐅᖄᓚᔾᔪᑕᒥᓂᐅᓪᓗᓂ. ᑕᐃᑲᓂ ᐱᓯᒪᔭᐅᓚᐅᖅᑐᓂ 
ᐊᑐᐊᒐᕆᔭᕆᐊᓕᖏᓐᓂᒃ ᐃᓕᓯᕕᐅᓂᕐᖓᑦ 
ᐃᖅᑲᖅᑐᐃᕕᒻᒧᑦ ᐊᐃᑉᐸᕐᓂᒃ ᐃᒪᐃᓕᐅᓚᐅᕋᕕᑦ 
ᑕᑯᒋᐊᖃᕈᓐᓃᖅᑕᐃᑦ ᑕᒪᓐᓇ ᐱᔭᕇᕋᓱᓐᓂᖓᓂ 
ᐃᖅᑲᖅᑐᐃᕕᒻᒥ. ᑖᓐᓇ ᐊᖑᑦ 
ᑕᑯᔭᕆᐊᖃᕈᓐᓃᖅᑐᖅ ᐊᐃᑉᐸᕐᒥᓂᒃ 
ᕿᑐᕐᖓᒥᓂᓪᓘᓐᓃᑦ ᐃᓪᓗᒥ ᑕᕝᕙᓂ 
ᑮᓇᐅᔭᓕᐅᖅᑎᑑᓪᓗᓂ ᑮᓇᐅᔭᖅᑖᕋᓗᐊᕋᒥ 
ᐊᐃᑉᐸᕐᓂ ᑐᓂᓯᔪᓐᓃᖅᑕᖓ ᕿᑐᕐᖓᓂᓘᓐᓃᑦ 
ᑐᓂᓗᐊᕈᓐᓃᖅᑕᖏᑦ ᐅᖃᖅ ᑕᐃᑯᖓ 
ᓂᓪᓕᕆᐊᖃᓐᖏᓐᓇᒥ contact-ᒋᐊᖃᓐᖏᓐᓇᒥ.  
 
ᑖᓐᓇᖔᕐᓕ ᐊᐃᑉᐸᖔᖓ ᐱᑎᑕᐅᓐᖏᓐᓇᒥ 
ᐊᐃᑉᐸᕐᒥᓄᑦ ᑕᕝᕗᖓ income support-ᒧᑦ 
ᐊᐱᕆᓕᕐᓂᕐᖓᑦ ᐱᔪᓐᓇᖏᓐᓂᕋᖅᑕᐅᒋᓪᓗᓂ 
ᐊᐃᑉᐸᖓᒎᖅ ᐃᖅᑲᓇᐃᔭᕐᖓᑦ ᑕᕝᕙ 
ᑕᑯᔭᕆᐊᖃᓐᖏᑕᖓ. ᑖᓐᓇ 
ᓇᓗᓇᖅᓯᕈᔪᑲᐃᓐᓇᔪᒻᒪᑦ ᖃᓄᕐᓕᑭᐊᕐᖓᐃ 
ᖃᓄᕿᓕᑭᐊᖅᑲᐃᖓᐃᑲᐃᓐᓇᔪᒐᑦᑕ ᑕᕝᕗᖓᓗ 
ᐱᔭᖅᑐᕋᓱᒃᑲᓗᐊᕐᖓᑦ income support-ᒧᑦ 
ᐱᔪᓐᓇᕐᓂᕋᖅᑕᐅᓐᓂᕋᓂ ᑕᕝᕗᖓ ᐊᐃᑉᐸᖓᒎᖅ 
ᐃᖅᑲᓇᐃᔭᕐᖓᑦ. ᑖᓐᓇ ᐱᒡᒐᕐᓇᕈᔪᑲᐃᓐᓇᔪᒻᒪᑦ 
ᑕᑯᔭᕆᐊᖃᕐᓇᑎᓪᓗ ᐃᑲᓐᖓᓪᓗ ᐱᔪᓐᓇᕐᒥᓇᓂ 
ᐅᕙᓐᖓᑦ ᐊᐃᑉᐸᖓᒎᖅ ᑮᓇᐅᔾᔭᔅᓴᓗᐊᕐᖓᑦ 
ᑕᑯᔭᕆᐊᖃᕐᓇᓂᐅᒃ. ᓇᓗᓇᖅᓯᕈᔪᑲᐃᓐᓇᔪᒻᒪᑦ 
ᑖᓐᓇ ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᕐᒪᒑᑦ. 
ᐃᔅᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
ᓇᓕᖅᓯᑭᐊᖅ ᑭᐅᒐᓱᒍᓐᓇᖅᑕᓯ ᑖᔅᓱᒪ ᒥᔅᓵᓄᑦ? 
ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 
ᒪᓕᒐᓕᐅᖅᑎᐅᖃᑎᒐᐃᓛᖅ ᑎᑎᖅᑲᖏᓐᓂᒃ 
ᑕᑯᖅᑰᓚᐅᖅᖢᖓ ᐊᑲᐃᓪᓕᐅᕈᑕᐅᔪᑦ ᐸᖕᓂᖅᑑᒥ.  
 
ᑕᒪᒃᑯᐊ ᐃᖅᑲᖅᑐᒐᒃᓴᓐᖑᖅᑎᑕᐅᔪᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕕᒃᑯᑦ ᐊᖅᑯᓵᕆᐊᓖᑦ  

ᐱᔪᓐᓇᐅᑎᖃᕐᕕᒋᓗᐊᕌᓗᓐᖏᒻᒪᕆᒃᑲᑦᑎᒍᓪᓕ 
ᓲᖃᐃᒻᒪ ᖃᓄᐃᑦᑑᔭᕆᐊᖃᕐᓂᖏᓐᓄᑦ ᑭᓯᐊᓂ 
ᑕᒪᓐᓇᐃᓛᒃ ᑐᑭᓯᐅᒫᓂᖏᖦᖢᒍ. ᐃᒻᒪᖄ ᑖᓐᓇ 
ᓵᓐᑎ ᑏᒪᓐᖃᐃ ᑕᒪᑐᒥᖓ 
ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᓐᓇᖅᐳᖅ 
ᑕᐃᒪᓐᓇᐃᓕᑎᓪᓗᒋᑦ ᐃᑲᔪᖅᑕᐅᔪᓐᓇᕐᒪᖔᓪᓘᓐᓃᑦ 
ᑖᓐᓇ ᑐᑭᓯᐅᒫᓂᓐᖏᓇᒃᑯᑦ 
ᑭᐅᓇᓱᒍᒪᓐᖏᓚᕋᓘᓐᓃᑦ ᑖᔅᓱᒧᖓ ᑭᐅᔭᐅᖔᖅᐸᑦ 
ᐃᒻᒪᖃ ᐊᑲᐅᓂᖅᓴᐅᓂᐊᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅ 
ᑏᒪᓐ. 
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖃᐅᔨᒪᓪᓚᕆᓐᖏᑦᑐᖓ ᖃᓄᖅ ᑭᐅᒋᐊᔅᓴᖅ 
ᑖᔅᓱᒧᖓ. ᒫᓐᓇᐅᔪᕐᓕ ᑖᒃᑯᐊ 
ᓇᓗᓇᐃᖅᓯᒪᓪᓚᕆᑦᑐᓂᑦ ᐱᒋᐊᖃᕋᔭᖅᑐᖓ. 
ᑕᒻᒪᕐᓗᖓ ᐅᖃᕈᒪᓐᖏᓐᓇᒪ ᑭᓯᐊᓂ 
ᖃᐅᔨᒋᐊᕋᔭᖅᑕᕋ ᓇᓗᓇᐃᖅᓯᕕᒋᒃᑲᓂᖅᑳᖓ. 
 
ᐊᖏᔪᑲᓪᓚᕈᓗᓐᓂᑦ ᐃᓗᓕᖃᕋᔭᕐᖓᑦ ᐸᓖᓯᒃᑰᓗᑕ 
ᒪᓕᒐᓕᕆᔨᒃᑯᑦ ᐊᒻᒪᓗ ᑕᒻᒪᕐᓗᖓ 
ᐅᖃᕈᒪᒐᔭᓐᖏᓐᓇᒪ. ᑖᓐᓇ ᒪᓕᒐᓕᐅᖅᑎᐅᔪᖅ 
ᐃᒫᒃ ᓇᓗᓇᐃᖅᓯᒋᐊᒃᑲᓐᓂᕈᓐᓇᖃᓪᓘᓐᓃᑦ 
ᑭᐅᓗᐊᒃᑲᓐᓂᕈᓐᓇᖏᑦᑐᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇᖃᐃ 
ᒪᓕᒐᓕᕆᔨᒃᑯᖅᑲᐃ ᐋᖅᑭᒋᐊᓕᒃ ᑕᐃᒃᑯᐊ 
ᐃᑲᔪᖅᑐᐃᔪᓄᑦ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓇᓗᓇᐃᓐᖏᑦᑐᖅ ᐊᔾᔨᒌᓐᖏᑦᑐᓂᑦ 
ᑕᐃᒪᐃᑦᑐᖃᕋᓗᐊᖅᑲᓪᓗ. 
 
ᐊᔾᔨᒌᓐᖏᑦᑐᓂᑦ ᐃᓗᓕᖃᕐᓂᐊᕐᖓᑦ 
ᐊᑐᐊᒐᕆᔭᕆᐊᓕᖏᓪᓗ ᐊᑐᐊᒋᐊᖃᖅᑐᓂᒋᑦ, 
ᑭᓯᐊᓂ ᑕᒪᓐᓇ ᑕᑯᕙᓪᓕᐊᓂᐊᒐᓱᒃᐸᓪᓚᐃᒐᑦᑎᒍ 
ᓄᓇᑦᑎᓐᓂ, ᓄᓇᑦᑎᓐᓂ ᑕᐃᒫᒃ ᑕᑯᑕᐃᓐᓇᓚᐅᕋᒪ  

ᑭᓯᐊᓂ ᓴᖅᑭᐸᓪᓕᐊᓂᐊᖅᐸᓪᓚᐃᔪᖅ 
ᐃᓄᒋᐊᔅᓯᕙᓪᓕᐊᓗᑕ. 
ᑕᕝᕗᓐᖓᖁᓇᓐᖏᑦᑑᒐᓗᐊᖅ ᑖᒃᑯᐊ ᐃᓚᒌᓄᑦ 
ᐃᑲᔪᖅᑎᐅᕙᑦᑐᓄ. ᑕᕝᕘᓈᖔᕐᓗᑎᑦ 
ᐊᓂᒍᐃᒍᓐᓇᐸᑦᑑᒐᓗᐊᑦ ᑭᓯᐊᓂ ᐃᓛᓐᓂᒃᑯᑦ 
ᑕᕝᕗᖓᓪᓚᕆᑦᑐᒥᓂᐅᒐᐃᒻᒪᑕ 
ᑲᑎᒪᔪᓐᓇᐃᓪᓕᖃᑦᑕᕐᖓᑕ 
ᑲᑎᒪᔭᕆᐊᖃᕈᓐᓃᖅᑐᑎᓪᓗ ᑕᐃᒪᐃᓲᖑᒻᒪᑕ. 
ᕿᒥᕐᕈᔭᐅᑦᑎᐊᖁᒐᔭᖅᑕᕋᓕ ᑖᓐᓇ 
ᑕᑯᒃᑲᓂᕐᓂᐊᐸᓪᓚᐃᒐᑦᑎᒍ ᑕᐅᕙᓂ 
ᓯᕗᓂᕆᓂᐊᖅᑕᑎᓐᓂ ᑕᐃᒪᐃᓕᐅᒃᑲᓂᖅᑐᓂ.  
 
ᐄᓛᒃ, ᐊᑲᐅᓇᓐᖏᒻᒪᑦ ᓱᕈᓯᕋᓛᑯᓗᓐᓂᑦ 
ᐱᓯᒪᑦᑎᔪᖅ ᑭᓱᑖᕈᑎᔅᓴᖃᓐᖏᑦᑐᖅ ᑖᓐᓇᓗ 
ᐊᐃᑉᐹ ᐃᑲᔪᕈᒪᑎᓐᓇᒍ, ᓇᒧᑦ ᓴᖑᕕᔅᓴᒥᑦ 
ᓇᒻᒥᓂᓕᐅᒐᓗᐊᑦ ᑭᓯᐊᓂᑦᑕᐅᖅ ᓇᒻᒥᓂᖏᑦ 
ᐃᓚᖏᑦ ᑐᓂᔭᔅᓴᒥ ᐱᑕᓕᐊᓗᑐᐃᓐᓇᐅᕙᒻᒥᓇᑎᑦ 
ᑕᕝᕗᖓ ᓵᓪᓗᑎᑦ ᑭᓯᐊᓂᐅᖃᑦᑕᕐᖓᑕ ᑕᒪᓐᓇᓕ 
ᓯᕗᓂᕆᓂᐊᖅᑕᑎᓐᓂ ᖃᓄᖅ ᐊᑐᐊᒐᑯᓗᒻᒥᓘᓐᓃᑦ 
ᐋᖅᑭᔅᓯᕕᐅᑉᐸᑦ ᓇᓗᓇᒃᑲᓐᓂᖃᔭᖅᐸᓪᓚᐃᔪᖅ 
ᐃᓗᓕᒃᑲᓐᓂᖏᓂ ᑕᐃᒃᑯᐊ ᑭᒃᑰᒻᒪᖔᑕ ᑖᓐᓇ 
ᐊᑕᐅᓯᐅᖃᑎᒋᓗᒍ ᓂᓪᓕᐊᖃᑎᒋᒍᓐᓇᑎᐊᖅᑕᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖁᒻᒧᐊᑦᑐᖅ. ᐊᒻᒪᓗ ᖃᐅᔨᒪᑦᑎᐊᕆᑦ ᒪᓕᒐᕐᒥ 
ᕿᒥᕐᕈᒻᒥᒐᑦᑕ ᑕᒪᑐᒧᖓ ᑐᕌᖓᔪᒥᑦ 
ᕿᑐᓐᖓᓕᓕᓐᓄᑦ ᐃᑲᔫᑎᓄᑦ ᑐᕌᖓᔪᑦ ᓇᓕᐊ 
ᐃᖅᑲᓇᐃᔭᖅᑐᖅ ᐊᕕᓐᓂᕋᐃᑉᐸᑎᒃ ᑖᓐᓇ 
ᑲᒪᒋᓯᓐᓈᕐᒥᒐᑦᑎᒍ ᓯᓚᑖᒍᑦ ᑕᕝᕘᓇ. ᑖᒃᑯᐊ 
ᓵᖓᓃᑦᑐᑦ ᑭᐅᔪᓐᓇᓗᐊᓐᖏᒻᒪᑕ ᒫᓐᓇ ᑖᓐᓇ 
ᐊᐅᓚᒃᑲᑦᑎᒍ ᓇᒻᒥᓂᖅ. ᑕᓱᒧᖓ ᓱᓕ 
ᐊᐱᖅᑯᑎᔅᓴᖃᒃᑲᓂᖅᑮᑦ, ᒥᔅᑕ ᖁᒻᒧᐊᑦᑐᖅ? ᑕᐃᒪ 
ᐊᑎᖃᒃᑲᓂᕐᒥᒪᑦ, ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ G-7 
ᐃᓗᐊᓂ, ᒪᒥᐊᓇᖅ. Income Support -ᐃᓗᐊᓂ. 
ᓯᕗᓪᓕᖅᐹᒥᖃᐃ ᐊᐱᕆᓗᖓ ᑮᓇᐅᔭᓂᑦ 
ᐅᖃᐅᓯᖃᓪᓗᐊᑕᖅᑰᕋᑦᑕ ᐊᔪᖅᓴᖅᑐᓕᕆᔨᒃᑯᑦ. 
ᐊᔪᖅᓴᖅᑐᓕᕆᔨᒃᑯᓐᓄᑦ ᐅᖃᐅᓯᖃᕋᓗᐊᖅᑐᓂ 
ᑭᓯᐊᓂᓕ ᐊᓯᐊᓃᒻᒪᓄᓇ. ᑐᕌᖓᖏᓐᓂᖃᐃ ᐅᕙᓂ 
ᐊᐱᕆᓇᔭᕈᒪ ᐊᔪᖅᓴᖅᑐᓕᕆᔨᒃᑯᓐᓄᑦ 
ᐃᑲᔪᖅᑕᐅᓲᑦ ᐃᑲᔪᖅᑕᐅᔪᓐᓇᕐᒥᔪᑦ 
ᑮᓇᐅᔭᓅᓐᖏᑦᑐᖅ ᓲᕐᓗᖃᐃ ᓇᑦᑎᒥᓪᓘᓐᓃᑦ 
ᑐᑦᑐᒥᓪᓘᓐᓃᑦ ᐃᖃᓗᒻᒥᓘᓐᓃᑦ ᓂᕿᑖᖅᑎᑦᑎᓂᕐᒥᑦ 
ᑕᒪᓐᓇ ᐊᐅᓚᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᒪᑐᒪ 
ᒥᔅᓵᓄᑦ ᑭᐅᔪᖃᕈᒪᕚ? ᓇᓕᐊᑭᐊᖅ. ᓇᓕᑭᐊᖅ 
ᑭᐅᔪᒪᔪᖅ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᓄᖓᓕ ᑮᓇᐅᔭᑲᐃᓐᓇᕐᓄᑦ 
ᑕᐃᒃᑯᐊ ᑲᒪᒋᖃᑦᑕᖅᑕᕗᑦ, ᒪᑯᐊ Food bank-
ᒥᓪᓗᑭᐊᖅ ᐅᖃᐅᓯᖃᖅᑐᖅ ᓂᕿᓂᑦ 
ᐃᑲᔫᑕᐅᔪᓐᓇᖅᑐᑦ ᓲᕐᓗ ᖃᓄᑭᐊᖅ ᑖᓐᓇ 
ᑐᑭᓯᓇᖅᓯᑎᒃᑲᓐᓂᕈᓐᓇᖅᐸᐅᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᑕᐹᕐᔪᒃ, ᐊᐱᕆᖅᑲᐅᔪᖅ ᓇᑦᑎᒥᓃᑦ, ᑐᒃᑐᒥᓃᑦ 
ᑕᒪᒃᑯᐊ ᒥᒃᓵᓄᑦ. ᒥᔅᑕ ᐊᕐᕚᕐᓗᒃ 
ᓇᓗᓇᐃᕆᐊᒃᑲᓐᓂᕈᓐᓇᕈᕕᐅᖅᑲᐃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᐅᖃᓪᓚᐃᓐᓇᓲᖑᒐᒪ ᓄᓇᓖᑦ ᐃᓗᐊᓂ 
ᑮᓈᐅᔾᔭᔅᓴᐅᑎᒃᓴᒥᒃ ᖃᓄᑐᐃᓐᓇᖅ. ᐅᕝᕙᓘᓐᓃᑦ 
ᓄᓇᓕᑦ ᐊᑯᓐᓂᖏᓐᓂ ᓲᕐᓗ ᐃᒡᓗᓕᒃᒥᐅᑦ 
ᐊᐃᕕᖃᒻᒪᑕ, ᐱᔪᒪᔪᒍᑦ ᑕᐃᑲᓐᖓᑦ. ᒪᒃᑖᖃᕋᑦᑕ 
ᐃᒡᓗᓕᒃᒥᐅᑦ ᐱᔪᒪᔭᖏᑦ. ᓴᓪᓕᕐᒥᐅᑦ ᑐᒃᑐᑕᖃᒻᒪᑦ 
ᐱᔪᒪᔭᑦᑎᓐᓂᒃ. ᑕᒪᒃᑯᐊ ᑕᐅᖅᓰᖃᑦᑕᐅᑎᓂᒃ 
ᑕᒪᒃᑯᓂᖓ ᓂᕿᓂᒃ ᐱᑕᖃᐅᑉᐸᓕᐊᒻᒪᑦ 
ᓄᓇᑦᑎᓐᓂ ᐊᒻᒪᓗ ᑲᔪᓯᖁᒥᓇᖅᖢᓂᒃ ᑕᒪᓐᓇ. 
 
ᑭᓯᐊᓂ ᑖᒃᑯᐊ ᐊᔪᖅᓴᖅᑐᑦ ᐱᓗᐊᓐᖑᐊᖅᑐᒥᒃ 
ᐅᐃᖃᓐᖏᑦᑐᑦ ᕿᑐᓐᖓᖃᐅᑦᑐᑎᒃ, 
ᐊᖑᓇᓱᒃᑎᖃᓐᖏᑦᑐᑦ. ᓂᕿᑐᕋᔅᓴᖏᓪᓘᓐᓃᑦ 
ᐸᔪᒃᑕᐅᖃᑦᑕᓐᖏᓕᑐᐊᕌᖓᒥᒃ 
ᐃᖅᑲᒋᔭᐅᖏᔭᐅᖏᑐᐊᕌᖓᒥᒃ ᐊᔪᖅᓴᓕᓲᖑᒻᒪᑕ. 
ᐊᔪᖅᓴᖅᑐᓕᕆᔨᒃᑯᓂᓪᓗ ᑭᓯᐊᓂ ᐃᓅᓪᓗᑎᒃ. 
ᑖᒃᑯᐊ ᐱᔪᓐᓇᑎᑦᑐᓐᓇᕋᔭᕆᕕᓯᐅᒃ 
ᐱᔪᓐᓇᖅᑎᓲᕆᕕᓯᐅᒃ ᑕᒪᒃᑯᓂᖓ ᐃᓄᒃᓯᐅᑎᓂᒃ 
ᓂᕿᓂᒃ ᐊᔪᖅᓴᖅᑐᓕᕆᓂᕐᒧᑦ ᐱᔭᖏᑕ 
ᐃᓚᒋᓗᓂᐅᒃ ᐋᖅᑭᒃᓯᒪᕚ ᑕᒪᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ 
ᐊᐱᖅᑯᑎᑦᑎᐊᕙᑦᑎᐊᖅ. ᑕᒪᒃᑯᐊ ᓂᖀᑦ 
ᐃᓄᒃᓯᐅᑏᑦ ᒪᒪᕐᓂᖅᓴᑐᐃᓐᓇᐅᖏᒻᒪᑕ, 
ᐱᐅᓂᖅᓴᐅᒻᒪᑕ ᑎᒥᒧᑦ ᑕᒪᒃᑯᓂᖓ  
ᓂᐅᕕᖅᕕᒦᖔᐸᑦᑐᓂᒃ.  
 
ᑖᒃᓱᒧᖓ ᑭᐅᔪᖃᕈᒪᕚ? ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐋᒡᒐ ᑕᐃᒪᓐᓇᐃᑦᑐᒥᒃ 

ᑲᒪᖃᑦᑕᖏᑦᑐᓪᓕ ᑖᒃᑯᐊ ᓂᖃᐃᓱᒃᑐᓕᕆᔨᒃᑯᑦ. 
ᑭᓯᐊᓂ ᓂᐅᕕᕈᒪᓐᓂᖅᐸᑕ ᑕᒪᒃᑯᓂᖓ 
ᐃᓄᒃᓯᐅᑎᓂᒃ ᑮᓈᐅᔭᐃᑦ ᑕᐃᒃᑯᐊ 
ᐊᑐᖅᑕᐅᔪᓐᓇᒥᒻᒪᑕ ᐃᑲᔫᑕᐅᓂᐊᖅᑐᖅ ᑖᒃᓱᒧᖓ 
ᐃᓄᒻᒧᑦ. ᐃᓛᒃ ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᑦ 
ᑕᐃᒪᓐᓇ ᑕᐅᑐᒃᑕᐅᓂᖅᓴᐅᒻᒪᑕᓕ ᑖᒃᑯᐊ 
ᑮᓇᐅᔭᐃᑦ ᐃᑲᔫᑕᐅᓂᐊᖅᑐᑦ ᑕᒪᒃᑯᓄᖓᑦᑕᐅᖅ 
ᐱᔪᓐᓇᖃᑕᐅᒥᓪᓗᑎᒃ ᐱᔪᒪᔭᒥᓂᒃ. ᑕᒪᓐᓇ 
ᒪᑐᐃᖓᑦᑎᐊᖅᖢᓂ ᑭᓯᐊᓂ 
ᑐᓐᓂᖅᓴᐃᓂᑐᐃᓐᓇᕐᒥᒃ ᑖᒃᑯᐊ 
ᓂᖃᐃᓱᖅᑐᓕᕆᔨᒃᑯᑦ ᑲᒪᖃᑦᑕᖏᑦᑐᑦ. ᐃᓛᒃ 
ᒪᓂᒪᔪᖁᑎᖃᖏᑦᑐᑦ. ᑭᓯᐊᓂ ᑖᒃᑯᐊ 
ᐃᑲᔫᑕᐅᔪᓐᓇᖅᑐᓂᒃ ᑖᒃᑯᓂᖓ ᐱᓕᕆᖃᑦᑕᖅᑐᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ G-7 
ᐃᓗᐊᓂ ᑳᑦᑐᓛᒃ Services, $654,000 ᒪᑉᐱᒐᕐᒥ 
13-ᒥ ᕿᓂᖅᑲᐅᒐᓗᐊᕐᕋᒃᑯ ᐅᑯᐊ Summary-
ᓚᓯᒪᔪᑦ, Summary of Grants and 
Contributions. ᕿᓂᖅᑲᐅᒐᓗᐊᕋᒃᑯ ᐊᓯᖏᓐᓂᓗ 
ᑳᑦᑐᓛᒃᓯᒪᔪᑦ ᓇᐅᒃᑯᓪᓕ ᓇᓗᓇᐃᖅᓯᒪᒻᒪᑦ 
ᑭᓲᒻᒪᖔᑕ. ᓇᐅᒃᑯᑦ ᓇᓗᓇᐃᖅᓯᒪᕙᑦ ᑭᓲᒻᒪᖔᑕ 
ᑖᓐᓇ Contract Services, $654,000. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐊᕐᕚᕐᓗᒃ. Business Plan-ᒥᒃ 
ᐊᐱᖅᑯᑎᖃᕋᓱᑉᐲᓐ? ᑖᒃᑯᐊ ᓇᓕᐊᓐᓃᒻᒪᖔᑕ. 
ᓇᓕᐊᓐᓃᒻᒪᖔᑕ Business Plan 
ᐊᐱᖅᑯᑎᖃᕋᓱᑉᐲᓐ? ᐅᕝᕙ 
ᓇᓗᓇᐃᒃᑯᑎᐅᓚᐅᖅᑐᖅ 
ᐊᑐᐃᓐᓇᕈᖅᓯᒪᒻᒥᔫᒐᓗᐊᖅ ᓇᓕᐊᓐᓃᒻᒪᖔᑕ. ᒥᔅᑕ 
ᑕᐹᕐᔪᒃ ᑭᐅᔪᓐᓇᕈᕕᐅᒃ ᐃᓚᒋᐊᒃᑲᓐᓂᑐᐃᓐᓇᖃᑦ, 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᑕᐃᒪ ᑕᐃᓐᓇ 
ᓴᐅᒥᑦᑎᐊᓃᑦᑐᖅ ᐅᓂᒃᑳᑯᑖᒃᑐᐊᓘᖅᑲᐅᒻᒪᑦ 
ᖃᕋᓴᐅᔭᓕᕆᓂᕐᒧᑦ 
ᐋᖅᑭᒃᓱᐃᕙᓪᓕᐊᓐᓂᐊᕐᓂᕆᔭᑦᑎᓐᓂᒃ ᑖᓐᓇ Arctic 
Bay-ᒥᐅᑕᖅ ᐃᓛᒃ ᒪᓕᒐᓕᐅᖅᑎ 
ᐊᐱᖅᑯᑎᒋᖅᑲᐅᔭᖓ ᖃᓄᐃᓕᖓᔪᓂᒃ 
ᐋᖅᑭᒃᓯᕙᓪᓕᐊᓂᐊᕐᒪᖔᑕ. ᑖᓐᓇᓕ 
ᑐᕌᖓᓗᐊᖅᑐᕐᓕ ᑖᒃᑯᓄᖓ 
ᐋᖅᑭᓱᖅᑕᐅᔭᕆᐊᓕᓐᓄᑦ ᖃᕋᓴᐅᔭᕐᓄᑦ 
ᐱᔭᕆᐊᑭᕚᓪᓕᑎᑦᑎᔪᓐᓇᖁᓪᓗᒋᑦ ᑕᒪᒃᑯᐊ 
ᐃᖅᑲᓇᐃᔭᖅᑎᒋᔭᕗᑦ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᖁᔭᓐᓇᒦᒃ, 
ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓱᓕ ᑕᕝᕙᓂ 13-ᒥ ᓇᐃᓪᓕᒋᐊᖅᓯᒪᔪᓂᒃ 
ᓇᓗᓇᐃᖅᓯᒪᔪᓃᓛᒃ ᑖᒃᑯᐊ $1,382,000 ᑖᒃᑯᐊ 
ᐃᑲᔪᕈᑕᐅᖃᑦᑕᖅᑐᑦ ᐃᓐᓇᕐᓄᑦ ᓲᕐᓗ ᐆᑦᑑᑎᒋᓗᒍ 
ᑕᐃᒃᑯᐊ ᐃᖅᑲᓇᐃᔭᓚᐅᖅᓯᒪᓐᖏᑎᐊᒻᒪᕆᑦᑐᑦ 
ᒐᕙᒪᒃᑯᓐᓂ ᐱᑐᐃᓐᓇᐸᒻᒪᑕ ᐃᖅᑲᓇᐃᔭᖅᓯᒪᔪᑦ 
ᓄᖅᑲᖓᔪᑦ ᐱᑎᑕᐅᒃᑲᓂᖅᐸᓪᓚᐃᕙᒻᒪᑕ ᑕᐃᒃᑯᐊ 
ᐃᓐᓇᒻᒪᕆᐅᔪᑦ ᐃᒫᒃ 
ᐃᖅᑲᓇᐃᔭᓚᐅᖅᓯᒪᓐᖏᑎᐊᒻᒪᕆᑦᑐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᑎᒍᑦ): ᐄ, ᒥᔅ 
ᑏᒪᓐ ᑖᓐᓇ ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑏᒪᓐ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓄᓇᕗᑦ ᒐᕙᒪᒃᑯᖏᑕ ᐃᑲᔪᖅᓱᐃᔾᔪᑎᒋᕙᑦᑕᖓ 
ᑕᖅᑲᒃᑯᓄᖓ ᐃᓐᓇᐅᔪᓄᑦ 
ᓄᖅᑲᑐᖅᓯᐅᑎᑖᖅᓯᒪᓕᖅᑐᓄᑦ. ᑕᐃᒪ 
ᐱᓇᓱᑦᑐᖃᖅᑲᑦ ᒐᕙᒪᑐᖃᒃᑯᓐᓂᒃ ᐊᒻᒪᓗ 
ᐊᖏᖅᑕᐅᒍᓐᓇᖅᑲᑕ  
ᒐᕙᒪᑐᖃᒃᑯᓐᓂ ᒐᕙᒪᒃᑯᑦ ᐃᑲᔪᖃᑦᑕᖅᑐᑦ $175 
ᑕᖅᑭᒃ ᐊᑕᐅᓯᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 
ᐊᕐᕚᕐᓗᒃ.  
 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑭᖑᓪᓕᖅᐹᖅ ᐊᐱᖅᑯᑎᒐ 16 ᐃᓛ 
ᓇᐃᓈᖅᓯᒪᓂᖏᓐᓂ ᓱᒻᒪᓄᑯᐊ ᑮᓇᐅᔭᑎᒍᑦ 
ᑮᓇᐅᔭᐃᖅᑲᐃ ᐋᖅᑭᓱᖅᑕᐅᓯᒪᓂᖏᑦ. G-8-ᒦᑦᑐᓂᒃ 
ᖃᐅᔨᒪᓂᐊᕐᒥᒐᑦᑕ ᑖᒃᑯᐊ 
ᐃᓕᓐᓂᐊᕆᐊᒃᑲᓂᕐᓂᕐᒧᑦ ᐊᒻᒪᓗ ᐃᑲᔪᕈᑕᐅᔪᓂᑦ. 
ᑕᒻᒪᕋᒪ, ᑕᒪᒃᑯᐊ ᓱᕈᓯᓕᕆᓂᕐᒧᑦ ᐊᒻᒪᓗ ᓱᒻᒪᑦ 
ᓱᒻᒪᓪᓕᐅᑯᐊ ᑕᕝᕙᓃᓐᖏᓚᑦ ᐃᑲᔫᓯᐊᖅᑖᐸᖅᑐᓂᒃ.  
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᕐᕚᕐᓗᒃ. ᒥᓂᔅᑕ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐄ, ᒥᔅ ᑏᒪᓐ ᑖᓐᓇ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᐅᑲᓕᖅ): ᒥᔅ ᑏᒪᓐ, 
ᑭᐅᒋᐊᕈᓐᓇᕈᕕᑦ.  
 
ᑏᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 
ᐃᑲᔫᓯᐊᕐᓂᐅᕙᑦᑐᑦ G-7-ᒥ ᑖᒃᑯᐊ ᒐᕙᒪᖃᕐᕕᐅᔪᒥ 
ᐊᓪᓚᕝᕕᖓᓄᑦ ᐃᓕᓐᓂᐊᑎᑦᑎᖃᑦᑕᓂᕐᒧᓪᓗ 
ᑕᒪᒃᑯᓂᖓ ᑐᕌᖓᔪᑦ ᐅᕙᖓᓗ ᐊᓪᓚᕝᕕᖓ. 
 
ᑕᐃᒃᑯᐊ ᐱᑎᑕᐅᓂᖏᑦ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᑕᕝᕙᓂ ᐃᓚᖏᑦ 
ᐱᖃᑕᐅᓐᖏᑦᑐᑑᓪᓗᑎᒃ ᑲᒪᒋᔭᐅᕙᑦᑐᑦ ᐱᖓᓱᓂᒃ 
ᐊᓪᓚᕝᕕᐅᔪᓂᒃ ᑕᐃᒃᑯᐊ ᐃᖅᑲᓇᐃᔮᒧᑦ 
ᓱᕈᓯᓕᕆᓂᕐᒧᑦ ᐱᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐸᓐᓂᐊᑐᐃᓐᓇᕐᒥᔭᕗᑦ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ. ᐃᓵᔅᓯᒪᔪᖃᕈᓐᓃᕐᖓᑦ 
ᑖᒃᑯᓄᖓ ᓱᒃᑯᐊᕿᕙᑦᑐᓄᑦ ᓂᖃᐃᑐᖅᐸᑦᑐᓄᑦ 
ᑖᒃᑯᐊ ᐊᑐᖅᑕᐅᔪᒪᐊᓂᖅᑐᑦ ᐊᐅᓚᔾᔪᑎᖏᓐᓄᑦ 
$3,733,000 ᐊᖏᖅᑭᓯᐅᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ. ᑕᕝᕗᖓ 
ᓅᒍᓐᓇᓯᒻᒥᔪᒍᑦ ᑖᒃᑯᓄᖓ ᐃᓐᓇᕐᓄᑦ 
ᐃᓕᓐᓂᐊᕈᑏᑦ ᐊᒻᒪᓗ ᑕᒪᒃᑯᓄᖓ ᓯᓚᑐᓴᕐᕕᓐᓄᑦ 
ᐃᓕᓐᓂᐊᕆᐊᒃᑲᓐᓂᕈᒪᔪᑦ. ᒪᒥᐊᓇᖅ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᓴᐅᒥᑦᑎᐊᓐᓃᑦᑐᖅ 
ᐃᓇᖏᖅᑕᐅᖁᓕᕋᓗᐊᕐᒥᒐᒃᑯ ᑖᔅᓱᒧᖓ 
ᑐᖓᓕᓐᓄᑦ, ᖃᓄᐃᔅᓴᓐᖏᒃᑯᕕᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᑕᐃᒫᒃ ᖃᓄᐃᔅᓴᓐᖏᓪᓚᓰ 
ᓂᕈᐊᖅᑕᐅᖃᑎᒋᓯᒪᔭᒃᑳ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑏᒪᓐ 
ᑕᒫᓃᒍᓐᓇᕋᑖᕋᕕᑦ. ᑕᐃᒪ ᒥᔅ ᐅᒃᐱᒃ ᑕᒪᐅᖓ 
ᐅᕙᒍᑦ ᓵᖓᓅᑲᐃᓐᓇᕆᐊᖃᕐᓂᐊᓕᕐᒥᒻᒪᑦ.  
 
ᑖᒃᑯᐊ ᑲᑎᒪᔾᔪᑎᑦᑎᓐᓄᑦ. ᑖᒃᑯᐊ 
ᐊᑐᖅᑕᐅᔪᒪᓂᐊᖅᑐᑦ ᐃᓕᓐᓂᐊᕈᑕᐅᒃᑲᓐᓂᕈᒪᔪᑦ 
ᑕᒪᒃᑯᓄᖓ ᓯᓚᑦᑐᓴᕐᕕᓐᓄᑦ ᐊᑐᖅᑕᐅᔪᒪᓂᐊᖅᑐᑦ 
ᑮᓇᐅᔭᐃᑦ ᐊᐅᓚᔾᔪᑏᑦ ᑲᑎᑦᑐᒋᑦ $8,674,000. 
ᐊᐱᖅᑯᓯᔅᓴᐃᑦ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᓄᖓ ᑖᓐᓇ 
ᐃᓚᒋᔭᐅᓯᓐᓈᖅᑐᖅ G-9-ᒦᑦᑐᖅ ᑖᓐᓇ 
ᐊᖏᖅᓯᓐᓈᕋᑖᖅᑕᓯ ᑐᓴᒐᑐᐃᓐᓇᖅ. ᑖᒃᑯᐊᓗ 
ᐸᕐᓇᐅᑏᑦ ᓇᓕᐊᓐᓄᑦ ᐃᖅᑲᓇᐃᔮᔅᓴᒥᑦ 
ᕿᒥᕐᕈᒍᒪᓐᓂᕐᒪᖔ ᐃᓛᓪᓗ ᑕᒪᒃᑯᓄᖓ ᓱᕈᓯᓛᓄᑦ 
ᐊᑮᑦ ᐸᐃᕆᕕᒻᒧᑦ ᐊᑐᖅᑕᐅᕙᖅᑐᑦ. ᑲᑎᑦᑐᒋᑦ 
ᐊᑐᖅᑕᐅᔪᒪᓂᐊᖅᑐᑦ ᐃᓕᓐᓂᐊᕈᑕᒃᑲᓐᓃᑦ. 
$43,180,000. ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ 
ᐊᐅᓚᔾᔪᑎᖏᓐᓄᑦ. ᐊᐱᖅᑯᓯᔅᓴᐃᑦ? ᐊᑲᐅᔅᓴᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑖᒃᑯᐊᓗ ᐃᓕᓐᓂᐊᕈᑎᓄᑦ 
ᐋᖅᑭᓱᐃᔾᔪᑏᑦ ᐊᒻᒪᓗ ᐃᓕᓐᓂᐊᕕᒻᒧᑦ ᐊᐅᓚᔾᔪᓰᑦ. 
ᐊᑐᖅᑕᐅᔪᒪᓂᐊᖅᑐᑦ ᑮᓇᐅᔭᐃᑦ. $19,437,000. 
ᐊᖏᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑖᒃᑯᐊᓗ ᐃᓕᓐᓂᐊᕕᒻᒧᑦ 
ᐊᐅᓚᔾᔪᑏᑦ ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ. 
$125,467,000. ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᐊ ᐃᓕᓐᓂᐊᕐᕕᑦ ᐊᐅᓚᓂᖏᑎᒍᑦ ᑖᒃᑯᐊ 
ᐱᓕᕆᐊᔅᓴᐃᑦ ᐸᕐᓇᐅᑎᖏᑎᒍᑦ G-8 ᐊᒻᒪ G-9. 
ᐃᓱᒫᓘᑎᖃᕋᒪ ᖃᓄᑎᒋ ᑕᒪᒃᑯᐊ 
ᐃᓅᓯᓕᕆᔨᐅᓂᐊᖅᑐᑦ 
ᐃᓕᓐᓂᐊᖅᑎᑕᐅᓯᒪᓂᖏᓐᓂᑦ. ᖃᐅᔨᒪᒐᒪ 
ᓴᓗᒻᒪᖅᓴᐃᔨᒥᑦ, ᑭᓱᐃᓂᒃᑯᐊ, ᐃᓕᖅᑯᓯᒧᑦ 
ᐃᓕᓐᓂᐊᑎᑦᑎᔨᐅᖃᑦᑕᓚᐅᕐᖓᑦ 
ᐃᓕᖅᑯᓯᓕᕆᓂᕐᒧᑦ.  
 
ᑕᐃᒪ ᐊᔪᓐᖏᓂᖅᓴᐅᔭᕆᐊᖃᕋᓗᐊᕐᒪᑦ 
ᑕᒪᒃᑯᓇᓐᖓᑦ. ᓇᓕᐊᓐᓂ ᐃᓕᓴᕆᔭᐅᔾᔪᑎᖃᕐᓗᓂ 
ᐸᐃᑉᐹᖁᑎᖃᕐᓗᓂ ᐃᓅᓯᓕᕆᔪᓐᓇᓂᕐᒧᑦ 
ᐃᓕᓐᓂᐊᖅᑎᓂᑦ ᐃᒪᓐᓇ ᓲᕐᓗ ᑲᔪᖏᖅᓴᕐᓗᒍ 
ᐃᓕᓐᓂᐊᑦᑎᐊᖁᓗᒋᑦ ᐅᕝᕙᓘᓐᓃᑦ 
ᐊᑲᐅᓐᖏᓕᐅᕈᑎᖃᖅᐸᑦᑕ ᖃᑕᓐᖑᑎᒌᓪᓗ. 
ᖃᓄᑎᒋ ᖃᐅᔨᒪᔭᑎᒋᐊᖃᖅᑲ ᑕᒪᒃᑯᐊ 
ᐃᓅᓯᓕᕆᔩᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ 
ᐅᒃᐱᒃ, ᑭᐅᒍᓐᓇᖅᑭᐅᖅ? 
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ 
ᐃᖅᑲᓇᐃᔮᒃ ᐊᔾᔨᒌᓐᖏᑦᑑᒃ. ᐊᔾᔨᒌᓐᖏᑦᑑᖏᓛᒃ, 
ᒫᓐᓇ ᐸᐃᑉᐹᓂᑦ ᐱᓯᒪᑎᒻᒥᓇᖓ ᑖᒃᑯᓂᖓ 
ᐅᓂᒃᑳᖅᓯᒪᔪᓂᑦ. 
ᐸᐃᑉᐹᖃᕆᐊᖃᓐᖏᓯᒪᓂᕋᖅᑕᐅᑲᐃᓐᓇᖅᑐᖅ ᒫᓐᓇ 
ᑕᐃᒃᑯᐊ school community counsellors 
ᐃᑉᐸᔅᓴᖅ ᐅᖃᐅᓯᕆᓚᐅᖅᑕᕗᑦ ᐊᒃᓱᐋᓗᒃ 
ᐱᒻᒪᕆᐅᔪᖁᑎᒋᖃᑦᑕᖅᑕᕗᑦ ᓄᓇᓕᒻᒥᐅᓂᑦ 
ᓄᓇᓕᓐᓂᓪᓗ ᖃᐅᔨᒪᑦᑎᐊᕆᐊᖃᕐᓗᑎᑦ. 
ᐃᓄᑦᑎᑑᕈᓐᓇᖅᐸᑕ ᑕᕝᕘᓇ 
ᐱᔪᒥᓇᕆᑦᑎᐊᖅᑐᑎᒍᑦᑕᐅᖅ. 



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᓚᐅᖅᑕᕗᑦᑕᐅᖅ ᐃᑉᐸᔅᓴᖅ ᒫᓐᓇ 
ᐃᖅᑲᓇᐃᔭᖅᑎᔅᓴᒥᑦ ᐱᓇᓱᑉᐊᓪᓕᐊᔪᒍᑦ ᑖᒃᑯᐊ 
ᐃᓕᓐᓂᐊᖅᑕᐅᔭᕆᐊᖃᕐᓂᐊᖅᑐᑦ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᓂᐊᖅᑐᓄᑦ 
ᐅᖃᓪᓚᐅᔾᔨᔨᐅᓂᕋᖃᑦᑕᖅᑕᕗᑦ 
ᐋᖅᑭᓯᕙᓪᓕᐊᓂᐊᕐᓗᑎᑦ. ᑕᐃᒃᑯᐊ 
ᓴᓇᔭᐅᕌᓪᓚᓚᐅᓪᓗᑎᑦ ᐃᓕᓐᓂᐊᐸᓪᓕᐊᓂᖏᑦ 
ᑕᐃᒪ ᐱᒋᐊᖅᐸᓪᓕᐊᓕᕋᔭᕐᒥᔪᑦ. 
ᐃᓕᓴᕆᓯᒪᑦᑎᐊᕋᑦᑎᒍ ᑕᒪᒃᑯᐊ ᐃᓗᓕᖏᓐᓂᑦ 
ᐅᖃᓪᓚᐅᑎᓂᕐᒥᓪᓗ ᐊᒻᒪᓗ ᐊᓯᖏᓐᓂᑦᑕᐅᖅ 
ᐃᓕᓐᓂᐊᖅᓯᒪᔭᕆᐊᖃᕐᓂᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ, 
ᓯᕗᓪᓕᖅᐹᒥᖃᐃ ᖁᔭᓐᓇᒦᕐᓗᖓ 
ᑎᑎᖅᑲᖅᑖᓚᐅᕋᒪ. ᑖᔅᓱᒪ ᑭᓯᐊᓂ 
ᖃᐅᔨᒪᔭᕆᐊᖃᖅᑰᖅᑐᒍᑦ ᑕᒪᑦᑕ ᐅᑯᐊ 
ᐃᓕᓴᐃᔨᖃᖅᐸᓕᖅᑎᓪᓗᑕ ᐃᓄᓐᓂᑦ 
ᐃᓕᓴᐃᔨᓪᓚᑦᑖᓂᑦ ᐊᒻᒪᓗ ᐊᑖᑕᐅᔪᑦ ᐊᓈᓇᐅᔪᓪᓗ 
ᐅᖃᓪᓚᑉᐸᓕᑦᑎᓪᓗᑕ ᐃᓕᓴᐃᔨᐅᓪᓗᑕ 
ᐱᓗᐊᖅᑐᒥᖃᐃ principal ᐅᖃᓪᓚᑉᐸᓕᖅᖢᑎᑦ. 
ᓱᕈᓯᖓ ᖃᓄᐃᑦᑎᐊᖃᐅᓐᖏᒻᒪᖔᖅ ᒪᑯᓂᖓᕈᔪᒃ. 
ᑭᓯᐊᓂ principal-ᖑᔪᑦ ᓱᓕ high school 
ᐱᓗᐊᖅᑐᒥ ᐃᓄᑦᑎᑐᑦ ᐅᖃᕈᓐᓇᖏᒻᒪᑕ. 
 
ᑖᑯᐊᓗ ᐊᒥᓲᓂᖅᐹᑦ ᐃᓄᐃᑦ ᑕᕝᕙᓂ 
ᐃᓕᓐᓂᐊᖅᑐᑦ ᐊᖏᔪᖅᑳᖑᔪᑦ ᐊᑖᑕᐅᔪᑦ. ᑖᒃᑯᐊ 
ᐃᓕᓴᐃᔩᑦ ᐃᓄᑦᑎᑐᑦ ᐅᖃᕈᓐᓇᖅᑐᑦ, ᐱᓗᐊᖅᑐᒥ 
vice-principal ᑕᖃᖅᐸᑦ ᐃᓄᒻᒥᑦ, ᑖᓐᓇ 
ᑐᓵᔨᐅᑎᑕᐅᓐᖏᓐᓇᐅᔭᕐᒪᑦ. ᑭᓯᐊᓂᓗ ᑖᒃᑯᐊ 
collective agreement ᐃᓗᐊᓂ ᐊᑐᕈᑎᑦ 
ᐃᓄᑦᑎᑐᑦ ᐅᖃᕈᓐᓇᕐᓂᖓ 
ᐊᑭᓕᖅᑕᐅᔪᓐᓇᓲᖑᓪᓗᑎᑦ. ᑕᕝᕙᓂ ᐃᓗᐊᓂ 
ᐅᖃᖅᓯᒪᓐᖏᑐᐊᖅᐸᑦ 
ᑐᓵᔨᐅᖏᓐᓇᕋᓗᐊᖅᑎᓪᓗᒋᑦ 
ᐊᑭᓕᖅᓱᖅᑕᐅᕙᒐᑎᑦ. ᖃᓄᐃᒻᒪᑦ ᑖᓐᓇ 
Collective Agreement ᐃᓗᐊᒎᕆᐊᖃᖅᐸ 
ᒐᕙᒪᒃᑯᑦ policy-ᖔᖓᑎᒎᓐᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅ 
ᐅᒃᐱᒃ.  
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 
ᐃᖅᑲᓇᐃᔭᕐᓂᕐᒧᑦ ᐊᖏᕈᑏᑦ ᑕᐃᒃᑯᐊ 

ᒪᓖᓐᓇᕆᐊᖃᓲᕆᒐᑦᑎᒍ ᐅᖃᖅᓯᒪᓪᓗᑎᒃ 
ᐃᖅᑲᓇᐃᔮᒥᓄᑦ ᑕᐃᒃᑯᐊ ᑎᑎᕋᖅᓯᒪᔪᑦ job 
description-ᒥᓂ ᐅᖃᖅᓯᒪᑐᐊᑎᐊᖅᐸᑕ 
ᐅᖃᐅᓯᕐᒥ ᐅᖃᐅᓰᓐᓂᒃ ᒪᕐᕉᓐᓂᒃ ᐊᑐᕐᓂᐊᕐᓗᑎᒃ  
ᑕᐃᒪ ᑮᓇᐅᔭᖅᑖᖅᑎᑕᐅᒐᔭᖅᑐᑦ ᑕᐃᒃᑯᐊ 
ᕿᒥᕐᕈᐃᓐᓇᐅᔭᖃᑦᑕᖅᑕᕗᑦ ᐊᑕᖏᐅᒪᔪᐊᓘᓪᓗᑎᒃ 
ᐱᖃᑦᑕᖏᑦᑐᑦ ᑕᐃᒪᓐᓇ. ᑕᐃᒃᑯᐊ ᐃᖅᑲᓇᐃᔭᖅᑏᑦ 
ᐃᒃᑯᓂᖓ ᑲᒪᔨᐅᕙᑦᑐᓄᑦ ᐃᓕᓐᓂᐊᕐᕕᒻᒧᑦ 
ᐊᖏᔪᖅᑳᒥᓄᓪᓘᓐᓃᑦ ᑕᐃᒃᑯᓇᓐᖓᑦ 
ᑐᒃᓯᕋᕐᕕᐅᔭᕌᖓᑦᑕ ᑕᐃᒃᑯᐊ ᐃᓕᖃᑦᑕᖅᑕᕗᑦ 
bilingual bonus-ᖑᓂᕋᖃᑦᑕᖅᑕᕗᑦ ᐊᒻᒪ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᒃ ᑐᒃᓯᕋᓕᖅᐸᑦᑐᖓ 
ᐃᓛᓐᓂᒃᑯᑦ ᑭᖑᓂᐊᒍᑦ ᐃᖅᑲᓇᐃᔮᒥᓄᑦ 
ᐃᓕᔭᒥᓂᐅᓐᓂᕋᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 
ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᖅᑲᓇᐃᔭᖅᑎᐅᔪᖅ ᓲᕐᓗ ᐃᖅᑲᓇᐃᔭᖅᑎᐅᔪᖅ 
ᐅᖃᓕᒪᒋᐊᖃᖅᑲ ᑕᒪᒃᑮᓐᓂᒃ ᐅᖃᐅᓯᑎᒍᑦ 
ᐃᓕᑕᕆᔭᐅᒍᓐᓇ ᐃᓕᓴᕆᔭᐅᔪᓐᓇᖅᑲᑕ 
ᐃᖅᑲᓇᐃᔭᕐᓂᖏᑎᒍᑦ ᓲᕐᓗ 
ᐃᑲᔫᓯᐊᕈᓐᓇᖅᑎᑕᐅᓗᑎᒃ ᐅᖃᕈᓐᓇᕐᓂᖏᓐᓄᑦ 
ᒪᕐᕉᓐᓄᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᓇᓕᖅᓯ? ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᐄ, ᑖᓐᓇ ᐊᔪᕐᓇᖏᑦᑎᐊᖅᑐᖅ ᓲᕐᓗ 
ᐅᔾᔨᕐᓇᔅᓯᑳᓪᓚᑉᐳᖅ ᐅᓇ ᐊᑭᓕᖅᓱᖅᑕᐅᔭᕆᐊᓕᒃ 
ᑕᒪᒃᑯᓂᖓ ᖃᓪᓗᓇᐅᔭᕈᓐᓇᕐᖢᓂᓗ ᐊᒻᒪᓗ 
ᐃᓄᒃᑑᕈᓐᓇᕐᖢᓂ ᐊᒻᒪᓗ 
ᑕᐃᒪᓐᓇᐃᖃᑦᑕᕆᐊᖃᖅᑐᒃᓴᐅᑕᐅᓂᖓᓂᒃ 
ᑖᒃᑯᐊᑦᑕᐅᖅ ᑐᓴᖅᑎᑕᐅᑐᐊᖅᐸᑕ 
ᐊᑭᓕᖅᓱᖅᑕᐅᖃᑦᑕᖏᑦᑐᕕᒥᓂᐅᓐᓂᖅᐸᑦ 
ᐋᖅᑭᒃᑕᐅᑲᐅᑎᒋᔪᓐᓇᖅᑐᖅ 
ᑐᓴᐅᒪᓐᖏᑐᐃᓐᓇᖃᑦᑕᕋ ᐃᓛᓐᓂ ᑕᒪᒃᑯᐊ ᑕᕝᕙ 
ᑐᓴᕈᒪᑐᐃᓐᓇᖅᐸᒃᑕᕗᑦ. ᑖᒃᑯᐊ ᐊᑐᐊᒐᖅᐳᑉ 
ᒪᓕᒃᖢᒋᑦ ᑖᒃᑯᐊ ᑕᕝᕙ 
ᐊᑭᓕᖅᓱᖅᑕᐅᑲᓐᓂᕈᑎᒋᔪᓐᓇᖅᑕᖏᑦ ᑖᔅᓱᒪ ᐃᓅᑉ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ 
ᐊᕐᕚᕐᓗᒃ.  

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᔪᕐᓇᐃᓐᓇᖃᑦᑕᖏᒻᒪᑦ ᒪᕐᕉᖕᓂᒃ ᐅᖃᐅᓯᓕᒻᒥ 
ᐃᓕᓐᓂᐊᕐᕕᒻᒥ ᐊᖏᔪᖅᑳᖃᕆᐊᑦᓴᖅ. ᑕᒪᒃᑯᐊ  
ᐃᓕᓐᓂᐊᕐᕕᓕᒫᑦ ᒪᕐᕉᓐᓂᒃ ᐅᖃᐅᓯᖃᖅᑐᓂᒃ 
ᐃᓕᓐᐊᓂᕐᕕᒻᒥ ᑐᒡᓕᖃᕆᐊᖃᖅᑲᑦ? 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 
ᓇᓕᖅᓯᑭᐊᖅ? ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐋᒡᒐ, ᑕᐃᒪᓐᓇ ᐃᓛ 
ᒪᓕᒐᖃᓐᖏᑦᑐᒍᑦ ᑖᒃᑯᐊ ᐃᓕᓐᐊᓂᕐᕖᑦ 
ᐊᖓᔪᖅᑳᖏᑦᑕ ᑐᖓᓕᖏᑦ ᐃᓅᔭᕆᐊᖃᕐᓂᖓᓂᒃ 
ᑕᐃᒪᓐᓇᐃᑦᑐᒥᒃ ᐅᖃᖅᓯᒪᔪᖅᑕᖃᓐᖏᑦᑐᖅ ᑕᕝᕙᓂ 
ᐱᓕᕆᕕᑦᑎᓐᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᑖᒃᑯᓄᖓ ᐊᐱᖅᑯᓯᔅᓴᐃᑦ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒃᓴᖅᓯᐅᕈᑎᖃᕈᓐᓇᕋᔭᖅᑮᑦ 
ᓴᖅᑭᑎᑦᑎᒍᓐᓇᕐᓗᑎᑦ ᐊᐱᕆᓗᒋᓪᓘᓐᓃᑦ 
ᐊᐅᓚᑦᑎᔩᑦ ᒥᓂᔅᑕᐃᑦ ᑐᒃᓯᕋᐅᑎᓂᒃ 
ᑐᓂᓯᕕᒋᓗᒋᑦ? ᐃᓕᓴᔨᑕᖃᖅᑳ ᒪᕐᕉᓐᓂᒃ 
ᐅᖃᐅᓰᓐᓂᒃ ᖃᐅᔨᒪᑦᑎᐊᖅᑐᓂᒃ ᐃᓕᓐᓂᐊᕐᕕᖕᒥ. 
ᐃᒪᓐᓇ ᑐᒡᓕᕆᔭᐅᓕᖅᑎᓪᓗᒋᑦ ᑖᒃᑯᓄᖓ 
ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᔪᓚᐃ 1-ᖑᑎᓪᓗᒍ ᑕᒫᓂ 
ᐃᖃᓗᖕᓂ ᖁᕕᐊᓲᑎᖃᕕᔾᔪᐊᓚᐅᖅᓯᒪᒐᑦᑕ ᑖᒃᑯᐊ 
Master of Education-ᒧᑦ University of Nova 
Scotia UPEI-ᒥᐅᑦ ᑖᒃᑯᓂᖓ ᐃᑲᔪᖅᑎᑖᕐᖢᑕ. 
ᑖᒃᑯᐊ ᐊᖓᔪᖅᑳᖑᒍᒃᓴᕐᓂᕐᒧᑦ 
ᖃᑦᑎᐅᓚᐅᖅᑐᓂᒃᑯᐊ 21-ᖑᓚᐅᕐᒪᑕ ᐊᓂᒍᐃᔪᑦ. 
ᑖᒃᑯᐊ ᐸᕐᓇᒃᐸᓪᓕᐊᓪᓚᕆᒃᑲᑦᑎᒍ ᐊᒻᒪ ᑕᒪᒃᑯᓄᖓ 
ᐃᓕᓐᓂᐊᕐᕕᖕᓄᑦ 
ᐊᖓᔪᖅᑳᓐᖑᕈᓐᓇᖅᓯᓛᕈᓐᓇᖁᓪᓗᒋᑦ ᐊᒻᒪ ᒫᓐᓇ 
ᐱᒋᐊᖅᑐᖃᒃᑲᓂᕐᓂᐊᕐᓕᕆᓪᓗᓂ 
ᐊᕐᕌᒍᒋᓂᐊᖅᑕᑎᓐᓂ ᐅᕝᕙᓘᓐᓂᑦ ᑕᒪᑐᒪᓂ. 
2010-ᖑᓕᕐᒥᑉᐸᑦ ᐊᒻᒪ ᑕᒪᒃᑯᓂᖓ 
ᐃᓕᑕᕆᔭᐅᔪᓐᓇᐅᑎᓂᒃ Master of Education 
ᑕᒪᒃᑯᓂᖓ ᐱᒋᐊᖅᑎᑎᒃᑲᓂᕐᓂᐊᖅᖢᑕ ᑕᒪᒃᑯᐊ 
ᐅᓄᖅᓯᕙᓪᓕᐊᒻᒪᕆᒐᓱᐊᕐᕋᑦᑎᒍ ᐃᓕᓐᓂᐊᕐᕕᓐᓄᑦ 
ᐊᖓᔪᖅᑳᓐᖑᒍᓐᓇᕋᔭᖅᑐᑦ. 
 

ᑕᕝᕙᓂ ᒪᓕᒐᖅᑖᓵᑉ ᐃᓗᐊᓂ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖏᑦᑕ ᐃᓗᐊᓂ 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᕝᕘᓇ 
ᐱᕕᖃᕈᓐᓇᒻᒪᕆᓐᓂᐊᕐᓕᕐᒪᑕ ᐊᖏᔪᖅᑳᒃᓴᖏᑦ 
ᓲᕐᓗ ᓂᕈᐊᖅᑐᖃᑉᐸᓪᓕᐊᓇᓱᒃᑎᓪᓗᒍ ᑖᒃᑯᐊ 
ᐃᓚᒋᔭᐅᖃᑦᑕᓂᐊᖅᖢᑎᓪᓗ. ᑖᓐᓇ ᑕᕝᕙ 
ᐃᓱᒪᓇᖅᑐᖅ ᑕᕝᕘᓇ 
ᐊᑲᐅᓯᒋᐊᒃᑲᓐᓂᕈᓐᓇᕋᔭᕐᒪᖔᑦᑕ 
ᐊᖓᔪᖅᑳᖑᖅᐸᓪᓕᐊᔪᓂᒃ. ᑕᒪᒃᑯᓄᖓ 
ᐃᓕᓐᓂᐊᕐᓂᒃᑯᓂᓛᒃ ᑖᒃᑯᓂᖓ education 
leadership program-ᒥᒃ ᐱᑕᖃᒻᒪᑦ. ᓲᕐᓗ 
ᓯᕗᓕᖅᑎᖑᖅᐸᓪᓕᐊᔪᓐᓇᖅᑐᓂᒃ. ᑕᒪᓐᓇ 
ᑲᔪᓰᓐᓇᓂᐊᖅᑐᕐᓕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. 
ᑖᒃᑯᓄᖓ ᐊᐱᖅᑯᑎᔅᓴᐃᑦ? ᒥᔅᑕ ᓂᓐᖓᖅ. 
 
ᓂᓐᖓᖅ: ᐊᐃᑦᑖ, ᐃᒃᓯᕙᐅᑖᖅ ᑖᓐᓇ ᐊᕐᕚᓪᓘᑉ 
ᐅᖃᐅᓯᕆᖅᑲᐅᔮ ᐃᓱᐊᖅᑐᒻᒪᕆᐊᓘᓇᔭᕐᒪᑦ 
ᐃᓕᓐᓂᐊᖅᑎᑦᑎᔨ ᑐᒡᓕᐊ ᑕᕝᕙᓂ 
ᓄᓇᓕᓐᓂᒥᐅᑕᐅᓗᓂ ᐃᓄᒃᑐᓪᓗ ᖃᓪᓗᓈᑐᓪᓗ 
ᐅᖃᓪᓚᒍᓐᓇᕐᓗᓂ. ᑖᓐᓇ 
ᐃᓱᐊᓐᓂᖃᑦᑎᐊᕈᓐᓇᕐᒪᑦ. ᑖᓐᓇ principal-
ᖑᓪᓚᑦᑖᖅᑐᖅ ᐃᓄᒃᑐᓐ ᐅᖃᓪᓚᒍᓐᓇᖏᓱᖓᖅᐸᑦ 
ᑐᒡᓕᕆᔭᖓ automatically. 
 
ᐃᒪᓐᓇ ᐱᖁᔨᕗᖔᓕᐅᕈᑎᒋᓗᒍ 
ᐃᓱᐊᖅᑐᒻᒪᕆᐊᓘᓇᔭᑦᑐᖅ ᑖᓐᓇ. ᑮᓇᐅᔭᒥᓪᓗ 
ᓴᖅᑭᑦᑎᕕᒋᑲᐅᑎᒋᓗᒍ ᑕᐃᒫᒃ ᐃᓱᐊᕋᔭᖅᑰᕐᒪᑦ 
ᑐᒡᓕᕆᔭᖓᓄᑦ. ᑕᐃᒪᓐᓇ ᐃᓱᒪᕈᔪᓐᓇᖅᑰᔨᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᐱᔭᕇᔾᔫᒥᓗᑕ 
ᓅᑦᑎᒋᐊᖅᑐᖃᕈᒪᒻᒪᑦ. ᑕᒪᑐᒪ ᒥᒃᓵᓄᑦ 
ᖃᓄᐃᓕᖓᔪᒪᕕᓯ. ᓅᑦᑎᒋᐊᖅᑐᖃᕈᒪᕚ? 
ᐃᑲᔫᑎᒥᒃ. ᑖᓐᓇ ᑎᑎᕋᖅᓯᒪᓇᓂ, 
ᐊᑐᐃᓐᓇᐅᖏᒻᒪᑦ, ᖃᓄᐃᓕᒃᑲᓂᕐᓂᐊᖅᑯᑭᐊᖅ. 
Okay. ᑖᒃᑯᓄᖓ ᐅᑲᐅᓯᒃᓴᐃᑦ, ᐊᐱᖅᑯᑎᔅᓴᐃᑦ. 
ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᑕᐅᖅ: ᑲᑎᑦᑐᒋᑦ ᐊᑐᖅᑕᐅᔪᒪᓂᐊᖅᑐᑦ 
ᐊᐅᓚᑦᔪᑎᖏᓐᓄᑦ, $125,467,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇᓗ ᑲᑎᑦᑐᒋᑦ 
ᑖᒃᑯᐊ ᑕᕝᕙ ᐊᖏᕆᐊᖃᓕᕐᒥᒐᑦᓯᐅᒃ, 
ᐊᑐᖅᑕᐅᔪᒪᓂᐊᖅᑐᑦ ᑖᒃᑯᐊ ᐅᓂᒃᑳᖅᓯᒪᔪᑦ 
ᓇᐃᓪᓕᒋᐊᖅᓯᒪᓪᓗᑎᒃ, ᐊᑐᖅᑕᐅᔪᒪᓂᐊᖅᑐᑦ 
ᑲᑎᑦᑐᒋᑦ $206,758,000. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᑕᐃᒪᐃᒻᒪᑦ ᐊᖏᖃᑎᒌᑉᐱᓰ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᓐᖓᑕ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᒥᓂᔅᑕ ᑕᐹᕐᔪᒃ, ᑖᒃᑯᐊ ᐱᔭᕇᖅᔪᑎᖏᓐᓄᑦ 
ᓂᓪᓕᑲᐃᓐᓇᕈᒪᒍᕕᑦ ᐱᕕᖃᑦᑎᓐᓂᐊᕐᕆᕙᒋᑦ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᑐᐃᓐᓇᖅᖢᖓ 
ᐃᒃᓯᕙᐅᑖᖅ ᐊᒻᒪᓗ ᑕᐃᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ. ᐃᑉᐸᓴᕐᓗ ᐅᓪᓗᒥᓗ 
ᐃᓛᒃ ᑐᓴᑲᑕᐃᓐᓇᕋᒪ ᐃᓕᓐᓂᐊᕐᓂᖅ ᐃᓅᓯᓕᒫᒧᑦ 
ᑐᕌᖓᒻᒪᑦ. ᐊᐱᖅᓱᖅᑕᐅᖃᑦᑕᖅᖢᓂᑦᑕᐅᖅ 
ᐃᓕᓐᓂᐊᕐᓇᖅᑐᒻᒪᕆᐊᓘᒥᒻᒪᑦ ᑕᒪᓐᓇ 
ᖁᔭᓐᓇᒦᕈᒪᓪᓗᒋᑦ. 
 
ᓂᕆᐅᑦᑎᐊᖅᐳᖓ ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᓄᑖᖅ ᐱᓐᖑᖅᑎᑕᐅᕙᓪᓕᐊᓂᐊᓕᖅᑎᓪᓗᒍ  

ᑕᐃᒪ ᑖᒪᒃᑯᐊ ᒪᓐᓇ ᐱᔭᕆᐊᑐᖅᑰᔨᔫᒐᓗᐊᑦ 
ᐃᓂᖅᑎᐸᓪᓕᐊᓂᐊᕐᒪᑕ ᓂᕆᐅᑦᑎᐊᖅᐳᖓ.  
 
ᓂᕆᐅᑦᑎᐊᖃᑎᒋᔪᓚᕙᑦᓯ ᑕᒪᓐᓇ 
ᐃᓕᓐᓂᐊᖅᑐᓕᕆᔩᒃ ᑲᑎᒪᔨᖏᑕ 
ᐱᔪᓐᓇᐅᑎᑖᓵᖏᑦ ᐃᑲᔪᓐᓂᐊᕐᕋᓱᒋᓪᓗᒋᑦ 
ᐃᓕᓐᓂᐊᖅᕕᐅᑉ ᐃᓗᐊᓂ. ᖁᔭᓐᓇᒦᕈᒪᕗᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᑎ ᖁᔭᓐᓇᒦᖅᓯᓐᓈᓕᖅᑲᒃᑲ 
ᖁᔭᓐᓇᒦᕈᒪᕋᑖᕋᕕᒋᑦ. 
 
ᐄ, ᑕᐃᒫᒃ ᐱᔭᕇᕐᔫᒥᒐᑦᑕ ᑖᒃᑯᓄᖓ. ᐊᓯᖏᓐᓄᑦ 
ᓵᑲᐃᓐᓇᕈᓐᓇᖅᑐᑕ ᒪᑉᐱᕈᑎᓄᑦ. ᑕᒫᓃᑦᑐᓂᓗ 
ᒥᓂᔅᑕ ᑯᓱᒐᖅ. ᑖᓐᓇ ᑖᒃᑯᓄᖓ ᓄᓇᓕᓐᓄ 
ᒐᕙᒪᓕᕆᓂᕐᒧᓪᓗ ᒥᓂᔅᑑᔪᖅ. ᑖᒃᑯᓂᖓ 
ᒪᑐᐃᕈᑎᓂᒃ ᓂᓪᓕᕈᓐᓇᖅᓯᒋᕖᑦ, ᒥᓂᔅᑕ ᑯᓱᒐᖅ. 
 
ᒪᓕᒐᒃᓴᖅ 22 - ᑮᓇᐅᔭᐃᑦ ᐊᑐᖅᑐᒃᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 
2010-2011 - ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᓂᓪᓕᕈᓐᓇᖅᓯᒻᒥᔪᖓ.  
 
ᐃᒃᓯᕙᐅᑕᖅ: ᐄ, ᐊᑏ, ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑖᖅ ᑲᑎᒪᔨᐅᖃᑎᒃᑲᓗ 
ᐅᓂᒃᑳᖅᑎᑕᐅᔪᓐᓇᕋᒪ ᑖᒃᑯᐊ 
ᕿᒥᕐᕈᓂᐊᖅᑎᓪᓗᑎᒍ 2010-11 ᐊᑐᖅᑕᐅᓂᐊᖅᑐᑦ 
ᑕᕝᕙᓂ ᓄᓇᓕᓐᓂ ᒐᕙᒪᒃᑯᓄᓪᓗ 
ᐱᔨᑦᓯᖃᖅᑎᒃᑯᓐᓂ. 
  
(ᑐᓵᔨᑎᒍᑦ) ᑖᒃᑯᐊ ᐃᒃᓯᕙᐅᑖᖅ, ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖃᖅᑎᒃᑯᓐᓂ ᐊᒥᓱᓂᒃ 
ᐱᓕᕆᐊᖃᕐᒪᑕ ᐊᐅᓪᓛᖅᑎᑦᑎᓪᓗᑎᒃ 
ᐊᐅᓪᓛᕈᑎᔅᓴᖏᓐᓂᑦ ᒐᕙᒪᐅᔪᑦ ᐊᒻᒪᓗ ᓄᓇᓕᓐᓂ 
ᒐᕙᒪᒃᑯᑦ (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᓄᖓ 
ᐊᐅᓪᓛᕐᓂᕆᕙᑦᑕᖏᓐᓄᑦ. ᐃᓗᓕᖃᖃᓯᐅᑎᓪᓗᓂ 
ᑕᕝᕙᓂ ᐅᖅᓱᐊᓗᓕᕆᓂᖅ ᓂᐅᕕᕐᓂᕐᓗ ᐊᒻᒪᓗ 
ᑐᐊᕕᕐᓇᖅᑐᓕᕆᓂᖅ, ᑐᓴᐅᒪᑎᑦᑎᓕᕆᓂᕐᓗ 
ᐊᒻᒪᓗ ᐊᐅᓚᑦᑎᓂᖅ ᑕᒪᒃᑯᓂᖓ ᐱᖁᑎᕐᔪᐊᓂᒃ 
ᐱᓕᕆᐊᖑᓂᐊᖅᑎᓪᓗᒋᑦ. ᑕᕝᕙᓂ 
ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖅ ᐊᑐᖅᑕᐅᕙᑉᐳᖅ 



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᑦᑖᕈᑕᐅᓂᕐᒧᑦ ᑲᑎᖃᓯᐅᑎᖃᓯᐅᑎᓪᓗᒍ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖃᖅᑎᒃᑯᓐᓂ 
ᑮᓇᐅᔭᒥᒃ ᐊᐅᓚᑦᑎᓲᖑᒻᒪᑕ $370-ᒥᓕᐊᓐ 
ᐅᖓᑖᓄᑦ, ᑖᔅᓱᒪᓗ ᐃᓗᐊᓂ ᐱᓕᕆᔨᖃᖅᑐᑕ 
340-ᓂᒃ ᐱᓕᕆᔨᓂᒃ ᑕᕝᕙᓂ 14-ᓂᒃ ᓄᓇᓕᓐᓂᑦ. 
 
ᑖᒃᑯᐊ ᐱᓕᕆᔨᖃᕐᕕᒋᔭᕗᑦ ᓄᓇᕗᑦ ᐃᓗᐊᓂ. 
ᑕᕝᕙᓂ ᐅᑭᐅᕆᓚᐅᖅᑕᑦᑎᓐᓂᑦ 
ᐊᒃᓱᕉᑎᖃᓚᐅᖅᐳᒍᑦ ᑖᒃᑯᓂᖓ ᐃᓛᒃ 
ᑐᐊᕕᐅᑎᖃᕐᓂᖅᓴᐅᓪᓗᑕᖃᐃ ᒐᕙᒪᒃᑯᑦ 
ᓯᕗᓪᓕᐅᑎᖁᔭᖏᓐᓂᑦ ᐊᒻᒪᓗ ᐊᐅᓪᓛᖅᑎᑦᑎᓂᕐᒥᑦ 
ᑕᒪᒃᑯᓂᖓ ᒐᕙᒪᒃᑯᑦ 
ᐊᐅᓪᓛᕈᑎᒋᐊᖃᓪᓚᕆᑦᑕᖏᓐᓂᑦ. ᑖᓐᓇ ᐊᑕᐅᓯᖅ 
ᐱᓕᕆᐊᖑᒻᒪᕆᖁᔭᐅᓚᐅᖅᑐᕐᖏᓛᒃ ᓴᖅᑭᑎᑦᑎᓂᖅ 
ᐱᖁᔭᒃᓴᖅ 12-ᒥᒃ ᑖᓐᓇ ᒥᐊᓂᖅᓯᓂᐊᕐᒪᑦ 
ᕼᐋᒻᒪᓚᒃᑯᓐᓄᑦ ᐱᓕᕆᔨᐅᕙᑦᑐᑦ 
ᐃᑦᑑᔾᔪᑎᑖᕈᑎᒋᖃᑦᑕᖅᑕᖏᓐᓂᑦ ᑖᒃᑯᓇᓐᖓᑦ 
ᐊᑐᖅᑐᐊᕐᕕᐅᕙᑦᑐᓄᑦ ᑮᓇᐅᔭᓂᒃ. ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᑎᖃᖅᑎᒃᑯᑦ ᐱᓕᕆᓂᐊᖅᐳᑦ 
ᑖᔅᓱᒥᖓ ᑖᒃᑯᐊ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓄᑦ ᐱᔨᑦᓯᕋᕐᓂᕐᒧᑦ ᐊᒻᒪᓗ 
ᓄᓇᑦᑎᐊᒃᑯᑦ ᒐᕙᒪᒃᑯᖏᑦ ᐱᓕᕆᖃᑎᒋᓗᑎᒍᑦ 
ᑕᕝᕙᓂ ᐅᑭᐅᑉ ᐃᓗᐊᓂ ᑕᒪᓐᓇ 
ᐱᖁᔭᓐᖑᑦᑎᐊᕈᓐᓇᖁᓪᓗᒍ 
ᐃᓂᓪᓚᔅᓴᑦᑎᐊᕈᓐᓇᖁᓪᓗᒍ ᓇᓪᓕᐅᒃᑯᒫᖃᕐᓂᖅ 
ᐃᑦᑑᔾᔪᑎᓄᑦ. 
 
(ᑐᓵᔨᑎᒍᑦ) ᑖᓐᓇ ᐱᓕᕆᕕᒐ ᑲᔪᓯᓯᒪᔪᖅ ᓱᓕ 
ᐃᑲᔪᖅᑐᐃᓪᓗᑎᒃ ᓄᓇᓕᓐᓂᑦ 
ᐱᕙᓪᓕᐊᑎᑦᑎᑎᓪᓗᒋᑦ ᑲᑎᓯᒪᔪᓂᒃ ᐸᕐᓇᐅᑎᓂᒃ 
ᐃᑲᔫᑎᖁᓪᓗᒋᑦ ᓯᕗᓪᓕᐅᑎᔅᓴᓂᒃ ᐱᖁᑎᕐᔪᐊᑦ 
ᐱᕙᓪᓕᐊᑎᑕᐅᑎᓪᓗᒋᑦ ᓯᕕᑭᑦᑐᒥᑦ ᓯᕕᑐᔪᒧᑦ 
ᕿᑎᐊᓄᓪᓗ ᐊᑐᖅᑕᐅᔪᔅᓴᓂᒃ ᑕᒪᒃᑯᐊ ᓄᓇᕗᒻᒥ 
ᓄᓇᓖᑦ ᐱᖁᑎᕐᔪᐊᖏᓐᓂᑦ 
ᐅᖃᐅᔾᔨᒋᐊᖅᑎᖏᓐᓂᑦ. 
 
ᐃᑲᔪᖃᑦᑕᕐᒥᔭᕗᑦ ᓄᓇᓖᑦ ᓂᐅᕕᖅᐸᓪᓕᐊᑎᓪᓗᒋᑦ 
ᓇᓪᓕᐅᒃᑯᒫᓂᒃ ᐊᑭᑐᓗᐊᓐᖏᑦᑐᓂᒃ 
ᐱᑕᖃᖅᑎᑦᑎᓗᑕ ᑮᓇᐅᔭᓂᒃ $850,000 
ᓄᓇᓕᓐᓄᑦ ᓇᓪᓕᐅᒃᑯᒫᖃᕈᑕᐅᔪᓄᑦ ᐃᓛᓐᓂᒃᑯᑦ 
ᑕᐃᔭᐅᖃᑦᑕᖅᑐᖅ ᓈᒥᒃᔅ. 
 
ᑕᒫᓂ ᐊᕐᕌᒎᓚᐅᖅᑐᒥ ᓄᓇᓖᑦ ᒐᕙᒪᓕᕆᔨᖏᑦ 
ᕼᐋᒻᒪᓚᒃᑯᓪᓗ ᐊᑐᓕᖅᑎᑦᑎᓂᐊᖅᑐᑦ ᓄᑖᓂᒃ  

ᑮᓇᐅᔭᓕᕆᔾᔪᑕᐅᓂᐊᖅᑐᓂᒃ ᑕᒪᒃᑯᓄᖓ 
ᑕᖏᓕᓐᓄᑦ ᐱᖁᑎᓄᑦ. ᑕᒪᒃᑯᐊ 
ᐊᑐᑦᑎᐊᕐᓂᖅᓴᐅᖁᓪᓗᒋᑦ ᐱᖁᑎᕐᔪᐊᓂᒃ 
ᓄᓇᓕᓐᓂᑦ ᐊᒻᒪᓗ ᑮᓇᐅᔭᓂᒃ. 
 
ᐃᒃᓯᕙᐅᑖᖅ, ᑖᒃᑯᐊ ᓄᓇᓕᓐᓂ ᒐᕙᒪᓕᕆᔩᑦ 
ᐃᑲᔫᑎᔅᓴᖃᖅᑐᑦ ᐃᓕᓐᓂᐊᕐᓂᒃᑯᑦ 
ᐱᐅᓯᕚᓪᓕᖁᓪᓗᒋᑦ ᑕᒪᒃᑯᐊ ᐱᔨᑦᓯᕈᑕᐅᔪᑦ. 
6,500-ᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ ᐅᓪᓗᓂᒃ 
ᐱᖃᑎᒋᓪᓗᒋᑦ ᑖᒃᑯᐊ ᓄᓇᓕᓐᓂᐊᖅᑎᑦᑎᓂᕐᒧᑦ 
ᑲᑐᔾᔨᖃᑎᒌᖑᔪᑦ. 
 
ᐃᒃᓯᕙᐅᑖᖅ, ᑮᓇᐅᔭᖅᑑᑎᔅᓴᕗᑦ ᐊᕐᕌᒎᓂᐊᖅᑐᒧᑦ 
ᐅᓄᖅᓯᒋᐊᖅᓯᒪᔪᑦ ᐊᕐᕌᓂ 
ᑮᓇᐅᔭᖅᑑᑎᔅᓴᐅᓚᐅᖅᑐᑦ ᓴᓂᐊᓂ. 
ᐊᖏᓪᓕᒋᐊᖅᓯᔪᐃᑦ ᐃᓪᓗᕐᔪᐊᓄᑦ 
ᐋᖅᑭᐅᒪᔾᔪᑕᐅᓂᐊᖅᑐᑦ ᑖᒃᑯᐊ 
ᐋᖅᑭᐅᒪᑦᑎᐊᖁᓪᓗᒋᑦ ᒐᕙᒪᒃᑯᑦ ᐱᖁᑎᖏᑦ 
ᐊᒻᒪᓗ ᐱᔨᑦᓯᕋᖅᑕᕗᑦ. ᑕᒪᓐᓇ ᐃᓪᓗᑎᓐᓂᑦ 
ᐋᓐᓂᐊᖃᕐᓇᖏᑎᔾᔪᑕᐅᑐᐃᓐᓇᕐᓂᐊᓐᖏᑦᑐᖅ 
ᑭᓯᐊᓂ ᑖᒃᑯᐊ ᐊᑯᓂᐅᓂᖅᓴᖅ 
ᐊᑐᖅᑕᐅᒍᓐᓇᕋᔭᖅᑐᑦ ᐊᒻᒪᓗ 
ᐆᒻᒪᖅᑯᑎᑐᓗᐊᓐᖏᓪᓗᑎᒃ. 
 
ᑖᒃᑯᐊ ᓴᓐᖏᑦᑎᕚᓪᓕᖁᓪᓗᒋᑦ ᐋᖅᑭᐅᒪᔾᔪᑎᖏᑦ 
ᓄᓇᓖᑦ ᒐᕙᒪᓕᕆᔨᖏᑦᑕ ᕿᒥᕐᕈᓂᐊᖅᑐᑦ ᓄᓇᕗᑦ 
ᒐᕙᒪᖏᑕ ᐃᖁᑎᓕᒫᖏᓐᓂᑦ ᐊᒻᒪᓗ ᐊᐅᓚᓗᒋᑦ 
ᑖᒃᑯᐊ ᓯᕗᓪᓕᐅᑎᔭᐅᒋᐊᓖᑦ ᐸᕐᓇᒍᑕᐅᓂᖏᑦ. 
ᑖᒃᑯᐊᓗ ᐊᑐᖅᑕᐅᓂᐊᖅᑐᑎᑦ ᖃᓄᑎᒋ 
ᐊᑐᖅᑕᐅᒍᓐᓇᕐᓂᖏᓐᓂᒃ ᐊᑐᓕᖁᔭᒃᓴᓕᐅᕐᓗᑎᒡᓗ. 
 
ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᓱᓕ ᐊᐅᓚᑦᑎᖃᑦᑕᖅᑐᑦ 
ᐅᖅᓱᐊᓗᓕᕆᔾᔪᑎᕕᓃᑦ ᓄᓇᕗᑦ ᒐᕙᒪᖏᑦ. ᑖᒃᑯᐊ 
ᓄᓇᕐᔪᐊᓂ ᐅᖅᓱᐊᓗᐃᑦ ᐊᑭᖏᑦ ᒫᓐᓇ 
ᓇᓗᓈᕿᒻᒪᑕ ᐊᒻᒪᓗ ᑕᑯᓯᒪᓪᓗᑕ ᑕᒪᒃᑮᒃ 
ᖁᑦᑎᒃᑑᒃ ᐊᖏᔪᒻᒪᕆᓐᓂᒃ ᐊᒻᒪᓗ 
ᐊᑭᑭᑦᑐᒻᒪᕆᖕᓂᒃ ᐅᖅᓱᐊᓗᖕᓂᑦ. ᑖᒃᑯᐊ ᑲᓇᑕᐅᑉ 
ᑮᓇᐅᔭᖓ ᓇᓕᒧᒌᕈᓐᓇᖅᑕ. 

ᐃᓛ ᑖᓐᓇ ᐱᓕᕆᕕᐅᔪᖅ ᐊᒃᓱᕈᖅᑐᖅ. ᑖᒃᑯᐊ 
ᐋᖅᑭᑦᑎᐊᕋᓱᐊᖅᑐᒋᑦ ᐊᑭᑐᓗᐊᖁᓇᒋᑦ 
ᓄᓇᕗᒻᒥᐅᓄᑦ ᑕᒪᒃᑯᐊ ᓂᐅᕕᖃᑦᑕᖅᓱᑎᒃ 
ᐃᓗᐃᒃᑲᓂᒃ ᐊᔪᕐᓇᖏᒃᑳᖓᑦ ᓲᕐᓗ ᐅᖅᓱᐊᓗᖕᓂᒃ 
ᑕᐃᒪᐃᓚᐅᕋᑦᑕ.  
 
ᐃᒃᓯᕙᐅᑖᖅ, ᐅᖅᓱᐊᓗᓕᕆᔨᒃᑯᑦ ᑲᔪᓯᓯᒪᔪᑦ 
ᓂᐅᕕᓴᕋᐃᓚᐅᖅᓱᑎᒃ 50 ᒥᓕᐊᓂᒃ ᐅᖅᓱᐊᓗᓂᒃ 
ᑕᖅᑭᐅᓚᐅᖅᑐᓂᒃ ᒪᕐᕉᖕᓂᒃ. ᑕᒪᓐᓇ ᐅᖅᓱᐊᓗᐃᑦ 
ᐊᑭᑦᑐᕆᐊᓚᐅᖅᑎᓪᓗᒋᑦ ᑕᒪᓐᓇ 
ᐊᑐᓐᖏᑲᓐᓂᕈᑎᒋᔭᕗᑦ $2 ᒥᓕᐊᓂᒃ ᑕᒪᓐᓇ 
ᐃᑲᔫᑎᓂᐊᖅᑯᖅᔫᒐᓗᐊᖅ ᐅᖅᓱᐊᓗᓐᓂᒃ ᑕᒫᓂ 
ᐊᐅᔭᖅ ᐅᖅᓱᐊᓗᒃᑐᖅᑕᐅᓕᕈᑦᑕ. ᑕᒫᓂ ᑕᖅᑭᒥ, 
ᐅᖅᓱᐊᓗᓕᕆᔨᒃᑯᑦ ᓂᐅᕕᕐᓂᐊᖅᑐᑦ 16.5 
ᒥᓕᐊᓐᓂ ᒑᓴᓖᓂᒃ ᐃᒪᓐᓇ 
ᒑᓴᓖᕈᖅᑎᑕᐅᓚᐅᓐᖏᓐᓂᖏᓐᓂ. ᐄ, 
ᑕᕝᕘᓇᑦᑕᐅᖅ ᐊᑭᑭᓐᓂᖅᓴᒃᑯᑦ ᐊᑐᕈᒪᔭᕗᑦ 
ᐱᐅᓂᖅᐹᒥᓪᓗ ᐅᖅᓱᐊᓗᖃᖁᓪᓗᒋᑦ 
ᓄᓇᓕᖁᑎᕗᑦ. 
 
ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᖃᐅᔨᒪᒌᖃᑦᑕᕐᒥᔪᑦ 
ᐅᖅᓱᐊᓗᐃᓪᓗ ᓂᐅᕐᕈᑕᐅᖃᑦᑕᕐᓂᖏᓐᓂᒃ 
ᖃᐅᑕᒫᑦ ᓄᓇᕐᔪᐊᓂ ᑕᐃᒪ ᑖᒃᑯᐊ ᐅᖅᓱᐊᓗᐃᑦ 
ᐅᓄᖅᓯᒋᐊᓚᖓᒻᒥᔪᖅ ᐅᐱᕐᖔᖅ ᐊᐅᔭᕐᓗ. ᑕᒪᒃᑯᐊ 
ᐱᒻᒪᕆᐅᔪᑦ ᐊᑭᑭᓐᓂᖅᐹᒥᒃ ᐅᖅᓱᐊᓗᑦᑖᕈᓐᓇᕐᓂᖅ. 
ᑖᓐᓇ ᐱᓕᕆᕕᐅᔪᖅ ᑲᑎᓯᒪᓂᐊᖅᑐᖅ 
ᐊᐅᓚᑦᑎᓗᓂ ᐆᒻᒪᖅᑯᑎᓕᕆᔾᔪᑕᐅᔪᓂᒃ 
ᐱᐅᓯᕚᓪᓕᕈᑕᐅᒐᔭᖅᑐᓂᒃ ᐆᒻᒪᖅᑯᑎᑐᕐᓂᖏᓐᓄᑦ 
ᐃᒡᓗᐃᑦ ᓴᓇᒪᓂᖏᑦ ᖃᐅᒪᖃᕈᑎᖏᑦ 
ᐅᖅᑰᓴᐅᑎᖏᓪᓗ ᐊᒻᒪᓗ ᐋᖅᑭᐅᒪᒋᐊᖃᕐᓂᖏᑦ 
ᑕᒪᒃᑯᐊ ᐱᖁᑎᕐᔪᐊᑦ. 
 
ᓄᓇᓖᑦ ᒐᕙᒪᓕᕆᔨᖏᑦ ᐱᒋᐊᖅᑎᑦᑎᓯᒪᔪᑦ 
ᐆᒻᒪᖅᑯᓕᕆᔾᔪᑕᐅᓂᐊᖅᑐᓂᒃ ᖃᐅᔨᒋᐊᕈᑎᒃᓴᓂᒃ 
ᑳᓐᑐᕌᒃᑯᑦ ᐋᖅᑭᒋᐊᕐᓗᒋᑦ. ᑕᒪᓐᓇ 
ᐃᑲᔫᑎᓂᐊᖅᑐᖅ HVAC system-ᖑᓂᕋᖅᑕᐅᔪᖅ  

ᐆᒻᒪᖅᑯᑎᑐᓗᐊᓐᖏᔾᔪᑕᐅᓪᓗᓂ. ᓄᓇᓖᑦ 
ᒐᕙᒪᓕᕆᔨᖏᑦ ᐃᑲᔪᕐᓂᐊᕐᒥᔪᑦ ᐊᓯᖏᓐᓂᒃ 
ᐱᓕᕆᕕᓐᓂ ᑎᒥᐅᔪᓂᓪᓗ ᑕᒪᓐᓇ 
ᐊᑐᓕᖅᑎᑕᐅᕙᓪᓕᐊᑎᓪᓗᒍ ᐊᔾᔨᒌᓐᖏᑦᑐᑦ 
ᐆᒻᒪᖅᑯᑎᓕᕆᔾᔪᑏᑦ, ᑕᒪᒃᑯᐊᓕᒫᑦ 
ᒥᑭᓪᓕᒋᐊᕆᒐᓱᐊᖅᓯᒪᔪᑦ ᐅᖅᓱᐊᓗᒃᑐᕐᓂᑎᓐᓂ 
ᐊᑭᖏᓐᓂᓪᓗ.  
 
ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᐅᖅᓱᐊᓗᓕᕆᔩᑦ ᐃᓛ 
ᑐᐊᕕᕐᓇᖅᑐᓕᕆᔨᕗᑦ ᐊᒃᓱᕈᖅᓯᒪᔪᒍᑦ ᑕᒪᒃᑯᐊ 
ᐱᐅᓯᕚᓪᓕᕋᓱᐊᖅᑐᒋᑦ ᕿᓂᖅᑐᓕᕆᔾᔪᑏᑦ, 
ᐱᓕᕆᖃᑎᖃᐃᓐᓇᖅᑐᒍᑦ ᓄᓇᓕᖕᓂ ᕿᓂᖅᑎᓂᒃ 
ᕼᐊᒪᓚᒃᑯᑦ ᐊᑐᓃᖅᑐᓂᓪᓗ ᐃᑲᔪᖅᑐᓂᒃ 
ᓲᕐᓗᑦᑕᐅᖅ ᐸᓖᓯᒃᑯᑦ, ᐅᓇᑕᖅᑐᔅᓴᐃᓪᓗ, 
ᓄᓇᓕᓐᓂᓗ ᑲᑐᔾᔨᖃᑎᒌᑦ, ᕿᓂᕐᓇᐅᑎᓪᓗᒍ 
ᑕᒪᒃᑯᐊ ᑲᔪᓯᓯᒪᐃᓐᓇᓂᐊᖅᑐᑦ. 
 
ᓄᓇᕗᒥ ᐃᑭᑎᑦᑎᑦᑕᐃᓕᒪᓂᕐᒧᑦ ᐸᕐᓇᒍᑏᑦ 
ᐱᐊᓂᒃᑕᐅᓯᒪᓕᖅᑐᑦ 
ᐊᑐᓕᖅᑎᑕᐅᕙᓪᓕᐊᖏᓐᓇᕐᓂᐊᖅᓱᓂᓗ. ᑖᒃᑯᐊ 
ᓄᓇᓖᑦ ᒐᕙᒪᓕᕆᔨᖏᑦ ᑲᔪᓯᒪᐃᓐᓇᓂᐊᖅᑐᑦ 
ᐃᓕᓐᓂᐊᖅᑎᑦᓯᖃᑦᑕᕐᓗᑎᒃ ᖃᑦᑎᕆᔨᓂᒃ ᓄᓇᕗᒥ. 
ᑐᐊᕕᕐᓇᖅᑐᓕᕆᔩᑦ ᐱᓕᕆᖃᑎᖃᕐᒥᔪᑦ ᓄᓇᓕᖕᓂᑦ 
ᐋᖅᑭᒃᓱᐃᕙᓪᓕᐊᓪᓗᑎᒃ ᑐᐊᕕᕐᓇᖅᑐᖃᖅᑎᓪᓗᒍ 
ᐊᑐᖅᑕᐅᒐᔭᖅᑐᓂᒃ. 
 
ᐱᔨᑦᑎᕋᕈᑎᓂᒃ ᓴᖅᑮᓯᒪᓂᖏᑦ ᓄᓇᕗᒻᒥᐅᓄᑦ 
ᓄᓇᕗᑦ ᒐᕙᒪᖏᑦ ᑖᒃᑯᐊ ᖁᒡᕙᕆᐊᕆᓂᐊᖅᑐᑦ. 
ᓄᓇᓕᖕᓂᑦ ᐊᑕᖃᑎᒌᒍᑕᐅᔪᑦ ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦ ᐱᓕᕆᖃᑎᖃᖅᑐᑦ 
ᑮᓇᐅᔭᓕᕆᔨᒃᑯᓐᓂᒃ ᐊᒻᒪᓗ ᖁᓪᓕᑯᓐᓂᒃ, ᑖᒃᑯᐊ 
ᐊᑐᓕᖅᑎᑕᐅᕙᓪᓕᐊᖁᓪᓗᒋᑦ ᓄᑖᑦ 
ᐱᖁᑎᕐᔪᐊᓕᕆᔾᔪᑕᐅᓂᐊᖅᑐᑦ 18-ᓄᑦ ᑕᖅᑭᓄᑦ.  
 
ᐃᒃᓯᕙᐅᑖᖅ, ᒫᓐᓇᒫᖅ ᓴᖅᑭᑕᐅᓚᐅᖅᑐᖅ ᑖᓐᓇ 
ᑕᒪᑉᑕ ᐱᓕᕆᔾᔪᑎᔅᓴᖅ ᐃᑲᔪᖅᓱᖅᑕᐅᓂᐊᖅᑐᖅ 
ᑕᒪᒃᑯᑎᒎᓇᖅ ᐱᐅᓯᕙᓪᓕᕈᑕᐅᔪᑎᒍᑦ ᑖᒃᑯᐊ 
ᑐᓴᖃᑦᑕᐅᑎᓕᕆᔾᔪᑎᖏᑦ ᒐᕙᒪᒃᑯᑦ  



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1418

ᓯᕗᓪᓕᐅᔾᔨᓂᐊᖅᑐᑦ ᐃᓛ ᓯᕗᓪᓕᐅᔾᔭᐅᓂᐊᖅᑐᑦ 
ᐱᓕᕆᕕᒐᓄᑦ ᐊᒻᒪᓗ ᐊᐅᓚᑦᑎᔩᑦ 
ᒐᕙᒪᐅᖃᑎᒌᓕᕆᔨᓄᓪᓗ 
 
ᐃᒃᓯᕙᐅᑖᖅ, ᑕᒪᒃᑯᐊ ᐅᖃᐅᓯᕆᔭᒃᑲ 
ᑐᑭᓯᔭᐅᔪᑦᓴᐅᔫᒐᓗᐊᑦ ᐱᔨᑦᓯᕋᐅᑎᖏᑦ ᑖᒃᑯᐊ 
ᓄᓇᓖᑦ ᒐᕙᒪᓕᕆᔨᖏᑦᑕ ᒐᕙᒪᒃᑯᓐᓂ ᐊᒻᒪᓗ 
ᑕᒪᐅᓇ ᑕᖅᑲᒃᑯᓄᖓ ᑕᒪᒃᑯᐊ ᐊᑑᑎᖃᐃᓐᓇᖅᑐᑦ 
ᐃᑲᔪᖅᑎᒋᔭᕗᑦ ᐱᓕᕆᖃᑎᒋᔭᕗᓪᓗ ᑕᒪᒃᑯᐊ 
ᑭᙴᒪᔭᐅᔪᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ 
ᓴᖅᑭᒐᓱᐊᖅᑎᓪᓗᒋᑦ ᓄᓇᓖᑦ ᓄᓇᕗᒥᐅᓄᓪᓗ. 
 
ᖁᕕᐊᓱᑐᐃᓐᓇᕐᓂᐊᖅᑯᖓ ᐊᐱᖅᓱᒋᐊᒃᓴᖅ 
ᐊᐱᖅᓲᑎᒃᓴᖃᕈᔅᓯ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 
(ᑐᓵᔨᑎᒍᑦ) ᑲᑎᒪᔨᕋᓛᖓᓄᑦ 
ᐅᖃᕆᐊᑦᓴᐅᑎᒋᓂᐊᕋᑦᑕ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᒪᑐᐃᖅᓯᔾᔪᑎᖏᓐᓄᑦ. 
ᐃᒃᓯᕙᐅᑖᖅ ᖁᕕᐊᓱᑉᐳᖓ ᒪᑐᐃᖅᓯᔭᕆᐊᔅᓴᖅ 
ᑭᒡᒐᑐᕐᓗᒋᑦ ᑲᑎᒪᔨᕋᓛᑦ ᐱᕙᓪᓕᐊᔪᓕᕆᓂᕐᒧᑦ 
ᕿᒥᕐᕈᓇᒃᑎᓪᓗᒋᑦ 2010-11 ᐊᑐᖅᑐᔅᓴᐃᑦ ᐊᒻᒪᓗ 
2010-13 ᐱᓕᕆᓂᕐᒧᑦ ᐸᕐᓇᒍᑎᖏᑦ ᓄᓇᓕᓐᓂ 
ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᑎᑦᑎᓂᖅ.  
 
ᑲᑎᒪᔨᕋᓛᖑᔪᑦ ᖃᐅᔨᒪᔪᑦ ᑖᒃᑯᐊ 2010-11 
ᐊᐅᓚᑦᔪᑎᔅᓴᖏᓐᓄᑦ ᑮᓈᐅᔭᑦ ᐃᒪᓐᓇᐅᒻᒪᑕ 
$172,064,000-ᖑᒻᒪᑕ. ᐊᒥᓱᕈᕆᐊᖅᓯᒪᔪᑦ 1 
ᐳᓴᓐᑎᒥᒃ ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᒻᒪᑦ, 
2009-2010 ᑮᓈᐅᔭᐃᑦ ᐊᑐᖅᑐᔅᓴᖁᑎᖏᑦ. 
ᐊᒥᓲᓂᖏᑦ ᐃᖅᑲᓇᐃᔮᑦ ᑕᕝᕙᓂ ᐱᓕᕆᐊᕐᓂ 
340-ᖑᒻᒪᑕ  

ᐊᒥᓱᕈᕆᐊᒻᒥᔪᖅ ᖁᓕᓂᒃ ᐃᖅᑲᓇᐃᔮᓂᒃ 
ᑕᕝᕙᓐᖓᑦ 2004-05 ᐸᕐᓇᒍᑎᖓᓐᓂᒃ.  
 
ᒥᓂᔅᑕᐅᔪᖅ ᑲᑎᒪᔨᕋᓛᑦ ᓵᖓᓃᑎᓪᓗᒍ 
ᒪᓕᒐᓕᐅᖅᑎᐅᔪᖅ ᐊᐱᖅᓱᖃᑦᑕᓚᐅᕐᒥᔪᑦ 
ᐃᓱᒫᓗᒍᑎᒋᔭᒥᓐᓂᓪᓗ. 
 
ᑖᒃᑯᐊ 2010-13 ᐱᓕᕆᓂᕐᒧᑦ ᐸᕐᓇᒍᑎᖓ 
ᓇᓗᓇᐃᖅᓯᒻᒪᑦ ᐱᓕᕇᓐᓇᕐᖓᑕ ᓂᐅᕕᖅᐸᑦᑐᑦ 
ᓴᐳᑎᔭᐅᓯᒪᓂᖏᓐᓄᑦ ᐊᒻᒪᓗ 
ᑮᓈᐅᔭᓕᐅᕈᑎᒋᔭᐅᕙᑦᑐᓄᑦ ᒪᓕᒐᓐᓂᒃ ᐊᒻᒪᓗ 
ᑕᒪᒃᑯᓂᖓ ᕿᒥᕐᕈᓇᐃᓐᓇᖅᑯᑦ.  
 
ᐃᒃᓯᕙᐅᑖᖅ, ᓱᖅᑯᐃᓱᑦᑐᔅᓴᐅᒐᕕᑦ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑐᓄᑦ ᐃᑲᔫᑕᐅᕙᑦᑐᑦ 
ᓄᖅᑲᑐᔅᓯᐅᑎᔅᓴᖏᓐᓄᑦ ᐊᖏᖅᑕᐅᓚᐅᖅᓯᒪᒻᒪᑦ 
2009 ᑲᑎᒻᒪᑎᓪᓗᒋᑦ. ᖁᕕᐊᓱᒃᑐᑕᓗ ᓄᓇᕗᑦ 
ᒐᕙᒪᒃᑯᖏᑦ ᓈᓚᓚᐅᕐᖓᑕ ᖃᓄᐃᓕᒋᐊᖅᑐᑎᓪᓗ 
ᑕᐃᒃᑯᓇᓐᖓᑦ ᐅᖃᐅᓯᕆᖃᑦᑕᓚᐅᖅᑕᑎᓐᓂᒃ. 
ᑕᒪᒃᑯᐊ ᓴᐳᑎᔭᐅᓯᒪᖁᓪᓗᒋᑦ ᓄᓇᓕᓐᓂ 
ᐃᖅᑲᓇᐃᔭᖅᑏᑦ ᐊᒻᒪᓗ ᓄᖅᑲᑐᔅᓯᐅᑎᖏᑦ. 
ᕿᓚᓈᖅᐳᒍᓪᓗ ᐱᕙᓪᓕᐊᓂᖃᑦᑎᐊᖁᓪᓗᒍ 
ᐱᓕᕆᕙᓪᓕᐊᓪᓗᑎᒃ ᑕᐃᒃᑯᓄᖓ 
ᓄᖅᑲᑐᖅᓯᐅᑎᔅᓴᓄᑦ ᒪᓕᒐᕐᓂᒃ 
ᐊᐅᓚᑎᑦᑎᔾᔪᑕᐅᒐᔭᖅᑐᑦ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑎᓄᑦ ᓄᖅᑲᑐᖅᓯᐅᑎᓄᑦ ᓄᓇᓕᓐᓂ 
ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑎᐅᔪᓂᒃ ᓄᓇᕗᒻᒥ 
ᓄᓇᑦᑎᐊᑉᒥᓗ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 
 
ᕋᒻᐴᑦ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ 
ᐱᔨᑦᑎᖅᑎᐅᔪᑦ ᑲᒪᖃᑦᑕᕐᒪᑕ 
ᐊᕐᕌᒍᑕᒫᖅᓯᐅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 
ᓂᐅᕕᖃᑦᑕᓂᕐᒧᑦ ᑳᑦᑐᓛᒃᓯᓂᕐᒧᑦ ᐊᒻᒪᓗ 
ᐊᑐᖅᑐᐊᑎᑦᑎᓂᕐᒧᑦ. ᑕᐃᒃᑯᐊ ᐅᓂᒃᑳᖑᓚᐅᖅᓯᒪᔪᑦ 
2008-09 ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒥ 
ᑎᓯᐱᕆ 7, 2009. ᕿᓚᓈᖅᐳᒍᓪᓗ  

ᓴᖅᑮᓂᐊᕆᐊᔅᓴᖅ 2009-2010 ᐅᓂᒃᑳᖑᔪᒥᒃ 
ᐱᔪᓐᓇᖅᓯᑐᐊᕈᑦᑕ. 
 
ᐅᓪᓗᒥᒧᑦ ᑖᒃᑯᐊ ᐅᓂᒃᑳᖑᓕᐊᖑᕙᑦᑐᑦ ᐊᕐᕌᖑᑕᒫᑦ 
ᐱᖃᓯᐅᑎᓯᒪᖏᑦᑐᑦ ᓂᐅᕕᖃᑦᑕᓂᕐᒧᑦ 
ᑳᑦᑐᓛᒃᓯᓂᕐᒧᑦ, ᐊᑐᖅᑐᐊᓂᕐᒧᑦ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓂᒃ, ᑭᒡᒐᑐᖅᑎᖏᓐᓂᒃ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕋᐃᓴᓐ, ᓄᓇᕗᒻᒥᓗ ᐱᓕᕆᕕᖃᑦᑐᓄᑦ 
ᐊᑭᓕᒃᓴᓂᒃᕕᐅᔪᓂᒃ. ᐅᐱᒍᓱᑉᐳᒍᓪᓗ ᑕᒪᒃᑯᐊ 
ᑐᑭᓯᒋᐊᕈᑎᔅᓴᐅᔪᑦ ᑕᒪᒃᑯᓄᖓ ᑐᕌᖓᔪᑦ 
ᓴᖅᒃᑭᑕᐅᖁᓪᓗᒋᑦ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ. 
 
ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ ᐊᑐᖅᑐᔅᓴᖁᑎᖏᑦ 
ᓄᓇᓕᓐᓅᖅᑕᐅᖃᑦᑕᓂᐊᖅᑐᑦ 
ᖃᑦᑏᓇᕈᖅᐸᓪᓕᐊᔪᑦ $51.97 ᒥᓕᐊᓐᓂᒃ 2009-
2010-ᒥ. $48.686-ᒥᓕᐊᓐᖑᓪᓗᑎᒃ 2010-2011. 
ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒍ 
ᐊᐱᖅᓱᖃᑦᑕᓚᐅᕐᒐᑕ ᖃᓄᐃᒻᒪᑦ 
ᖃᑦᑏᓐᓇᕈᕆᐊᒻᒪᖔᑦ. ᑐᓴᖅᑎᑕᐅᓚᐅᖅᑐᒍᑦ 
ᐱᑦᔪᑎᖃᓪᓗᐊᑕᖅᑐᖅ ᑕᒪᒃᑯᐊ ᐆᒻᒪᖅᑯᑏᑦ 
ᐊᑭᖏᓐᓄᑦ. ᑭᓯᐊᓂᓕ ᑲᑎᒪᔨᕋᓛᑦ 
ᑎᓕᐅᕆᒃᑲᓂᖅᐳᑦ ᒥᓂᔅᑕᐅᔪᒥᒃ ᐅᑦᔨᓱᑦᑎᐊᖁᓪᓗᒍ 
ᑕᐃᒃᑯᐊ ᑮᓇᐅᔭᑦ ᓈᒻᒪᒃᑲᓗᐊᕐᒪᖔᑕ 
ᑮᓇᐅᔭᖃᑦᑎᑕᐅᓂᕆᕙᑦᑕᖏᓐᓂ ᓄᓇᓕᓐᓂ 
ᑮᓇᐅᔭᖃᑦᑎᑦᑎᓂᕐᒥᑦ ᑕᐃᒃᑯᐊ 
ᐱᔨᑦᑎᖃᑦᑕᑎᓪᓗᒋᑦ ᕼᐋᒻᓚᒃᑰᔪᑦ.  
 
ᒥᓂᔅᑕ ᓵᑦᑎᓐᓃᑎᓪᓗᒍ ᐊᐱᖅᓱᖃᑦᑕᓚᐅᕐᒥᒻᒪᑕ 
ᑮᓇᐅᔭᓂᒃ ᐊᑐᓗᐊᖅᓯᒪᔪᑦ ᖃᓄᐃᓕᐅᕈᑕᐅᔪᑦ 
ᑕᒪᒃᑯᓇᓂ ᓄᓇᓕᓐᓂ. ᑐᓴᖅᑎᑕᐅᓚᐅᖅᑐᒍᑦ 
ᑖᒃᑯᐊᒎᖅ ᐃᑲᔪᕋᓱᖃᑦᑕᕐᓂᖏᑦ ᑮᓇᐅᔭᓂᒃ 
ᐊᑭᓕᒃᓴᖃᓗᐊᖅᑐᓂᒃ ᐱᐅᓯᕚᓪᓕᖅᓯᒪᔪᑦ  

ᐊᑕᐅᓯᑑᒻᒪᑦ ᓄᓇᓕᓐᓂ ᐊᑭᓕᒃᓴᖃᑦᑐᖅ. 
ᑲᑎᒪᔨᕋᓛᓪᓗ ᑐᓴᓚᐅᖅᑐᑦ ᐃᓛᒃ ᖁᕕᐊᓱᓚᐅᖅᑐᑦ 
ᑕᒪᑦᓱᒥᖓ. ᐃᑲᔪᑐᐃᖏᓐᓇᖓᕐᓗ ᒥᓂᔅᑕᐅᔪᖅ 
ᑐᓴᖅᑎᑏᓐᓇᖅᑐᓂᓗ. 
 
ᑖᒃᑯᐊ 2010-11 ᑮᓇᐅᔭᑦ 
ᐊᑐᕈᒫᓐᓂᐊᖅᑐᖁᑎᖏᑦ ᐱᖃᓯᐅᔾᔨᔪᑦ $1.5 
ᒥᓕᐊᓐ ᑕᒪᒃᑯᓄᖓ ᐃᖏᕐᕋᔾᔪᑎᐅᒍᓐᓇᖅᑐᓄᑦ 
ᑮᓇᐅᔭᖃᑦᑎᑦᑎᓂᕐᒧᑦ ᓴᖅᑭᑕᐅᓚᐅᖅᑐᑦ ᑕᒪᓐᓇ 
ᑮᓈᐅᔭᖃᑦᑎᑦᑎᕙᑦᑐᖅ ᐃᓗᐃᒃᑲᐅᔪᓂᒃ 
ᐃᑲᔪᕈᑕᐅᓂᐊᕐᓗᓂ ᓄᓇᓕᓐᓂᒃ ᑕᒪᒃᑯᓄᖓ 
ᐃᖏᕐᕋᔾᔪᑕᐅᔪᓐᓇᖅᑐᒧᑦ. ᑲᑎᒪᔨᕋᓛᑦ 
ᓵᖓᓃᑎᓪᓗᒍ ᒥᓂᔅᑕᐅᔪᖅ ᑲᑎᒪᔩᑦ 
ᐊᐱᖅᓱᖃᑦᑕᓚᐅᕐᖓᑕ ᐊᒥᓱᕈᕆᐊᕈᓐᓇᕋᕐᒪᖔᖅ, 
ᓈᒻᒪᒃᑲᓗᐊᕐᒪᖔᑕ ᒥᓂᔅᑕᐅᔪᖅ ᐅᖃᐅᔾᔨᓚᐅᖅᑐᖅ 
ᑲᑎᒪᔨᕋᓛᓂᒃ ᐊᒥᓱᕈᕆᐊᖅᑕᐅᒍᓐᓇᕐᒪᖔᑕ 
ᑮᓇᐅᔭᐃᑦ ᑕᒪᒃᑯᓄᖓ ᓄᓇᓯᐅᑎᓅᖓᔪᑦ. 
 
ᑐᓴᖃᑦᑕᓚᐅᕆᓪᓗᑎᓪᓗ ᑕᐃᒃᑯᐊᓗ $62,500-
ᖑᒻᒪᑕ ᓈᒻᒪᖏᓐᓂᖏᓐᓂᓂᓛᒃ ᑮᓇᐅᔭᑦ. 
ᑲᑎᒪᔨᕋᓛᖑᔪᑦ ᑎᓕᐅᕆᒃᑲᓂᖅᑐᑦ ᒥᓂᔅᑕᐅᔪᒥᑦ 
ᐊᒥᓱᕈᕆᐊᖁᓪᓗᒋᑦ ᑮᓇᐅᔭᑦ ᑖᔅᓱᒧᖓ ᐊᒻᒪᓗ 
ᖁᓚᓈᖅᑐᖅ ᑐᓴᖅᑎᑕᐅᖃᑦᑕᕐᓂᕆᓂᐊᖅᑕᒥᓂᒃ. 
 
ᐃᒃᓯᕙᐅᑖᖅ, 2010-11 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 
ᐱᖃᓯᐅᑎᔪᑦ $850,000 ᑖᒃᑯᓄᖓ ᓄᓇᓕᓐᓄᑦ 
ᓇᓪᓕᐅᒃᑯᒫᕐᓄᑦ. “ᑕᐃᒃᑯᐊ 
ᐊᑭᑐᓗᐊᕐᓂᐊᓐᖏᓪᓗᑎᒃ 
ᐊᑭᑦᑐᖅᐸᓪᓕᐊᑐᐃᓐᓇᖅᑐᑦ 
ᐊᑭᓕᕆᐊᖃᖃᑦᑕᖅᑕᖏᑦ ᓇᓪᓕᐅᒃᑯᒫᓄᑦ ᐊᒻᒪᓗ. . 
.” 
 
ᒪᓕᒐᓕᐅᖅᑏᑦ ᐃᓚᖓᑦ: ᐃᓛᒃ, ᐃᓛᒃ! 
 
ᕋᒻᐴᑦ (ᑐᓵᔨᑎᒍᑦ): “. . . ᑕᐃᒃᑯᓄᖓ 
ᔭᒐᐃᔭᐅᕙᑦᑐᓄᓪᓘᓐᓃᑦ ᐃᒫᒃ 
ᐃᓕᓐᓂᐊᒃᑲᓐᓂᕆᐊᖃᕐᓂᖏᓐᓄᑦ ᖃᑦᑎᕆᓂᕐᒧᑦ  

ᐃᑭᑦᑕᐃᓕᒪᑎᑦᑎᓂᕐᒧᑦ.” ᐊᒻᒪᓗ ᐃᑲᔪᖅᑐᐃᕗᑦ 
ᓈᒥᒃᔅ-ᑯᓐᓂᑦ ᐃᒻᒥᓂᒃ ᑕᐃᒃᑯᐊ ᐃᒻᒥᓂᒃ 
ᒪᑭᒪᔪᓐᓇᓕᓚᐅᖅᑎᓐᓇᒋᑦ. 
 
2010-13-ᒥᒃ ᐸᕐᓇᒍᑎᒋᔭᖓ ᓇᓗᓇᐃᖅᓯᓯᒪᒻᒪᑦ 
ᐅᓂᒃᑳᖑᔪᑦ ᐋᖅᑭᑦᑕᐅᓯᒪᔪᖃᓕᕐᖓᑦ ᑕᒪᒃᑯᓂᖓ 
ᐅᒥᐊᕐᔪᐊᒃᑰᖅᑎᑦᑎᖃᑦᑕᕐᓂᕐᒧᑦ ᑖᒃᑯᓂᖓᓗ 
ᕿᒥᕐᕈᔪᒫᕐᓂᐊᖅᐳᒍᑦ ᖃᐅᔨᓴᕐᓂᐅᓚᐅᖅᑐᓂᒃ 
ᓴᖅᑭᑕᐅᓛᖅᑐᓂᒃ ᒥᓂᔅᑕᒥᑦ ᒪᓕᒐᓕᐅᕐᕕᒻᒧᑦ 
ᐱᔪᓐᓇᖅᓯᑐᐊᖅᑲᑦ. 
 
ᑖᒃᑯᐊᓕ ᑐᒃᓯᕋᖅᑕᐅᔪᑦ 2010-11 ᐊᑐᕋᒫᕐᓂᐊᖅᑐᑦ 
ᐱᖃᓯᐅᔾᔨᔪᑦ $500,000 ᐊᕐᕌᒍᑕᒫᑦ 
ᐃᑲᔪᖃᑦᑕᕐᓂᐊᕐᓂᖏᓐᓄᑦ ᕿᓂᖅᑎᐅᔪᓄᑦ 
ᐃᑲᔪᖅᐸᓪᓗᑎᓪᓗ ᓂᐅᕕᕐᓗᑎᒃ ᓱᓇᒃᑯᑖᖏᓐᓂᑦ. 
ᑖᒃᑯᐊ 2010-11 ᑐᒃᓯᕋᖅᑕᖏᑦ ᐱᖃᓯᐅᔾᔨᒻᒥᔪᑦ 
$50,000-ᓂᒃ ᑮᓇᐅᔭᒃᑲᓐᓂᐅᒐᔭᖅᑐᑦ ᐃᑲᔪᕋᔭᖅᑐᑦ 
ᓄᓇᓕᓐᓂᑦ ᐊᔪᓐᖏᑦᑐᓄᓪᓗ ᑲᑐᔾᔨᖃᑎᒌᖑᔪᓄᑦ 
ᑐᐊᕕᕐᓇᖅᑐᓕᕆᓂᕐᒧᑦ 
ᑮᓇᐅᔭᖃᖅᑎᑕᐅᖃᑦᑕᕐᓗᑎᒃ. ᑲᑎᒪᔨᕋᓛᖑᔪᓪᓗ 
ᑎᓕᐅᕆᕗᑦ ᑐᑭᓯᓯᒪᑎᑦᑎᖁᔭᐅᓪᓗᑎᒃ ᓄᓇᓕᓐᓂᑦ 
ᓇᑭᑦ ᑮᓇᐅᔭᓂᒃ ᐱᔪᓐᓇᕐᒪᖔᑕ ᓄᓇᓖᓐᓂᑦ.  
 
ᐃᒃᓯᕙᐅᑖᖅ, 2010-13-ᒧᑦ ᐸᕐᓇᒍᑕᐅᔪᑦ 
ᑐᓴᐅᒪᑎᑦᑎᕗᑦ ᑖᒃᑯᓂᖓ ᓯᕗᓪᓕᐅᔾᔭᐅᖁᔭᐅᔪᓂᒃ 
ᑕᕝᕙᓂ ᖃᑦᑎᕆᔨᒃᑯᑦ ᐊᖏᔪᖅᑳᖓᑕ 
ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᕿᒥᕐᕈᔭᐅᓂᖏᑦ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐅᐸᓗᖓᐅᑕᐅᔪᑦ 
ᐱᔭᕇᖅᓯᒪᓕᖅᑐᑦ ᐊᒻᒪᓗ ᑐᓂᓯᓚᐅᖅᑐᑦ 
ᐊᑐᓕᖁᔭᖏᓐᓂᑦ ᖃᓄᐃᓕᖓᓛᕐᒪᖔᖅ. 
ᑲᑎᒪᔨᕋᓛᓪᓗ ᕿᓚᓈᐳᑦ ᓴᖅᑭᑕᐅᓛᕐᓂᖓᓂ 
ᓄᑖᖑᔪᑦ ᐅᐸᓗᖓᐃᔭᕈᑎᐅᑉ ᒪᓕᒐᓕᐅᕐᕕᒻᒥ 
ᐊᔪᕐᓇᕈᓐᓃᑐᐊᖅᑲᑦ. 
 

ᑲᑎᒪᔨᕋᓛᖑᔪᓪᓗ ᕿᓚᓈᕆᕗᑦ ᕿᒥᕐᕈᓂᐊᕆᐊᔅᓴ 
2009 ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᖏᓐᓂᑦ 
ᖃᑦᑎᕆᔨᒃᑯᑦ ᐊᖏᔪᖅᑳᖓᑕ ᒪᓕᒐᑎᒍᑦ 
ᓴᖅᑭᑕᐅᒋᐊᖃᖅᑐᑦ ᒪᓕᒐᓕᐅᕐᕕᒻᒥ ᒪᓕᓪᓗᒍ 
ᓱᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᒥᒃ. 
 
ᑲᑎᒪᔨᕋᓛᖑᔪᓪᓗ ᖃᐅᔨᒋᕗᑦ ᑖᒃᑯᐊ ᑐᒃᓯᕋᐅᑕᐅᔪᑦ 
ᐊᑭᑐᔪᖅᑐᕈᑎᓄᑦ ᖃᕋᓴᐅᔭᓕᕆᓂᕐᒧᓪᓗ 
$27,006,000-ᖑᓚᖅᑐᑦ 2009-10 $32,370,000 
ᑕᕝᕙᓂ 2010-11. ᑖᒃᑯᐊ ᐊᑭᑦᑐᕆᐊᓚᕿᓗᐊᖅᑐᑦ 
ᑖᔅᓱᒧᖓ $5.87 ᒥᓕᐊᓂᒃ ᐊᒥᓱᕈᕆᐊᓚᐅᕐᖓᑕ 
ᒪᑭᒪᔾᔪᑎᖏᓐᓄᑦ. 
 
ᐃᒃᓯᕙᐅᑖᖅ, 2010-13 ᐸᕐᓇᒍᑎᒋᔭᖏᑦ 
ᐅᖃᖅᓯᒪᒻᒪᑕ ᓯᕗᓪᓕᐅᔾᔨᓂᐊᕋᒥᒡᒎᖅ “ᓄᓇᓕᓐᓂᑦ 
ᐃᓕᓐᓂᐊᖅᑎᑦᑎᕙᓪᓗᓂ ᐃᒥᑦᑎᐊᕙᓕᕆᓂᕐᒥᒃ, 
ᑭᓈᓗᒻᒥᑦ ᐊᒻᒪᓗ ᑕᒪᒃᑯᐊ ᓴᓂᒃᑯᕕᐅᔪᓂᑦ 
ᑲᖏᖅᖠᓂᕐᒥ ᐃᖃᓗᓐᓂ 2009-10 ᐊᕐᕌᒍᖓᓂ 
ᑕᐃᒃᑯᐊ ᕼᐋᒻᒪᓚᒃᑯᓐᓂ 
ᐃᓕᓐᓂᐊᖅᑎᑦᑎᔾᔪᑕᐅᕙᑦᑐᓂᒃ. ᑕᒪᒃᑯᐊ 
ᐃᓕᓐᓂᐊᖅᑕᐅᔭᕇᖅᑲᑕ ᕼᐋᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑐᑦ ᒪᓕᑦᑕᐅᒋᐊᖃᖅᑐᓂᒃ 
ᒪᓕᒍᓐᓇᓂᖅᓴᐅᓕᕋᔭᖅᑐᑦ ᑕᒪᒃᑯᓄᖓ 
ᓴᐳᔾᔨᓯᒪᓂᕐᒧᑦ ᐃᒥᕐᒥᒃ, 
ᐃᒥᑲᒻᒪᐅᓐᖏᒃᑲᓗᐊᕐᒪᖔᑕ ᐊᒻᒪᓗ 
ᐃᓚᐅᖅᑐᕆᐊᖃᖅᑲᑕ ᓴᓂᔾᔭᐃᒃᑯᑎᖏᓐᓂᑦ 
ᐳᓪᓚᖃᐅᑎᖏᓐᓂᑦ ᖃᐅᔨᓴᕐᕕᐅᔪᓐᓇᖅᑐᓂᒃ 
ᑎᑎᕋᕐᕕᖏᓐᓂᑦ ᐊᒻᒪᓗ ᐊᓪᓚᕕᒻᒥ 
ᑲᒪᒋᔭᐅᔭᕆᐊᖃᖅᑐᑦ.” 
 
ᑕᒪᓐᓇ ᐃᒥᑦᑎᐊᕙᓐᓂᑦ ᐊᒻᒪᓗ 
ᐅᖃᐅᓯᕆᔭᐅᖃᑦᑕᕐᖓᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᒪᓕᒐᓕᐅᖅᑎᓂᒃ. ᑲᑎᒪᔨᕋᓛᖑᔪᓪᓗ ᐅᐱᒍᓱᑉᐳᑦ 
ᑖᒃᑯᐊ ᖃᓄᖅᑑᕋᓱᐊᕐᖓᑕ ᐃᓱᒫᓗᒍᑎᒋᔭᐅᔪᓂᒃ. 
ᑲᑎᒪᔨᕋᓛᖑᔪᑦ ᐊᑐᓕᖁᔩᓐᓇᓂᐊᖅᐳᑦ ᑕᕝᕗᖓ  

ᓴᖅᑮᖁᔨᓪᓗᑎᒃ ᒪᓕᒐᓕᐅᕐᕕᒻᒥ ᐅᓂᒃᑳᖑᔪᒥᒃ 
ᐃᒪᑦᑎᐊ ᐃᒥ ᐱᐅᔫᓂᖓᓂ ᓄᓇᕗᒥ ᓄᓇᓕᓕᒫᓂ. 
 
ᐊᕐᕌᒍᓂ ᐊᒥᓲᓐᖏᑦᑐᓂ ᑖᒃᑯᐊ 
ᐱᒋᐊᖅᑎᑦᑎᓚᐅᕐᒥᒻᒪᑕ ᐃᒥᕐᒧᑦ ᑭᓈᓗᒻᒧᓪᓗ 
ᐱᓕᕆᐊᖑᓂᐊᖅᑐᓂᒃ ᐱᖓᓱᓂᒃ ᓄᓇᓕᓐᓂᑦ 
2009-2010 ᓇᓗᓇᐃᖅᓯᓯᒪᔪᑦ ᑖᒃᑯᐊ 
ᓯᕗᓪᓕᖅᐸᐅᓚᐅᖅᑐᑦ ᓈᒻᒪᔅᓴᓚᐅᓐᖏᒻᒪᑕ 
ᑮᓇᐅᔭᖃᖅᑎᑕᐅᓂᖏᓐᓄᑦ ᒪᓕᒋᐊᖃᖅᑕᖏᓐᓄᓪᓗ 
ᑕᐃᒃᑯᓄᖓ ᐱᓕᕆᓪᓗᐊᑕᕐᓂᐊᖅᑐᓄᑦ ᑕᐃᒃᑯᐊ 
ᓄᓇᓕᐅᔪᑦ ᐃᓱᒪᓕᐅᓕᓚᐅᖅᑐᑦ ᑕᕝᕙᓂ 
ᐱᖃᑕᐅᒍᒪᒍᓐᓃᖅᑐᑎᒃ ᐃᓚᖏᓐᓂᒃ ᑕᐃᓐᓇ 
ᓄᖅᑲᖅᑎᑕᐅᑐᐃᓐᓇᓕᓚᐅᖅᑯᖅ. ᒥᓂᔅᑕ 
ᓵᑦᑎᓐᓃᑎᓪᓗᒍ ᐊᐱᖅᓱᓚᐅᕐᖓᑕ ᑖᒃᑯᐊ 
ᑕᐃᒪᐃᑦᑐᐸᓗᒻᒥᒃ ᐆᑦᑐᓂᐊᕐᒥᒻᒪᖔᑕ 
ᓯᕗᓂᑦᑎᓐᓂᐊ ᐊᒻᒪᓗ ᑐᓴᖅᑎᑕᐅᒍᒪᓪᓗᑎᒃ ᓱᒻᒪᑦ 
ᓄᓇᓕᐅᔪᑦ ᐱᖃᑕᐅᒍᒪᒍᓐᓇᐃᓚᐅᕐᒪᖔᑕ. 
 
ᒥᓂᔅᑕᐅᔪᖅ ᑐᓴᖅᑎᑦᑎᓚᐅᖅᑑᒐᓗᐊᖅ ᑕᒪᓐᓇᒎᖅ 
ᐱᒋᐊᕈᑎ ᐃᓛ ᐱᒻᒪᕆᐅᒻᒪᑦ ᑭᓯᐊᓂ ᓇᓗᓇᖅᑐᖅ 
ᓱᒻᒪᑦ ᑖᒃᑯᐊ ᓄᓇᕗᓪᓗ ᐃᓪᓗᓕᕆᔨᕐᔪᐊᒃᑯᖏᑦ ᐃᒫ 
ᐱᓕᕆᖃᑎᒌᑦᑎᐊᕈᓐᓇᖏᒻᒪᖔᑕ ᑲᔪᓯᑎᑦᑎᓗᑎᒃ 
ᑕᒪᒃᑯᓂᖓ. ᑕᐃᒪᓕ, ᓄᓇᓕᓐᓂᑦ ᒐᕙᒪᒃᑯᓐᓂ 
ᐱᔨᑦᑎᖅᑏᑦ ᐃᓪᓗᓕᕆᔨᕐᔪᐊᑯᓪᓗ ᐱᓕᕆᓗᑎᒃ 
ᑕᒪᔅᓱᒧᖓ ᑲᑐᔾᔨᓗᑎᒃ ᐊᒻᒪᓗ ᕿᓚᓈᖅᐳᒍᑦ 
ᒥᓂᔅᑕ ᐅᓂᒃᑳᓛᕐᓂᖓᓂᒃ ᒪᓕᒐᓕᐅᕐᕕᒻᒥ 
ᑕᒪᔅᓱᒧᖓ.  
 
ᐃᒃᓯᕙᐅᑖᖅ, ᒥᓂᔅᑕ ᓵᑦᑎᓐᓃᑎᓪᓗᒍ 
ᐊᐱᖅᓱᖅᑕᐅᓚᐅᕐᒥᔪᖅ ᖃᓄᖅ ᑖᒃᑯᐊ ᐱᔨᑦᑎᖅᑏᑦ 
ᐊᕙᑎᓕᕆᔨᒃᑯᓪᓗ ᖃᓄᖅ ᐱᓕᕆᖃᑎᒌᒻᒪᖔᑎᒃ 
ᑕᒪᒃᑯᓄᖓ ᐃᑦᑕᕐᕕᐅᔪᓂᒃ ᒥᓂᔅᑕᐅᔪᖅ 
ᐅᖃᓚᐅᖅᑐᖅ ᑕᒪᒃᑯᓄᖓ ᖃᓄᖅ ᑕᒪᒃᑯᐊ 
ᐊᔅᓯᕕᐅᔪᑦ ᒥᔅᓵᓄᑦ ᑭᓯᐊᓂ 
ᑐᓴᖅᑎᑦᑎᒍᓐᓇᓗᐊᓚᐅᓐᖏᑦᑐᖅ ᑕᐃᒃᑯᓄᖓ  

ᒪᓕᒐᓕᐅᖅᑎᓂᒃ. ᑲᑎᒪᔨᕋᓛᖑᔪᓪᓗ ᐊᑐᓕᖁᔨᕗᑦ 
ᒥᓂᔅᑕ ᑐᓴᖅᑎᑦᑎᖁᔭᐅᓪᓗᓂ ᒪᓕᒐᓕᐅᕐᕕᒃ 
ᐱᔪᓐᓇᖅᓯᑐᐊᖅᑲᑦ. 
 
2010-11 ᑮᓇᐅᔭᑦ ᐊᑐᖅᑐᔅᓴᖁᑎᖏᑦ, ᑖᒃᑯᐊ 
ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖁᑎᒋᔭᖏᑦ 
ᐊᒥᐊᒃᑯᓂᐊᖅᑐᑦ $6,407,000 2010-11 
ᑲᑎᒪᔨᕋᓛᖑᔪᑦ ᑎᓕᐅᕆᕗᑦ ᐅᔾᔨᓱᑦᑎᐊᖁᔨᓪᓗᑎᒃ 
ᑖᒃᑯᓂᖓ ᑮᓇᐅᔭᓂᒃ. 
 
2010-13 ᐸᕐᓇᒍᑎᒋᔭᖓᑦ ᓇᓗᓇᐃᖅᓯᒻᒪᑦ 
ᐅᖅᓱᐊᓗᓂᒃ ᑲᒪᒋᔭᐅᔪᑦ ᐃᓛ 
ᓯᕗᓪᓕᐅᔾᔭᐅᖁᔭᐅᔪᑦ ᐊᑐᓕᖁᔨᓪᓗᑎᒃ 
ᓂᐅᕕᖅᓴᕋᐃᖃᑦᑕᕐᓗᑎᒃ ᑕᒪᒃᑯᓄᖓ 
ᐃᓗᐃᒃᑲᓗᐅᑎᒃ ᐅᖅᓱᐊᓗᓐᓂᒃ. ᐊᒻᒪᓗᑦᑕᐅᖅ 
ᑖᒃᑯᐊ ᐱᔭᕇᖅᓯᒪᓕᕐᖓᑕ 16 ᒥᓕᐊᓐ litres 
ᒑᓯᒥᒃ ᐊᒻᒪᓗ 36 ᒥᓕᐊᓐ ᐅᖅᓱᐊᓗᒻᒥᑦ ᑕᒪᐅᖓ 
ᐅᑭᐅᖅᑕᖅᑑᑉ ᑲᓇᓐᓇᖓᓄᑦ 2009 
ᐅᒥᐊᕐᔪᐊᖃᕐᓇᐅᑎᓪᓗᒍ. ᕿᓚᓈᖅᐳᓪᓗ 
ᐅᓂᒃᑳᕐᕕᐅᓛᕆᐊᔅᓴᖅ ᒥᓂᔅᑕᒧᑦ ᑕᒪᔅᓱᒧᖓ 
ᑲᔪᓯᕙᓪᓕᐊᔪᒧᑦ. 
 
2010-13 ᐸᕐᓇᒍᑕᐅᔪᑦ ᓇᓗᓇᐃᖅᓯᓯᒪᒻᒥᔪᑦ 
ᓯᕗᓪᓕᐅᔾᔭᐅᖁᔭᐅᔪᒥᒃ ᓴᓇᒋᐊᕐᓂᐊᕐᖓᑕ 
ᐅᖅᓱᐊᓗᖃᐅᑎᐅᔪᓂᒃ. ᑕᒪᒃᑯᐊ ᐊᕙᑎᒧᑦ 
ᓈᒻᒪᑦᑐᓂᒃ ᒪᓕᒐᕐᓂᒃ ᒪᓕᑦᑐᓂᒃ. ᓵᑦᑎᓐᓃᑎᓪᓗᒍ 
ᒥᓂᔅᑕ ᑐᓴᖅᑎᑕᐅᒍᒪᓚᐅᕋᑦᑕ 
ᖃᓄᐃᓕᖓᓕᕐᒪᖔᑕ ᒪᓕᒃᑲᓗᐊᕐᒪᑕ 
ᒪᓕᑦᑕᐅᔭᕆᐊᓕᓐᓂᒃ ᐊᒻᒪᓗ ᐊᑭᖏᑦ ᒐᕙᒪᒃᑯᑦ 
ᖃᓄᖅ ᐊᑭᓖᒋᐊᖃᖅᐸᒻᒪᖔᑕ ᑕᒪᒃᑯᓄᖓ 
ᐊᖑᒻᒪᑎᒐᓱᓪᓗᑎᒃ ᑐᓴᖅᑎᑕᐅᓚᐅᖅᑐᒍᑦ  

ᑲᒪᒋᔭᐅᒻᒪᒎᖅ ᐊᑭᑐᔪᖅᑐᕈᑎᖏᑎᒍᑦ. 
ᑲᑎᒪᔨᕋᓛᓪᓗ ᕿᓚᓈᖅᐳᑦ ᑕᒪᔅᓱᒧᖓ 
ᕿᒥᕐᕈᓇᓕᕐᒥᑉᐸᑕ 2011-2012 
ᐊᑭᑐᔪᖅᑐᕈᑎᖏᓐᓂᒃ.  
 
ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ 2010-11 
ᑮᓇᐅᔭᓂᒃ ᐊᑐᖅᑐᔅᓴᓂᒃ 2010-13 ᐸᕐᓇᒍᑕᐅᔪᓄᑦ 
ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᒃᑯᐊ 
ᐊᑐᒐᕗᑦ ᓇᒻᒪᖓ 6(1) ᐃᓕᓴᕆᔪᒪᕙᕋ ᑖᓐᓇ 
ᓯᕿᓐᖑᔭᖅ ᐊᒻᒪᓗ ᑕᔅᓱᒧᖓ ᐅᖃᖅᑎᑎᓐᓄᑦ 
ᐅᓂᒃᑳᕈᒪᓕᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎᒃᓴᖅ 
21. ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ 
ᐅᑲᓕᖅ.  
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 
ᑲᑎᒪᔨᖁᑎᑎᑦ ᕿᒥᕐᕈᕙᓪᓕᐊᖃᐅᒻᒪᑕ ᒪᓕᒐᒃᓴᒥᑦ 
22-ᒥᑦ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᒪᓂᐊᖅᑐᑦ 
ᓇᓚᐅᑦᑖᖅᓯᒪᔪᑦ ᐊᒻᒪᓗ ᐅᓂᒃᑳᕈᓐᓇᓯᓪᓗᑕ 
ᐊᒻᒪᓗ, ᐅᖃᖅᑎᑦᑎᔩ, ᓅᑦᑎᒋᐊᖅᑯᖓ ᑖᒃᑯᐊ 
ᑲᑎᒪᔾᔪᑎᒋᖅᑲᐅᔭᕗᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᓪᓗᓂᓗ ᒥᔅᑕ 
ᑯᓱᒐᕐᒧᑦ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᓴᓐᖏᑦᑐᓕᑭᐊᖅ. 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᔅᓴᐃᑦ. 
ᒥᔅᑕ ᑯᐊᒃ.  

 
ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖃᐅᑉᐸᑦ ᑲᑎᒪᔾᔪᑎᔅᓴᐃᑦ ᒫᑦᓯ 12-ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10.  ᑭᐅᔾᔪᑏᑦ ᐊᑐᖅᑐᔅᓴᓄᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 



ᕿᑎᖅᑰ, ᒫᑦᓯ 11, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᒫᑦᓯ 12, 
2012, ᐅᓪᓗᑐᐃᓐᓇᕐᒧᑦ, 10-ᒥ ᐅᓪᓛᒃᑯᑦ 
ᐱᒋᐊᓛᕐᒥᔪᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᑦ 18:12ᒥ



 

 

 
 


